
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 12, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:01ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᓯᔅ ᑕᐅᑐᓐᖏ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ ᓯᕗᓕᖅᑎ, 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐱᓗᐊᖅᑐᒥᒃ 
ᓄᓇᕗᒻᒥᐅᖑᖃᑎᕗᑦ, ᓈᓚᐅᑎᒃᑯᑦ ᑐᓵᔪᑦ 
ᑕᓚᕖᓴᒃᑯᓪᓗ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 
ᑐᓐᖓᓱᒋᑦᑎ ᐊᒻᒪ ᑕᐃᒃᑯᐊ ᐸᐃᔪᑦ ᐊᐃᑉᐸᖃᖅᑐᑦ 
ᐃᓚᓯᐅᑯᐊ ᐊᖏᕐᕋᕐᓂᐊᓕᖅᑑᒐᓗᐊᑦ. 
 
ᖃᐅᒃᐸᖅᑲᐃ ᓯᓚ ᓈᒻᒪᒃᐸᑦ 
ᐊᖏᕐᕋᐅᓛᓕᕋᓗᐊᖅᑐᒍᑦ ᐃᓚᑦᑎᓐᓄᑦ 
ᖁᔭᓐᓇᒦᖔᓯᑦ ᐅᑕᖅᑭᑦᑎᐊᖅᓯᒪᒐᔅᓯ ᐊᒻᒪᓗ 
ᐃᑲᔪᖅᑐᐃᓯᒪᒐᔅᓯ ᐅᕙᑦᑎᓐᓂᒃ 
ᐊᐅᓚᖅᓯᒪᒐᓗᐊᖅᑎᓪᓗᑕ ᐊᒻᒪᓗ ᑖᒃᑯᐊ ᒥᓂᔅᑐᐃᑦ 
ᑕᕝᕙᓂ ᓄᓇᖃᕋᓗᐊᖅᑎᓪᓗᓯ ᐅᕙᑦᑎᑐᑦᑕᐅᖅ 
ᕿᒪᐃᓯᒪᑎᒋᖃᑦᑕᕋᔅᓯ ᐃᓚᔅᓯᓐᓂᒃ. 
ᐃᓚᔅᓯᓐᓃᑦᑎᐊᕐᓂᐊᕆᕗᓯᑦᑕᐅᖅ. ᒫᓐᓇ 
ᑲᑎᒪᔾᔪᑎᒃᓴᑦᑎᓐᓄᑦ. 
 

ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ, 
ᒥᓂᔅᑐ ᓇᑦᓯᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 205 - 5(2): ᑕᓯᐅᖅ, 

ᒦᒐᓐ (ᓇᑦᓯ) 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᓪᓛᒃᑯᑦ, ᐅᖃᖅᑏ. 
ᐅᓪᓗᖅ ᓄᑖᕋᐃᓐᓄᒃ. ᖁᕕᐊᓇᖅ ᐅᖃᖅᑏ 
ᐊᖏᕐᕋᐅᓂᐊᓕᕐᒪᑕ ᒪᓕᒐᓕᐅᖅᑎᐅᖃᑎᕗᑦ 
ᑐᓱᒋᕙᑉᓯ ᐃᖃᓗᖕᒥᐅᑕᐅᓕᕋᓗᐊᖅᑐᒍᑦ ᑭᓯᐊᓂ 
ᐅᖃᖅᑏ, ᐆᒻᒪᑦᑎᒐ ᐊᖏᕐᕋᖅᓯᒪᖃᑦᑕᕐᒪᑦ 
ᓄᓇᖅᑲᑎᒃᑲ ᖃᐅᔨᒪᔪᑦ. 
 
(ᑐᓵᔨᒃᑯᑦ) ᐅᖃᖅᑏ, ᓄᓇᕗᒻᒥᐅᓕᒫᑦᑎᐊᑦ 
ᐊᖏᕐᕋᖃᖅᑎᓐᓂᕈᑦᑎᒍ ᓄᓇᕗᒻᒥᐅᓕᒫᓄᑦ 
ᐃᑲᔪᖅᑕᐅᒋᐊᖃᖅᑯᒍᑦ, ᐃᑲᔪᖅᑕᐅᒋᐊᖃᖅᑯᒍᑦ 
ᐅᓪᓗᒥ ᐊᑐᖅᑐᐊᖅᑎᒋᕙᑦᑕᑎᓐᓂᒃ 
ᐊᑭᑭᓪᓕᒋᐊᕐᔫᒥᓂᐊᕐᖓᑕ ᓴᓇᔭᐅᒋᐊᖃᖅᐸᑦᑐᑦ 
ᓄᓇᕘᒥᐅᓪᓗ ᓇᖕᒥᓂᒃ ᐊᖏᕐᕋᓕᐅᒃᑲᓐᓂᐊᕆᐊᓖᑦ 
ᐃᓪᓗᖃᕆᐊᖃᕐᓂᖅ ᓴᖅᑭᑉᐸᓪᓕᐊᑐᐃᓐᓇᕐᖓᑦ. 
ᓄᓇᕗᒻᒥ ᓴᖅᑭᖅᑕᐅᓯᒪᔪᒥᒃ ᐋᖅᑭᒍᑎᒥᒃ 
ᓇᓂᓯᒋᐊᖃᖅᑐᒍᑦ ᐊᔾᔨᒋᔭᐅᓐᖏᑦᑐᐊᓗᒻᒥᒃ 
ᓄᓇᖃᕋᑦᑕ ᐃᓅᓯᖃᖅᑐᑕᓗ. 
 
ᓱᓕ ᐊᕐᕕᐊᓂ ᐃᓕᓐᓂᐊᖅᑎ ᔮᓐ ᐊᕐᓈᓗᔾᔪᐊᖅ 
ᐃᓕᓐᓂᐊᕐᕕᐊᓂ, ᒦᒐᓐ ᑕᓯᐅᖅ, ᑖᓐᓇ 
ᐱᓇᓱᐊᓪᓚᕆᒍᒪᓕᕇᕐᒪᑦ ᐊᔅᓱᕉᑎᒋᔭᑦᑎᓐᓂ, 
ᖃᐅᔨᓴᖅᓯᒪᕙᒌᓕᕐᒪᑦ 
ᐃᓪᓗᑖᖅᑎᑦᑎᒋᐊᖃᓪᓚᕆᓐᓂᑦᑎᓐᓂ ᑕᐃᒪᓐᖓᓂ 
ᓄᓇᕘᕈᓚᐅᖅᓯᒪᑎᓪᓗᒍ. ᑎᑎᕋᓚᐅᖅᓯᒪᔮᓂ ᒥᔅ 
ᑕᓯᐅᖅ ᓇᓗᓇᐃᖅᓯᓚᐅᖅᐳᖅ ᐃᓪᓗᑭᒃᓴᕐᓂᑎᓐᓂᒃ 
ᐊᒃᑐᐃᓯᒪᒻᒪᓪᓗ ᐋᓐᓂᐊᖑᖃᑦᑕᖅᑐᓂᒃ 
ᓄᓇᕗᒻᒥᐅᓂᒃ. ᐅᖃᖅᓯᒪᕗᖅ ᐃᓄᒋᐊᓗᐊᕐᓂᖏᑦ 
ᐃᓱᒪᒧᑦ ᐊᑦᑐᐃᓯᒪᕐᔪᐊᕐᒪᑦ ᐊᒻᒪ ᐅᓄᕐᓂᖏᑦ  

ᐃᓄᐃᑦ ᐅᑕᖅᑭᔪᑦ ᐃᓪᓗᑖᕋᓱᐊᖅᑐᑎᒃ 
ᐅᓄᖅᓯᒋᐊᓕᒑᖁᔨᒻᒪᑦ ᐊᕐᕌᒍᒐᓴᐅᓂᐊᖅᑐᓄᑦ.  
 
ᐅᖃᖅᑎ, ᐃᓪᓗᑭᔅᓴᕐᓂᖅ ᐊᒃᑐᐃᓯᒪᕗᖅ 
ᓄᓇᕗᒻᒥᐅᓄᑦ. ᐅᓄᖅᑐᑦ ᐃᓄᐃᑦ ᓄᑦᑎᖃᖅᑕᖅᐳᑦ 
ᐊᓯᖏᓐᓄᑦ ᓂᓪᓚᓱᓐᓂᐊᓄᑦ 
ᕿᒪᐃᓇᓱᐊᖅᑐᑎᒃ. ᑕᔅᓯᐅ ᑎᑎᕋᖃᑦᑕᖅᐳᖅ 
ᐃᓚᖏᓐᓄᑦ ᐃᓄᓐᓄᑦ ᐃᖅᑲᓇᐃᔭᐃᓐᓇᖃᑦᑕᖅᑐᓂ 
ᓄᑦᑎᖃᖅᑕᖅᑐᓂᒃ ᐃᓚᔮᕇᓄᑦ 
ᐃᓪᓗᓯᐅᕋᓱᐊᖅᑐᑎᒃ. ᐊᓯᖏᑦ ᐃᓄᐃᑦ ᐊᕝᕙᖓᓂᒃ 
ᓯᒃᑭᓐᓄᑦ ᓇᒻᒥᓂᖅ ᐃᓪᓗᖁᑎᒋᔭᐅᔪᓂᒃ. ᐃᓚᖏᑦ 
ᑭᒃᑯᑐᐃᓐᓇᕐᓄᑦ ᐃᓪᓗᖁᑎᒋᔭᐅᔪᑦ 
ᑐᓐᖓᓱᑦᑎᑦᑎᖃᑦᑕᖅᐳᑦ ᐅᓄᖅᑐᑦ ᐃᓄᐃᑦ 
ᓂᓪᓚᓱᑦᑐᒦᓐᓂᐊᖏᒻᒪᑕ. 
 
ᐅᖃᖅᑏ, ᐅᖃᐅᓯᖏᓐᓂᒃ ᑕᓯᓗ, 
“ᐊᑲᐅᓐᖏᓕᐅᕈᑎᕐᔪᐊᖑᕗᖅ ᐋᖅᑭᒋᐊᕋᓱᐊᕐᓗᒍ, 
ᐃᒥᓂᒃ ᐃᓕᓐᓂᐊᖅᑎᑦᑕᕆᐊᖃᖅᑐᒍᑦ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᐅᖃᑦᑕᕐᒪᖔᑦ 
ᐃᖅᑲᓇᐃᔭᖅᑎᖏᑦ. ᖃᐅᔨᒪᓂᖅᓴᐅᒍᑦᑕ, 
ᑭᒡᒐᖅᑐᐃᑦᑎᐊᒃᑲᓐᓂᕈᓐᓇᖅᐳᒍᑦ ᐃᓄᖕᓂᒃ 
ᓄᓇᕗᒻᒥᑦ.” ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 
ᐅᖃᓕᒫᖅᑕᐅᔪᓐᓇᖅᐳᑦ ᑕᓯᐅᑉ ᑎᑎᕋᖅᑕᕕᐊᓂ 
ᒫᓂ nunavuthousing.ca-ᒥᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᒥᓂᔅᑐ 
ᓯᐅᑎᐊᐱᒃ 
 
ᐊᖓᔪᖅᑳᑉ ᐅᖃᐅᓯᖓ 206 - 5(2): ᓯᓚᑐᔪᖅ 

ᐊᕐᓇᖅ ᐊᒻᒪ ᒪᒃᑯᒃᑐᓂ ᐱᒃᑲᐅᓛᖑᓂᕐᒧ 
ᐃᓕᓴᕆᔭᐅᔾᔪᑏᑦ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓛᒃᑯᓪᓗ ᑕᕝᕙᓃᑦᑐᐃᑦ 
ᓄᓇᕗᒻᒥᐅᑖᐱᑦ.  
 
ᐅᖃᖅᑎᑦᓯᔩ, ᓂᑯᕕᑉᐳᖓ ᐅᐱᖅᑲᑦᓱᖓ ᐊᕐᕌᒍᑕᒫᑦ  

ᐊᕐᓇᕗᑦ ᓄᓇᕗᑦ ᐃᓗᐊᓂ ᐃᓕᓴᕆᔭᐅᓲᖑᖕᒪᑕ. 
 
(ᑐᓵᔨᒃᑯᑦ) ᑖᒃᑯᐊ ᐃᓕᓴᕆᔭᐅᔾᔪᑏᒃ ᐱᔾᔪᑎᖃᖅᑑᒃ 
ᐃᓕᓴᖅᓯᒍᑕᐅᕙᑦᑐᑎᒃ ᐊᕐᓇᓂᒃ ᓄᓇᕗᒻᒥᐅᓂᒃ. 
ᐊᕐᓇᐃᑦ ᐃᔾᔪᐊᕋᑦᓴᑦᓯᐊᖑᔪᑦ ᓄᓇᓕᑦᑎᓐᓂ, 
ᐊᔭᐅᖅᑐᐃᒍᑎᖃᖅᐸᑦᑐᑦ ᑭᒡᒐᖅᑐᐃᓪᓗᑎᓪᓗ 
ᐊᓯᒥᓐᓂᒃ, ᐃᓕᓐᓂᐊᖅᑎᑦᓯᕙᑦᑐᑎᒃ 
ᐱᖅᑯᓯᑐᖃᑦᑎᓐᓂᒃ, ᐊᑭᓕᖅᓱᖅᑕᐅᒐᑎᓪᓗ 
ᐃᑲᔪᖅᐸᑦᑐᓂᒃ ᐃᑲᔪᖅᑕᐅᒋᐊᖃᕐᓂᖅᐹᓄᑦ. 
 
ᐅᖃᖅᑎᑦᓯᔩ, ᑐᓂᔭᐅᓯᒪᔪᖅ ᓯᓚᑐᔪᖅ ᐊᕐᓇᖅ 
ᐃᓕᓴᕆᔭᐅᔾᔪᑎᒥᒃ ᕉᔅᒥᐅᕆ ᓵᓐᑏ 
ᑲᖏᖅᖠᓂᕐᒥᐅᑕᖅ.  
 
>>ᐸᑦᑕᑐᖅᑐᑦ 
 
ᕉᔅᒥᐅᕆ ᐃᓕᓴᕆᔭᐅᔪᖅ ᐱᖅᑯᓯᑐᖃᑦᑎᓐᓂᒃ 
ᖃᐅᔨᒪᓂᐅᔪᓂᒃ ᒥᖅᓱᖃᑦᑕᓂᕐᒧᑦ 
ᓂᖅᑎᐅᖃᑦᑕᓂᕐᒧᓪᓗ ᒪᑭᑕᑎᑦᓯᑦᓯᐊᕐᓂᖓᓂᒃ 
ᑭᕙᓪᓕᕐᒥ. ᕉᔅᒥᐅᕆ ᖃᐅᔨᒪᔭᐅᔪᖅ ᐊᓯᒥᓐᓄᑦ 
ᐊᑐᐃᓐᓇᐅᑦᓯᐊᖃᑦᑕᕐᓂᖓᓂᒃ 
ᐃᑲᔪᖅᑕᐅᔪᖃᕆᐊᖃᖅᑎᓪᓗᒍ, 
ᐃᔾᔪᐊᕋᑦᓴᑦᓯᐊᕙᐅᔪᖅ ᐊᓯᒥᓄᑦ. 
 
ᐅᖃᖅᑎᑦᓯᔩ, ᑐᓂᔭᐅᓚᐅᖅᑐᖅ ᐊᔪᓐᖏᓐᓂᖓᓄᑦ 
ᒪᒃᑯᑦᑐᒧᑦ ᐊᕐᓇᒧᑦ ᐃᓕᓴᕆᔭᐅᔾᔪᑎ ᑖᓴ ᑐᓗᒐᕐᓇᖅ 
ᐃᖃᓗᑦᑑᑦᑎᐊᒥᐅᑕᖅ. ᑖᓴᐅᑉ ᐊᑭᓕᖅᓱᖅᑕᐅᒐᓂ 
ᐃᑲᔪᖃᑦᑕᕐᓂᖓ ᐃᓕᓴᕆᔭᐅᔪᖅ ᓄᓇᖓᓐᓂ; 
ᐃᑲᔪᖃᑦᑕᖅᓯᒪᔪᖅ ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 
ᐱᕈᖅᓴᐃᔪᓄᑦ ᖁᕕᐊᓱᕝᕕᒻᒥ ᓂᕿᑖᑦᓴᓄᑦ, 
ᐅᑭᐅᒃᑯᑦ ᐊᓐᓄᕌᖅᑖᕈᑎᑦᓴᓄᑦ, ᑐᐊᕕᕐᓇᖅᑐᒃᑯᓪᓗ 
ᓲᕐᓗ ᐃᑯᐊᓪᓚᑦᑐᖃᖅᑎᒥᓂᐅᑎᓪᓗᒍ. ᑖᓴ 
ᐊᖏᕈᑎᖃᖅᓯᒪᑦᓯᐊᖅᑐᑦ ᐃᑲᔪᕈᒪᓂᕐᒥᒃ 
ᐃᑲᔪᖅᑕᐅᒋᐊᖃᕐᓂᖅᐹᓂᒃ. 
 
ᐃᓇᑉᐸᑦᓯ ᐅᓪᓗᒥ ᐃᓕᓴᕆᓗᑎᒍ ᑖᒃᑯᐊ ᐊᕐᓈᒃ 
ᐃᔾᔪᐊᕋᑦᓴᑦᓯᐊᖑᔫᒃ ᓄᓇᓕᖏᓐᓂ ᐱᐅᔪᓂᓪᓗ 
ᐊᑭᓕᖅᓱᖅᑕᐅᒐᑎᒃ ᐃᑲᔪᖃᑦᑕᕐᓂᖏᓐᓂᒃ, 
ᐊᔭᐅᖅᑐᐃᒍᑎᖃᖃᑦᑕᕐᓂᖏᓐᓂᒃ, ᐊᓯᒥᓪᓗ 
ᐃᑲᔪᖃᑦᑕᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ  

http://www.google.com/url?q=http%3A%2F%2Fnunavuthousing.ca&sa=D&sntz=1&usg=AFQjCNGyr5QUO0F6f31c0TMI2omrxt01Yw

ᐃᖏᕐᕋᔾᔪᑎᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 207 - 5(2): 

ᐳᓚᕋᖅᑐᓕᕆᓂᕐᒧᑦ ᑲᑎᒪᓂᖅ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ ᐅᓪᓗᒥ 
ᑐᓴᖅᑎᑦᑎᒋᐊᕈᓐᓇᒃᑲᓐᓂᕋᒪ ᑖᒃᑯᐊᑦ 
ᐳᓚᕋᑎᓕᕆᓂᒻᒧᑦ, ᓄᓇᕘᒥ. ᓄᓇᕘᑉ ᒐᕙᒪᒃᑯᖏᑦ 
ᒫᓐᓇ ᖁᕕᐊᓇᖅᑐᒥᒃ ᐊᒻᒪᓗ ᓄᑖᓐᖑᕆᐊᖅᑐᒥᑦ 
ᐸᕐᓇᐅᑎᓂᒃ ᓴᖅᑮᓇᓱᖕᓂᐊᓕᕐᒥᖕᒪᑕ 
ᐳᓚᕋᑦᑐᓕᕆᓂᕐᒧᑦ ᑕᕝᕙᓂ ᓄᓇᕗᑦᒥ. 
 
ᑖᓐᓇ ᐸᕐᓇᑉᐸᓪᓕᐊᓂᑦᑎᓂ ᐋᖅᑭᒃᓱᖅᐸᓪᓕᐊᓂᑦᑎᓐᓂ 
ᓄᑖᖑᓂᐊᖅᑐᖅ ᐸᕐᓇᐅᑎᒋᓂᐊᖅᑕᕗᓐ 
ᐱᕙᓪᓕᐊᔪᓕᕆᔨᒃᑯᑦ ᐳᓚᕋᑎᓕᕆᔨᖏᑦ 
ᐃᓕᖅᑯᓯᓕᕆᓂᖅᒥᓪᓗ ᑲᒪᔨᒋᔭᕗᑦ ᑕᒡᕙᓂ 
ᑲᑎᒪᑎᑦᑎᓂᐊᕐᒪ ᐅᑭᐅᖅᑕᖅᑐᒥ ᐳᓚᕋᓐᓂᕐᒧᑦ 
ᑲᑎᒪᕕᒡᔪᐊᕐᓂᐊᖅᑐᑦ 2019, ᐃᖃᓗᖕᓂ ᑕᒡᕙᓂ 
ᐊᐃᕆᓕ 15 – 18, 2019-ᖑᑎᓪᓗᒍ. 
 
(ᑐᓵᔨᒃᑯᑦ) ᑲᑎᒪᓐᓂᖅ ᐱᕕᖃᕐᕕᐅᓂᐊᖅᑐᖅ 
ᑎᒍᒥᐊᖅᑎᐅᖃᑕᐅᔪᓄᑦ ᐃᑲᔪᕐᓗᑎᒃ ᐋᖅᑭᒃᑎᓪᓗᒍ 
ᐱᕙᓪᓕᐊᑎᑦᑎᓂᖅ ᓴᓐᖏᔪᒥᒃ ᐊᑐᐃᓐᓇᕈᓐᓇᖅᑐᒥᒃᓗ 
ᐳᓚᕋᖅᑐᓕᕆᓂᕐᒧᑦ ᑮᓇᐅᔭᓕᐅᕋᓱᐊᕐᓂᖅ ᓄᓇᕗᒻᒥ 
ᐅᖃᖃᑎᒌᖕᓂᒃᑯᑦ 
ᐊᑕᐅᓯᐅᖃᑎᒌᖕᓂᒃᑯᓪᓗ. ᖃᐃᖁᔭᐅᔪᑦ 
ᐃᓚᐅᑎᑦᑎᓂᐊᖅᑐᑦ ᐳᓚᕋᖅᑐᓄᑦ ᐊᐅᓚᓂᓕᕆᔨᓂᒃ 
ᐊᐅᓪᓚᖅᑎᑦᑎᔨᓂᒃᓗ, ᓄᓇᓕᖕᓂ ᓯᕗᓕᖅᑎᓂᒃ, 
ᑲᓇᑕᒥ ᓄᓇᓕᖕᓂᓗ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᓄᓇᕗᒻᒥ ᒐᕙᒪᑐᖃᒃᑯᓐᓂᓪᓗ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ, ᐊᒻᒪᓗᑦᑕᐅᖅ ᑲᓇᑕᒥ 
ᓄᓇᖃᖅᑳᖅᓯᒪᔪᓪᓗ ᐳᓚᕋᖅᑐᓕᕆᓂᕐᒧᑦ 
ᑲᑐᔾᔨᖃᑎᒌᓂᑦ. ᐳᓚᕋᖅᑐᓄᑦ ᐊᐅᓚᓂᓕᕆᔨᓂᒃ 
ᐊᐅᓪᓚᖅᑎᑦᑎᔨᓂᒃᓗ ᑎᓕᐅᕆᔭᐅᑦᑎᐊᖅᑐᑦ 
ᐃᓚᐅᖁᔭᐅᓪᓗᑎᒃ ᐱᔪᓐᓇᕐᓂᐊᕐᒪᔾᔪᒃ 
ᐃᑭᐊᖅᑭᓕᕆᓂᕐᒥᒃ ᐱᕕᒃᓴᑦ ᐃᓕᑦᑎᓗᑎᒡᓗ 
ᐱᐅᓛᒃᑯᑦ ᐱᓕᕆᓇᓲᑎᓂᒃ. 
 
ᓄᓇᕘᑉ ᐳᓚᕋᖅᑐᓕᕆᓂᕐᒧᑦ ᑮᓇᐅᔭᓕᐅᕋᓱᐊᕐᕕᖓ 
ᐱᑎᑦᑎᓲᖅ 250 ᑐᕌᕆᔭᖏᓐᓄᑦ ᐃᖅᑲᓇᐃᔮᓂᒃ 
ᑕᑎᒋᔭᐅᕝᕕᐅᓪᓗᑎᒡᓗ ᐊᑕᐅᓯᖅ ᐳᓴᓐᑎ ᓄᓇᕘᑉ 
ᐃᓚᓐᖓᖅᓯᒪᓐᖏᑦᑐᑦ ᓄᓇᒋᔭᒥ ᓴᓇᔭᐅᓂᒃᑯᑦ 
ᑮᓇᐅᔭᓕᕆᔾᔪᑎᓂᒃ ᐃᓚᖏᓐᓄᑦ $21 ᒥᓕᐊᓐ, 
ᐃᓚᓐᖓᖅᓯᐊᕐᔪᕕᒋᑐᐃᓐᓇᖅᖢᒍ ᐃᓚᖓ ᑲᓇᑕᐅᑉ 
$90 ᐱᓕᐊᓐ ᐳᓚᕋᖅᑐᓕᕆᓂᕐᒧᑦ 
ᑮᓇᐅᔭᓕᐅᕋᓱᐊᕈᑎᖓ. ᐊᒡᒋᖅᑐᖅ ᑲᑎᒪᓂᐅᓂᐊᖅᑐᖅ 
ᑐᕌᕆᔭᖃᖅᑐᖅ ᓇᓂᓯᓇᓱᒡᓗᑎᒃ 
ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᖕᒥᒃ ᐱᑕᖃᑦᑎᐊᖅᑐᒥᒡᓗ  

ᐊᑐᕆᐊᕈᑎᓂᒃ ᑭᖑᓪᓕᒧᑦ ᐊᑐᕐᓂᐊᖅᑐᒧᑦ 
ᐳᓚᕋᖅᑐᓕᕆᓂᕐᒥᒃ ᐱᕙᒌᔭᐃᓂᕐᒥᒃ. 
 
ᓄᓇᕗᓪᓕ, ᑲᓇᑕᐅᑉ ᑭᖑᓪᓕᕐᒥ 
ᐳᓚᕋᖅᑐᓕᕆᓂᕐᒧᑦ ᐱᕕᐅᔪᒪᓛᖑᓂᒃᓴᖓ.  
ᑖᓐᓇ ᐊᑐᕐᓂᐊᖅᑐᖅ ᐱᑎᑦᑎᓗᓂ 
ᑲᑎᒪᕕᒡᔪᐊᕐᓂᕐᒥᒃ ᐱᓕᕆᖃᑎᒌᖕᓂᕐᒥ 
ᐅᖃᖃᑎᒌᒍᑎᓂᒃ ᐃᓗᓕᖏᓐᓄᑦ ᐃᓚᐅᑎᑕᐅᓗᑎᒃ 
ᓄᑖᖅ ᒪᓕᒃᑕᐅᔭᕆᐊᓕᒃ ᐊᐅᓚᑎᓪᓗᒍᓗ 
ᐅᖃᖃᑎᒌᒍᑎ ᑭᖑᓪᓕᕐᒥ ᑐᓗᕈᑎᒃᓴᒃᑲᓐᓃᑦ 
ᐃᖏᕐᕋᑎᓪᓗᒍ ᐳᓚᕋᖅᑐᓕᕆᓂᕐᒧᑦ ᐱᓕᕆᕝᕕᒃ.  
 
ᑐᓴᕆᐊᒃᑲᓐᓂᕈᑎᓄᑦ 
ᑲᑎᒪᓂᐅᓂᐊᖅᑐᒧᑦ ᖃᐅᔨᒋᐊᖅᑕᐅᔪᓐᓇᖅᑐᖅ 
ᐅᕙᓂᖓ ᐅᓇ ᑕᒡᕘᓇ ᓇᕿᑦᑕᕐᓗᒍ 
ᐃᑭᐊᖅᑭᕕᒃᑯᑦ 
www.tourismsummitnu.com ᖃᕋᓴᐅᔭᑯᑎᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

ᐃᓕᓐᓂᐊᖅᑎᑦ ᓄᓇᒧᑦ ᐊᐅᓪᓚᕈᔾᔭᐅᓂᖏᑦ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓛᒃᑯᑦ ᐅᖃᖅᑏ, 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᑭᒻᒥᕈᕐᒥᐅᑦ 
ᑭᓐᖓᕐᒥᐅᑦ ᐅᓪᓛᒃᑰᖅᐸᒃᑲᓗ. 
 
(ᑐᓵᔨᒃᑯᑦ) ᐅᖃᖅᑏ, ᐃᓕᓴᖅᓯᔪᒪᒐᒪ 
ᐱᒻᒪᕆᐅᓂᖏᓐᓂᑦ ᐃᓕᓐᓂᐊᕐᕖᑦ 
ᐊᐅᓪᓚᖅᑎᑦᑎᖃᑦᑕᕐᓂᖏᑦ ᓄᓇᕗᒻᒥᐅᑦ 
ᐃᓕᓐᓂᐊᖅᑎᖏᓐᓂᒃ. ᐅᑯᐊ ᐊᐅᓪᓚᖃᑦᑕᕐᓃᑦ 
ᐱᕚᓪᓕᕈᑕᐅᓲᑦ ᐃᓕᓐᓂᐊᕐᕕᐅᑉ 
ᐃᓕᓐᓂᐅᕈᑎᒃᓴᖏᓐᓂᒃ, ᐊᑑᑎᖃᒻᒪᕆᒃᑐᓂ 
ᐱᕕᖃᐅᑕᐅᓪᓗᓂ ᐃᓅᓯᕐᒧᑦ ᐃᓕᓐᓂᐊᕐᓂᕐᒧᓪᓗ 
ᐱᕈᖅᐸᓪᓕᐊᓂᖕᒥᑦ.  
 
ᑲᔪᖏᖅᓴᐃᓂᒃᑯᑦ ᐃᑲᔪᖅᑐᐃᓂᒃᑯᓪᓗ ᐃᓕᓐᓂᐊᕐᕕᒃᑯᑦ  
ᐊᐅᓪᓛᖃᑕᐅᖃᑦᑕᕐᓂᕐᒧᑦ, ᐃᓕᓐᓂᐊᖅᑐᓕᕆᔨᐅᓪᓗᑕ. 
ᐃᓕᓴᖅᓯᔪᒍᑦ ᖃᐅᔨᒪᔭᐅᔪᑐᖃᐃᑦ ᐃᓕᓐᓂᐊᕐᓂᕐᒥᒃ  

https://www.google.com/url?q=https%3A%2F%2Fwww.tourismsummitnu.com%2F&sa=D&sntz=1&usg=AFQjCNEmdNp_1JldDwJ_ZihbJyi6tkA6wg

ᐊᑐᖅᑕᐅᔭᕆᐊᓖᑦ ᐊᔾᔨᒌᖏᑦᑐᑦ ᐊᕙᑎᑦᑎᓐᓂᒃ ᐊᒻᒪ 
ᐃᓕᓐᓂᐊᕐᕕᖕᒥᑐᐃᓐᓇᐅᖏᑦᑐᓂᒃ. 
 
ᓄᓇᕗᒻᒥᑦ ᐃᓕᓐᓂᐊᕐᕖᑦ ᐊᑐᖃᑦᑕᖅᐳᑦ ᓄᓇᒥ 
ᐊᐅᓪᓛᕐᓂᕐᒧᑦ ᐃᓕᓐᓂᐊᖅᑏᑦ 
ᐃᓚᐅᑎᑕᐅᒃᑲᓐᓂᕐᓂᕐᒧᑦ ᐃᓕᓐᓂᐊᕐᓗᑎᒡᓗ ᐊᒻᒪ  
ᑲᔪᓯᑎᑦᑎᔪᓐᓇᕐᓗᑎᒃ ᐃᓕᓐᓂᐊᕈᑎᒃᓴᓂᒃ 
ᐃᓕᖅᑯᓯᑦᑎᓐᓂᒃ ᒪᓕᒡᓗᑎᑦ.  
 
ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᖅᑐᑦ ᐱᖅᑯᓯᑦᑎᓐᓂᒃ 
ᐊᒻᒪ ᓄᓇᒥᒃ ᐊᑐᑦᑎᐊᕐᓂᕐᒥᒃ, ᐊᔪᓐᖏᑕᖃᕐᓂᕐᒥᒃ 
ᐊᒻᒪ ᐃᑲᔪᖃᑎᒌᖕᓂᕐᒥᒃ ᐃᑲᔪᖅᑐᐃᓪᓗᑎᒃ ᐊᒻᒪ 
ᐱᓕᕆᖃᑎᒌᖕᓂᕐᒥᒃ ᐅᖃᖃᑎᒌᒍᓐᓇᖅᓯᓗᑎᒃ 
ᐃᓅᖃᑎᒥᖕᓂᒃ ᐊᒻᒪ ᐊᕙᑎᒥᓂᒃ. 
 
ᐅᖃᖅᑏ, ᐊᕐᕌᒍᓄᑦ ᐊᒥᓱᓄᑦ, ᐃᓄᐃᑦ 
ᑲᔪᓯᑎᑦᑎᖃᑦᑕᖅᓯᒪᖕᒪᑕ ᖃᓂᑦᑐᒃᑯᑦ 
ᐊᑕᖃᑦᑕᐅᑎᓐᓂᒃᑯᑦ ᓄᓇᒥᑦ ᐊᒻᒪ ᓄᓇᐅᑉ 
ᖃᓄᐃᑦᑑᓂᖓᓂᒃ. ᐃᓕᓐᓂᐊᖅᑐᓕᕆᔨᐅᓪᓗᑕ 
ᐱᓕᕆᔪᒪᓪᓚᑦᑖᖅᓯᒪᕗᒍᑦ ᐃᑲᔪᖅᓱᐃᓂᕐᒥᒃ 
ᖃᓂᑦᑐᒃᑯᑦ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᐊᐅᓪᓛᕐᓂᖅ ᐊᑲᔫᑎᐅᕗᖅ 
ᑖᒃᑯᓂᖓ ᐊᔭᐅᖅᑐᐃᓲᖑᕗᖅ ᑐᓐᖓᕕᒋᔭᐅᔪᑦ 
ᐊᐅᓪᓛᖃᑦᑕᕐᓂᕐᒧᑦ ᒪᓕᒃᑕᐅᕙᒃᑐᖅ 
ᖃᓄᐃᑦᑑᓂᖏᓐᓄᑦ ᐱᒻᒪᕆᐅᔪᓄᑦ, 
ᖃᐅᔨᒪᔭᐅᔪᑐᖃᐃᑦ, ᐅᒃᐱᕆᔭᐅᔪᒃᑯᑦ ᐊᒻᒪ 
ᐃᓕᖅᑯᓯᑐᖃᒃᑯᑦ ᐊᔨᒌᖏᓐᓂᖏᓐᓂᒃ ᐃᓄᖕᓂᒃ 
ᓄᓇᕗᑦᒥᑦ.  
 
ᓄᓇᕗᑦ ᐃᓕᓐᓂᐊᕐᕕᖏᑦ, ᓄᓇᓗ ᐱᒻᒪᕆᐅᓂᖓ 
ᐃᓕᓐᓂᐊᕐᓂᕐᒥᒃ ᐊᒻᒪ 
ᐱᓕᕆᓯᒪᓂᒃᑰᖅᑎᑦᑎᔪᓐᓇᕆᓪᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᓄᓇᕗᒻᒥ ᓯᕗᓕᖅᑎ ᓴᕕᑲᑖᖅ. 

ᐊᕙᑎᓂᑦ ᐱᓐᖑᖅᑎᑕᐅᓯᒪᓂᖓᓂᒃ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑯᑦᓯᐊᖅᐸᖅᕼᐃ 
ᐅᐱᕐᖓᖅᐸᓪᓕᐊᕋᐅᔭᓕᕐᒪᑦ. 
 
(ᑐᓵᔨᒃᑯᑦ) ᐅᖃᖅᑏ, ᑭᖑᓪᓕᖅᐹᒥ ᐅᑭᐅᒃᑯᑦ 
ᒪᓕᒐᓕᐅᖅᑏᑦ ᑲᑎᒪᓂᖓᓂ, ᐱᕕᖃᕐᓂᓐᓂ 
ᐃᖅᑲᐅᒪᑲᐃᓐᓇᕈᒪᒐᒪ ᑎᑭᐅᑎᓯᒪᔭᑦᑎᓐᓂᒃ 
ᖃᓪᓕᓕᖅᑎᓪᓗᒍ ᐊᕐᕌᒍᓂᒃ ᐊᕙᑎᓂᒃ 
ᓇᓪᓕᐅᓂᖅᓯᐅᕈᑕᐅᓛᕐᓂᖓ 
ᓄᓇᕗᓐᖑᖅᑎᑕᐅᓯᒪᓂᖓᑕ. 
 
>>ᐸᑦᑕᑐᖅᑐᑦ 
 
ᓄᓇᕗᑦ ᐱᓐᖑᕈᑕᐅᓯᒪᔪᖅ ᑕᑯᔭᐅᒍᒪᓯᒪᔪᑦ 
ᐱᔾᔪᑎᒋᓪᓗᒋᑦ. ᐱᔪᒪᓂᖃᓚᐅᕐᓂᕗᑦ ᐃᒻᒥᒃᑯᑦ 
ᓇᓗᓇᐃᖅᓯᒪᒍᒪᓂᑦᑎᓐᓂᒃ, ᐊᒃᓱᕉᑎᖃᕈᒪᓂᑦᑎᓐᓂᒃ, 
ᓇᒻᒥᓂᖅ ᐊᖅᑯᑎᓕᐅᕈᒪᓂᑦᑎᓐᓂᒃ ᒪᓕᓐᓂᕐᒥᓪᓗ 
ᐋᖅᑭᒃᓱᐃᒍᒪᓂᕐᒧᑦ ᓯᕗᓂᒃᓴᑦᑎᓐᓂᒃ ᐊᑐᕐᓗᒋᑦ 
ᐃᓄᐃᑦ ᐃᓕᖅᑯᓯᖏᑦ, ᐅᖃᐅᓯᖏᑦ ᐅᒃᐱᕆᔭᖏᓪᓗ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᔪᑦ 
ᐅᖁᒪᐃᑦᑐᒃᑰᕈᑕᐅᔪᓂᒃ, ᐅᑎᕆᐊᕈᑕᐅᓯᒪᔪᓂᒃ 
ᐊᒃᓱᕈᕐᓇᖅᑐᒃᑰᕈᑕᐅᔪᓂᓪᓗ ᐃᓅᖃᑎᑦᑎᓐᓄᑦ 
ᓄᓇᓕᑦᑎᓄᓪᓗ ᓵᖓᕕᐅᕙᓐᓂᖏᓐᓂᒃ. ᐱᔭᕆᐊᓕᕗᑦ 
ᐊᒥᓱᐊᓗᐃᑦ. ᐱᓕᕆᔾᔪᑎᔅᓴᕗᓪᓗ 
ᐊᒥᒐᖅᑐᑎᒃ, ᑭᓯᐊᓂᑦᑕᐅᖅ 
ᖁᕕᐊᓲᑎᖃᕆᐊᖃᕐᒥᒐᑦᑕ. ᒪᓕᒐᓕᐅᖅᑎᐅᖃᑎᒐ, ᒥ
ᓂᔅᑕ ᕼᐃᒃᔅ ᓇᓗᓇᐃᔭᐅᓚᐅᖅᑐᖅ ᐱᓗᐊᓐᖑᐊᖅᑐᓂᒃ 
ᐱᒋᐊᕋᑖᖅᑎᓪᓗᑕ ᑮᓇᐅᔭᓄᑦ ᐊᑐᖅᑐᔅᓴᓄᑦ 
ᐅᖃᐅᓯᕐᖓᐅᑎᖃᖅᑎᓪᓗᒍ ᐱᓇᓱᐊᕈᓯᒐᓚᐃᑦ 
ᓈᓯᒪᓕᖅᑐᑦ. ᓄᓇᓕᓐᓃᖔᖅᑐᓂᒃ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖃᖃᑦᑕᕐᓂᖅ, ᑲᔪᓯᑦᓯᐊᕐᓂᖃᖅᓯᒪᔪᑦ 
ᓄᓇᓕᓐᓂ ᐱᒋᐊᖅᑕᐅᓯᒪᔪᑦ 
ᓇᒻᒥᓂᖃᖅᑎᐅᔪᑦ, ᐸᐃᕆᕕᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᖅ ᐃᓄᒃᑐᑦ ᐃᓗᓕᖃᐅᑦᓯᐊᖅᑐᓂᒃ 
ᐃᓄᐃᓪᓗ 
ᐱᓕᕆᔾᔪᓯᖏᓐᓂᒃ, ᓴᓇᐅᒐᖅᑎᕗᑦ, ᐊᓐᓄᕌᓕᐅᖅᑎᕗᑦ 
ᐃᓐᖏᖅᑎᕗᑦ ᓄᓇᕗᒻᒥᒃ ᓴᖅᑭᖅᑎᑦᓯᓯᒪᔪᑦ ᓄᓇᕐᔪᐊᒥ 
ᑕᑯᕋᓐᓈᖅᑎᓄᑦ. ᐃᓚᐃᓐᓇᖏᑦ ᐅᖃᖅᑕᒃᑲ.  
 
ᐅᖃᖅᑏ, ᖁᕕᐊᓲᑕᐅᖁᓪᓗᒍ ᐊᕐᕌᒍᓂᒃ ᐊᕙᑎᓂᒃ 
ᓇᓪᓕᐅᓂᖅᓯᐅᕈᑎᖃᕐᓂᖅ, ᖁᕕᐊᑦᑐᖓ 
ᓇᓗᓇᐃᖅᓯᒍᓐᓇᕋᒪ ᓄᓇᕗᑦ ᒐᕙᒪᒃᑯᖏᑦ  

ᑮᓇᐅᔭᖅᑖᖅᑎᑦᑎᓂᐊᕐᖓᑕ ᓄᓇᓕᓐᓄᑦ  
ᐊᑐᖅᑕᐅᒍᓐᓇᕐᓗᑎᒃ ᐸᕐᓇᐃᓂᕐᒧᑦ, ᓈᒻᒪᒋᔭᒥᓐᓂᒃ 
ᒪᓕᓪᓗᑎᒃ. ᖄᒃᑲᓐᓂᖓᒍᑦ, 
ᐱᓕᐅᑎᑎᑦᑎᕙᓪᓕᐊᖃᑦᑕᓛᖅᑐᑦ ᓄᓇᕗᑦ 
ᒐᕙᒪᒃᑯᖏᑦ ᐃᓅᖃᑎᒌᓐᓂᕐᒧᑦ ᖃᕆᓴᐅᔭᒃᑯᑦ 
ᑲᓲᒪᒍᑎᒃᑯᑦ, ᓄᓇᕗᒻᒥᐅᓄᑦ 
ᓴᖅᑭᔮᖅᑎᑦᑎᒍᓐᓇᖁᓪᓗᒋᑦ ᐊᕐᕌᒍᓂᒃ ᐊᕙᑎᓂᒃ 
ᓄᓇᕗᑦ ᓇᓪᓕᐅᓂᖅᓯᐅᕈᑕᐅᓂᖓᓂᒃ -
 ᐃᖅᑲᐅᒪᔭᖏᓐᓂᒃ, ᓂᕆᐅᒋᔭᒥᓐᓂᒃ, 
ᑲᔾᔮᕆᓂᖅᐹᕆᓯᒪᔭᒥᓐᓂᒃ ᐊᑐᓕᖁᔭᖏᓐᓂᓪᓗ 
ᐊᕐᕌᒎᓂᐊᖅᑐᓄᑦ ᐊᕙᑎᓄᑦ ᓯᕗᓂᑦᓴᑎᓐᓄᑦ. 
 
ᐅᖃᖅᑎᑦᑎᔩ, ᐃᓕᑉᐹᓪᓕᖅᓯᒪᔪᒻᒪᕆᐅᔪᒍᑦ 1999-
ᒥᓂᑦ. ᑎᑭᐅᑎᓯᒪᔪᑦᓴᐅᓐᖏᒃᑲᓗᐊᖅᑐᒍᑦ 
ᓂᕆᐅᒋᔭᓚᐅᖅᑕᑦᑎᓐᓄᑦ, ᑭᓯᐊᓂ 
ᓯᕗᒧᒋᐊᕈᑎᖃᖅᓯᒪᔪᒻᒪᕆᐅᔪᒍᑦ 
ᐱᒋᐊᓐᖓᕐᓂᕆᓚᐅᖅᑕᑦᑎᓐᓂᑦ. ᐱᕈᖅᐸᓪᓕᐊᔪᒍᑦ-
 ᐱᔪᓐᓇᕐᓂᖅᑖᖅᐸᓪᓕᐊᓂᒃᑯᑦ,ᐊᑑᑎᒋᓯᒪᔭᑦᑎᓐᓂᒃ 
ᐃᓕᑉᐹᓪᓕᕈᑎᖃᖅᓯᒪᓂᒃᑯᑦ, ᑲᑐᔾᔨᖃᑎᖃᕐᓂᒃᑯᓪᓗ 
ᐅᕙᑦᑎᓐᓂᓪᓗ. 
ᐅᕙᖓᓕ, ᐊᕙᓐᓃᖔᖅᑐᒥᒃ, ᐃᖅᑲᐅᒪᓂᐊᖅᑐᖓ 
ᓂᕆᐅᓐᓂᖃᕐᓗᖓᓗ ᐃᐳᕈ 1-
ᒥ, ᑕᐃᒪᐃᖃᑕᐅᓂᐊᖅᑯᓯᑦᑕᐅᑐᖅ. ᑕᕝᕙ 
ᓄᓇᕗᑦ -
 ᑲᔪᓯᑦᓯᐊᕈᑎᒋᓯᒪᔭᕗᑦ, ᑕᑯᒍᒪᔭᕗᑦ, ᓯᕗᓂᑦᓴᕗᑦ. 
ᑲᑐᔾᔨᓗᑕ ᐊᑕᖏᕐᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᓄᓕᕆᓂᖅ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕼᐃᕗᓪᓕᕐᒥᒃ 
ᐅᖃᕈᒪᑉᓗᖓ ᐃᑲᔪᖅᑎᒋᖃᑦᑕᖅᑕᖅᑯᑦ ᖁᓪᓖᑦᑐᒥ 
ᑕᖃᔪᐃᑦᑑᖕᒪᑕ ᖁᔭᒋᕙᑦᑲᑦ.  
 
ᐊᖏᕐᕋᐅᓂᐊᓕᖅᑎᓪᓗᑕᓗ 
ᒪᓕᒐᓕᐅᖅᑎᐅᖃᑎᒋᔭᑉᕼᐃ ᐊᐅᓪᓛᑦᑎᐊᕈᒫᖅᑯᕼᐃ 
ᐊᖏᕐᕋᑦᓯᐊᕐᓗᕼᐃᓗ ᒥᓂᔅᑕᕆᔭᖅᑯᓪᓗ 
ᓈᒻᒪᖕᓂᐊᖅᑯᑦ ᑕᒫᓃᓐᓂᕐᒥᓂᒃ, ᖁᕕᐊᒋᕙᑉᕼᐃ. 

ᐅᖃᖅᑎᑦᑎᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ 
ᑕᐃᑉᓱᒥᖓ ᓇᓄᓕᕆᓂᐅᑉ ᖃᒪᓂ’ᓇᐃᑕ ᓄᓇᕗᑦᑕ 
ᐃᓗᐊᓂ ᒥᒃᓵᓄᑦ. 
 
ᖃᐅᔨᒪᕗᒍᑦ ᑕᓗᕐᔪᐃᓪᓗ ᑰᒑᕐᔪᓪᓗ 
ᓇᓐᓂᐊᖅᐸᖕᒪᑕ ᐊᕐᕌᒍᒑᖓᑦ. ᑖᒻᓇᓗ 
ᐊᐅᓚᑕᐅᑦᓯᐊᖅᖢᓂ ᑕᐃᒃᑯᓇᓐᖓᑦ 
ᑕᓗᕐᔪᐊᕐᒥᐅᓂᓪᓗ ᑰᒑᕐᔪᒥᐅᓂᓪᓗ. (ᑐᓵᔨᑎᒍᑦ) 
ᑕᐃᒪᐃᑉᐸᒃᐳᒍᑦ ᐅᐱᒍᓱᒃᖢᑕ ᑎᒍᒥᐊᖅᖢᑕ 
ᐃᓕᖅᑯᓯᑦᑎᓐᓂᒃ ᐃᓕᓴᐃᔾᔪᑎᖏᑕᓗ ᐃᓐᓇᕆᔭᑦᑕ 
ᓯᕗᓕᕆᓚᐅᖅᑕᑦᑕᓗ. 
 
ᐅᖃᖅᑏ, ᐅᓄᖅᑑᕗᑦ ᐱᔾᔪᑎᑦᓴᐃᑦ 
ᓂᕈᐊᖅᑎᖁᑎᒃᑲ ᐱᓪᓗᒋᑦ ᑕᕝᕙᓂ. ᐱᖃᓯᐅᖦᖢᒋᑦ 
ᐊᑐᖅᓯᕈᑎᐅᓗᐊᖅᐸᒃᑐᓂᒃ ᓇᓗᓇᐃᒃᑯᑕᐅᔪᓂᒃ 
ᓲᕐᓗ ᓯᓂᓐᓇᖅᑐᓂᒃ ᐊᑐᖅᐸᓐᓂᐅᔪᓂᒃ 
ᓈᓴᐃᔪᖃᓕᕌᖓᑦ ᐆᒪᔪᓂᒃ. ᐃᓱᒫᓘᑎᖃᕆᕗᒍᑦ  
ᐊᑐᐃᕈᑕᐅᕙᓐᓂᖏᑕ ᓱᕈᕐᓇᖅᑐᐃᑦ ᓇᓄᐃᑦ 
ᖃᓄᐃᓐᓂᖏᓐᓄᑦ, ᐃᓄᖕᓂᓪᓗ ᐊᖑᓂᐊᖅᐸᒃᑐᓂᒃ 
ᓂᕿᑦᓴᒧᑦ. 
 
ᐅᖃᖅᑏ, ᖃᓄᐃᑦᑐᖃᖃᑦᑕᖅᓯᒪᕗᖅ ᓄᓇᕗᒻᒥ 
ᐊᕐᕌᓂᓂᑦ ᓇᓄᕐᓄᑦ ᑎᑭᕌᖅᑕᐅᕙᒃᑐᑦ ᐱᓪᓗᒋᑦ 
ᐃᓄᐃᑦ. ᓈᓚᑉᐸᓐᓂᖅ ᓄᓇᓕᑦ ᖃᐅᔨᒪᔭᖏᓐᓂᒃ 
ᓇᓄᕐᓂᒃ ᑕᐃᒪᐃᑦᑐᖃᖃᑦᑕᖁᓇᒍ. 
 
ᐅᖃᖅᑏ, ᓈᒻᒪᑦᓯᐊᖅᑐᒥᒃ 
ᐱᓇᓱᐊᕐᓂᖃᕆᐊᖃᖅᑐᒍᑦ ᓇᓄᓕᕆᓂᐅᔪᒥᒃ ᐊᑯᓂ 
ᐊᑐᐊᖅᑕᐅᑦᑎᐊᕈᓐᓇᖅᑐᒥᒃ ᐅᑭᐅᒐᓚᖕᓄᑦ 
ᐊᒡᒋᖅᑐᓄᑦ. ᐊᐱᖅᑯᑎᒃᓴᖃᖅᐳᖓᓗ ᒥᓂᔅᑕᒧᑦ 
ᑕᒪᑐᒧᖓ ᐊᑲᐅᓈᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

ᖃᖓᑕᑦᓯᐊᖁᔨᓂᖅ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐅᓪᓛᒃᑰᑦᓯᐊᖅᐸᒃᑲ ᕿᑭᖅᑕᕐᔪᐊᕐᒥᐅᑦ ᑐᓵᔪᑦ 
ᓈᓚᒃᑐᑦ ᑕᑯᓐᓇᖅᑐᓪᓗ, ᐊᒻᒪᓗ ᑲᖏᖅᑐᒑᐱᖕᒥᐅᑦ, 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᒪᒻᒥᑦᓯᐊᖅ 
ᒥᓂᔅᑕᐃᓪᓗ, ᐅᓪᓛᒃᑯᑦ. 
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᕈᑎᖃᖅᑐᖓ ᑕᐃᒫᒃ 
ᐊᖏᕐᕋᐸᓪᓕᐊᓛᓕᕐᒥᒐᑦᑕ ᐱᔭᕇᖅᐸᓪᓕᐊᓕᖅᑐᑕ 
ᖁᔭᓐᓇᒦᑦᓯᐊᖅᑯᖓᐃᓛᒃ ᑲᑎᒪᓂᕆᓚᐅᖅᑕᕗᑦ 
ᑖᓐᓇ ᐱᔭᕇᖅᐸᓪᓕᐊᓕᕐᒥᒻᒪᑦ 
ᐱᔭᕆᐊᑐᔫᓚᐅᕋᓗᐊᖅᑐᓂ ᑭᓱᓕᒫᑦ ᐊᓂᒍᓲᖑᒻᒪᑕ.  
 
ᐊᒻᒪᓗ ᐱᓗᐊᖅᑐᒥ, ᐅᖃᖅᑎᑦᓯᔩ, ᑕᐃᒪ 
ᐅᐱᕐᖓᐸᓪᓕᐊᓂᐊᓕᕐᒥᒻᒪᑦ ᓇᒧᑐᐃᓐᓇᖅ 
ᐃᖏᕐᕋᐸᓪᓕᐊᓂᐊᓕᕆᓪᓗᑎᒃ ᐱᓗᐊᖅᑐᒥᒃ ᒪᑯᐊ 
ᒪᒃᑯᒃᑐᑯᓗᐃᑦ ᐅᖃᐅᑎᔪᒪᕙᒃᑲ, ᐊᐅᓪᓚᖃᑦᑕᖅᑐᓂ 
ᖁᕕᐊᓇᕐᖓᑦ ᐅᐱᕐᖔᒃᑯᑦ ᐱᓗᐊᖅᑐᒥᒃ 
ᐅᓪᓗᖅᑐᓯᑎᓪᓗᒍ ᑲᔾᔮᓇᖅᓯᑎᓪᓗᒍᓗ ᓯᓚ.  
ᐅᔾᔨᕈᓱᑦᓯᐊᖃᑦᑕᖅᑕ ᐅᔾᔨᕈᓱᑦᑎᐊᖃᑦᑕᕐᓕᑦ 
ᐱᓗᐊᖅᑐᒥᒃ ᒪᒃᑯᒃᑐᐃᑦ ᐊᐅᓪᓚᓂᐊᖅᑎᓪᓗᒋᑦ 
ᓇᒃᓴᕆᐊᖃᖅᑕᓯᓐᓂᒃ ᓇᒃᓴᖃᑦᑕᕆᑦᓯ. 
ᐱᓗᐊᖅᑐᒥᓪᓗ ᑕᐃᒪ ᑐᓵᓚᐅᕋᑦᑕ 
ᐸᖅᓴᖅᑕᐅᖃᑦᑕᕆᐊᖃᖅᑐᑦ, 
ᐃᓚᒋᔭᐅᓂᑰᓯᒪᓪᓗᖓᓗ ᕿᓂᖅᑕᐅᔭᕆᐊᖃᖅᑐᓄᑦ.  
 
ᑕᐃᒃᑯᐊ ᐳᐃᒍᖅᑕᐅᑦᑕᐃᓕᖃᑦᑕᕐᓕᑦ ᑕᐃᒃᑯᐊ 
spot-ᖑᓂᕋᖅᑕᐅᕙᑦᑐᑦ. ᐊᐅᓪᓚᕐᓂᐊᕈᑎᒃ 
ᐅᓪᓗᐃᓐᓇᐅᕋᓗᐊᖅ ᐃᖏᕐᕋᔪᖃᕐᓂᐊᕈᓂ ᓯᓚ 
ᓇᓗᓇᕐᒪᑦ ᖃᓄᐃᓕᓂᐊᕐᒪᖔᑦ. ᐃᓚᖏᓪᓗ 
ᐃᖏᕐᕋᔪᑎᖃᖅᐸᓕᖅᑐᑎᒃ ᓱᒃᑲᔪᒻᒪᕆᐊᓗᓐᓂᒃ 
ᕿᓚᒥᐊᓗᓪᓗ ᐊᕗᖔᓘᖅᐸᓕᖅᑐᑎᒃ ᐊᓯᕙᖅᑎᑦ 
ᑕᒪᒃᑯᐊ, ᐱᓗᐊᖅᑐᒥᒃ ᒪᒃᑯᒃᑐᐃᑦ. 
 

ᑕᐃᒃᑯᐊ ᑕᒪᒃᑯᐊ ᐊᑐᕐᓂᐊᖅᑐᔾᔫᔮᖏᑦᑑᒐᓗᐊᑦ 
ᐅᓪᓗᐃᓐᓇᖅ ᐊᐅᓪᓚᕐᓂᐊᕐᓗᓂ ᐅᓪᓗᐃᓐᓇᖅ 
ᓇᒃᓴᖃᑦᑕᖅᓯᐅᒃ, ᓇᒃᓴᖃᑦᑕᕐᓚᕗᑦ. ᐊᒻᒪᓗ, 
ᓇᓪᓕᐅᒃᑯᒪᐃᓐᓈᖃᑦᑕᖅᑕ ᐅᓪᓗᐃᓐᓇᖅ 
ᐊᑐᕐᓂᐊᖏᑦᑑᒐᓗᐊᓂᒃ. ᐱᓗᐊᖅᑐᒥᒃ ᑕᒪᒃᑯᐊ 
ᓱᐴᔫᑦ ᓯᓂᒃᑕᐅᑎᑦ ᐅᖓᓯᑦᑐᓕᐊᕐᓂᐊᕐᓗᓂ 
ᓇᓪᓕᐅᒃᑯᒫᕆᔭᐅᖏᓐᓇᖃᑦᑕᕐᓕᑦ ᑕᒪᓐᓇ ᓯᓚ 
ᐊᐅᓚᑕᑦᓴᐅᖏᑦᑐᐊᓘᒻᒪᑦ. ᐊᒻᒪᓗ ᐊᓯᕈᖃᑦᑕᖅᓱᓂ 
ᐅᓪᓗᒥᐅᓕᖅᑐᖅ, ᑕᐃᔅᓱᒪᓂᐅᕙᓚᐅᖅᑐᖅ 
ᐊᔾᔨᒋᔪᓐᓃᕐᖓᖑ ᐅᓪᓗᒥ ᓯᓚᐅᑉ 
ᐊᐅᓚᔾᔭᒃᓵᓕᓂᕆᖃᑦᑕᖅᑕᖓ.  
 
ᑕᒪᓐᓇ ᐃᓱᒪᒋᔭᐅᒋᐊᒃᑲᓐᓂᖃᑦᑕᕐᓕ 
ᒪᒃᑯᒃᑐᑯᓗᖁᑎᑦᑎᓐᓄᑦ ᐱᓗᐊᖅᑐᒥᒃ ᐅᐱᕐᖔᖅ 
ᓇᒧᑐᐃᓐᓇᖅ ᐃᖏᕐᕋᖃᑦᑕᕐᓂᐊᓕᕐᒥᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᐃᓇᑦᓯᒋᐊᕆᓂᖅ ᒪᒃᑯᒃᑐᑦ 
ᓴᐱᓕᖃᑦᑕᖁᓇᒋᑦ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ, ᒥᓂᔅᑐᐃᑦ 
ᒪᓕᒐᓕᐅᖅᑎᐅᖃᑎᒃᑲ, ᐅᓪᓛᒃᑯᑦ.  
 
ᐅᓪᓛᖅ ᓂᑯᕕᔾᔪᑎᖃᖅᑐᖓ ᖁᔭᓕᔪᒪᓪᓗᖓᓗ 
ᑕᕝᕙᐅᕗᑏᖅᐸᓪᓕᐊᔪᒪᓪᓗᖓᓗ. ᑕᒃᑯᐊ, ᐃᓛᒃ, 
ᐃᑲᔪᖅᑕᐅᓪᓗᓂ ᖁᔭᓕᓐᓇᕕᒡᔪᐊᖃᑦᑕᕐᒪᑦ, 
ᒪᒃᑯᒃᑐᓯ ᖃᐅᔨᒪᒋᐊᒃᑲᓐᓂᕐᓂᐊᖅᐳᓯ. ᐊᒻᒪ 
ᐃᑲᔪᖅᖢᓂ ᐊᒻᒪᓗ ᖁᔭᓕᔭᐅᖔᕆᓪᓗᓂ 
ᐊᑭᖃᖏᒻᒪ, ᓲᕐᓗ ᐊᑭᖃᓪᓚᕆᖏᒻᒪᑦ ᑕᐅᕗᖓ 
ᖁᔭᓕᓂᖅ ᐃᖏᕐᕋᓲᖑᖕᒪᑦ. ᑕᒪᓐᓇ  

ᓴᖅᑭᔮᖅᑎᒋᐊᒃᑲᓐᓂᖁᓪᓗᒍ ᓄᓇᕘᒥᐅᓄᑦ, 
ᐃᑲᔪᖅᑎᒌᖕᓂᖅ ᑲᑐᔾᔨᖃᑎᒌᖕᓂᖅ 
ᐱᓕᕆᖃᑦᑕᐅᑎᓂᖅ. ᑕᒪᓐᓇ ᑕᕝᕙ 
ᐃᓕᖅᑯᓯᕆᒐᑦᑎᒍᑦ ᒐᕙᒪᒃᑯᓪᓗ ᑕᒪᓐᓇ 
ᑐᕌᖅᑕᖓᑦᑎᒍᑦ ᐊᑐᕋᓱᒃᑭᓪᓗᓂᐅᒃ.  
 
ᑕᐃᒪ ᑖᓐᓇ ᐅᖃᐅᓯᑐᖃᐅᖃᑦᑕᕐᒪᑦ 
ᑲᑐᔾᔨᖃᑎᒌᖕᓂᖅ. ᑭᓱᑐᐃᓐᓇᕐᒥᒃ ᐊᔪᖅᑕᖃᕌᖓᑦᑕ 
ᑕᑎᒃᓴᕌᖓᑦᑕ ᐊᖓᔪᒃᖠᐅᓂᖅᓴᓂᒃ 
ᓴᐱᕐᓇᕈᓐᓃᖃᑦᑕᕐᒪᑦ. ᑕᕝᕙ 
ᐅᖃᐃᓐᓇᖃᑦᑕᖅᓯᒪᕗᖓ ᐊᑏ ᒪᒃᑯᒃᑐᓯᒍᑦ 
ᐃᓐᓇᕐᓂᒃ ᐅᐸᖃᑦᑕᕆᑦᑎ. ᑕᐃᒪ ᓯᓚᑐᓂᐊᓗᖏᑦ 
ᐊᔪᓐᖏᓐᓂᖏᓐᓂᒃ ᓂᓪᓕᓐᖏᓚᐅᕋᓗᐊᕐᓗᑎᒃ 
ᓂᓪᓕᕈᓐᓇᖅᓯᖃᑦᑕᕐᒪᑕ. ᓯᕗᓂᒃᓴᒧᑦ 
ᐸᕐᓇᒃᑕᐅᖅᑰᔨᖏᒃᑲᓗᐊᖅᑎᓪᓗᑕ ᓯᕗᓂᒃᓴᒧᑦᑕᐅᖅ 
ᐸᕐᓇᐃᖃᑦᑕᕐᒥᔪᐃᑦ. ᑕᒪᓐᓇ 
ᐅᖃᐅᓯᕇᓐᓇᖃᑦᑕᖅᐸᕋ ᒪᒃᑯᒃᑐᓂᒃ 
ᑲᔪᖏᖅᓴᐃᓪᓗᖓ ᐃᑲᔪᖅᓱᖅᖢᖓ ᐃᓅᖃᑎᓯᓐᓂᒃ 
ᐱᕚᓪᓕᕈᑕᐅᓂᐊᑐᐊᖅᐸᑦ ᐄ ᐊᑏ ᐱᓇᓱᐊᖅᓯᐅᒃ.  
 
ᐊᕐᓇᐅᒍᔅᓯ ᒥᖅᓱᕐᓂᖅ ᖁᕕᐊᒋᒍᔅᓯᐅᒃ, ᐊᓕᐊᓇᐃᑦ. 
ᐊᖑᑕᐅᓕᖅᑎᓪᓗᓯ ᐊᐅᓪᓚᖃᑦᑕᓕᖅᑎᓪᓗᓯ, 
ᐊᓯᕙᖃᑦᑕᓕᖅᑎᓪᓗᓯ ᑕᒪᓐᓇᑦᑕᐅᖅ 
ᖁᕕᐊᒋᒍᔅᓯᐅᒃ, ᐊᓕᐊᓇᐃᑦ. ᐃᒪᓐᓇᑦᑕᐅᖅ 
ᐅᖃᐅᔾᔭᐅᕙᓚᐅᕐᒥᒐᒪ, ᐊᖑᑎᑎᒍᒡᒎᖅ 
ᓯᓚᒍᐃᔭᕆᐊᖃᖃᑦᑕᕋᑦᑕ ᐊᖏᕐᕋᖔᑦᑕᒎᖅ ᑕᕝᕙ 
ᑕᒪᓐᓇ ᓱᓕᓐᓂᕐᒥᒃ ᐃᓯᖅᓯᒪᑐᐃᓐᓇᖃᑦᑕᖅᖢᓂ.  
ᑕᕝᕙᓂ ᑲᑎᒪᓪᓗᓂ 
ᐃᓱᒫᓗᓐᓇᖃᑦᑕᓚᐅᕋᓗᐊᖅᑐᖅ. 
 
>>ᐃᓪᓚᖅᑐᑦ 
 
ᑭᓯᐊᓂ ᓴᐱᓕᖃᑦᑕᖁᔨᓐᖏᑦᑐᖓ ᐃᓅᓯᔅᓯᓐᓂᒃ. 
ᐃᓅᓯᖅ  
ᐊᔪᕐᓇᖅᓯᖃᑦᑕᕐᓂᐊᕋᓗᐊᖅᑎᓪᓗᒍ ᐊᑏ  

ᐅᖃᖃᑦᑕᕆᑦᑎ. ᑕᐃᒪᓐᓇ ᑭᓯᐊᓂ ᑕᕝᕙ 
ᓯᕗᓂᒃᓴᒧᑦ ᓴᐱᕐᓇᖏᓐᓂᖅᓴᐅᕚᓪᓕᓲᖑᖕᒪᑦ. 
ᒪᒃᑯᒃᑐᓯᒍᑦ ᐊᑏ ᐱᒋᐊᒃᑲᓐᓂᕆᑦᑎ.  
 
ᐊᒻᒪᓗ, ᑕᕝᕙᓂ ᖁᔭᓕᔪᒪᕗᖓ 
ᒥᒃᓯᖃᖅᑰᔨᓗᐊᓐᖏᑦᑑᒐᓗᐊᒥᒃ 
ᐅᖃᓪᓚᖃᑦᑕᓚᐅᖅᑎᓪᓗᖓ ᑭᓯᐊᓂ 
ᐃᑲᔫᑎᒃᓴᐅᖁᓪᓗᒋᑦ ᓴᖅᑭᑕᐅᖃᑦᑕᓚᐅᕐᒪᑕ.  
ᑕᒪᓐᓇ ᑕᕝᕙᐅᕗᑏᕈᑎᒋᕙᓪᓕᐊᓕᖅᐸᕋ 
ᐃᓕᒃᓯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 
ᑯᓱᒐᖅ.  

ᐃᓕᓴᕆᔭᐅᓂᖓ ᐅᔅᒥᐅᕆ ᓵᓐᑎ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ, 
ᐅᖃᖅᑎᑦᑎᔩ. ᑲᖏᖅᓯᓂᕐᒥᐅᑕᐃᑦ ᐅᑉᓛᒃᑯᑦ 
ᐊᓕᐊᓇᐃᑦ ᐃᑉᐸᒃᓵᒍᑦᑎᐊᖅ 
ᐊᖏᕐᕋᕈᓐᓇᖅᓯᓚᐅᐱᓪᓚᖕᓂᐊᓕᕐᒥᔪᖓ 
ᐊᖏᕐᕋᖅᓯᓕᑦᓯᐊᕋᒪ, ᐅᖃᖅᑎᑦᑎᔩ.  
 
ᐅᖃᖅᑎᑦᑎᔩ, ᐃᖃᓗᖕᒥᐅᑕᐃᑦ ᑐᓐᖓᓇᖅᐸᖕᒪᑕ 
ᓯᕗᓪᓕᕐᒥ ᖁᔭᓐᓇᒦᕈᒪᔭᒃᑲ.  
 
>>ᐸᑦᑕᑐᖅᑐᑦ 
 
ᑕᒫᓃᑎᓪᓗᑕ ᐊᖏᕐᕋᖅᓯᒪᑦᑎᐊᖃᑦᑕᕋᑉᑕ 
ᑐᓐᖓᓇᑦᑎᐊᕐᒪᑕ ᐃᖃᓗᖕᒥᐅᑦ ᖃᐅᔨᒪᒋᑦᑎ. 
ᖁᔭᒋᕙᒃᑲᓗ. 
 
ᐅᖃᖅᑎᑦᑎᔩ, ᐅᑉᓛᖅ ᑖᒻᓇ ᒥᓂᔅᑕᒋᔭᐅᔪᖅ ᒥᓂᔅᑕ 
ᓯᐅᑎᐊᐱᒃ ᐅᖃᖅᑲᐅᔭᖓᓂᒃ ᐊᖏᖃᑎᖃᑦᑎᐊᕋᒪ. 
ᓴᕆᒪᒋᑦᑎᐊᕋᒃᑯ ᓂᕈᐊᖅᑕᐅᕕᒋᓯᒪᔭᓐᓃᑦᑐᖅ.  



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3256 

ᐊᖑᒐᓴᒃ ᕈᔅᒥᐊᕆ ᓵᓐᑎ ᐃᓕᑕᕆᔭᐅᖅᑲᐅᖕᒪᑦ  
ᑖᒃᑯᓄᖓ ᖁᓪᓖᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 
ᓯᓚᑐᓂᖓᓄᑦ ᐃᑲᔪᒃᑲᐅᓂᖓᓪᓗ. ᑖᓐᓇ 
ᓄᓇᕗᒻᒥᐅᓂᒃ ᐊᕐᓇᖏᓐᓂᒃ ᐃᓕᑕᕆᔭᐅᓂᕆᔭᖓ 
ᓈᒻᒪᓈᑦᑎᐊᖅᓯᒪᖕᒪᑦ.  
 
ᐅᖃᖅᑎᑦᑎᔩ, ᓴᕆᒪᕆᔪᒪᑉᓗᒍ ᐊᖑᒐᓴᒃ 
ᓂᑯᕕᑦᑐᖓ ᐅᑉᓗᒥ. ᓄᑕᕋᐅᓂᓗᒃᑖᒻᓂᑦ 
ᖃᐅᔨᒪᒐᒃᑯ ᐱᕈᖅᓴᑉᓗᖓ ᐊᖑᒐᓴᒃ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᖅ ᐊᒥᓱᒻᒪᕆᐊᓗᖕᓂᒃ. 
ᐊᒡᓛᒃ ᓄᑕᕋᐅᑎᓪᓗᒋᑦ ᐃᓕᓐᓂᐊᖅᑎᓚᐅᖅᑕᖏᑦ 
ᐃᓐᓇᕈᕌᖓᑕ ᓄᑕᕋᖏᑦ ᐊᒻᒪ 
ᐃᓕᓐᓂᐊᖅᑎᖃᑕᐅᓯᒪᒋᑉᓗᓂᒋᑦ ᐊᒻᒪ ᐃᕐᖑᑕᖏᑦ.  
 
ᐃᓕᓐᓂᐊᕐᕕᖕᒥ ᐱᓕᕆᔪᓐᓃᕋᓗᐊᕐᒥᒐᒥ ᐊᒻᒪ 
ᐃᓕᓐᓂᐊᕐᕕᐅᑉ ᓯᓚᑖᒍᑦ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᖅ ᐃᓄᐃᑦ 
ᐊᓐᓄᕌᓕᐅᕈᓯᖏᓐᓂᒃ ᐃᓕᓐᓂᐊᖅᑎᑦᑎᓯᒪᔪᖅ 
ᓄᓇᕗᑐᐃᓐᓇᐅᓐᖏᑦᑐᒥ ᐃᖏᕐᕋᔭᒃᓯᒪᔪᖅ 
ᐅᖓᓯᒃᑐᒧᑦ.  
 
ᐊᒻᒪ, ᓂᕿᓕᕆᓂᕐᒥᒃ ᓂᖅᖠᐅᓂᕐᒥᓪᓗ ᐃᓄᐃᑦ 
ᓂᖅᖠᐅᕈᓯᖏᑦ ᒪᓕᒃᖢᒋᑦ ᓂᕿᓕᕆᔾᔪᓯᖏᓪᓗ 
ᒪᓕᒡᓗᒋᑦ ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᖅ. ᑕᐅᕗᖓ 
ᑕᐅᕗᖓ ᐅᓂᒃᑳᕈᓐᓇᖅᑐᖓ ᐃᑲᔪᖅᓯᒪᔭᖏᓐᓂᒃ 
ᑖᑉᓱᒪ ᐊᖑᒐᓴᐅᑉ.  
 
ᐊᖑᒐᓵᒃ ᓴᕆᒪᒋᑦᑎᐊᖅᐸᑉᑎᒋᑦ ᐊᒻᒪ ᑖᑉᓱᒥᖓ 
ᓵᓚᒃᓴᕋᕕᑦ ᓲᖃᐃᒻᒪᐅᒐᓗᐊᖅ. ᓴᕆᒪᓇᖅᐳᑎᑦ, 
ᕉᔅᒥᐊᕆ ᓵᓐᑎ. ᖁᔭᓐᓇᒦᒃ, ᐅᖃᖅᑎᑦᑎᔩ.   
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 320 - 5(2): 

ᐱᖃᓯᐅᑎᑦᑎᓂᖅ ᐃᓄᐃᑦ ᐅᑉᐱᕆᔭᖏᓐᓂᑦ 
(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓛᒃᑯᑦ, 
ᐅᓛᒃᑰᖅᐸᒃᑲ ᓄᓇᖅᑲᑎᒃᑲᓗ 
ᒪᓕᒐᓕᐅᖅᑎᐅᖃᑎᒃᑲᓗ.  
 
ᐅᖃᖅᑎᑦᑎᔩ, ᐅᓪᓛᖑᔪᖅ, ᐃᓛᒃ ᐅᓪᓛᖑᔪᖅ ᓱᓕ, 
ᓇᖏᖅᓯᕗᖓ ᑕᐃᒪᓐᖓᓂᓛᒃ ᑖᒃᑯᐊ 
ᐊᔭᐅᖅᑐᐃᓐᓇᕋᒃᑭᑦ ᒐᕙᒪᐅᔪᐃᑦ ᑕᒪᓐᓇ 
ᐃᓱᒪᒋᔭᐅᕐᔪᐊᖁᒃᑲᓐᓂᕆᓪᓗᒍ 
ᐃᓱᒪᒋᔭᐅᑦᑎᐊᒃᑲᓐᓂᖁᓪᓗᒍ ᑕᒪᓐᓇ ᐃᓄᐃᑦ 
ᐅᒃᐱᕆᔭᖓ ᑕᒪᐅᖓ ᒪᓕᒐᑦᑎᓐᓄᑦ 
ᐊᑦᑕᑕᖁᑦᑎᐊᖅᖢᒍ.  
 
ᐅᖃᖅᑏ, ᖃᐅᔨᒪᑦᓯᐊᖅᑰᔨᒋᕗᑎᑦ ᑕᒪᓐᓇ 
ᐊᒃᓱᕉᑎᒋᖃᑦᑕᖅᓯᒪᒐᒃᑯ ᒪᓕᒐᖅᑖᕆᐊᖃᕋᑦᑕ 
ᖃᓄᖅ ᑕᒪᓐᓇ ᓈᒻᒪᒃᑐᒃᑯᑦ ᕿᑐᕐᖓᕗᓪᓗ 
ᐃᓚᒌᓪᓗ ᑕᒪᓐᓇ ᐱᔾᔪᑎᒋᓪᓗᒍ 
ᐊᓯᔾᔨᖅᑕᐅᒋᐊᖃᓪᓚᕆᖕᓂᖓᓂᒃ ᑕᒪᓐᓇ ᐃᓄᐃᑦ 
ᐃᓕᖅᑯᓯᓪᓚᕆᐊ ᐱᔾᔪᑎᒋᓪᓗᒍ.  
 
ᑖᒃᑯᐊ, ᐅᖃᖅᑏ, ᐃᓚᒌᑦ, ᐃᓚᒌᖕᓂᖅ 
ᐱᒻᒪᕆᐅᖕᒪᑦ ᐃᓄᐃᑦ ᐃᓕᖅᑯᓯᐊᓂᒃ. ᐃᒻᒪᖃ 
ᐱᒻᒪᕆᐅᓛᖑᔪᖅ ᐃᓚᒌᖕᓂᖅ. ᑕᐃᒪ ᒫᓐᓇ 
ᖃᐅᔨᒪᒐᑦᑕ ᒪᓕᒐᕆᔭᐅᔪᖅ ᑕᒫᓂ ᓄᓇᕗᒻᒥ ᑖᓐᓇ 
ᓄᑕᕋᓕᕆᓂᖅ ᐃᓅᓯᓕᕆᓂᖅ ᐅᕙᑦᑎᓐᓄᑦ 
ᐊᒥᓱᓄᑦ ᑖᓐᓇ ᓈᒻᒪᖏᒻᒪᑦ ᑕᒪᓐᓇ ᐃᓚᒌᖕᓂᖅ 
ᐱᔾᔪᑎᒋᓪᓗᒍ. ᐃᓛᓐᓂᑦ ᐊᕕᒃᑎᑕᐅᖃᑦᑕᕐᓂᖏᑦ 
ᑕᒪᒃᑯᐊ ᐃᓚᒌᑦ ᑕᒪᓐᓇᐅᖃᑦᑕᕐᒪᑦ 
ᑐᓴᖃᑦᑕᖅᓯᒪᔪᒍᑦ ᑕᒫᓂ  
ᒪᓕᒐᓕᐅᕐᕕᑦᑎᓐᓂ. 
 
(ᑐᓵᔨᑎᒍᑦ) ᐅᖃᖅᑏ, ᓇᓗᓇᓐᖏᓚᖅ ᑕᒪᓐᓇ 
ᐱᔾᔪᑎᑑᖏᒻᒪᑦ ᓄᓇᕗᒻᒥ. ᓄᓇᖃᖅᑳᖅᑐᒃ 
ᑲᓇᑕᓗᒃᑖᒥ, ᐃᓚᒌᑦ ᐊᕕᒃᑎᑐᖅᑕᐅᓯᒪᖕᒪᑕ  

ᑕᐃᒪᓐᓇᔅᓴᐃᓐᓇᐸᓗᖕᓄᑦ ᒪᓕᒐᐅᔪᓄᑦ 
ᐱᓂᐊᕈᓯᖃᖅᖢᑎᒡᓗ ᑕᐃᒪᓐᓇᔅᓴᐃᓐᓇᐸᓗᒃ. 
 
ᐅᖃᖅᑏ, ᕕᕝᕗᐊᕆ 28−ᒥ, 2019, ᒐᕙᒪᑐᖃᒃᑯᑦ 
ᓄᐃᑦᓯᓚᐅᕐᒪᑕ ᐱᖁᔭᒃᓴᒥᒃ C-92ᒥᒃ. ᑖᒻᓇᓗ 
ᓄᓇᖃᖅᑳᖅᑐᑦ ᐱᓪᓗᒋᑦ, ᐃᓄᐃᑦ ᐊᒻᒪ 
ᐊᓪᓚᖓᔪᐃᑦ ᓱᕈᓰᑦ, ᒪᒃᑯᒃᑐᑦ ᐃᓚᒌᓪᓗ ᐱᓪᓗᒋᑦ.  
ᑖᓐᓇ ᒪᓕᒐᓐᖑᖅᑎᑕᐅᓂᐅᓴᔪᖅ 
ᓱᓕᑎᑦᓯᒋᐊᒃᑲᓐᓂᕐᒪᑦ ᐱᔪᓐᓇᐅᑎᖏᑕ 
ᑲᒪᒋᐊᖃᕐᓂᖏᑕᓗ ᓄᓇᖃᖅᑳᖅᑐᐃᑦ ᓱᕈᓰᑦ 
ᐃᓚᒌᒃᑐᓕᕆᓂᕐᓗ ᐱᓪᓗᒋᑦ. ᑲᔪᓯᒍᓂ 
ᐊᒃᑐᐃᓂᖃᓪᓚᕆᓛᕐᒪᑦ ᐱᐅᓯᐅᕙᒃᑐᓂᒃ ᓱᕈᓯᑦ 
ᐃᓚᒌᒃᑐᓕᕆᓂᕐᓗ ᐱᓪᓗᒋᑦ ᓄᓇᖃᖅᑳᖅᑑᔪᓄᑦ 
ᑲᓇᑕᒥ. 
 
ᐊᑲᐅᓈᓕᖅᐸᑦ, ᐅᖃᖅᑏ, ᐊᐱᖅᑯᑎᒃᓴᖃᕈᒫᖅᐳᖓ 
ᖃᓄᖅ ᑐᕿᖃᕆᐊᒃᓴᖓᓂᒃ ᒪᓕᒐᒃᓴᐅᑉ ᓄᓇᕗᒻᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 321 - 5(2): 

ᐃᓕᓴᖅᓯᓂᖅ ᑖᓴ ᑐᓗᒐᓵᒃ (ᐃᖃᓪᓗᐊᖅ) 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. 
(ᑐᓵᔨᑎᒍᑦ) ᐅᓪᓛᒃᑯᑦ ᑲᑎᒪᔨᐅᖃᑎᒃᑲ, 
ᐃᖃᓗᒃᑑᑦᑎᐊᕐᒥᐅᓪᓗ ᐊᒻᒪᓗ ᓄᓇᕗᑦᒥᐅᑦ. 
 
ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒍ 
ᐊᕐᓇᒥᒃ, ᒥᔅ ᓯᐅᑎᐊᐱᐅᑉ ᐅᖃᐅᓯᕆᖅᑲᐅᔭᖓ  
ᐅᐊᑦᑎᐊᖅ ᐊᒻᒪᓗ ᓯᓚᑐᔪᖅ ᐊᕐᓇᖅ.  
ᑖᓴ ᓄᕐᓚᒐᖅ ᑭᕼᐅᐊᖅ ᑐᓗᒐᕐᓇᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᓴ ᐱᔭᕇᕐᓂᐊᖅᑐᖅ ᒪᕐᕉᖕᓂᒃ ᐊᕐᕌᒎᖕᓂᒃ 
ᓂᕿᓕᐅᕆᐅᖅᓴᓂᕐᒥᒃ ᐃᓕᓐᓂᐊᕐᒪᑦ ᐊᒻᒪᓗ 
ᓂᕈᐊᖅᑎᒋᓯᒪᔭᒃᑲᓗ ᐅᐱᒋᖃᑎᒋᕙᔅᓯ.  

ᐆᒻᒪᑎᒐᓗ ᖁᕕᐊᓱᒃᑐᖅ ᐊᒻᒪᓗ ᓇᒡᓕᒋᓪᓗᑎᑦ ᐊᒻᒪ 
ᖁᔭᓕᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 
  
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 322 - 5(2): 

ᐃᓕᓴᖅᓯᓂᖅ ᔪᐊᔾ ᕼᐃᓐᓇᓕᒥᒃ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ 
ᖁᓪᓕᒃᑯᑦ ᐃᓕᑕᖅᓯᖕᒪᑕ ᐊᖏᔪᕈᓗᒐᓂᒃ, 
ᐊᖏᔪᕈᓘᓛᖅᐸᒃᑲᑉᑯ ᕉᔅᒥᐅᕆ ᓵᓐᑎ ᐊᖑᒐᓴᒃ, 
ᖁᔭᒋᕙᒃᑲ, ᐊᓕᐊᓇᐃᑦ.  
 
ᑭᓯᐊᓂ ᐅᖃᐅᓯᖃᕈᒪᒐᒪ ᒪᒃᑯᐊ ᐃᓐᓇᐃᓪᓗ 
ᓄᑕᕋᐃᓪᓗ ᐱᓕᕆᐊᕆᕙᒃᑲᒃᑭᑦ ᑭᓯᐊᓂ ᕿᑎᐊᓃᑦᑐᑦ 
ᐃᓄᐃᑦ ᐊᖑᑎᖏᑦ ᐱᔨᑦᑎᒃᑲᓐᓂᕆᐊᖃᕋᑦᑎᒍᑦ. 
 
ᐱᓇᓱᐊᕈᓯᐅᖅᑲᐅᔪᒥ ᑕᑯᖅᑲᐅᒐᒪ ᑕᑯᒃᓴᐅᖏᔅᓱᓂ 
ᑲᓇᑕᐅᑉ ᐳᖅᑐᓂᖅᐹᖓᓂ ᒪᒃᑯᒃᑐᖅ ᐊᖑᑦ, ᔪᐊᔾ 
ᕼᐊᓐᕆ, ᑲᖏᖅᓯᓂᕐᒥᐅᑕᖅ. ᐋᓚᔅ ᑭᖕᒥᐊᒃᑑᑉ 
ᓄᑲᖓᑕ ᐃᕐᓂᖓ. ᐊᖏᔪᖅᑳᕐᔪᐊᒥᒃ ᑐᕉᑑᒥᒃ 
ᒥᐊᓂᖅᓯᔨᐅᔪᖅ. ᐊᒻᒪ ᓯᕗᓂᐊᓂ ᐊᖏᔪᖅᑳᕐᔪᐊᖅ 
ᓯᑏᕕ ᕼᐋᐳᒥᒃ ᐳᖅᑐᓂᖅᐹᕐᒥᒃ 
ᒥᐊᓂᖅᓯᖃᑦᑕᓚᐅᕐᒥᔪᖅ. ᑕᑯᒃᓴᐅᓐᖏᐅᔭᖅᓱᓂ 
ᐱᔨᑦᓯᖅᑐᖅ ᑲᓇᑕᒥ.  
 
ᑕᐃᒪᓕ ᒪᑯᐊ ᕿᑎᐊᓃᑦᑐᑦ ᐊᖑᑏᑦ ᐃᓄᐃᑦ 
ᐊᖑᑎᖏᑦ ᐱᔨᑦᓯᒃᑲᓐᓂᕆᐊᖃᓪᓚᑦᑖᖅᑕᕗᑦ 
ᐃᓕᑕᕆᖃᑦᑕᕐᓗᒋᑦ. ᐃᒃᐱᒋᖃᑦᑕᕋᒪ 
ᑮᓇᐅᔭᓕᐅᕈᓐᓇᖏᑦᑐᑦ ᐊᖑᓇᓱᖕᓂᒃᑯᑦ. ᑕᒪᓐᓇ 
ᓇᑦᓯᑦ ᑮᓇᐅᔭᓕᐅᕈᑎᒋᕙᓚᐅᖅᑕᖓᑦ 
ᓄᖅᑲᖅᑎᑕᐅᓯᒪᓚᐅᕐᒪᑦ ᐊᒻᒪᓗ, 
ᐃᓕᓐᓂᐊᕌᓂᒃᓯᒪᕙᖏᔅᓱᑎᒃ 
ᐱᓕᕆᓐᖏᓐᓂᖅᓴᐅᖃᑦᑕᖅᑐᑦ ᐊᕐᓇᓂᒃ. ᖃᑉᓗᓈᑦ 
ᓄᓇᖓᓐᓂᒃ ᐊᔾᔨᖃᖏᒻᒪᑦ ᓄᓇᕗᑦ. ᖃᐅᔨᒪᔪᖓ  

ᐊᖑᑎᖏᑦ ᖃᓪᓗᓈ ᐱᓕᕆᓂᖅᓴᐅᓲᑦ ᑭᓯᐊᓂ ᐃᓄᐃᑦ 
ᐊᖑᑎᖏᑦ ᒪᕐᕉᖕᓄᑦ ᐃᓕᖅᑯᓰᖕᓄᑦ  
ᑐᓗᕈᑎᖃᓪᓚᑦᑖᖅᓯᒪᖕᒪᑕ.  
 
ᐃᓇᑉᐸᔅᓯ ᓯᕗᓕᖅᑎ ᒪᓕᒐᓕᐅᖅᑎᐅᖃᑎᒃᑲ 
ᑕᒪᒃᑯᐊ ᒪᒃᑯᒃᑐᑦ ᕿᑎᐊᓃᑦᑐᑦ ᐃᓄᐃᑦ ᐊᖑᑎᖏᑦ 
ᐱᔨᑦᓯᕆᐊᕐᓚᕗᑦ ᖃᓄᖅᑑᕐᓗᒋᑦ, ᖃᓄᖅ 
ᐱᓕᕆᐊᒃᓴᓄᑦ ᑲᔪᓯᔪᒪᒃᐸᑕ ᑕᐃᑯᖓ 
ᐊᓪᓗᖅᑎᓪᓗᒋᑦ ᐅᕝᕙᓘᓐᓃᑦ ᐃᓄᒃᑎᑐᑦ 
ᒪᖃᐃᑎᕐᒥᒃ ᒪᖃᐃᑎᐅᓗᑎᒃ ᐊᓯᕙᖅᑎᑦ 
ᐊᓯᕙᖅᓯᐅᕐᓗᑎᒃ. ᐱᔪᒪᒃᐸᑕ ᕿᓂᓚᐅᖅᑕ 
ᑮᓇᐅᔭᓕᐅᕈᑎᒋᔪᓐᓇᖅᑕᖏᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 5(2): ᓰᐲᓰ 

ᐃᖃᓗᐃᑦ ᐃᓕᓴᕆᔭᐅᔾᔪᑎᑖᖅᑎᑕᐅᓂᖓ 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᓪᓗᒥ ᐱᕕᖃᓐᓂᕐᓂ 
ᖁᕕᐊᓲᑎᒋᔪᒪᔭᕋ ᓰᐲᓰᒃᑯᑦ ᑎᓴᒪᐅᔪᖅᑐᓂᒃ 
ᓂᕈᐊᒐᒃᓴᓐᖑᖅᑎᑕᐅᕙᖕᒪᑕ 
ᐃᓕᓴᕆᔭᐅᔾᔪᑎᑖᓚᐅᕐᒪᑕ. 
 
>>ᐸᑦᑕᑐᖅᑐᑦ 
  
ᐅᖃᖅᑏ, ᑕᐃᒃᑯᐊ ᓂᕈᐊᒐᒃᓴᓐᖑᖅᑎᑕᐅᓚᐅᕐᓂᖏᑦ 
ᑎᓴᒪᐅᔪᖅᑑᓪᓗᑎᒃ ᓰᐲᓰᒃᑯᑦ ᐃᖃᓗᖕᓂ 
ᐃᖅᑲᓇᐃᔭᖅᑎᑦ ᑕᓪᓕᒪᓂᒃ ᐃᓕᓴᕆᔾᔪᑎᓂᒃ.  
ᓂᕈᐊᒐᒃᓴᓐᖑᖅᑎᑕᐅᓚᐅᖅᑐᑦ ᐃᓚᓕᐅᓪᓗᒍ:  
 
• ᑕᐃᒃᑯᐊ ᑐᓴᒐᒃᓴᐃᑦ ᓴᖅᑭᓵᖅᑐᑦ ᓰᐲᓰ 

ᐃᖃᓗᐃᑦ. ᐊᒻᒪᓗ ᑕᐃᓐᓇ ᐃᖃᓗᖕᓂ 
ᓂᐅᕕᕐᕕᒃ ᐃᑭᒃᑐᐊᓘᓕᖅᑎᓪᓗᒍ  
ᐅᓂᒃᑳᑦᑎᐊᖅᑐᐊᓘᓚᐅᖅᓯᒪᖕᒪᑕ ᑕᐃᔅᓱᒧᖓ 
ᓂᕈᐊᒐᒃᓴᓐᖑᖅᑎᑕᐅᓯᒪᔪᖅ.  

 
• ᐊᒻᒪᓗ, ᐳᕙᒡᓗᖕᓂᖅ ᑕᒪᓐᓇ  

ᐅᖃᐅᓯᐅᕆᔭᐅᓚᐅᖅᑎᓪᓗᒍ  
 
• ᐃᖃᓗᖕᓂᓗ ᐊᕐᕙᖕᓂᐊᓚᐅᖅᑎᓪᓗᒋᑦ.  
 
ᑖᒃᑯᓇᓂ ᕼᐋᑭᖅᑎᓪᓗᒋᑦ ᐅᑭᐅᖅᑕᖅᑐᒥ 
ᐱᓐᖑᐊᕕᒡᔪᐊᕐᓂᖅ ᐅᖃᐅᓯᕆᔭᐅᓚᐅᕐᒥᖕᒪᑦ 
ᓰᐲᓰᒃᑯᑦ. ᑕᐃᕕᑦ ᓂᖏᐅᖓᓪᓗ.  
 
ᐊᕐᕌᓂ, ᔪᐊᑕᓐ ᑯᓐᓂᒃ ᓯᕗᓪᓕᖅᐹᑦᑎᐊᖑᓪᓗᓂ 
ᑲᓇᑕᓕᒫᒥ ᑐᓴᖅᑕᐅᖃᑦᑕᖅᑐᓂᒃ ᐃᓄᒃᑎᑑᖅᖢᓂ 
ᐱᕙᓪᓕᐊᔪᒃᑰᖅᑎᑦᑎᓚᐅᖅᓯᒪᖕᒥᖕᒪᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐅᐱᑦᑐᒍᑦ ᐃᓄᐃᑦ ᐅᖃᐅᓯᖓ 
ᐊᑐᖅᑕᐅᓯᒪᖕᒪᑦ ᑲᓇᑕᒥᐅᓕᒫᓄᓪᓗ ᑐᓴᖅᓴᐅᓪᓗᓂ.  
 
ᒪᓕᒐᓕᐅᖅᑎᓕᒫᑦ ᖁᕕᐊᓲᑎᖃᖁᕙᒃᑲ 
ᓰᐲᓰᒃᑯᓐᓂᒃ ᐃᖅᑲᓇᐃᔭᖅᑎᖏᓐᓂᒃ 
ᐊᖏᔪᖅᑲᐅᑎᓂᒡᓗ ᐃᖃᓗᖕᓂ ᓰᐲᓰᖅᑎᒃᑯᑦ. 
ᐊᒻᒪᓗ ᖁᔭᓐᓇᒦᕌᓗᒃ ᐃᖅᑲᓇᐃᔭᖅᑎᖃᖅᓯᒪᒐᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 5(2): 

ᐃᖅᑲᐅᒪᔭᐅᓂᖓ ᓵᓕ ᐸᓂᒍᓂᐊᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑏ, ᐅᑉᓛᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ. ᐅᑉᓛᖅ ᓂᑯᕕᒃᑐᖓ  

ᐅᖃᖅᑏ, ᐃᖃᐅᒪᕈᐊᖅᖢᒍ ᓵᓕ ᐸᓂᒍᓂᐊᖅ. 
ᕼᐃᕗᓪᓕᖅᐹᒥᒃ ᐃᓚᒃᑯᐃᑦ ᓗᐊᓇ ᐃᓚᖏᓪᓗ  
ᐃᖅᑲᐅᒪᕙᕗᑦ ᒪᓕᒐᓕᐅᖅᑎᓗᒃᑖᑎᒍᑦ. 
ᓇᒡᓕᒋᕙᑉᓯ.  
 
ᓄᓇᕗᒻᒥᐅᑕᑎᒍᑦ ᐃᓚᓐᖓᓚᐅᕋᑉᑕ ᐸᓂᒍᓂᐊᖅ 
ᐃᓅᔪᓐᓃᕐᒪᑦ. ᑭᕼᐃᐊᓂ, ᒪ’ᓈᖅᕼᐃᒪᒋᐊᖃᓕᕈᑦᑕ 
ᕿᒪᐃᕝᕕᒋᓚᐅᕐᒪᑎᒍᑦ. 
 
>>ᐸᑦᑕᑐᖅᑐᑦ 
 
ᖃᓄᖅ ᐅᖃᐅᕼᐃᖃᒋᐊᖅᕼᐊᖅ ᐸᓂᒍᓂᐊᕐᒥᒃ 
ᓇᓗᒐᒪ. ᐃᓐᖏᐅᑕᐃᑦ ᑕᒡᕙ ᑕᑯᕼᐃᓐᓇᕈᑉᑎᒍ, 
ᕼᐆᖅ ᐃᖅᑲᐅᒪᓇᓪᓚᕆᖕᓂᐊᕐᒪᖔᑦ ᓇᓗᓇᖏᑦᑐᖅ.  
 
ᐊᔾᔨᒌᓐᖏᑦᑐᓂᒃ ᐅᓂᒃᑳᕼᐅᓚᐅᕐᒪᑦ ᐃᓐᖏᐅᑕᐃᒍᑦ. 
ᐃᓚᒌᖕᓂᐅᑉ ᒥᒃᕼᐋᓄᑦ, ᐆᒃᑑᑎᒋᓗᒍ, ᐊᓈᓇᒐ 
ᐊᑖᑕᒐ. ᑕᐃᓐᓇ ᐃᓐᖏᕼᐅᓚᐅᒑ. ᐅᓇᓘᕝᕙ, 
“ᓄᑲᕋ ᐅᕙᒻᓂᒃ ᐊᔪᖏᓐᓂᖅᓴᐅᓕᕐᒪᑦ” ᑕᐃᒻᓇ.”  
ᐊᒻᒪ ᑕᐃᒻᓇᓗ “ᐊᓈᓇᑦᓯᐊᖅ ᐊᑖᑕᑦᓯᐊᖅ 
ᓱᔪᐊᓗᕕᓯ” ᑕᐃᒻᓇ. 
 
>>ᐃᒡᓚᖅᑐᑦ 
 
ᐃᓐᖏᖅᑎᐅᖏᒃᑲᓗᐊᑐᖓ ᑭᕼᐃᐊᓂ ᐸᓂᒍᓂᐊᖅ 
ᐃᖅᑲᐅᒪᓂᓗᒃᖢᒍ. ᐃᓐᖏᖅᑎᐅᖏᒃᑲᓗᐊᖅᑐᖓ, 
ᑭᓯᐊᓂ ᐱᒃᑯᒋᔪᒪᓪᓗᒍ ᓵᓕ ᐸᓂᒐᓂᐊᖅ ᐊᒻᒪ 
ᓄᓇᒥᒃᑕᐅᖅ ᓄᓇᒥ ᐅᖃᐅᓯᖃᖅᖢᓂ 
ᐃᓐᖏᕼᐅᓚᐅᕐᒪᑦ., “ᑰᖕᓂᕐᒥ ᕼᐃᑐᒐᑉᑕ 
ᐅᐃᑕᓚᐅᖅᕼᐃᒪᔪᖓ”...  ᑕᐃᒻᓇ. ᐊᕐᕕᐊᑦ 
ᖃᓂᒋᔮᓃᑦᑐᖅ ᑕᐃᒻᓇ ᑰᒃ.  
 
ᐅᕝᕙᓘᓐᓃᑦ, “ᖃᒪᓂᑦᑐᐊᕐᒥᑦ ᐊᕐᕕᐊᓄᑦ” ᑕᐃᒻᓇ 
ᐃᖅᑲᐅᒪᓇᓪᓚᕆᒃᑐᖅ. ᖃᒪᓂᑦᑐᐊᕐᒥᑦ ᐊᕐᕕᐊᓄᑦ. 
ᐊᒻᒪ ᑐᕼᐊᕐᓂᕆᓛᖑᖅᑕᕆᔭᕋ. 
 
ᐃᒻᒪᖄ ᑐᕼᐅᓂᕐᒥᒃᑕᐅᖅ ᐅᓂᑉᑳᖅᑐᖅ, 
“ᐅᑉᓛᒃᑯᓪᓕᒎᖅ” ᑎᐊ’ᓇ 
ᐃᓐᖏᐅᑎᑦᓯᐊᖦᖢᒥᐊᔾᔫᖕᒪᑦᑕᐅᖅ.  
 
ᐃᓐᖏᐅᓯᓕᐅᖅᐸᓚᐅᕐᒥᔪᖅ ᐆᒪᔪᕐᓂᑦ. “ᕿᑦᑐᕆᐊᑦ,  

ᒥᓗᒋᐊᑦ...” 
 
>>ᐃᓪᓚᖅᑐᑦ 
 
“...”ᓯᒃᓯᓪᓗ...” 
 
>>ᐃᒡᓚᖅᑐᑦ 
 
ᐱᕕᖃᕈᓐᓃᓛᖅᑐᔾᔫᒐᒪ ᐱᐊᓂᓕᕋᓗᐊᖅᑐᖓ, 
ᐅᖃᖅᑏ, ᐊᖏᖅᑕᐅᔫᓪᓗᐊᕐᓂᕈᒪ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᓐᓄᓕᒫᖅ 
ᐊᖏᖅᑕᐅᓇᓱᐊᕐᒪᑦ. ᑖᓐᓇ ᐅᓪᓗᒥ ᐅᖃᐅᓯᕆᔭᓂ 
ᐱᔭᕇᕈᓐᓇᕈᒪᓪᓗᓂᐅᒃ ᐋᒃᑳᖅᑐᖃᖅᐸ? 
ᐋᒃᑳᖅᑐᖃᖏᒻᒪᑦ. ᒥᔅᑐ ᒪᐃᓐ, ᑲᔪᓯᓚᐅᕆᑦ. 
 
ᒪᐃ: ᒪ’ᓇ ᐅᖃᖅᑎᑦᓯᔩ, ᒪ’ᓇ 
ᒪᓕᒐᓕᐅᖅᑎᐅᖃᑎᒃᑲ.  
 
ᓂᕐᔪᑎᓂᒃ ᐃᓐᖏᕼᐅᓚᐅᕐᒪᑦ. 
ᐃᔪᕐᓇᕋᔪᑦᑐᒻᒫᖅᑑᖦᖢᓂ ᕼᐃᒃᕼᐄᒡᒍᖅ ᕼᐃᕗᒧᑦ 
ᑕᐅᑐᓐᖏᑦᑐᑯᓘᖕᒪᑕ. 
 
>>ᐃᓪᓚᖅᑐᑦ 
 
ᐊᒻᒪ ᐊᒪᕈᐃᑦ ᐅᖃᐅᕼᐃᕆᕙᒃᖢᓂᒋᑦ., “ᑲᒡᔭᐃᑦ, 
ᐊᐃᒡᒐᑖᓂᓗ...” 
 
ᐊᒻᒪ ᐃᔪᕐᓇᖅᑐᓂᒃ ᐃᓐᖏᖦᖢᑦᑐᐊᕼᐅᕐᓚᐅᕐᒪᑦ, 
“ᕼᐃᓐᓇᑑᒪᒎᑦ ᑯᑮᑉ...” ᐃᒪᐃᓕᔪᖅ, “ᓯᓐᓇᑦᑑᒪᓐᓂ 
ᑯᒃᑭᑦᑕᐹᖅᑐᖓ.” 
 
ᑕᐃᒻᓇ. ᐊᒻᒪ ᑲᖏᖅᖠᓂᕐᒥ ᐱᓕᕆᓂᑰᕼᐃᒪᔪᕉᖅ  
ᒪᑲᐃᔭᕐᒥᒃ ᐃᓐᖏᐅᕼᐃᖃᓕᕌᖓᑦ, “ᕼᐃ, ᕼᐃ, ᕼᐃ, 
ᕼᐃ, ᐃᔪᕐᓇᑯᓂ...”  
 
ᖁᖓᓐᓇᖅᑐᖦᖣᒻᒥᐊᔾᔪᐊᓂᒃ ᐃᓛᒃ 
ᐃᒃᐱᖕᓇᓪᓚᕆᒃᑐᓂᒃ ᐃᒃᐱᒍᕼᐅᖅᑎᑦᓯᕼᐅᓚᐅᕐᒪᑦ 
ᐸᓂᒍᓂᐊᑉ ᐃᓐᖏᐅᑕᐃᒍᑦ ᒪ’ᓇᕼᐃᒪᒋᐊᖃᒍᕙᕗᑦ. 

ᐅᐱᒍᕼᐅᖕᓂᕐᒥᒃ, ᖁᕕᐊᕼᐅᖕᓂᕐᒥᒃ,  
ᖁᕕᐊᓇᓐᖏᑦᑐᓂᒃ, ᐊᒃᕼᐅᕈᓐᓇᖅᑐᓂᒃ ᑭᕼᐃᐊᓂ 
ᐃᒻᒪᖃ ᐱᓗᐊᖅᑐᒥᒃ ᓇᒡᓕᖕᓂᕐᒥᒃ, ᐃᓐᖏᐅᑕᐃᒍᑦ 
ᓄᓇᒥᒃ, ᐃᓚᒋᔭᕐᒥᓂᒃ, ᓂᕐᔪᑎᓂᒃ, ᕼᐅᓇᒥᒃ 
ᓄᓇᕗᒻᒥᐅᑕᐅᓂᕐᒥᒃ ᖁᕕᐊᒋᔭᖃᓪᓚᕆᓚᐅᕐᒪᑦ 
ᓇᒪᓇᓚᐅᖏᒻᒪᑦ ᑕᒪᓐᓇ.  
 
ᐅᖃᖅᑎᑦᓯᔩ, ᓇᒡᓕᒍᕼᐅᖕᓂᖓ ᓄᓇᕗᒻᒥᐅᓄᑦ 
ᖁᕕᐊᒋᔭᖃᖅᖢᓂᓗ ᐃᓅᖃᑎᒥᓂᒃ 
ᑐᓂᐅᕐᕈᑎᒋᕼᐃᒪᒐᑉᑎᒍ ᒫᓐᓇᒧᑦ ᕼᐅᓕ 
ᐃᓐᖏᐅᑕᐃᒍᑦ. ᒪ’ᓈᖅᕼᐃᒪᒋᐊᖃᓪᓚᕆᒃᑕᕗᑦ 
ᑕᒪᓐᓇ ᐃᕼᐅᒪᒋᓪᓗᒍ ᐊᒻᒪ ᓇᓗᓇᓐᖏᑦᑐᖅ 
ᓄᓇᕗᒻᒥᐅᑕᐅᓪᓗᑕ ᐸᓂᒍᓂᐊᖅ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛ, ᐄᓛᒃ! 
 
ᒪᐃᓐ: ᐳᐃᒍᓚᓐᖏᓐᓇᑉᑎᒋᑦ ᖃᐅᔨᒪᓂᐊᖅᐳᑎᑦ. 
ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐄᓛᒃ, ᖁᔭᓐᓇᒦᒃ, ᒥᔅᑐ ᒪᐃᓐ. 
ᓄᓇᕗᒻᒥᐅᓕᒫᑎᒍᑦ ᐃᖅᑲᐅᒪᖃᑕᐅᕗᒍᑦ ᐊᒻᒪ 
ᖁᖓᖃᑦᑕᕐᓂᐊᖅᑐᒍᑦ ᐃᓚᖏᓐᓂᒃ ᑐᓵᓕᕌᖓᑦᑕ.  
 
(ᑐᓵᔨᑎᒍᑦ) ᑭᓯᐊᓂᑦᑕᐅᖅ ᐅᐱᒍᓱᒻᒪᕆᒃᑭᕗᖓ ᒥᔅᑐ 
ᒪᐃ ᐃᓕᓴᖅᓯᒐᖕᓂ ᐃᓐᖏᕈᓐᓇᖏᓐᓃᓪᓗ 
ᑐᑭᓯᓪᓗᐊᕕᒃᑐᒍᑦ. 
 
>>ᐃᒡᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᑦᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᓪᓗ, ᒥᔅ 
ᐊᕐᓇᒃᑲᒃ. 

ᓂᐊᖁᓐᖒᒥ ᒪᒃᑯᒃᑐᐃᑦ 
ᓯᐊᕐᕆᔮᕐᕕᑦᑖᕈᒪᓂᖏᑦ (ᐊᕐᓇᒃᑲᖅ) 

 
ᐊᕐᓇᒃᑲᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓛᒃᑰᖅᐸᑦᓯ. 
ᑖᓐᓇᓕ ᐃᓐᖏᑦᑎᐊᖅᑐᖅᐹᓘᔮᑲᐃᓐᓇᖅᑐᕐᓕ 
ᐅᕙᓐᓄᑦ.  

 
>>ᐃᓪᓚᖅᑐᑦ 
 
 (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓪᓗᒥ ᓇᖏᖅᓯᔪᖓ ᓂᐊᖁᓐᖒᒻᒥ ᒪᒃᑯᒃᑐᑦ 
ᓯᕗᒃᑲᖅᑕᖅᑎᓪᓚᕆᐅᓚᐅᕐᒪᑕ ᐊᔾᔨᐅᒥᒋᓪᓗᒋᑦ 
ᖁᕕᐊᒋᓪᓗᒋᑦ. ᐃᖃᓗᐃᑦ ᓄᓇᓕᐸᐅᔭᖏᓐᓂ 
ᑲᑎᒪᑎᓪᓗᒋᑦ ᑕᐃᒃᑯᐊ ᓂᐊᖁᓐᖒᒻᒥᐅᑕᑯᓗᐃᑦ 
ᐊᒃᓱᕉᑎᖃᓚᐅᕐᒪᑕ ᐊᒻᒪ ᓯᓚᒥ 
ᓯᐊᕐᕆᔮᕐᕕᒃᑖᕈᒪᓪᓗᑎᒃ.  
 
ᑖᒃᑯᐊ ᒪᒃᑯᒃᑐᑦ ᐱᔪᒪᔭᒥᓂᒃ ᑭᓐᖒᒪᔭᕐᒥᖕᓂᓪᓗ 
ᐅᖃᐅᓯᖃᓚᐅᖅᑐᑦ. ᐊᒻᒪᓗ, ᐅᖃᖅᑏ, ᑕᐃᒪᓐᓇ 
ᐆᒃᑑᑎᒋᔪᓐᓇᕋᑦᑎᒃᑯᑦ ᒪᒃᑯᒃᑐᑦ ᐱᑐᐃᓐᓇᖏᑦᑐᖓ. 
ᓂᕆᐅᖕᓂᖃᖅᐳᖓ ᓯᕗᓂᑦᑎᓐᓂ ᐱᐅᔫᓂᐊᕐᒪᑦ.  
 
ᖁᕕᐊᒋᕙᒃᑲ ᓂᐊᖁᓐᖒᒻᒥᐅᑦ ᒪᒃᑯᒃᑐᖏᑦ 
ᑲᑎᓚᐅᕐᒪᑕ ᑭᓐᖒᒪᔭᒥᓐᓂᒃ ᓇᓗᓇᐃᖅᓯᓚᐅᕐᒪᑕ 
ᑎᑎᕋᓚᐅᖅᖢᑎᒡᓗ ᐃᒪᐃᑦᑐᒥᒃ ᐱᔪᒪᔪᒍᑦ ᐊᒻᒪᓗ 
ᐊᒃᓱᕉᑎᒋᓪᓗᒋᑦ ᑲᑎᒪᔨᓄᑦ 
ᐅᖃᓪᓚᒋᐊᖅᑐᓚᐅᖅᑐᑦ.  
 
ᑕᐃᒪᓐᓇ ᑕᕝᕙ ᓴᖅᑭᑦᑐᖃᖅᐸᒃᐳᑦ ᓯᓚᒥ 
ᓯᐊᕐᕆᔭᕐᕕᒃᑖᕈᒪᓂᖅ ᓂᐊᖁᓐᖒᒥ 
ᐃᓱᒪᒃᓴᖅᓯᐅᖅᑐᑦ. ᑕᐃᒪᑐᖅ ᐱᑖᖅᑎᑕᐅᓂᐊᖅᐳᑦ 
ᐱᓗᐊᕐᓗᒍ ᓯᓚ ᐱᐅᑎᓪᓗᒍ.  
ᖁᕕᐊᒋᖃᑦᑕᖅᑕᒃᑲᐃᒃᑯᐊ ᓇᑲᓱᒃ 
ᐃᓕᓐᓂᐊᕐᕕᖓᓂ ᓯᓚᑖᓂ ᓯᐊᕐᕆᔮᖃᑦᑕᖅᑐᑦ 
ᐊᒻᒪᓗ ᑕᒪᓐᓇ ᓯᓚᒥ ᓯᓚᒍᐃᔭᕐᓂᕐᒧᑦ 
ᐊᒃᑐᐊᑦᑎᐊᖅᖢᓂ. ᑕᐃᒪᐃᑦᑐᒥᒃ ᑕᑯᔪᒪᖕᒥᔪᖓ 
ᓂᐊᖁᓐᖒᒻᒥ ᒫᓐᓇᕈᓘᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

ᒪᑐᐃᖅᑕᐅᓂᖓ ᑭᓐᖓᕐᓂ 
ᐃᑯᒪᓕᐅᕐᕕᑦᑖᖓ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 
ᐊᒻᒪᓗ ᑭᓐᖓᕐᒥᐅᑦ. 
 
ᒫᓐᓇ ᓂᑯᕕᒍᑎᒋᔭᒃᑲ. ᐃᖅᑲᐅᒪᒍᕕᑦ ᐅᖃᖅᑏ 
ᑕᓪᓕᒪᑦ ᐊᕐᕌᒍᓪᓗᐊᑲᓴᐅᓕᖅᑐᑦ ᑕᕝᕙᓂ 
ᓂᑯᕕᓚᐅᖅᓯᒪᒐᒪ ᖁᓪᓕᖅ ᐃᑯᒪᓕᕆᔨᒃᑯᑦ 
ᐊᐅᓚᐅᑎᖏᓐᓂᒃ ᑭᓐᖓᐃᑦ ᐱᑐᖄᓗᓐᓂᒃ 
ᐱᑕᖃᓚᐅᖅᓯᒪᒻᒪᑕ. ᑭᓯᐊᓂ ᐅᖃᕈᓐᓇᖅᓯᕗᒍᑦ 
ᓄᑖᒥᒃ ᐱᑕᖃᓕᕐᒪᑦ ᐊᓕᐊᓇᐃᒍᓱᑉᐳᒍᑦ 
ᖁᕕᐊᓱᑉᐳᒍᑦ. ᐊᒻᒪᓗ, ᑖᓐᓇ ᑎᓯᕝᕙ 2018-ᒥ 
ᐱᔭᕇᖅᑕᐅᓚᐅᕋᓗᐊᖅᑎᓪᓗᒍ, ᐅᖃᖅᑏ, 
ᖁᕕᐊᓲᑎᒋᔭᐅᓂᐊᕐᒪᑦ ᑭᓐᖓᕐᒥᐅᓄᑦ 
ᒪᑐᐃᖅᑕᐅᓂᖃᕐᓗᓂ ᑕᕝᕙᓂ ᐱᓇᓱᐊᕈᓯᑦᑎᓐᓂ 
ᓯᑕᒻᒥᐅᓕᖅᐸᑦ ᒫᑦᓯ 14. ᑖᓐᓇ 
ᐱᒋᐊᕐᓂᖃᕋᔭᖅᑐᖅ 4-ᒥ ᐅᓐᓄᓴᒃᑯᑦ 
ᑭᓐᖑᕐᒥᐅᓕᒫᑦᑎᐊᑦ ᖁᕕᐊᓱᖃᑎᒋᓂᐊᖅᐸᒃᑲ ᑖᓐᓇ 
ᒥᓂᔅᑕ ᖁᓪᓕᒃᑯᓐᓄᑦ ᑕᐅᕗᖓᖃᑎᒋᓂᐊᕋᒃᑯ.  
 
(ᑐᓵᔨᑎᒍᑦ) ᐅᖃᖅᑏ, ᐊᕐᕌᒎ ᑕᓪᓕᒪᐅᓚᐅᖅᑐᑦ 
ᑎᔅᓯᓈᕿᓚᐅᕐᒥᒻᒪᑦ ᑕᐃᓐᓇ ᐅᕙᓐᓂᒃ ᐊᖏᔪᑦᑎᒥ 
ᒥᓂᔅᑕᒥᓪᓘᓐᓃᖃᐃ ᐊᖏᔪᑦᑎᐅᓚᐅᖅᑐᖅ. 
ᐅᖃᕈᓐᓇᖅᓯᔪᖓ ᒫᓐᓇ ᐱᒋᐊᓕ 
ᑕᐃᒪᐃᑦᑑᔪᓐᓃᕐᒪᑦ. ᐅᒃᐱᕆᓪᓗᒍᓗ ᑕᐃᓐᓇ ᓄᑖᖅ 
ᐅᑯᒻᒪᖅᑯᑏᑦ ᐱᔨᑦᑎᕈᑦᑎᐊᒻᒪᕆᓐᓂᐊᖅᐳᑦ 
ᐊᕐᕌᒍᓂᒃ ᐅᓄᖅᑐᓂᒃ ᓯᕗᓂᑦᑎᓐᓂ.  
 
ᑭᓐᖓᕐᒥᐅᑦ ᑐᓐᖓᓱᑦᑎᑉᐸᒃᑲ 
ᖁᕕᐊᓱᖃᑎᒌᖁᓪᓗᒋᑦ ᕿᑎᖅᑰᒥ,  
ᑎᓴᕐᒥᒻᒥ, 4-ᒨᖅᑲᑦ ᐅᓐᓄᓴᒃᑯᑦ 
ᓂᕆᕕᔾᔪᐊᕐᓂᐊᕆᓪᓗᑎᓪᓗ ᓵᒻ ᐳᓪᓚᑦ 
ᐃᓕᓐᓂᐊᕐᕕᖓᓂ 5-ᒥ 7-ᒧᑦ. ᑐᓐᖓᓱᓛᖅᑯᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

ᖁᔭᓕᓂᖅ ᑐᓐᖓᓱᒃᑎᑕᐅᓂᖓᓄᑦ 
ᐃᖃᓗᓐᓂ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓛᒃᑰᖅᓱᒋᑦ ᓴᓪᓕᕐᒥᐅᑕᐃᑦ ᓇᐅᔮᕐᒥᐅᑕᐃᓪᓗ. 
ᓇᔭᒐ ᑕᐅᑐᓐᓂᐊᖅᐸᑦ ᑕᕝᕙᐅᕗᑏᖅᑕᑯᓗᒋᕙᒋᑦ.  
 
ᐅᖃᖅᑏ, ᐅᓐᓂᖅᓯᐅᕈᒪᓪᓗᖓ ᑕᒫᓂ 
ᑐᓐᖓᓱᒃᑎᑕᐅᖃᑦᑕᕋᑦᑕ ᐊᖏᕐᕋᖅᓯᒪᔫᔮᑐᐃᓐᓇᕋᑦᑕ 
ᐊᒻᒪᓗ ᓄᓕᐊᑯᓗᒐᓗ. ᓄᓕᐊᑯᓗᒐᐃᓛᒃ 
ᒥᖅᓱᖅᑎᑕᐅᖃᑦᑕᕐᒪᑦ ᑕᒪᓐᓇ ᖁᕕᐊᒋᓪᓚᕆᖕᒪᒍ 
ᖃᐃᔪᖃᕌᖓᑦ ᐃᑲᔪᖅᑕᐅᔪᒪᔪᓂᒃ 
ᕿᐱᒌᓚᐅᖅᓯᒪᓐᖏᒻᒪᑦ. ᑐᓐᖓᓱᒃᑎᑕᐅᕐᔪᐊᕋᑦᑕ 
ᐱᓐᖏᓐᓇᓐᖏᑦᑐᒍᑦ.  
 
ᑕᒪᐅᖓ ᒥᓂᔅᑕᐅᓂᕐᒧᑦ ᐃᖏᒃᑲᒪ ᐃᖕᓇ ᔪᐊᓇᓯ 
ᑎᓇᓱ ᓇᐅᔮᓃᑦᑐᖅ ᑭᒡᒐᖅᑐᖅᑕᕋ 
ᑕᑯᔭᖅᑐᓚᐅᖅᓯᒪᒐᒃᑯ. ᐃᒪᓐᓇᐃᓕᓚᐅᕐᒪᖓ 
ᑕᒪᓐᓇ ᐊᓂᒍᕐᓂᐊᕐᒥᔪᕈᓘᖕᒪᑦ ᐱᓕᕆᐊᒃᓴᖃᕋᕕᑦ 
ᑲᔪᓯᑦᑎᐊᑐᐃᓐᓇᕐᓂᐊᖅᐳᑎᑦᓛᖅᓱᓂ ᐅᕙᓐᓂᒃ 
ᐱᓚᐅᕐᒪᑦ ᐊᒻᒪ ᓂᖓᐅᑲᓪᓚᑯᓗᒐ ᓴᓪᓕᕐᒥ ᐲᑕ 
ᓇᑯᓛᖅ ᑕᐃᒪᐃᓕᓚᐅᕐᒥᖕᒪᖓ 
ᑐᓐᖓᓱᒃᑎᑕᐅᖃᑦᑕᕋᒪ ᖁᔭᓐᓇᒦᒃ.  
 
ᐊᒻᒪ ᑕᒪᓐᓇ ᐊᑯᓂᐊᓗᒃᑑᔭᖅᑲᐅᒐᓗᐊᖅ ᑭᓯᐊᓂ 
ᐊᓂᒍᑲᓪᓚᖕᒥᖕᒪᑦ. ᐊᖏᕐᕋᐅᑦᑎᐊᕐᓂᐊᖅᐳᓯ 
ᐅᐱᕐᖔᖅ ᑕᑯᓛᕆᕙᔅᓯ ᐊᒻᒪ ᖁᕕᐊᓱᒃᐳᖓ 
ᑕᑯᓇᓵᓚᐅᐱᓪᓚᖕᓂᐊᓕᕐᒥᒐᔅᓯ. ᖁᔭᓐᓇᒦᒃ, 
ᐅᖃᖅᑏ.  
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᖁᕕᐊᓱᒃᑐᒍᑦᑕᐅᖅ.  
 
>>ᐃᓪᓚᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ 
ᑲᔪᓯᓚᐅᖅᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ  

ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᐃᓕᓴᖅᓯᔪᒪᕖᑦ? ᒥᔅᑕ ᔪᐊᓇᓯ ᐃᓕᖅᓴᓯᔪᒪᕖᑦ? 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᐃᓕᓴᕆᔪᒪᕙᒃᑲ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐱᓕᕆᔨᐅᖃᑕᐅᔪᑦ. ᔭᐃᐲ, ᑖᓐᓇ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐱᓕᕆᔨᐅᑦᑕᕋᒥ, ᒥᐊᕆ 
ᕿᓚᕝᕙᖅ ᐊᑐᐊᒐᓕᕆᔨ, ᐊᒻᒪᓗ ᒥᐊᓕᓴ ᐋᓕᒃᓴᓐᑐ 
ᐊᒻᒪ ᑭᖑᓪᓕᖅᐹᖓᑦ ᑭᑐᓚ ᒪᓴᐃᔨ. ᑐᓐᖓᓱᓪᓕᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖁᑎᔅᓯᓐᓄᑦ 
ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒥᔅᑐ ᕿᔪᑦᑖᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᖃᖓᑕᓲᑦ ᐊᖅᑯᑎᒋᕙᒃᑕᖏᓐᓂᒃ 
ᖃᖓᑦᑕᐅᑎᓂᓪᓗ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒋᓂᐊᖅᑕᕋᐅᓇ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᑕᐃᒪ ᑕᐃᒪᐃᓛᒃ, ᐅᖃᖅᑎᑦᑎᔩ, ᐅᖃᖃᑦᑕᕋᒪ 
ᑕᒪᓐᓇ ᐃᖏᕐᕋᖃᑦᑕᕐᓂᕆᔭᕗᑦ ᑕᒫᓂ ᕿᑭᖅᑖᓗᒻᒥ 
ᐃᓚᖓᒍᑦ ᐊᑲᐅᓐᖏᓪᓚᕆᖃᑦᑕᓕᕐᖓᑦ ᐱᓗᐊᖅᑐᒥ 
ᑖᒃᑯᐊ ᑭᒡᒐᑐᖅᑖᒃᑲ, ᑲᖏᖅᑐᒑᐱᒃ ᐊᒻᒪ 
ᕿᑭᖅᑕᕐᔪᐊᖅ. ᐃᖏᕐᕋᓂᐅᕙᑦᑐᖅ ᖃᖓᑕᓲᒃᑯᑦ  
ᐃᓚᖓᒍᑦ ᐊᑲᐅᓐᖏᓕᐅᕈᑎᖃᓪᓚᕆᑉᐸᒻᒪᑦ. ᑖᓐᓇ 
ᐃᓱᒫᓗᒋᔭᐅᓯᒪᒻᒪᑦ ᑭᒡᒐᑐᖅᑕᓐᓂ ᑕᕝᕙᓐᖓᑦ 
ᐃᓄᒋᔭᓐᖏᓐᓄᑦ ᐃᓱᒫᓗᒋᔭᐅᓪᓗᓂ 
ᐅᖃᐅᓯᐅᖁᔭᐅᖃᑦᑕᖅᓯᒪᒻᒪᑦ ᑕᕝᕗᖓ.  
 

ᑕᐃᒪ ᖃᐅᔨᒪᒐᑦᑕ ᐅᑭᐅᒃᑯᑦ ᐊᑕᐅᓯᐊᖅᑐᓂ  
ᖃᖓᑕᓲᖃᓲᖑᒐᑦᑕ ᒫᓐᖔᖅᑐᒥ ᐸᓐᓂᖅᑑᒃᑯᑦ 
ᕿᑭᖅᑕᕐᔪᐊᖅ ᑲᖏᖅᑐᒑᐱᒃ ᑕᑉᐸᐅᖓ ᐊᒻᒪ ᐅᑎᒧᑦ 
ᑕᒪᐅᓈᕆᓪᓗᓂ. ᑖᓐᓇ ᐊᑭᑭᓪᓕᒋᐊᖅᓯᒪᓲᖑᓪᓗᓂ 
ᖁᕕᐊᓱᕝᕕᐅᓂᐊᖅᑎᓪᓗᒍ ᑕᒪᒃᑯᐊ 
ᐊᑲᐅᓈᕆᓲᖑᒻᒪᑕ ᐊᒥᓱᑦ. ᑖᓐᓇᓗ ᐊᔅᓱᐊᓗᒃ 
ᖁᕕᐊᒋᐅᓲᖑᓪᓗᓂ ᐅᑭᐅᒃᑯᑦ. ᕿᓚᒥᑯᓗᓪᓗ 
ᑕᑕᑦᑕᐅᓱᐃᑦ ᐊᓯᔾᔨᕇᓱᖑᓪᓗᓂ 
ᖃᐅᔨᒪᔭᐅᓕᕋᐃᒐᒥ ᑕᒪᐅᓈᕐᓂᐊᕐᓂᕆᔭᖓᓂᒃ.  
 
ᐅᖃᖅᑎᑦᑎᔩ, ᐅᓇ ᒥᓂᔅᑕᖃᐃ 
ᐱᓕᕆᖃᑎᖃᕈᓐᓇᖅᑲ ᖃᖓᑕᓲᓕᕆᔨᒃᑯᓐᓂ 
ᐊᐅᔭᒃᑯᑦ ᐊᑕᐅᓯᐊᕐᓗᓂᐅᓐᓃᑦ 
ᑕᐃᒪᐃᑦᑐᖃᕈᓐᓇᕐᒪᖔᖅ ᑖᓐᓇ ᑭᒡᒐᖅᑐᐃᔨᒋᔭᓐᓂ 
ᑕᐃᒪᓐᓇᐃᒃᑲᔭᖅᐸᑦ ᐊᔅᓱᐊᓗᒃ 
ᖁᕕᐊᒋᔭᐅᓯᒪᒐᓗᐊᕐᖓᑦ ᐅᑭᐅᒃᑰᓐᖏᑦᑐᖅ 
ᐊᐅᔭᒃᑯᑦ ᑕᐃᒫᒃ ᐊᑕᐅᓯᐊᕐᓗᓂᐅᓐᓃᑦ 
ᑕᒪᐅᓈᖅᑎᑦᑎᔪᖃᕈᓐᓇᕋᔭᓐᖏᒃᑯᓗᐊᕐᒪᖔᖅ 
ᐊᑭᑭᓪᓕᒋᐊᖅᓯᒪᔫᓗᓂ. ᐱᔾᔪᑎᒋᓪᓗᒍ 
ᐃᓚᒋᔭᒥᓐᓂᒃ ᑕᑯᔭᖅᑐᕈᒪᔪᑦ ᐊᒥᓲᖃᑦᑕᒥᒻᒪᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᐄ, 
ᑖᒃᑯᐊ ᖃᖓᑕᓲᖅᑏᓂᓛᒃ ᓇᒻᒥᓂᖅ ᐊᑭᖏᓐᓂ 
ᐋᖅᑭᓱᐃᖃᑦᑕᕐᒪᑕ ᐊᒻᒪᓗ ᓇᐅᒃᑰᓂᐊᕐᓂᖏᓐᓂ. 
ᑕᕝᕙᓂ ᑲᑎᒪᖃᑎᒋᖃᑦᑕᕈᒪᓪᓗᒋᑦ ᑕᐃᒪᓐᓇ 
ᑕᒪᒃᑯᓂᖓᕈᔪᒃ ᕿᒥᕐᕈᐊᖃᑎᒋᔪᒪᓗᒋᑦ. 
ᐊᕐᕌᓂᐅᓚᐅᖅᑐᖅ ᑕᐃᓐᓇ ᕗᔅᑦ ᐃᐊᒃᑯᓐᓄᑦ 
ᐊᖏᔪᖅᑳᕆᔭᐅᔪᖅ, ᔮᓂ ᐋᑕᒥ, ᐅᖃᓚᐅᖅᓯᒪᒻᒪᑦ 
ᓄᓇᕗᓕᒫᒧᑦ ᐊᑭᑭᓪᓕᒋᐊᕈᑎᔅᓴᒥᒃ 
ᕿᑭᖅᑖᓗᒻᒧᖅᑲᐃ ᐊᑭᑭᓪᓕᒋᐊᕈᑎᔅᓴᓂᒃ 
ᓴᖅᑮᒍᒪᓪᓗᓂ. ᑕᐃᒪ ᒫᓐᓇ 
ᓴᖅᑭᔮᖅᑎᑦᑎᓕᖅᓯᒪᒻᒪᑕ ᐃᓚᒃ Fare-
ᖑᓂᕋᖅᑕᐅᔪᒥᒃ, ᑕᐃᒃᑯᐊ ᑕᐃᒪ 
ᐊᑭᑭᓪᓕᒋᐊᕈᑎᒋᓯᒪᓪᓗᓂᐅᒃ ᑖᒃᑯᐊᓪᓗ 
ᖁᕕᐊᓱᓕᕝᕕᒻᒥ ᑕᐃᒪᓐᓇ ᓇᒻᒥᓂᖅ ᐱᖃᑦᑕᕐᒪᑕ.  
 
ᒫᓐᓇ ᑖᒃᑯᐊ ᒪᓕᒐᓕᐅᖅᑎᐅᖃᑎᒐ ᐅᕙᓐᓂ 
ᐅᑕᖅᑭᖏᓪᓗᓯ ᓇᒻᒥᓂᑦᑕᐅᖅ ᑎᑎᕋᕐᕕᒋᒍᔅᓯᐅᒃ 
ᐅᕝᕙᓘᓐᓃᑦ ᐅᖃᓪᓚᕝᕕᒋᒍᓐᓇᑎᐊᖅᑕᓯ ᑕᐃᓐᓇ  
ᐱᓗᐊᓐᖑᐊᖅᑐᒥ ᔮᓂ ᐋᑕᒥ ᐃᓄᑦᑎᑐᑦ 
ᑐᑭᓯᐅᒪᑦᑎᐊᖅᓱᓂᓗ ᐳᓚᕋᑲᑕᔅᓱᓂᓗ ᑕᕝᕙᓂ 
ᓄᓇᕗᒻᒥ. ᐊᑏ, ᐅᖃᐅᓯᕆᑦᑎᐊᖃᑦᑕᕐᓚᕗᑦ 
ᑕᒪᒃᑭᕐᓗᑕ. ᑕᐃᒪᓐᓇ ᐃᑲᔪᖅᑎᑎᐊᕐᒥᔪᒍᑦ.  



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᑦᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑖᓐᓇ ᒥᓂᔅᑕ ᓇᓗᓇᐃᖅᓯᑎᐊᕐᖓᑦ ᑖᔅᓱᒥᖓ. 
ᑕᒪᓐᓇᐃᓛᒃ ᐱᒻᒪᕆᒋᔭᐅᒻᒪᑦ ᑖᒃᑯᓄᖓ 
ᑭᒡᒐᑐᖅᑕᓐᓂ ᑕᒪᒃᑯᐊ ᐱᓗᐊᖅᑐᒥ ᐃᓚᒥᓄᑦ 
ᑕᑯᔭᖅᑐᕈᒪᔪᑯᓘᕙᑦᑐᑦ ᐱᓗᐊᖅᑐᒥᓪᓗ ᐊᐅᔭᒃᑯᑦ 
ᑲᔾᔮᓇᑦᑎᐊᓕᖅᑎᓪᓗᒍ ᓯᓚ. ᑕᒪᒃᑯᐊ 
ᐃᖏᕐᕋᖃᑦᑕᕐᓂᕆᔭᖓ ᑕᑉᐸᐅᓈᓘᓐᖏᓪᓗᑎᑦ 
ᐸᐅᓇ ᐃᒃᐱᐊᔪᒃᑯᑦ ᒥᑦᑎᒪᑕᓕᒃᑯᑦ ᑕᒪᐅᖓ 
ᐃᖏᕐᕋᖃᑦᑕᕈᓐᓇᕋᔭᕐᒪᖔᑕ.  
 
ᐊᑕᐅᓯᐊᕐᓗᑎᖑᓐᓃᑦ ᐊᐅᔭᐅᔪᖅ. ᒥᓂᔅᑕᖃᐃ ᑖᓐᓇ 
ᑕᒪᓐᓇ ᐊᔪᕐᓇᕋᔭᕐᓂᖏᑉᐸᑦ ᑖᒃᑯᓄᖓ ᓄᓇᓕᓐᓄᑦ 
ᒪᕐᕉᓐᓄᒃ ᐅᕙᓐᓄᓘᓐᓃᑦ ᑐᕌᖅᑐᒥᒃ 
ᓇᓗᓇᐃᖅᓯᔪᓐᓇᕋᔭᖅᐸ ᑕᒪᓐᓇ 
ᓇᓗᓇᐃᖅᑕᐅᔪᓐᓇᕋᔭᕐᓂᖅᑲ ᖃᖓᒃᑯᑦ 
ᑕᖅᑭᖓᓂᓪᓘᓐᓃᑦ ᑕᒪᓐᓇ 
ᐊᑲᐅᓈᕈᓐᓇᓕᕋᔭᕐᒪᖔᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓕᐊᓇᐃᑦ 
ᐃᓅᖃᑎᕗᑦ ᑕᑉᐸᐅᖓ ᐃᒃᐱᐊᕐᔪᒻᒧᑦ 
ᑲᔾᔮᓇᖅᑐᐊᓗᒻᒧᑦ ᑎᑭᑲᐃᓐᓈᕐᔪᖃᑦᑕᕐᒪᑕ. ᐊᑏ 
ᐃᓚᖏᓐᓂᓪᓗ ᑕᑯᐱᓪᓛᔾᔪᒍᓐᓇᖃᑦᑕᖅᓱᑎ 
ᐃᓛᓐᓂᒃᑯᑦ ᐃᓗᐊᖃᑦᑕᕐᒪᑦ ᑕᕝᕘᓇ 
ᑕᐃᒪᓐᓇᐃᑎᓪᓗᒍ.  
 
ᐊᔾᔨᐅᓐᖏᑦᑐᒃᑰᖅᑎᑕᐅᖃᑦᑕᕋᑦᑕ ᑖᒃᑯᐊᖏᓛᒃ 
ᖃᖓᑕᓲᖅᑏᒃ ᓇᒻᒥᓂᑯᓗᒃ ᐃᓱᒪᔅᓱᕐᒪᑕ 
ᓇᐅᒃᑰᓂᐊᕐᓂᖏᓐᓂ.  
ᑕᕝᕘᓇ ᐊᐅᓚᓐᖏᑦᑎᐊᕋᑦᑎᒍᑦ ᒐᕙᒪᐅᔪᒍᑦ 
ᑭᓯᐊᓂ ᐅᖃᓪᓚᖃᑎᒋᔪᓐᓇᑦᑎᐊᖃᑦᑕᖅᓱᒋᑦ ᐊᒻᒪᓗ 
ᐅᖃᓪᓚᖃᑎᒌᓐᓇᓂᐊᖅᓱᒋᑦ ᑕᒪᒃᑯᓂᖓᕈᔪᒃ 
ᐱᐅᓂᖅᓴᓂᒃ ᓴᖅᑮᓇᓱᓪᓗᑎᑦ.  
 
ᑕᕝᕙᓂ ᐊᕐᕌᒍᒋᔭᑦᑎᓐᓂ ᓂᕆᐅᒃᑲᓗᐊᖅᑐᒍᑦ 
ᑕᐃᑰᓇ ᐊᑭᑦᑐᕋᐅᑎᒻᒪᑕ ᖃᖓᑕᓲᖅᑏᑦ ᑖᒃᑯᓂᖓ  
ᒐᕙᒪᒃᑯᑦ ᑳᓐᑐᕌᖓᓂᒃ ᐋᓐᓂᐊᕕᓕᐊᕐᓂᐊᖅᑐᓄᑦ 
ᖃᖓᑦᑕᐅᑎᒋᓂᐊᖅᑕᖏᓐᓄᑦ ᐊᒻᒪᓗ ᐃᓄᓐᓄᑦ 
ᑐᕌᖓᔪᓄᑦ. ᑕᐃᒪᓐᓇᐃᑎᓪᓗᒍ ᑖᓐᓇ ᓂᕆᐅᒋᔭᕋ  

ᐃᑲᔫᑎᖃᕐᓂᐊᖅᑐ ᓄᓇᕗᒻᒥᐅᑕᓕᒫᓂᒃ. ᑖᒃᑯᓂᖓ 
ᖃᖓᑕᓲᓂᑦ ᐊᒥᓲᔾᔫᒥᔪᓂᒃ 
ᓴᖅᑮᖁᔪᒥᓇᖅᑑᒐᓗᐊᖅ. ᐊᒥᓱᕈᖅᔫᒥᒐᐃᒻᒪᑕ 
ᐊᑭᑭᓪᓕᕚᓪᓕᖂᔨᖃᑦᑕᕐᒪᑕ. ᑕᐃᒪᓐᓇᐃᑎᓪᓗᒍ 
ᑎᓕᐅᕇᓐᓇᖃᑦᑕᕋᓗᐊᖅᐳᒍᑦ “ᐊᑏ ᓄᓇᕗᒧᑦ 
ᓴᖅᑭᑲᓐᓂᖃᑦᑕᕆᔅᓯ” ᑕᐃᒪᓐᓇᐃᑎᓪᓗᒍ.  
 
ᑖᓐᓇᓗ ᐊᐱᖅᑯᑎᒋᔭᐃᑦ 
ᐅᖃᐅᓯᕆᔪᒪᑦᑎᐊᓂᐊᖅᓱᒍ ᖃᓄᕐᓗ 
ᑭᐅᔭᐅᓂᑐᐊᕈᒪ ᐄ ᑐᓴᐅᒪᑎᑦᑎᑎᐊᕐᓂᐊᖅᐳᖓ 
ᒪᓕᒐᓕᐅᖅᑎᐅᖃᑎᑦᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑖᔅᓱᒥᖓ ᑭᐅᑦᑎᐊᕐᒪᑦ ᐅᖃᖅᑎᑦᑎᔩ, 
ᑕᒪᓐᓇᐃᓛᒃ ᐊᑲᐅᑦᑎᐊᖅᑑᒐᓗᐊᖅ 
ᑕᑉᐸᐅᓈᖅᑐᖃᖃᑦᑕᑎᓪᓗᒍ ᑕᒪᒃᑯᐊ ᐃᖏᕐᕋᕙᑦᑐᑦ 
ᐃᓚᖏᑦ ᐊᒥᓲᓂᖅᓵᓗᐃᑦ ᐃᓚᖏᑦ ᐃᒻᒥᓂᒃ 
ᖃᖓᑦᑕᐅᓯᕋᑎᑦ ᑕᐃᒪᓐᓇ ᐊᐅᓚᓂᖃᖅᐸᒻᒪᑕ. 
ᑭᓯᐊᓂ ᐃᒻᒥᓂᒃ ᖃᖓᑦᑕᐅᓯᕐᓗᓂ 
ᐊᐅᓚᓇᓱᓐᓂᐊᕐᓗᓂ ᐊᑭᑐᔪᕐᔪᐊᒻᒪᕆᐊᓘᒻᒪᑦ 
ᑕᑉᐸᐅᓈᓘᕐᓂᐊᕐᓗᓂ ᓯᓂᑦᑕᕆᐊᖃᖅᑐᓂᓗ 
ᐅᐸᒐᓱᑦᑕᖅ ᑎᑭᓚᐅᕐᓇᒍᓘᓐᓃᑦ ᐊᖅᑯᑖᓂ ᐃᓚᖏᑦ 
ᓯᓂᑦᑕᕆᐊᖃᓲᖑᒻᒪᑕ. ᑕᒪᓐᓇ ᐊᑭᑐᓂᖓᓄᑦ 
ᐃᓚᓕᐅᑎᓯᒪᓪᓚᕆᑉᐸᒻᒪᑦ ᓯᓂᑦᑕᕆᐊᖃᕐᓂᐅᕙᑦᑐᖅ 
ᓄᓇᓕᒃ ᓱᓕ ᑕᐃᑲ ᑎᑭᒐᓱᑦᑕᖅ ᑎᑭᓚᐅᕐᓇᒍ ᓱᓕ 
ᐊᑯᓐᓂᖓᓂ ᓄᓇᓕᒃᑲᓂᕐᒥ ᓯᓂᑦᑕᕆᐊᖃᓲᖑᒐᑦᑕ.  
 
ᑕᒪᓐᓇ ᐊᑲᐅᓈᖅᐸᒃᑑᒐᓗᐊᖅ ᓇᒻᒥᓂᖅ 
ᖃᖓᑦᑕᐅᓯᖅᓯᒪᓇᓂ, ᑭᓯᐊᓂ ᓇᒻᒥᓂᖅ 
ᖃᖓᑦᑕᐅᓯᖅᓯᒪᖔᕐᓗᓂ ᐊᑭᑐᔪᕐᔪᐊᒻᒪᕆᐊᓘᒻᒪᑦ 
ᑕᐃᒪᓐᓇ ᐊᑐᕋᔅᓴᐅᖃᑦᑕᖏᒻᒪᑦ ᐃᓚᖓᒍᑦ. ᑕᐃᒪ 
ᑖᒃᑯᐊ ᑭᒡᒐᑐᖅᑕᒃᑲ ᑕᐃᒪᓐᓂᖓᓄᑦ 
ᐅᖃᐅᓯᖃᖁᔨᓯᒪᒻᒪᑕ ᑕᒪᑐᒥᖓ ᐊᑭᑭᓂᖅᓴᐅᔫᒥᔪᒃᑯᑦ 
ᐊᐅᔭᒃᑯᑦ ᐊᑕᐅᓯᐊᕐᓗᑎᖑᓐᓃᑦ 
ᓂᐅᕐᕈᔪᓐᓇᓚᐅᖅᓯᒪᑦᑕᓂᐊᖅᑲᑕ ᑕᒪᒃᑯᓄᖓ 
ᐅᐸᒍᒪᔭᒥᓄᑦ. ᑕᒪᓐᓇᖃᐃ 
ᐅᖃᐅᓯᕆᖃᓯᐅᑎᔪᓐᓇᕋᔭᖅᑲᐅᒃ ᒥᓂᔅᑕᐅᑉ 
ᐊᑭᑐᓗᐊᕐᓂᐊᓗᐊ ᐱᔾᔪᑎᒋᓪᓗᒍ ᐃᓄᐃᑦ ᓇᒻᒥᓂᖅ 
ᐃᓱᒪᖅᓱᖅᑐᑎᑦ ᖃᖓᑦᑕᕈᓐᓇᖃᑦᑕᓐᖏᒻᒪᑕ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᐅᖃᐅᓯᕆᔪᒪᔭᕐᔪᐊᕌᓗᒐ ᑖᓐᓇ.  

ᑭᒡᒐᑐᖅᑕᒃᑲ ᑕᑉᐹᓂ ᖁᑦᑎᑦᑐᒥ ᐱᓗᐊᓐᖑᐊᖅᑐᖅ 
ᒫᓐᓇᕋᑖᖅ ᖃᐅᓱᐃᑦᑐᕐᒥᐅᑕᖅ ᐋᑐᕚᒧᑦ 
ᐸᕐᓇᒐᓱᓚᐅᕋᓗᐊᕐᒪᑦ ᓇᒻᒥᓂᖅ ᐊᐅᓪᓚᕋᓱᒃᓱᓂ 
ᐊᑭᑭᓛᖑᓚᐅᖅᑐᖅ $7,000. ᑕᐃᒪᓐᓈᓗᒃ 
ᐃᓚᒌᔅᓱᓂ ᐊᐅᓪᓚᕋᓱᔅᓱᓂ ᑕᐹᓂ 
ᐱᓗᐊᓐᖑᐊᖅᑐᒥᒃ ᑕᑉᐱᑲ ᓱᓕ ᐊᐅᓱᐃᑦᑐᖅ 
ᑕᐃᒪᓐᓇ ᐊᑭᑦᑐᕆᐊᒃᑲᓂᑦᑎᐊᒻᒪᕆᖃᑦᑕᖅᑐᖅ. 
ᑕᐃᒪᓐᓇᐃᑎᓪᓗᒍ ᐊᔅᓱᕈᖅᓱᖓ ᖃᓄᖅ 
ᐊᑭᑭᓪᓕᒋᐊᕈᓐᓇᕐᒪᑕᑭᐊᖅ 
ᐅᖃᐅᓯᕆᔪᓐᓇᑎᐊᖅᑕᒃᑲ ᐊᒻᒪᓗ 
ᐸᕐᓇᖃᑎᒋᔪᒪᑦᑎᐊᖅᓱᒋᑦ ᑖᒃᑯᐊ 
ᖃᖓᑕᓲᖅᑎᐅᖃᑕᐅᔪᑦ. ᒫᓐᓇ ᑖᓐᓇ 
ᐊᑭᑦᑐᕋᐅᑎᒋᔭᕗᑦ RFP ᖑᓂᕋᖅᑕᐅᔪᖅ 
ᓴᖅᑭᔮᑎᓪᓗᒍ ᑕᒫᓂ ᓇᒻᒥᓂ. 
 
ᐃᓛᒃ ᒥᓂᔅᑕᐃᑦ ᑲᑎᒪᔨᖏᑦ ᑖᒃᑯᓄᖓ 
ᐅᖃᓪᓚᓗᐊᑲᑕᓐᖏᓯᒪᑲᐃᓐᓇᕋᑦᑕ ᑖᒃᑯᐊ 
ᐊᑭᕈᔪᖏᓐᓄᑦ ᐱᔾᔪᑎᒋᓪᓗᑎᒍ ᐊᑭᑦᑐᕋᐅᑎᒻᒪᑕ 
ᒫᓐᓇ. ᑖᒃᑯᐊ ᑕᕝᕘᓇᓗ ᓂᕆᐅᑦᑎᐊᖅᑐᖓᓕ 
ᐅᕙᖓ ᑕᐃᒪᓐᓇ ᐋᖅᑭᒋᐊᖁᒥᓇᖅᑑᒐᓗᐊᖅ 
ᓄᓇᕘᓕᒫᒧᑦ. ᑖᒃᑯᐊ ᑕᐃᒪᓐᓇᐃᑎᓪᓗᒍ ᐊᒻᒪᓗ 
ᐊᓕᐊᓇᐃᑦ ᐊᒻᒪᓗ ᐅᖃᐅᓯᕇᓐᓇᐅᔭᖃᑦᑕᓂᐊᖅᓱᒍ 
ᑕᒪᓐᓇ ᐊᑭᑐᓂᖓ ᖃᖓᑕᓲᒃᑯᑦ ᖃᖓᑕᓂᒃᑯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 439 - 5(2): ᓇᓄᓕᕆᓂᖅ (ᕿᓐᖑᖅ) 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐅᖃᐅᓯᔅᓴᖃᖅᑐᖓ 
ᓇᓄᐃᑦ ᐊᐅᓚᑕᐅᓂᖏᑦᑕ ᒥᔅᓵᓄᑦ.  
 
ᒥᓂᔅᑕ ᑕᐃᒪ ᖃᐅᔨᒪᑦᑎᐊᕐᖓᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᓈᓚᓐᓂᖃᖅᑎᑦᑎᓚᐅᕐᖓᑕ 
ᓅᕙᐃᒻᕙ 2018-ᖑᑎᓪᓗᒍ, 
ᐃᓱᒪᔅᓴᔅᓯᐅᕈᑎᖃᕐᓂᐊᕐᖓᑕᒎᖅ ᓄᓇᕘ ᒐᕙᒪᖓᑕ 
ᑲᑐᔾᔨᓗᑎᒃ ᐊᐅᓚᑦᑎᒍᑎᒋᓂᐊᖅᑕᖓᓂᒃ ᓇᓄᕐᓂᒃ.  
 
ᒫᓐᓇ ᒫᑦᓯ 2019-ᖑᓕᖅᑐᖅ. ᒥᓂᔅᑕ ᐅᓪᓗᒥᒧᑦ 
ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᑦ ᑖᓐᓇ 
ᑐᔅᓯᕌᖑᓯᒪᔪᖅ ᑲᑐᔾᔨᓗᑎᒃ ᓇᓄᕐᓂᒃ 
ᐊᐅᓚᑦᑎᒍᑕᐅᓂᐊᖅᑐᒥᓂᕐᒥᒃ ᐸᕐᓇᐅᑎᒥᒃ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ ᒪ’ᓇ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐅᖃᖅᑏ, ᐄ, ᒪᓕᒐᓕᐅᖅᑎ ᑖᓐᓇ 
ᓱᓕᑦᑎᐊᖅᑐᖅ. ᑕᐃᒪ ᓇᓄᕐᓂᒃ ᐊᐅᓚᑦᑎᓂᕐᒥᒃ, 
ᓇᓄᓕᕆᓂᕐᒥᒃ ᓈᓚᓐᓂᖃᕋᑖᓚᐅᕐᖓᑕ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᑎᑦᑎᓪᓗᒋᑦ, ᐊᒻᒪ 
ᐊᐅᓚᑦᑎᖃᑕᐅᔪᕈᓘᔭᐃᑦ ᓇᒥᑐᐃᓐᓇᖅ 
ᓄᓇᕗᒻᒥᐅᑕᐃᑦ ᐱᖃᑕᐅᓚᐅᖅᑐᑎᒃ. 
ᐊᕙᑎᓕᕆᔨᒃᑰᓪᓗᑕ ᐅᖃᕆᐊᖅᑐᖅᓯᒪᓚᐅᕐᒥᔪᒍᑦ. 
ᐊᒻᒪ ᐊᑐᓕᖁᔭᓕᐊᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ ᓂᕆᐅᓛᓕᖅᑐᒍᑦ 
ᒫᓐᓇᕈᓗᒃ. ᑕᐃᒪᓕ ᐱᒍᑦᑎᒍ ᐊᑐᓕᕈᔭᓕᐊᓐᖏᑦ, 
ᕿᒥᕐᕈᓛᖅᑕᕗᑦ ᐋᖅᑮᓗᑕᓗ, ᐃᓱᒪᑖᕈᑎᖃᕐᓗᑕᓗ 
ᐊᑐᓕᖁᔭᓕᐊᕆᓯᒪᔭᓐᖏᓐᓂᒃ ᓇᓄᕐᓂᒃ 
ᐊᐅᓚᑦᑎᓂᕐᒧᑦ ᐸᕐᓇᐅᑎᖓᓂᒃ 
ᐆᒪᔪᓕᕆᔨᕐᔪᐊᑯᓐᓃᖔᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 
ᑭᐅᔭᐅᕈᔪᕋᑖᕐᖓᑦ.  
 
(ᑐᓵᔨᑎᒍᑦ) ᐃᖃᓗᓐᓂ ᑕᐃᒪ ᑲᑎᒪᑎᓪᓗᒋᑦ 
ᐱᓇᓱᐊᕈᓯᐅᓚᐅᖅᑐᒥ ᐃᓚᖓ 
ᐃᓱᒪᔅᓴᖅᓯᐅᕈᑕᐅᔪᔪᖅ ᑲᑎᒪᔨᖏᓐᓄᑦ. ᓄᓇᕗᑦ 
ᒐᕙᒪᒃᑯᖏᓐᓂᒃ ᑐᒃᓯᕋᐅᑎᐅᔪᖅ 
ᐊᓯᔾᔩᖁᔨᐅᒐᓱᑦᑐᖅ ᐊᖑᑏᓪᓗ ᐊᕐᓇᐃᓪᓗ ᓇᓄᐃᑦ 
ᐱᔾᔪᑎᒋᓪᓗᒋᑦ. ᑖᓐᓇ ᓇᓗᓇᐃᑦᑎᐊᕈᓐᓇᖅᑲᐅᒃ 
ᖃᓄᐃᓕᖓᓐᓂᕐᒪᖔᖅ? ᐊᒻᒪᓗ ᖃᖓ, ᖃᖓᒃᑯᑦ 
ᐊᑐᓕᖅᑎᑕᐅᒋᐊᕋᔭᕐᒪᖔᖅ ᓄᓇᕗᒻᒥ  
ᐆᒪᔪᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᐊᑐᓕᖁᔭᓕᐊᖓ 
ᐱᓕᕆᕕᑦᑕ ᓇᓄᕐᓂᑦ ᐊᖑᑎᓂᒃ ᐊᕐᓇᓂᓪᓘᓐᓃᑦ 
ᐅᖃᐅᓯᖃᖅᓯᒪᔪᖅ ᐆᒪᔪᓕᕆᔨᕐᔪᐊᑯᓐᓄᑦ. ᐃᒫᒃ, 
ᐃᒪᐃᓕᖓᖁᔭᕗᑦ ᐊᑕᐅᓯᕐᒥᒃ ᓇᓐᓄᒃᑐᖃᕋᐃᑉᐸᑦ 
ᐊᕐᓇᕐᒥᒃ ᐊᑕᐅᓯᕐᒥᑦᑕᐅᖅ ᐊᖑᒻᒥᒃ 
ᐱᔪᖃᕆᐊᖃᕐᓗᓂ. ᐊᑕᐅᓯᕐᒥᒃ ᐊᕐᓇᒥᒃ 
ᐱᔪᖃᕐᓂᖅᑲᑦ ᒪᕐᕉᓐᓂᒃ ᐊᖑᑏᓐᓂᒃ 
ᐱᒋᐊᖃᕐᓂᐊᓕᕐᓗᓂ. ᐆᒪᔪᓕᕆᔨᕐᔪᐊᑯᓐᓄᑦ ᑕᐃᒫᒃ 
ᑐᔅᓯᕋᖅᓯᒪᔪᒍᑦ ᐊᔾᔨᒌᖁᓪᓗᒋᒃ ᐊᑕᐅᓯᖅ ᐊᖑᑎ 
ᐊᑕᐅᓯᖅ ᐊᕐᓇᖅ. ᑐᓴᕐᕕᒋᔪᒪᒐᑦᑎᒍ ᐅᕙᒍᑦ 
ᐊᑐᓕᖁᔭᓕᐊᕗᑦ ᖃᓄᖅ ᐃᓱᒪᒋᔭᐅᓐᓂᕐᒪᖔᑦ. 
ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒥᓂᔅᑕ ᑭᐅᕋᑖᕐᖓᑦ.  
 
(ᑐᓵᔨᑎᒍᑦ) ᐱᓕᕆᕕᖓᑕ ᐱᓕᕆᐊᒃᓴᓄᑦ 
ᐸᕐᓇᐅᑎᖓᑦ ᓇᓗᓇᐃᖅᓯᓯᒪᒻᒪᑦ, 
ᓯᕗᓪᓕᐅᑎᓂᐊᖅᑕᖏᑕᒎᖅ ᐃᓚᖓᑦ ᓄᑖᒥᑦ 
ᖃᑦᑎᐅᓱᒋᔭᐅᓕᕐᒪᖔᑕ ᓇᓄᕐᓂᒃ ᒪᒡᓕᖕᑖᒃ 
ᐃᒪᖓᓂ. ᐅᖃᕐᓂᐊᓂᕐᖓᑕ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐊᐅᔭᖓᓂᒃ 2019-ᒥ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, ᑖᓐᓇ 
ᑭᖑᕙᖅᓯᒪᓐᖏᒃᑲᓗᐊᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔭᒃᑯᓪᓕ ᑖᓐᓇ ᖃᐅᔨᓴᕐᓂᖅ  
ᑭᖑᕙᖅᓯᒪᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 
 
ᐊᐱᖅᑯᑦ 440 - 5(2): ᖃᓄᐃᓕᖓᓂᖓ 

ᐃᒡᓗᒃᓴᐃᑦ ᓄᑖᖅ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎᓄᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 
ᓴᓂᑭᓗᐊᕐᒥᐅᑕᐃᑦ, ᓄᓇᕗᒻᒥᐅᑕᐃᓪᓗ.  
 
ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕ 
ᑲᒪᔨᐅᔪᒧᑦ ᐃᒡᓗᓕᕆᔨᕐᔪᐊᑯᓐᓄᑦ.  
 
ᒐᕙᒪᒃᑯᑦ ᓄᑖᒥᒃ ᐋᓐᓂᐊᕕᓕᐅᕐᖓᑕ ᓴᓂᑭᓗᐊᕐᒥ, 
ᖁᕕᐊᓱᓪᓚᕆᑦᑐᑕᓗ ᑖᓐᓇ ᐱᕙᓪᓕᐊᑎᓪᓗᒍ, 
ᑭᓯᐊᓂᓕ ᐅᖃᐅᔾᔭᐅᒍᒪᖃᑦᑕᖅᓯᒪᒐᓗᐊᕋᒪ 
ᐃᖅᑲᓇᐃᔭᖅᑎᖏᑦ ᑖᒃᑯᐊ 
ᐃᓪᓗᔅᓴᑖᖅᑎᑕᐅᓛᒪᖔᑕ ᓄᑖᓂᒃ ᐃᓪᓗᓕᐊᖑᔪᓂᒃ 
ᖃᓂᒋᔭᕈᓗᐊᓂᒃ. ᑭᓯᐊᓂ 
ᓇᓗᓇᐃᖅᑕᐅᓚᐅᓐᖏᒻᒪᑦ ᑕᐃᒪᐃᒍᓐᓇᓂᐊᕐᒪᖔᑕ.  
 
ᒥᓂᔅᑕ ᓇᓗᓇᐃᖅᑎᑦᑎᐊᒍᓐᓇᖅᑲ 
ᖃᓄᐃᓕᖓᓂᐊᕐᒪᖔᑕ ᓄᑖᑦ ᐊᖏᕐᕋᔅᓴᐃᑦ 
ᓴᓇᔭᐅᔪᐃᑦ, ᐋᓐᓂᐊᕕᓕᐊᖑᔪᐃᑦ ᓴᓂᐊᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᑯᑦ ᑯᐊᐳᕇᓴᖓᓂᑦ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᓴᓂᑭᓗᐊᖅ ᐊᐱᕆᒻᒪᑦ. 
ᐃᒡᓗᓕᕆᔨᕐᔪᐊᒃᑯᑦ ᓴᓂᑭᓗᐊᕐᒥ ᐱᔭᐅᒋᐊᓕᓐᓂᒃ 
ᕿᒥᕐᕈᐊᓚᐅᖅᑐᐃᑦ. ᓄᑖᓂᒃ ᐃᖅᑲᓇᐃᔮᓂᒃ 
ᐊᖏᖅᑕᐅᓯᒪᔪᖃᓐᖏᒻᒪᑦ. ᑮᓇᐅᔭᓕᕆᔨᒃᑯᑦ 
ᐊᖏᓚᐅᖅᑐᑦ ᓄᑖᓂᑦ ᐃᖅᑲᓇᐃᔭᖅᑎᓄᑦ 
ᐃᒡᓗᓕᐅᖅᑐᖃᔾᔮᖏᒻᒪᑦ ᒫᓐᓇ. ᖁᔭᓐᓇᒦᒃ,  
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᕋᒻᐴᑦ. 
 



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᓄᑖᖅ ᐃᖅᑲᓇᐃᔮᑦ ᑖᓐᓇ ᓄᑖᓂᒃ 
ᐊᖏᕐᕋᖅᑖᕈᑕᐅᓂᐊᓚᐅᖏᑦᑐᐃᑦ. ᐋᓐᓂᐊᕕᒃ 
ᐊᖏᕐᕋᔅᓴᐅᔪᑦ, ᐋᓐᓂᐊᕕᓕᐊᖑᔪᖅ 
ᐅᖓᓯᒋᔭᑲᓪᓚᕈᓗᐊᓂ ᒫᓐᓇ ᐋᓐᓂᐊᓯᐅᑏᑦ 
ᐊᖏᕐᕋᕆᕙᑦᑕᖓᑕ ᓴᓇᔭᐅᓂᐊᔪᒻᒪᑦ. ᑕᐃᒫᓪᓕ 
ᑕᑯᓚᐅᕐᖓᑕ ᐅᖓᓯᑦᑐᕕᔾᔪᐊᕌᓗᒻᒧᑦ ᐅᑭᐅᒃᑯᑦ 
ᐱᖅᓯᖅᑎᓪᓗᒍᓗ ᐱᓱᖃᑦᑕᕆᐊᖃᕐᓂᐊᕐᖓᑕ 
ᐋᓐᓂᐊᕕᓕᐊᖅᑐᖃᕋᐃᑉᐸᑦ, 
ᐋᓐᓂᐊᕕᓕᐊᕈᒪᔪᖃᓕᕋᐃᑉᐸᑦ.  
 
ᒥᓂᔅᑕ ᓇᓗᓇᐃᕆᑦᑎᐊᕈᓐᓇᖅᑳ, ᓱᒻᒪᑦ 
ᐃᖅᑲᓇᐃᔭᖅᑎᓄᑦ ᐃᓪᓗᓕᐅᔾᔮᖏᒻᒪᖔᑕ ᓄᑖᑦ 
ᐋᓐᓂᐊᕕᐅᑉ ᓴᓂᐊᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᕕᐅᑉ 
ᐃᖅᑲᓇᐃᔭᖅᑎᖏᑦ ᐃᓪᓗᖃᕇᕐᖓᑕ 
ᓄᓇᓯᐅᑎᖃᖅᑐᑎᓪᓗ ᐃᖅᑲᓇᐃᔭᕆᐊᕈᑎᔅᓴᒥᓂᒃ. 
ᐊᒻᒪᓗᑦᑕᐅᖅ ᐱᓕᕆᖃᑎᖃᕐᒥᔪᒍᑦ 
ᑮᓇᐅᔭᓕᕆᔨᒃᑯᑦ ᐃᓪᓗᓕᕆᔨᒃᑯᓐᓄᑦ ᓱᓕ ᑕᒪᓐᓇ 
ᐅᖃᐅᓯᕆᔭᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᓄᓇᓯᐅᑎᖃᕈᓐᓇᖅᑐᑎᑦ ᐊᒥᓱᕐᔪᐊᕌᓗᓐᓂᒃ 
ᐱᖅᓯᖅᑲᑦ ᓄᓇᓯᐅᑦᑎᑦ 
ᐋᓐᓂᐊᕕᓕᐊᕈᑎᔅᓴᓇᐅᖏᑦᑐᑦ ᓴᓕᒎᑎᐅᖏᑉᐸᑕ. 
ᐃᓱᒪᔅᓴᔅᓯᐅᕈᑎᒋᔭᐅᒃᑲᓐᓂᖁᓪᓚᕆᑦᑕᕋᓗᐊᕋ. 
ᐃᓪᓗᓕᐅᖁᓪᓚᕆᒃᑲᓗᐊᕋᒃᑭᑦ ᐋᓐᓂᐊᕕᒻᒧᑦ ᓄᑖᒧᑦ.  
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᐃᑉᐱᒋᔭᕋᓗᐊᕋᐃᓛᒃ 
ᑖᓐᓇ ᐅᖃᐅᓯᖓ ᒪᓕᒐᓕᐅᖅᑎᐅᑉ. ᑭᓯᐊᓂ ᑖᓐᓇ 
ᐋᖅᑭᑦᑕᐅᓯᒪᓐᖏᒻᒪᑦ. ᑭᖑᓪᓕᖅᐹᒥ 
ᐋᖅᑭᑦᑕᐅᓯᒪᓕᖅᑲᑦ ᒪᓕᒐᓕᐅᖅᑎ ᓴᓂᑭᓗᐊᑉ 
ᒪᓕᒐᓕᐅᖅᑎᖓ ᐅᖃᐅᑎᓛᖅᑲᕗᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 441 - 5(2): ᐱᐊᓂᑦ ᐅᐃᓂᓂᓪᓗ 

ᓂᐅᕕᕐᕖᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓛᒃᑰᐸᒃᑲ 
ᖃᖏᖅᓯᓂᕐᒥ ᐅᐊᖕᓇᖓᓂ ᐊᒻᒪ ᓖᓴ ᑯᕆᑦᓴ 
ᐃᓕᓲᓯᐅᔪᖅ. (ᑐᓵᔨᑎᒍᑦ) ᐱᓐᖑᐊᕕᒻᒥ 
ᐃᓕᓴᐅᔨᐅᒻᒪᑦ ᔨᒻᓈᔅᑎᒃᔅ-ᓄᑦ 
ᐋᔅᑐᕆᐊᒧᐊᕈᔾᔨᓛᕐᒪᑦ 18-ᓂᒃ ᒪᒃᑯᑦᑐᓂᒃ 
ᐱᖃᑎᖃᕐᓗᓂ. ᐅᓪᓛᒃᑯᑦ ᓖᓵ. ᑖᕙᓂᐊᓗ 
ᐱᓐᖑᐊᓂᐊᕐᖓᑕ. 99 ᓄᓇᓕᕐᔪᐊᑦ ᓯᓚᕐᔪᐊᕐᒥ 
ᐃᓚᐅᓂᐊᖅᑐᑦ.  
 
ᑖᒃᑯᐊ ᐱᓂᑭᓴᐅᑎᓂᐊᕐᖓᑕ ᐊᒻᒪ ᐋᑐ ᑲᑕᒑᔅᓯᐊᖅ 
ᐃᓚᖏᑦᑕᐅᖅ ᐃᑉᐱᒋᒋᕙᕗᑦ.  
 
ᐊᐱᖅᑯᑎᑲ ᑐᕌᖓᓂᐊᖅᑐᑦ ᒥᓂᔅᑕᕆᔭᐅᔪᒧᑦ 
ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᓐᓄᑦ.  
 
ᒥᓂᔅᑕ ᐃᖅᑲᐅᒪᒻᒪᑦ ᑕᐃᒪ ᓂᕈᐊᖅᑎᑦᑎᔪᖃᔪᒻᒪᑦ 
ᑲᖏᖅᓯᓂᕐᒥ, ᐃᖃᓘᑦᑎᐊᕐᒥᓗ ᒪᐃ 1, 2017 -
ᖑᑎᓪᓗᒍ, ᐱᔾᔪᑎᖃᖅᑐᓂᒃ ᒪᑐᐃᖅᓯᖁᔨᒻᒪᖔᑕ 
ᐱᐊᑖᕐᕕᒻᒥ ᐅᐊᐃᓐᑖᕐᕕᒻᒥᓗ. ᑕᒪᒃᑮᓐᓂᒃ 
ᓄᓇᓕᓐᓂ ᐊᒥᓲᓂᖅᓴᐃᑦ ᓂᕈᐊᓚᐅᖅᑐᐃᑦ 
ᐃᑲᔪᖅᓰᓪᓗᑎᒃ ᒪᑐᐃᖅᓯᓂᕐᒥᒃ ᐱᐊᑖᕐᕕᒻᒥ 
ᐅᐊᐃᓐᑖᕐᕕᒻᒥᓗ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒐᕙᒪᒃᑯᑦ ᖃᖓ 
ᒪᑐᐃᖅᓯᒐᔭᕐᒪᖔᑕ ᓂᐅᕕᕐᕕᓐᓂᒃ  

ᒪᑐᐃᖅᓯᒐᔭᕐᒪᖔᑕ ᑕᒪᒃᑮᓐᓂ ᓄᓇᓕᓐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐊᒻᒪᓗ 
ᓱᕐᕋᖕᓇᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎ ᑕᒪᑐᒥᖓ 
ᐅᖃᐅᓯᖃᕐᖓᑦ. ᑕᐃᑯᐊ ᓄᓇᖃᖅᑐᐃᑦ 
ᓂᕈᐊᓚᐅᕐᖓᑕᐃᓪᓛᒃ ᐋᖅᑮᖃᑎᒋᒐᓱᐊᖅᑐᑎᒃ 
ᒪᑐᐃᖅᓯᖁᔨᓪᓗᑎᒃ ᐱᐊᑖᕐᕕᒻᒥᑦ ᐅᐊᐃᓐᑖᕐᕕᒻᒥᓪᓗ. 
ᑕᐃᒪ ᒪᓕᐸᖅᐳᑦ ᐊᓯᔾᔨᖅᓯᒪᒐᑦᑎᒍ 
ᑕᐃᒪᐃᒍᓐᓇᓯᑎᑦᑎᓪᓗᑕ ᑲᖏᖅᓯᓂᕐᒥ 
ᐃᖃᓗᑦᑑᑎᐊᕐᒥᓗ.  
 
ᐃᖃᓗᓐᓂ ᐱᐊᑖᕐᕕᒃ ᐅᐊᐃᓐᑖᕐᕕᒻᒥᓪᓗ ᐱᖓᓱᓄᑦ 
ᐊᕐᕌᒍᓄᑦ ᐆᑦᑐᕋᐅᑎᐅᓂᐊᓚᐅᕐᖓᑦ, ᒫᓐᓇ ᓱᓕ 
ᑖᓐᓇ ᖃᐅᔨᓴᖅᑕᐅᒻᒪᑦ ᐊᕐᕌᒍ ᐊᒻᒪᓗ ᐊᕝᕙᖓᓂᒃ 
ᒪᑐᐃᖓᓕᑕᐃᓐᓇᕐᖓᑦ. ᑕᐃᒪᓕ, ᑖᓐᓇ 
ᐱᓕᕆᐊᒃᓴᓄᑦ ᐸᕐᓇᐅᑎᖓ ᑐᔅᓯᕌᔅᓴᐅᓗᒍ 
ᓯᐊᒻᒪᕆᐊᓛᕐᓗᒍᐃᓛᒃ ᑐᔅᓯᕋᐅᑎᒋᓛᕋᑦᑎᒍ 
ᑮᓇᐅᔭᓕᕆᔨᒃᑯᓐᓄᑦ ᑲᖏᖅᓯᓂᕐᒧᑦ 
ᐃᖃᓗᑦᑑᑦᑎᐊᕐᒧᓪᓗ ᓯᐊᒻᒪᒐᓱᓐᓂᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᕝᕙᓂ ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐅᖃᓚᐅᕐᖓᑦ, 
ᑲᑎᒪᔨᓂᒡᒎᖅ ᓴᖅᑮᔪᖃᕐᓂᐊᕐᖓᑦ 
ᕿᒥᕐᕈᖃᑦᑕᓂᐊᖅᑐᓂᑦ ᖃᓄᕐᓗ ᐊᑦᑐᐃᒻᒪᖔᖅ 
ᐃᖃᓗᓐᓂ ᐱᐊᑖᕐᕕᒃ ᐅᐊᐃᓐᑖᕐᕕᒃ 
ᖃᐅᔨᓴᖃᑦᑕᓂᐊᖅᑐᓂᒃ. ᐊᐱᕆᕗᖓᓕ ᒐᕙᒪᒃᑯᓪᓕ 
ᖃᓄᐃᓕᐅᕐᓂᐊᖅᑲᑦ ᑲᖏᖅᓯᓂᕐᒥᐅᓂᒃ 
ᐃᖃᓗᒃᑑᑦᑎᐊᕐᒥᓪᓗ ᐊᑐᐃᓐᓇᕈᔅᓴᐃᑎᓪᓗᒋᑦ? 
ᑖᒃᑯᐊ ᓄᖅᑲᑎᑦᑎᔫᒥᒐᓱᐊᕐᖓᑕ ᑕᒫᓐᖓᑐᐃᓐᓇᖅ  
ᓂᐅᕕᐊᔅᓴᖃᖅᐸᑦᑐᓂᒃ ᐃᒥᐊᓗᖕᓂᒃ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ, ᑕᕝᕙ ᑖᓐᓇ 
ᐱᔾᔪᑎᒋᔭᐅᕗᖅ ᑕᒪᒃᑯᐊ 
ᓂᐅᕕᐊᔅᓴᖃᖃᑦᑕᕈᓐᓇᖅᑐᐃᑦ 
ᓱᕐᕋᓇᓗᐊᓐᖏᓂᖅᓴᐅᔫᒥᔪᓂᒃ 
ᓴᓐᖐᓂᖅᓴᐅᔫᒥᔪᓂᒃ ᐃᒥᐊᓗᓐᓂᒃ, ᐱᐊᓂᒃ, 
ᐅᐊᐃᓐᓂᓗ. ᐊᒃᑐᐃᖃᑦᑕᖅᑐᕐᖏᓛᖅ 
ᑕᒫᓂᑐᐃᓐᓇᖅ ᓂᐅᕕᐊᔅᓴᖃᖅᐸᑦᑐᓂᒃ. ᐊᒻᒪᑦᑕᐅᖅ 
ᐃᒥᓐᖏᓂᖅᓴᐅᓕᖅᑎᑦᑎᖃᑦᑕᖅᑐᖅ ᒪᑯᓂᖓ 
ᓴᓐᖏᔪᐊᓗᓐᓂᒃ.  
 
ᑕᐃᒃᑯᐊ ᑲᑎᒪᔩᑦ ᐋᖅᑭᔅᓯᒪᔭᕗᑦ 
ᕿᒥᕐᕈᖃᑦᑕᓐᖑᓱᑦᑐᐃᑦ ᑕᒪᒃᑯᓂᖓ ᐊᒻᒪ 
ᑐᓴᐅᒪᑎᑦᑎᓂᕐᒧᑦ ᐸᕐᓇᐅᑎᓕᐅᕈᑦᑕ, ᖃᖓᓗ 
ᒪᑐᐃᖅᑕᐅᓛᕐᒪᖔᖅ ᐋᖅᑮᒍᑦᑕ ᓂᐅᕕᕐᕕᒃ. ᒫᓂ 
ᐃᖃᓗᓐᓂ ᑕᐃᒫᒃ ᐱᔪᒐᑦᑎᒍ ᑕᐃᒫᔅᓴᐃᓐᓇᖅ 
ᐱᓕᕆᐊᕆᓛᖅᑕᕗᑦ ᑲᖏᖅᓯᓂᕐᒥ 
ᐃᖃᓗᑦᑑᑦᑎᐊᕐᒥᓗ. ᑕᖅᑲᒃᑯᐊ ᓄᓇᖃᖅᑐᐃᑦ 
ᖃᐅᔨᒪᑦᑎᐊᕋᓗᐊᕐᒪᖔᑕ ᓴᓂᓕᕆᔭᖏᓪᓗ 
ᓄᓇᓖᑦ. ᖃᓄᖅ ᑕᒪᓐᓇ ᓴᖅᑭᓛᕐᒪᖔᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᖅᑎᑦᓯᐊᖅᑐᖓ ᐊᔾᔨᒌᖏᑦᑐᑦ ᑲᓇᑕᒥ 
ᑎᑎᖅᑐᖅᓯᒪᔪᑦ ᐊᔾᔨᒌᖏᑦᑐᒥᑦ ᓂᐅᕐᕈᑎᖃᕐᓂᕐᒥᑦ, 
ᐅᔭᕋᒃ ᓱᕐᕋᖕᓇᕐᓂᖅ ᐊᒻᒪ ᐃᒥᐊᓗᒃ 
ᐃᓕᖅᑯᓯᖃᕐᕕᒋᔭᐅᖕᒪᑦ. ᑕᐃᒪᓕ ᐊᐱᖅᑯᑎᒐ, 
ᑕᐃᒪᖃᐃ ᒐᕙᒪᒃᑯᑦ ᐃᖅᑲᖅᓴᐅᑎᖃᖅᐳᑦ 
ᓂᐅᕐᕈᑎᖃᖃᑦᑕᕈᒪᓪᓗᑎᒃ ᓱᕐᕋᖕᓇᖅᑐᓂᒃ 
ᐅᔭᕋᖕᓂᒃ ᐃᓗᐊᓂ ᐃᒥᐊᓘᑉᓗ, ᐃᒥᐊᓗᑖᕐᕕᐅᑉ 
ᓂᐅᕕᕐᕕᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
  
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐅᖃᖅᑏ. ᐅᖃᖅᑏ, ᑖᓐᓇ ᐊᑕᐅᓯᐊᕋᓂ 
ᐅᖃᐅᓯᐅᓯᒪᓕᖅᑐᖅ ᐃᓱᒫᓗᒋᔭᐅᓪᓗᓂ. ᑖᓐᓇ  

ᒪᑭᒪᐅᑎᓂᑦ ᓴᖅᑮᕕᐅᒍᓐᓇᑎᐊᖅᑐᖅ 
ᑮᓇᐅᔭᓕᐅᕋᓱᕝᕕᐅᔪᒥ ᓄᓇᓕᒻᒥ. ᑖᓐᓇ 
ᖃᓄᐃᒍᑎᖃᕐᓂᐊᖅᑑᔮᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 442 - 5(2): ᒪᓕᒐᓕᕆᓂᕐᒧᑦ 

ᐱᔨᑦᑎᕋᐅᑎᓄᑦ ᑲᑎᒪᔩᑦ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᑦ 
ᒪᐅᓕᒐᓕᐅᖅᑎᐅᖃᑎᑲᑦ ᐅᖅᓱᖅᑑᒥᐅᑕᓪᓗ 
ᐃᒡᓗᒥᐅᑕᒃᑲᓪᓗ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 
ᑐᕌᓐᖓᖑᓱᑦᑐᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑕᐃᒪ ᐱᖓᑦᑎᐅᓚᐅᖅᑐᒥ ᐃᔅᓯᕙᓂᖃᖅᑎᓪᓗᒍ 
ᒪᓕᒐᓕᐅᕐᕕᒃ, ᒥᓂᔅᑕ ᒪᓕᒐᓕᐅᕐᕕᒻᒧᑦ 
ᓴᖅᑮᓚᐅᕐᒪᑦ ᒐᕙᒪᒃᑯᑦ ᑭᐅᔾᔪᑎᖓᓂᒃ 
ᐅᓂᒃᑳᓕᐊᖑᓯᒪᔪᓄᑦ ᑲᑎᒪᔨᕋᓛᓄᑦ 
ᐱᔾᔪᑎᖃᖅᑐᒥᒃ ᑕᓚᕖᓴᒃᑯᑦ ᓈᓚᓐᓂᖃᕐᓂᐅᔪᔪᒥᑦ 
ᐊᕐᕌᓂ, ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᓐᓂᒃ.  
 
ᐅᖃᖅᑏ, ᐃᓚᖓ ᐃᓱᒫᓘᑎᑦ ᓴᖅᑭᖅᑕᐅᓚᐅᖅᑐᖅ 
ᑕᓚᕖᓴᒃᑯᑦ ᓈᓚᓐᓂᖅᑕᖃᖅᑎᓪᓗᒍ. ᑕᒪᓐᓇ 
ᖃᓄᐃᓕᖓᓕᕐᓂᖓ ᒪᓕᒐᕐᓂᒃ ᒪᓕᒐᓕᕆᓂᕐᓂᒃ 
ᐱᓕᕆᕖᑦ ᑲᑎᒪᔨᖏᑕ ᐊᓪᓚᕝᕕᖓ ᐅᖅᓱᖅᑑᒥ?  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᑦᑎᑦ 
ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑕ 
ᐃᖅᑲᓇᐃᔮᖁᑎᖏᑦ ᐅᖅᓱᖅᑑᒥ 
ᐃᓐᓄᑦᑕᐅᓯᒪᒻᒪᖔᑕ ᐊᒻᒪᓗ ᖃᑦᑎᑦ 
ᐃᓐᓄᑦᑕᐅᓯᒪᓐᖏᓚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  
ᑕᐃᑲᓂ ᐅᖅᓱᖅᑑᒥ ᒫᓐᓇ, ᓇᓂᐊᓪᓚᓪᓚᒍᐊᐃᑦ  

ᒥᔅᑕ ᐋᖁᐊᖅ ᑐᒃᓯᕋᖅᑕᖏᓐᓂᒃ.  
 
ᑕᐃᑲᓂ ᐅᖅᓱᖅᑑᒥ ᐱᖓᓱᑦ ᐃᖅᑲᓇᐃᔮᒃᓴᐅᔪᑦ 
ᑖᒃᑯᐊ ᑎᑎᕋᕐᕕᒻᒥ ᓴᓇᓂᐅᔪᑦ ᑎᑎᕋᕐᕕᖓᓂ 
ᐃᑲᓂ ᒪᓕᒐᓕᕆᕝᕕᒋᔭᖓᓂ ᑕᐃᑲᓂ ᐅᖅᓱᖅᑑᒥ.  
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᒐᕙᒪᒃᑯᑦ ᑭᐅᓂᕆᔭᖓ, ᒐᕙᒪᒃᑯᑦ 
ᓴᖅᑭᑎᓚᐅᖅᑕᖓᑦ ᐊᒻᒪ ᑕᐃᕙᕋ ᑕᒪᒃᑯᐊ 
ᐅᖃᖃᑎᖃᒃᑲᓐᓂᕈᒪᕗᑦ ᑕᒪᒃᑯᐊ ᒪᓕᒐᓂᒃ 
ᐱᔨᑦᓯᕋᖅᑏᑦ ᑲᑎᒪᔨᖏᑦ. ᖃᓄᖅ 
ᐊᑐᖅᑕᐅᔅᓯᐊᕈᓐᓇᕐᒪᖔᖅ ᑕᐃᑲᓂ ᐅᖅᓱᖅᑑᒥ 
ᑎᑎᕋᕐᕕᒋᔭᖓᑦ. ᑖᓐᓇ ᑐᑦᑕᕐᕕᐅᒻᒪᑦ ᑎᑎᕋᕐᕕᖓᑦ. 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ 
ᐅᖃᓪᓚᖃᑎᒌᓐᓂᖅ ᐱᑦᑎᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒻᒪᑦ. ᑖᒃᑯᐊ 
ᐃᖅᑲᖅᑐᐃᔪᓕᕆᔨᒃᑯᑦ, ᑖᒃᑯᐊ ᒪᓕᒐᓂᒃ 
ᐱᔨᔅᓯᕋᖅᑏᑦ ᑲᑎᒪᔨᖏᑦ ᐱᓕᕆᖃᑎᖃᕐᓂᐊᖅᑐᑦ 
ᐅᖅᓱᖅᑑᑉ ᑎᑎᕋᕐᕕᖓᑕ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᓴᖅᑭᖁᔭᖓᑦ ᑲᑎᒪᔨᕋᓛᓄᑦ ᑕᕝᕙᓂ 
ᐱᒻᒪᕆᐅᑎᑕᐅᓚᐅᕐᒪᑦ. ᑖᒃᑯᐊ ᐊᖏᔪᖅᑳᖏᑦ 
ᑕᐃᒪᓐᓇ ᐱᔨᑦᓯᕋᖅᑐᐃᑦ. ᑖᒃᑯᐊ ᓄᓇᕗᒻᒥᑦ 
ᒪᓕᒐᖅᑎᒍ ᐱᔨᑦᓯᕋᖅᑏᑦ ᑲᑎᒪᔨᖏᑦ  
ᓄᓇᕗᒻᒥᐅᑕᐅᓗᑎᒃ, ᓄᓇᕗᒻᒥᐅᑕᐅᒋᐊᖃᖅᑐᐃᑦ. 
ᐅᖃᖅᑏ, ᐅᑉᓗᒥᒧᑦ ᑭᓇ ᐊᖏᔪᖅᑳᖑᕙ ᑖᒃᑯᓇᓂ  

ᒪᓕᒐᑎᒍᑦ ᐱᔨᑦᑎᕋᖅᑏᑦ ᑲᑎᒪᔨᖏᓐᓂ ᓇᓂ ᑕᐃᒪ 
ᐃᒡᓗᖃᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐅᓂᒃᑳᖅᓯᒪᔪᒥᒃ 
ᐱᓯᒪᓐᖏᓐᓇᒪ ᖃᐅᔨᒋᐊᕈᓐᓇᖅᑐᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖁᕐᓗᖅᑑᒧᑦ, ᒥᔅ ᖃᒥᓐᖑᐊᖅ. 
 
ᐊᐱᖅᑯᑦ 443 - 5(2): ᐱᓕᕆᕕᓐᓂ ᑮᓇᐅᔭᐃᑦ 

ᑐᓂᕐᕈᓯᐊᑦ ᐃᑲᔫᑏᓪᓗ (ᖃᒥᓐᖑᐊᖅ) 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕐᓗᖅᑑᒥᐅᓪᓗ ᐅᑉᓛᒃᑯᑦ, ᐅᑉᓛᔅᓯᐊᖅ.  
 
ᐅᑉᓗᒥ ᐊᐱᖅᑯᑎᒃᑲ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. 
ᑕᒪᓐᓇ ᑮᓇᐅᔭᖃᖅᑎᓐᓂᕆᔭᖓ ᐊᐱᖅᑯᑎᒋᔪᒪᔭᕋ.  
 
ᑕᒪᒃᑯᐊ ᒥᓂᔅᑕᐅᑉ ᓴᖅᑭᖃᑦᑕᖅᑕᖏᑦ ᑐᕌᖓᔪᐃᑦ 
ᐊᖑᓇᓱᒃᑎᓄᑦ, ᐊᒻᒪ ᑕᒪᒃᑯᐊ ᐅᓗᕆᐊᓇᖅᑐᒃᑯᑦ 
ᐱᖁᑎᖏᑦ ᔭᒐᒃᑳᖓᑕ. ᐊᒻᒪ ᓂᕐᔪᑎᓄᑦ 
ᓯᖁᑉᑎᖅᑕᐅᔭᕌᖓᑕ ᑮᓇᐅᔭᖅ ᐊᒻᒪ ᑮᓇᐅᔭᖅ 
ᓯᖁᒥᒌᒃᑯᑕᐅᔪᓐᓇᖅᑐᓄᑦ ᑮᓇᐅᔭᖃᖅᑎᑦᓯᓂᖅ.  
 
ᐊᒻᒪ ᐃᑲᔫᑦ ᐊᖑᓇᓱᑦᑎᐅᔪᓄᑦ. ᑭᓯᐊᓂ ᑮᓇᐅᔭᑦ 
ᐊᒥᐊᒃᑯᖃᑦᑕᕐᒪᑕ ᐅᑭᐅᖅ ᐃᓱᓕᒃᑳᖓᑦ. ᖃᓄᖅ 
ᒥᓂᔅᑕ ᐅᓂᒃᑳᕈᓐᓇᖅᐸ, ᓲᖅ ᑮᓇᐅᔭᖅ 
ᐊᑐᖅᑕᐅᖃᑦᑕᖏᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᐃᑲᔫᓯᐊᖑᔪᑦ ᑐᒃᓯᕋᑕᐅᔪᓄᑦ 
ᑐᕌᖓᖃᑦᑕᕐᒪᑦ. ᐃᓛᓐᓂᑦ ᐅᑭᐅᑦ ᑐᒃᓯᕋᖅᑐᑦ 
ᑮᓇᐅᔭᖅ ᐊᑐᖅᑕᐅᖃᑦᑕᖅᑐᑦ ᑕᒪᒃᑯᐊ ᑐᒃᓯᕋᖅᑐᐃᑦ 
ᐊᒥᓲᖏᓐᓂᖅᓴᐅᔭᖔᑕ ᑮᓇᐅᔭᑦ ᐊᒥᐊᒃᑯᖃᑦᑕᕐᒪᑕ.  
 
ᑖᒃᑯᐊ ᑭᓯᐊᓂ ᐱᖁᔭᖏᑦ ᐊᑐᐊᒐᖏᑦ ᓂᕐᔪᑎᓄᑦ 
ᓱᕈᖅᑕᐅᒃᐸᑕ ᑮᓇᐅᔭᐅᓯᐊᖅ ᐊᔪᕐᓇᕈᓐᓃᕆᐊᕐᓗᒍ 
ᑐᒃᓯᕋᐅᑎᖓ ᓄᓇᕗᒻᒥᐅᑕᓄᑦ ᑐᕌᖓᖕᒪᑕ 
ᐊᑐᖅᑕᐅᕌᓂᖏᑉᐸᑕ. ᑕᒪᒃᑯᐊ 
ᐊᑐᖅᑕᐅᑦᓯᐊᖁᒐᓗᐊᕋᑉᑎᒍ ᐊᒻᒪ 
ᐋᖅᑭᒋᐊᕈᓐᓇᕐᓗᑎᑦ ᓈᒪᖏᑉᐸᑕ 
ᐋᖅᑭᒋᐊᕈᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᐅᑉᓗᖓ ᑕᕝᕙᓂ ᑲᑎᒪᕕᖕᒥ, 
ᐅᖃᖃᑎᖃᖃᑦᑕᖅᓯᒪᒐᒪ ᒥᓂᔅᑕᐅᔪᓂᒃ 
ᐊᖏᔪᖅᑳᖏᓐᓂᒡᓗ ᑕᒪᓐᓇ ᐱᔾᔪᑎᒋᓗᒍ.  
 
ᑭᓯᐊᓂ ᐊᖑᓇᓱᒃᑎᓄᑦ ᑐᕌᖓᔪᓂᒃ 
ᐋᖅᑭᒃᑎᔭᕌᖓᑉᑕ ᑕᒪᒃᑯᐊ ᐱᖁᔭᖏᑦ 
ᐊᑐᐃᓐᓇᐅᑎᑐᐃᓐᓇᕆᐊᖃᖏᓐᓇᑉᑎᒍ 
ᐃᑭᐊᖅᑯᑎᒃᑯᑦ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ 
ᑐᓴᐅᒪᑎᓯᖃᑦᑕᕐᒪᖔᑦ ᐊᖑᓇᓱᒃᑎᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᑖᒃᑯᐊ ᐆᒪᔪᓕᕆᔩᑦ ᑎᑎᕋᕕᖓᑦ 
ᓄᓇᓕᖕᓂ, ᑖᒃᑯᐊ ᑐᑦᑕᕐᕕᐅᓪᓗᐊᑕᕐᒪᑕ 
ᐊᕙᑎᓕᕆᓂᕐᒧᑦ ᑐᕌᖓᔪᓂᒃ ᓄᓇᓖᑦ ᑕᒪᕐᒥᑦ 
ᐱᖃᖅᑐᐃᑦ. ᐃᖅᑲᓇᐃᔭᖅᑎᖃᓐᖏᑉᐸᑕ 
ᓱᓇᑐᐃᓐᓇᖅ ᐊᕙᑕᓕᕆᓂᕐᒧᑦ ᑐᕌᖓᔪᐃᑦ ᑖᒃᑯᐊ 
ᐆᒪᔪᓕᕆᔨᓯ ᑕᑯᔭᖅᑐᕐᓗᒍ, ᐅᖃᖃᑎᒋᓗᒋᑦ, 
ᑳᐱᑐᕆᐊᕐᓗᓯ. ᑕᐃᑲᓃᑦᑐᐃᑦ 
ᑐᓴᐅᒪᑎᑦᓯᔪᓐᓇᖁᓗᒋᑦ ᐃᓄᐃᑦ ᐊᖑᓇᓱᒃᑏᑦ 
ᑮᔭᖃᑦᑕᓄᓪᓗ ᐱᓕᕆᔪᒪᔪᐃᑦ, ᐊᐱᖅᓱᕈᒪᔪᐃᑦ 
ᐊᕙᑎᐅᑉ ᒥᒃᓵᓄᑦ, ᐆᒪᔪᓕᕆᔨᓯ ᓄᓇᑉᓯᓐᓂ 
ᑕᑯᔭᖅᑐᕐᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐱᓇᓱᐊᕈᓯᐅᓚᐅᖅᑐᒥ ᑲᑎᒪᕐᔪᐊᖅᑎᑦᓯᓂᕐᒥᒃ 
ᓴᖅᑭᖁᔨᓚᐅᕋᒪ, ᑕᒪᒃᑯᐊ ᓄᓇᕗᒻᒥ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ ᐃᓚᐅᓗᑎᒃ.  
 
ᑕᒪᓐᓇ ᑲᑎᒪᕐᔪᐊᕐᓂᖅ ᑕᒪᒃᑯᐊ ᓄᓇᕗᒻᒥ 
ᕼᐋᒻᓚᐅᔪᐃᑦ ᑲᑐᔾᔨᖃᑎᒌᖏᑦ ᑲᑎᖃᑦᑕᕐᒪᑦ. 
ᑕᒪᓐᓇ ᒥᓂᔅᑕᐅᔪᓂᒃ ᐊᖓᔪᖅᑳᖏᓐᓂᒡᓗ 
ᐅᖃᖃᑎᖃᕈᓐᓇᕐᓗᑎᒃ, ᒪᐃᔭᐅᔪᓂᒃ ᐊᒻᒪ 
ᕼᐋᒻᒪᓚᒃᑯᑦ ᐊᐅᓪᓛᖅᑎᑦᓯᔨᒋᔭᖏᓐᓂᒃ. ᑕᒪᒃᑯᐊ 
ᒐᕙᒪᒃᑯᑦ ᐱᔨᑦᓯᕋᕐᓂᖏᑦ ᐱᔾᔪᑎᒋᓪᓗᒋᑦ. ᑕᒪᒃᑯᐊ 
ᐊᖑᓇᓱᒃᑏᑦ ᑲᑎᒪᔨᖏᑦ, ᐆᒪᔪᓕᕆᔩᑦ, 
ᑭᒡᒐᖅᑐᐃᔨᖏᑦ ᑕᕝᕙᓂ ᐅᖃᓪᓚᑦᓯᐊᕈᓐᓇᕋᔭᕐᒪᑕ.  
ᑖᓐᓇ ᐅᓂᒃᑳᖅᑕᐅᑦᓯᐊᕈᓐᓇᕐᓗᓂ 
ᐊᖑᓇᓱᒃᑎᐅᔪᓄᑦ, ᐃᓚᒋᔭᐅᔪᓄᓪᓗ. ᑕᒪᓐᓇ 
ᐱᕚᓪᓕᖅᑎᑦᓯᓪᓚᕆᒐᔭᕐᒪᑦ ᐆᒪᔪᓕᕆᔩᑦ  

ᑲᑎᒪᔨᖏᓐᓂᒃ ᐊᒻᒪ ᐃᑲᔪᕐᓗᓂ ᐆᒪᔪᓕᐅᕆᐅᔪᓂᒃ 
ᑐᓴᐅᒪᑎᑦᓯᔪᓐᓇᕐᓗᑎᒃ ᓄᓇᓕᐅᑉ ᒥᒃᓵᓄᑦ.  
 
ᑖᓐᓇ ᑲᑎᒪᓂᖅ, ᒥᓂᔅᑕ ᑕᐃᒪᓐᓇᐃᓕᔪᒪᕙ  
2019- 2020 ᐊᕐᕌᒍᒋᔭᖓᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓛᓐᓂᑦ ᐊᖏᖃᑎᒌᒑᖓᑉᑕ 
ᓱᓇᑐᐃᓐᓇᖅ ᑐᓴᕈᒪᓕᖃᑦᑕᕋᑉᑎᒍ. ᑕᐃᒪᓐᓇ 
ᓈᓚᖕᓂᖃᖅᖢᑕ ᐱᓕᕆᕙᓪᓕᐊᓕᖃᑦᑕᕋᑉᑕ. 
ᐊᖑᓇᓱᒃᑏᑦ ᑐᓴᕐᕕᒋᖃᑦᑕᖅᑕᕗᑦ.  
 
ᑖᒃᑯᐊ ᐃᑲᔫᓯᐊᖑᕙᒃᑐᑦ ᐊᖑᑎᓄᑦ ᐊᖑᓇᓱᒃᑎᓄᑦ 
ᐊᑭᓗᖕᓂᖅᓴᐅᓇᔭᖅᑰᖅᑐᑦ ᐆᒪᔪᓕᕆᔩᑦ 
ᑲᑎᒪᔨᓅᓐᖓᐅᓗᑎᒃ ᑕᐃᑯᖓ 
ᐅᓂᒃᑳᕆᐊᖅᑐᕐᓗᑎᒃ, ᑖᒃᑯᐊ ᐊᔾᔨᒌᖏᑦᑐᐃᑦ 
ᓴᖅᑭᑎᖃᑦᑕᖅᑕᕗᑦ. ᑖᒃᑯᐊ ᐊᕙᑎᓕᕆᔨᒃᑯᑦ 
ᐆᒪᔪᓕᕆᔨ ᑕᐃᑯᖓ ᑲᑎᒪᔭᖅᑐᖃᑕᐅᓗᓂ 
ᑲᑎᒪᑎᓪᓗᒋᑦ, ᐅᓂᒃᑳᕐᓗᑎᒃ ᑮᓇᐅᔭᖅ 
ᐊᖑᓇᓱᒃᑐᓄᑦ ᐊᒻᒪ ᖃᓄᖅ ᑮᓇᐅᔭᑦ 
ᐱᔭᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᐊᐱᖅᑯᑦ 444 - 5(2): ᐸᓖᓯᒃᑯᑦ 

ᐅᐸᓴᕋᐃᖃᑦᑕᕐᓂᖏᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᕐᓕ 
ᐊᐱᖅᑯᑎᒋᓂᐊᖅᑕᕋ ᑐᕌᖅᑎᕐᓂᐊᖅᑕᕋ ᒥᓂᔅᑕ 
ᒪᓕᒐᓕᕆᓂᕐᒧᑦ ᑲᒪᒋᔭᖃᖅᑐᖅ.  
 
ᐅᓇ, ᐅᖃᖅᑎᑦᑎᔩ, ᐃᓱᒫᓘᑕᐅᖏᓐᓇᓕᕐᒪᑦ, ᒪᑯᐊ 
ᑐᐊᕕᕐᓇᖅᑐᖅᑕᖃᓕᕌᖓᑦ, ᑭᒡᒐᖅᑐᖅᑕᓐᓂᑦ 
ᐱᔾᔪᑎᖃᖅᐳᖓ, ᑐᐊᕕᕐᓇᖅᑐᖃᓕᕌᖓᑦ ᒪᐅᖓ  

ᑕᕝᕙ ᐅᖄᓚᐅᑎ ᓯᕙᓂᓚᐅᖅᖢᑕ ᑲᑉᐱᐊᓱᒃᑐᖅ 
ᑕᒪᓐᓇ ᑐᐊᕕᕐᓇᖅᓯᖕᒪᑦ ᐅᖄᓚᓇᓱᒃᑐᖅ ᒪᐅᖓ. 
ᐅᓇ ᓇᓗᓇᐃᖅᓯᖅᑳᖁᓪᓗᒍ ᒥᓂᔅᑕ, ᑕᒪᓐᓇ 
ᐊᑦᑕᕐᓇᖅᑐᒦᓕᖅᑎᓪᓗᒋᑦ ᒪᓐᓇᓕᖃᐃ ᓯᕗᓪᓕᕐᒥ 
ᑐᓴᕆᐊᕈᑎᒥᒃ, ᑖᓐᓇᓕᖃᐃᖓᐃᑦ ᐸᓖᓯᒃᑯᑦ 
ᐊᖓᔪᖅᑳᖓ ᐃᒃᓯᕚᖃᑎᒋᔪᓐᓇᖅᐸᐃᑦ ᑕᒪᓐᓇ 
ᐋᖅᑭᒋᐊᖅᑕᐅᖁᓗᒍ ᓄᓇᓕᖕᓄᖔᖅ 
ᐃᖃᓗᖕᓅᓐᖏᑦᑐᖅ ᐃᒃᓯᕚᖃᑎᒋᔪᓐᓇᕋᔭᕐᒪᖔᒍ 
ᑕᒪᓐᓇ ᑐᐊᕕᕐᓇᖅᑐᓕᕆᓂᖅ ᓄᓇᕗᒻᒥ ᑕᑯᓪᓗᒍ. 
ᑖᓐᓇ ᑕᕝᕙ ᓯᕗᓪᓕᖅᐹᖑᔪᖅ ᐊᐱᖅᑯᑎᒐ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
  
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᔅᓱᒥᖓ 
ᐊᐱᕆᒐᕕᑦ. ᒫᓐᓇᓵᖅ ᐳᑭᖅᑕᓕᒃᑯᑦ ᓄᑖᒥᒃ 
ᐊᖓᔪᖅᑳᖅᑖᓚᐅᕐᒪᑕ ᓄᓇᕗᒻᒧᑦ. ᑖᓐᓇ 
ᐱᓕᕆᖃᑎᒋᓪᓗᒍ ᐃᒃᓯᕙᖃᑎᒋᓪᓗᒍ 
ᐃᓱᒫᓘᑎᒋᓚᐅᖅᑕᕋ ᐃᓄᐃᑦ ᐅᖃᓗᒃᑳᖓᑕ 
ᐳᑭᖅᑕᓕᖕᓂᒃ ᕿᓂᖅᖢᑎᒃ ᐃᑲᕐᕋᐅᑉ ᐅᓐᓄᒃᑯᑦ 
ᐃᖃᓗᖕᓄᑦ ᓵᓕᖃᑦᑕᕐᒪᑦ. ᑕᒪᓐᓇ 
ᐃᓱᒫᓘᑎᒋᔭᐅᓕᖃᑦᑕᕐᒪᑦ ᐃᓄᒃᑎᑐᑦ 
ᐅᖃᕈᓐᓇᖅᑐᒥᒃ ᖃᓪᓗᓈᑎᑐᓪᓗ ᑖᒃᑯᐊ 
ᑭᐅᖃᑦᑕᖅᑐᐃᑦ ᑭᐅᔪᓐᓇᕆᐊᖃᕐᒪᑕ. ᐃᓄᐃᑦ 
ᖃᓪᓗᓇᐅᔭᕈᓐᓇᓐᖏᑦᑐᐃᑦ ᑖᒃᓱᒧᖓ ᑭᐅᔪᒧᑦ 
ᐅᖃᓪᓚᒍᓐᓇᕐᓂᐊᕐᒪᑕ. ᑕᒪᓐᓇ ᐅᖃᐅᓯᕆᔭᐃᑦ 
ᑕᐃᒪᓐᓇᐃᑦᑎᐊᕈᓐᓇᖁᔭᕋ. ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᑐᐊᕕᕐᓇᕆᐊᖃᓪᓚᑦᑖᕋᓗᐊᕐᒥᖕᒪᑦ. ᐅᖄᓚᓪᓗᓂ, 
ᐅᖃᐅᔾᔭᐅᓯᒪᖕᒥᒐᒪ, ᐅᖄᓚᓪᓗᓂᒎᖅ 
ᑐᐊᕕᕐᓇᖅᖢᓂ ᑕᑯᔭᐅᔭᕆᐊᖃᓐᖏᑦᑐᒥᒃ ᑕᐃᒪᓐᓇ 
ᐱᓯᒪᓪᓗᓂ ᑕᒪᐅᖓ ᐅᖄᓚᒐᒥᒎᖅ 
ᐊᐱᖅᓱᖅᑕᐅᓂᖃᓚᐅᖅᖢᓂ. ᑕᐃᓐᓇᓗ ᐃᓅᓪᓗᓂ 
ᐅᖄᓚᓪᓗᓂ ᑕᕝᕗᖓ ᑭᐅᔭᐅᒐᒥ ᓲᖃᐃᒻᒪ 
ᖃᓪᓗᓈᖑᓪᓗᓂ. ᒫᓐᓇ 20 ᒥᓂᔅᓯᒥᒃ  

ᐊᐱᖅᓱᖅᑕᐅᓂᖃᖅᐳᖅ ᐅᖄᓚᐅᑎᒃᑯᑦ 
ᑐᐊᕕᕐᓇᖅᑎᓪᓗᒍ ᐊᒻᒪ ᓱᓕ 20 ᒥᓂᒥᒃ 
ᐅᐸᒃᑕᐅᓇᓱᒃᐳᖅ ᑲᑎᒃᑲᒥ 40 ᒥᓂᑦᔅ 
ᐅᐸᒃᑕᐅᓇᓱᒃᐳᖅ. ᑕᒪᓐᓇ 
ᑐᐊᕕᕐᓇᖅᑑᖅᑰᔨᖃᑦᑕᓐᖏᑦᑐᖅ 
ᑐᐊᕕᕐᓇᕈᓐᓃᖅᑰᔨᖃᑦᑕᕐᒪᑦ ᓄᓇᓕᕋᓛᒦᖦᖢᓂ.  
 
ᒥᓂᔅᑕ ᓇᓗᓇᐃᔭᖅᓯᖁᕙᕋ ᑕᕝᕙᓂ ᐃᒡᓗᕐᔪᐊᒥ. 
ᐄ, ᐅᖃᓵᖅᑐᖅ ᑐᐊᕕᕐᓇᖅᑎᒋᐊᕐᓂᐊᖅᐸᖓ. 
ᖃᓂᑦᑐᒃᑯᑦ ᑕᐃᒪ ᐃᒃᓯᕚᖃᑎᒋᔪᓐᓇᕐᓂᐊᖅᐱᐅᒃ 
ᑐᐊᕕᕐᓇᖅᑐᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᖕᒪᑦ. ᑖᓐᓇ 
ᐊᖓᔪᖅᑳᕆᔭᖓᑦ ᐱᓕᕆᖃᑎᒋᔭᕗᑦ ᑖᒃᑯᐊ 
ᓯᕗᓪᓕᐅᑎᓯᒪᔭᕗᑦ ᑕᒪᒃᑯᐊ ᐅᖃᓗᒃᑐᑦ 
ᐅᕙᑦᑎᓐᓄᑦ ᐳᑭᖅᑕᓕᖕᓄᑦ ᐃᓄᒃᑎᑑᕈᓐᓇᕐᓗᓂ 
ᑖᓐᓇᓗ ᐃᓄᒃᑎᑑᕈᓐᓇᓐᖏᑉᐸᑦ ᑭᓇ 
ᕿᓚᒥᒻᒪᕆᐊᓗᒃ ᐃᓄᒃᑎᑑᓕᕆᔨᐅᓕᖃᑦᑕᖅᑐᐃᑦ 
ᐃᓄᒃᑎᑑᖅᑐᓄᑦ ᑐᐊᕕᕐᓇᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᒪᓐᓇ 
ᐊᑭᑐᔫᑎᒃᓴᒥᒃ ᑮᓇᐅᔭᕐᓂᒃ ᐃᒃᓯᕙᖃᑎᖃᕐᓗᑎᑦ 
ᑕᐃᓐᓇ ᐅᑭᐊᒃᓵᖅ ᑕᒪᒃᑯᑎᒎᓇᖅ 
ᑐᓴᐅᒪᔾᔪᑎᖏᑦᑎᒍᑦ ᐅᖄᓚᐅᑎᕋᓛᖏᑦᑎᒍᓪᓗ 
ᐋᖅᑭᒋᐊᖅᓯᔪᒪᓚᐅᖅᓯᒪᖕᒪᑎᒃ. ᐄ, ᑕᒪᓐᓇ 
ᐸᓖᓯᓂᒃ ᓈᒻᒪᒃᓴᓐᖏᓪᓗᖓ ᐱᓐᖏᑦᑐᖓ ᑭᓯᐊᓂ 
ᑐᐊᕕᕐᓇᖅᑐᖅ ᑕᒪᓐᓇ. ᑐᐊᕕᕐᓇᕈᑎᑦ 
ᑐᐊᕕᐊᕆᔭᐅᖃᑦᑕᖁᒐᓗᐊᖅᖢᒋᑦ. ᐆᒥᖓ ᑕᐃᒪᓐᓇ 
ᓇᓗᓇᐃᖅᓯᖅᑰᔨᓕᖅᐳᖓ, ᑕᒪᒃᑯᐊ 
ᑭᐅᕙᒃᑐᐃᓪᓘᓐᓃᑦ ᐸᓖᓯᑦ ᓄᓇᕗᒻᒥᓪᓕ ᑕᐃᒪ 
ᖃᔅᓯᐅᕙᑦ ᑕᒪᒃᑯᐊ ᑐᐊᕕᕐᓇᖅᑐᓂᒃ 
ᐃᑲᔪᖃᑦᑕᖅᑐᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᕆᖕᒪᑦ. ᑭᓇᑐᐃᓐᓇᖅ 
ᐃᓄᒃᑎᑑᕈᓐᓇᓐᖏᒃᑯᒪ ᖃᑉᓗᓈᑎᑑᕈᓐᓇᓐᖏᒃᑯᒪ 
ᐃᓄᒃᑎᑑᑐᐃᓐᓇᖅ ᐅᖄᓚᒍᒪ ᐳᑭᖅᑕᓕᖕᓄᑦ 
ᑐᐊᕕᕐᓇᖅᑐᖃᕐᓗᓂ ᐃᖅᑲᓇᐃᔭᕐᓇᐅᒃᐸᑦ ᑕᐃᑲᓂ 
ᑭᐅᔪᓐᓇᖅᑐᖅ ᐃᓄᒃᑎᑑᕈᓐᓇᕐᓗᓂ ᐃᓄᒃᑎᑐᑦ 
ᖃᑉᓗᓈᑎᑐᓪᓗ ᑭᐅᔪᓐᓇᖅᑐᖅ. ᐅᓐᓄᒃᑯᑦ 
ᓴᓇᓐᓇᐅᔪᓐᓃᕌᖓᑦ ᑖᓐᓇ ᐅᖄᓚᔪᖅ ᑭᐅᔪᕐᓗ 
ᐃᓄᒃᑎᑑᕈᓐᓇᓐᖏᑉᐸᑦ ᐋᖅᑭᒃᓯᒪᔭᖃᖅᑐᒍᑦ ᑐᓵᔨᒥᒃ 
ᕿᓚᒥᒻᒪᕆᐊᓗᒃ ᑭᐅᔪᓐᓇᕐᓗᒍ ᐅᖄᓚᔪᖅ 
ᐳᑭᖅᑕᓕᒃᑯᓐᓄᑦ ᑐᐊᕕᕐᓇᖅᑑᑉ ᒥᒃᓵᓄᑦ. ᑖᓐᓇ 
ᑐᑭᓯᔪᒪᒐᑉᑎᒍ ᑲᒪᒋᓗᒍᓗ ᐅᖄᓚᔪᖅ 
ᐅᓗᕆᐊᓇᖅᑐᒦᑉᐸᑦ.  
 
ᑕᒪᓐᓇᓗ ᐊᖓᔪᖅᑳᕗᑦ ᐅᖃᖃᑎᒋᓚᐅᕋᒃᑯ 
ᐃᖅᑲᖅᑐᐃᔪᓕᕆᔨᒃᑯᓪᓗ ᐱᓕᕆᖃᑎᒃᑦᑐᒍᑦ 
ᐊᒃᓱᕈᖅᑐᒍᑦ ᖃᓄᖅ ᐸᕐᓇᒍᑎᐅᔪᓐᓇᖅᑐᒥᒃ 
ᐅᖄᓚᔪᖅ ᐅᓐᓄᒃᑯᑦ ᑭᐅᔭᐅᔪᓐᓇᑦᑎᐊᕐᓗᓂ 
ᐃᓄᒃᑐᑦ ᖃᓪᓗᓈᑎᑐᓪᓗ. ᑕᒪᓐᓇ ᐃᓱᒫᓘᑎᒋᔭᕗᑦ 
ᐅᕙᖓᓗ ᒥᓂᔅᑑᑎᓪᓗᖓ ᑖᓐᓇ 
ᓇᓗᓇᐃᒃᑲᓐᓂᕈᑎᒋᓚᐅᖅᑕᕋ ᐊᖓᔪᖅᑳᖓᓐᓄᑦ 
ᐳᑭᖅᑕᓖᑦ ᑕᒪᓐᓇ ᒪᓕᒐᓕᐅᖅᑏᑦ 
ᓇᓗᓇᐃᕈᑎᒋᓯᒪᔭᖓ ᓄᓇᓖᑦ ᐊᒻᒪ ᐃᓐᓇᐃᑦ 
ᐅᖄᓚᒍᑎᒋᖃᑦᑕᖅᑕᖓ ᐃᓄᒃᑎᑑᕈᓐᓇᕆᐊᖃᕐᒪᑦ. 
ᑖᓐᓇ ᑭᖑᓪᓕᕐᒥ ᐃᒃᓯᕙᓕᕈᑦᑕ ᐅᕙᓂ 
ᐃᒃᓯᕚᓕᕐᒥᒍᑦᑕ, ᐄ, ᐃᖅᑲᓇᐃᔭᖅᑎᖃᓕᖅᑐᒍᑦ 
ᑕᒪᕐᒥᒃ ᐅᖃᐅᓯᕐᓂᒃ ᐊᑐᕈᓐᓇᖅᑐᒥ 
ᑭᐅᔨᖃᕐᓂᐊᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  
 
ᐊᐱᖅᑯᑦ 445 - 5(2): ᓄᓇᕗᑦ ᓯᓚᑦᑐᓴᕐᕕᐅᑉ 

ᐃᓕᓐᓂᐊᕈᑎᖏ ᖃᒪᓂᑦᑐᐊᕐᒥ (ᒥᑭᓐᖑᐊᖅ) 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᒻᔩ. 
ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ  

ᒥᓂᔅᑑᔪᒧᑦ ᓄᓇᕗᒻᒥ ᕼᐃᓚᑦᑐᕼᐊᕐᕕᒻᒧᑦ.  
 
ᐅᖃᖅᑎᑦᓯᔩ, ᑕᑯᒥᓇᓪᓚᕆᑦᑐᖅ ᖃᒪᓂᑦᑐᐊᖅ 
ᐊᒡᓕᕙᓪᓕᐊᖏᓐᓇᖅᑐᓂ ᐊᒻᒪᓗ ᓇᓗᓇᓐᖏᑦᑐᖅ 
ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ 
ᐱᕚᓪᓕᕈᑎᒃᓴᐅᓇᔭᖅᑐᑦ ᓄᓇᓕᒻᒥᐅᑕᐅᔪᓄᑦ 
ᐱᓕᕆᐊᖅᑖᖅᑑᓪᓗᐊᓂᐊᕐᒪᑕ ᐱᓕᕆᐊᒃᓴᓂᑦ 
ᑎᒍᓯᕙᓪᓕᐊᔫᓪᓗᐊᕐᓂᐊᕐᒪᑕ.  
 
ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸ ᐅᑉᓗᒥᒧᑦ ᕼᐅᓇᑦ 
ᐃᓕᓐᓂᐊᒐᒃᕼᐊᑦ ᕼᐃᓚᒃᑐᕼᐊᒃᕕᔾᔪᐊᒥ 
ᕼᐃᓚᒃᑐᕼᐊᒃᕕᒻᒦᓛᒃ ᖃᒪᓂᑦᑐᐊᕐᒥ ᕼᐅᓇᐅᒻᒪᖔᑕ 
ᕼᐃᕗᓂᔅᓴᒥ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᒥᓱᑯᓘᔭᐅᖕᒪᑕ ᑕᒪᒃᑯᐊ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᖃᑦᑕᖅᑕᕗᑦ ᐃᓛᒃ 
ᐃᓕᓐᓂᐊᕆᐊᖃᑦᑕᖅᑐᐃᑦ ᑕᒪᒃᑯᓄᖓ 
ᓯᓚᑦᑐᖅᓴᕐᕕᑦᑎᓐᓂ ᐊᒥᓱᑯᓘᖕᒪᑕ, ᐅᖃᖅᑏ. 
ᑭᓯᐊᓂ ᑕᒪᒃᑯᐊ ᓄᓇᓖᑦ CLC ᖃᕐᒪᑕ  ᑕᐃᒃᑯᐊ 
ᐱᓕᕆᖃᑎᒋᖃᑦᑕᖅᑕᕗᑦ ᓄᓇᓖᓪᓗ ᓱᓇᒥ 
ᐃᓕᓐᓂᐊᖅᑎᑕᐅᔪᒥᒃ ᐃᓕᓐᓂᐊᕈᑕᐅᔪᒥᒃ 
ᑕᑯᔪᒪᖕᒪᖔᑕ. ᑕᐃᒃᑯᐊ ᐳᓚᕋᖃᑦᑕᖅᑕᕗᑦ ᓱᓇᒥᒃ 
ᑕᑯᔪᒪᖕᒪᖔᑕ, ᐅᖃᖅᑏ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᒪ’ᓇᒫᖅᖢᒍ ᒥᓂᔅᑕ ᑭᐅᔾᔪᑎᒋᔮᓂᒃ. ᑕᐃᒪ 
ᖃᒪᓂᑦᑐᐊᕐᒥ ᐃᑯᐊᓪᓚᔾᔪᐊᖅᑐᖃᓚᐅᖅᑎᓪᓗᒍ 
ᑐᑭᕼᐃᕚᓪᓕᑲᓐᓂᒫᓕᓚᐅᕋᑉᑕ ᐃᓕᑦᓯᕚᓪᓕᖅᑐᑕᓗ. 
ᑕᒪᒃᑯᐊ ᐃᓚᖏᑦ ᕼᐅᓪᓗᓖᑦ 
ᐊᒥᕼᐅᓗᐊᓐᖏᑦᑑᒐᓗᐃᑦ ᑭᕼᐃᐊᓂ ᐃᓚᖏᑦ 
ᕼᐅᓪᓗᓖᑦ ᕿᕿᓕᖅᑕᐸᓪᓕᐊᖃᔭᖅᑕᓕᓚᐅᕐᒪᑕ.  
ᓇᓗᓇᐃᒋᐊᒃᑲᓂᒻᒫᓕᓚᐅᖅᑐᓂ 
ᖃᒪᓂᑦᑐᐊᕐᒥᐅᑕᕐᓄᑦ ᑕᒪᒃᑯᓂᖓ ᕼᐅᑉᓗᓕᕆᓂᕐᒧᑦ 
ᐅᖁᖅᓴᐅᑎᓕᕆᓂᕐᒧᑦ ᐃᓕᓐᓂᐊᕼᐃᒪᔪᐃᑦ 
ᐊᒥᒐᕐᒪᑕ.  
 
ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸ ᑕᐃᒪ ᐅᕙᑦᑎᐊᖅ 
ᐅᖃᓚᐅᕐᒪᑦ ᓄᓇᓕᓐᓂ ᑕᒪᒃᑯᐊ ᓄᓇᕗᒻᒥ 
ᕼᐃᓚᑦᑐᕼᐊᕐᕖᑦ ᐃᓕᓐᓂᐊᕐᕖᑦ ᐱᔫᒥᕼᐋᕈᑎᓂᒃ  



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᕼᐊᖅᑭᐅᒪᑎᑦᑎᒻᒪᖔᑕ 
ᕼᐅᓪᓗᓕᕆᓂᕐᒧᑦ ᐅᖁᕼᐊᐅᑎᓕᕆᓂᕐᒧᑦ 
ᐃᓕᓐᓂᐊᓂᕐᒧᑦ ᑕᒪᑦᓱᒥᖓ? ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᐊ ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᑦ 
ᓴᓇᔨᐅᔪᐃᑦ ᑕᐃᑯᖓ ᑲᖏᖅᖠᓂᕐᒧᑦ 
ᐃᓕᓐᓂᐊᕆᐊᖅᑎᖃᑦᑕᕋᑦᑎᒍ 
ᐃᓕᓐᓂᐊᕆᐊᖃᑦᑕᕐᒪᑕᐃᓛᒃ. ᑕᐃᑲᓂ 
ᐃᓕᓐᓂᐊᓚᐅᖅᖢᑎᒃ ᐃᓕᑕᕆᔭᐅᓲᖑᖕᒪᑕ 
ᐱᔪᓐᓇᓂᕐᒥᓂᒃ. ᑕᐃᑲᓂᓗ ᓱᑉᓗᓕᕆᓂᕐᒥᒃ 
ᐃᓕᓐᓂᐊᖅᑎᑦᑎᒻᒫᖃᑦᑕᖅᑐᐃᑦ ᑖᒃᑯᐊ 
ᓯᓚᑦᑐᖅᓴᕐᕕᖕᒥᐅᑕᐃᑦ ᓯᓚᑦᑐᖅᓴᕐᕕᖕᒥ ᑲᖏᖅᖠᓂᕐᒥ 
Trade School ᑎᐊᕚᓪᓗᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ.  
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᑐᑭᕼᐃᐅᒪᔭᒃᑯᑦ ᑕᐃᒪ ᓄᓇᓖᑦ ᑐᒃᓯᕋᐅᑎᓕᐅᕌᖓᑕ 
ᕼᐅᓇᓂᒃ ᐃᓕᓐᓂᐊᕈᑕᐅᔪᓐᓇᖅᑐᓂᒃ ᑕᒪᒃᑯᓂᖓ 
ᒥᓂᔅᑕ ᐅᖃᓚᐅᕐᒪᑦ ᑕᐃᒪ ᓄᓇᓕᖕᓂ 
ᕼᐃᓚᑦᑐᕼᐊᕕᒻᒥ ᐃᓕᓐᓂᐊᕐᕕᒃᑕᖃᕐᒪᑦ. ᓄᓇᓕᐅᔪᖅ 
ᑐᑭᕼᐃᐅᒪᔭᕐᒥᓐᓂᒃ ᖃᐅᔨᒪᔭᕐᒥᓐᓂᒃ ᕼᐅᓇ 
ᐃᓕᓐᓂᐊᑕᐅᑲᓐᓂᕆᐊᖃᕐᒪᖔᑦ 
ᑐᒃᓯᕋᐅᑎᓕᐅᕋᔭᖅᐸᑕ. ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸ 
ᐆᒃᑑᑎᒋᓗᒍ ᐅᕙᑦᓯᐊᖅ ᐅᖃᐅᑎᒋᓚᐅᕋᒃᑯ 
ᕼᐅᓪᓗᓕᕐᒥ ᐅᖁᕼᐊᐅᑎᓕᕆᓂᕐᒥᒃ.  
ᑭᕼᐃᐊᓂᑦᑕᐅᖅ ᐃᓪᓗᐊᒍᑦ ᑐᑭᕼᐃᔪᒪᖃᑕᐅᖕᒥᖕᒪᑕ 
ᖃᒪᓂᑦᑐᐊᕐᒥᐅᑕᐃᑦ ᑐᒃᓯᕋᐅᑎᓕᐅᕐᓂᖅ ᑎᑎᖅᑲᑎᒍᑦ 
ᐃᓕᓐᓂᐊᖅᑕᐅᔭᕆᐊᖃᕐᓂᖓ ᐊᒻᒪᓗ ᑎᑎᕋᕐᕕᖕᒥ 
ᐃᖅᑲᓇᐃᔭᕐᓂᕐᒥᒃ ᖃᒪᓂᑦᑐᐊᕐᒥ. 
ᑎᓕᐅᕆᔫᓪᓗᐊᕋᔭᖅᐸ ᐃᖅᑲᓇᐃᔭᖅᑎᒋᔭᒥᓂᒃ 
ᑕᒪᒃᑯᐊ ᐊᒃᓱᕉᑎᒋᔭᐅᔪᑦ ᐃᓕᓐᓂᐊᒐᒃᓴᐃᑦ 
ᐃᓕᓐᓂᐊᖅᑕᐅᖁᑉᓗᒋᑦ ᖃᒪᓂᑦᑐᐊᒥ ᓯᕗᓂᔅᓴᒥ? 
ᒪ’ᓇ, ᐅᖃᖅᑎᑦᓯᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᐊ ᕿᔪᓕᕆᓂᕐᒧᓪᓘᓐᓃᑦ 
ᓴᕕᒐᐅᔭᓕᕆᓂᕐᒧᓪᓘᓐᓃᑦ ᓱᓪᓗᓕᕆᓂᕐᒧᓪᓘᓐᓃᑦ 
ᐃᖅᑲᓇᐃᔭᖅᑏᑦ ᑎᒍᒥᐊᖅᑏᑦ ᓴᓇᔪᓂᒃ 
ᓴᓇᑎᑦᑎᖃᑦᑕᖅᑐᐃᑦ ᐃᓕᓐᓂᐊᖅᑎᑦᑎᖃᑦᑕᕐᒪᑕ 
ᑕᕝᕘᓇ ᐃᓄᓕᕆᔨᒃᑯᓐᓂ ᐱᓕᕆᖃᑎᖃᖅᓱᑎᑦ.  
ᑕᐃᒃᑯᐊ ᐃᑲᕐᕋᖏᑦ ᓈᒻᒪᒃᓯᒑᖓᑕ ᓯᓚᑦᑐᖅᓴᕐᕕᖕᒧᑦ 
Trades School-ᒨᖅᑕᐅᖃᑦᑕᕐᒪᑕ  
ᐃᓕᓐᓂᐊᖅᑎᑕᐅᓕᖅᑐᑎᒃ ᐃᒻᒪᖃ 8-ᓂᒃ  

ᐱᓇᓱᐊᕈᓯᕐᓂ. ᑕᐃᑰᓇ ᐱᓲᖑᖕᒪᑕ ᑕᐃᒃᑯᐊ 
ᐃᒻᒪᖃ ᑕᐃᒃᑯᐊ ᖃᒪᓂᑦᑐᐊᕐᒥ ᑭᑑᖕᒪᖔᑕ 
ᑕᒪᒃᑯᓂᖓ ᓴᓇᑎᑦᑎᖃᑦᑕᖅᑐᓂᒃ 
ᖃᐅᔨᒪᓗᐊᓐᖏᓐᓇᒪ ᑭᓯᐊᓂ ᒪᓕᒐᓕᐅᖅᑎ 
ᖃᐅᔨᒪᒐᔭᖅᑕᖏᑦ. ᐃᒻᒪᖃ ᑕᐃᒃᑯᐊ  
ᐃᖅᑲᓇᐃᔭᖅᑎᓂ ᑎᒍᒥᐊᖅᑎᐅᔪᐃᑦ ᓴᓇᔨᐅᔪᐃᑦ 
ᐃᓄᓕᕆᔨᒃᑯᓐᓄᑦ ᐅᖃᓪᓚᖃᑎᖃᖅᐸᑕ ᑕᐃᒃᑰᓇ 
ᐱᓕᕆᖃᑎᒋᔪᓐᓇᑎᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  
 
ᐊᐱᖅᑯᑦ 446 - 5(2): ᐅᐱᒍᓱᓐᓂᖅ ᐃᓄᐃᑦ 

ᐃᓕᖅᑯᓯᖓᓂᒃ, ᒪᒃᑯᒃᑐᓂᑦ ᐃᓚᒌᓂᓪᓗ 
(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᓪᓗᓇᐅᔭᓚᐅᐱᓪᓚᖕᓂᐊᕐᒥᒐᒪ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ 
ᐊᐱᖅᑯᑎᒐ ᓯᕗᓕᖅᑎᒧᑦ ᑐᕌᖅᑎᑦᑐᒪᔭᕋ.  
 
ᐅᖃᖅᑏ, ᕖᕗᐊᕆ 28, 2019-ᖑᑎᓪᓗᒍ, ᑲᓇᑕᐅᑉ 
ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ ᐱᖁᔭᒃᓴᖅ C-92 
ᐅᓇ ᑎᒍᒥᐊᖅᑕᕋ. ᐱᖁᔭᕐᔪᐊᖅ ᐃᖅᑭᓕᖕᓄᑦ 
ᐃᓄᖕᓄᑦ ᐊᒻᒪ ᐃᖅᑭᓖᑦ ᐊᓪᓚᖓᔪᓄᑦ ᓱᕈᓯᕐᓄᑦ 
ᒪᒃᑯᒃᑐᓄᓪᓗ ᐃᓚᔮᕆᓄᓪᓗ ᑐᕌᖓᔪᒥᒃ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᒪᓕᒐᓕᐅᕐᕕᖕᒧᑦ 
ᓄᓇᕗᑦ ᖃᓄᖅ ᐃᓱᒪᒋᔭᖃᕐᒪᖔᖅ ᐱᖁᔭᒃᓴᖅ C-92-
ᒥ ᐊᒻᒪ ᐃᓱᒪᖃᕈᑎ ᖃᓄᖅ ᖃᓄᐃᑦᑑᕙ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓇ ᐱᖁᔭᒃᓴᖅ ᓱᓕ 
ᐊᓂᒍᖅᑎᑕᐅᓯᒪᓐᖏᒻᒪᑦ. ᒫᓐᓇ ᕿᒥᕐᕈᓇᑦᑎᐊᖅᑕᕗᑦ 
ᑭᓯᐊᓂ ᑖᓐᓇᖃᐃ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᕌᖅᑎᖔᕈᖕᓂ ᐱᐅᓂᖅᓴᐅᓂᐊᖅᑰᕐᒪᑦ 
ᑖᒃᑯᑎᒎᓇᐅᖕᒪᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᖃᑦᑕᖅᑐᒍᓂᓛᒃ ᒫᓂ ᒪᓕᒐᓕᐅᖅᑎᐅᔪᑎᒍᑦ  
ᓯᕗᓕᐅᖅᑎᑦᑎᓐᓄᑦ ᑖᓐᓇ ᒐᕙᒪᓕᒫᒧᑦ 
ᐅᖃᖅᑎᐅᖕᒪᑦ ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ 
ᒪᓕᒐᓕᐅᕌᖓᑕ ᑖᓐᓇ ᑕᕝᕙ ᓯᕗᓕᐅᖅᑎ 
ᓂᓪᓕᖃᑦᑕᕆᐊᖃᕐᒪᑦ ᑐᓂᑐᐃᓐᓇᓐᖏᓪᓗᓂᐅᒃ.  
 
(ᑐᓵᔨᑎᒍᑦ) ᐅᖃᖅᑏ, ᐱᖁᔭᒃᓴᖅ C-92 
ᐅᖃᖅᓯᒪᖕᒪᑦ ᐃᒪᐃᓕᖓᔪᖅ, “ᑲᓇᑕᐅᑉ 
ᒐᕙᒪᒃᑯᖏᑦᑕ ᒪᓕᒐᓕᐅᖅᑎᖏᑦ 
ᐃᓱᒪᓕᐅᕈᓐᓇᖅᐳᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ 
ᓇᖕᒥᓂᖅ ᒐᕙᒪᑖᕈᓐᓇᖁᓪᓗᒋᑦ ᐃᓚᖃᖅᖢᑎᒃ 
ᒐᕙᒪᖃᕐᕖᑦ ᐱᔾᔪᑎᓖᑦ ᓱᕈᓯᕐᓄᑦ ᐃᓚᔮᕆᖕᓄᓪᓗ 
ᐱᔨᑦᑎᕈᑏᑦ”.  
 
ᑕᐃᒪᓐᖓᓂ 1999-ᒥ ᓄᓇᕗᑦ ᒐᕙᒪᒃᑯᑦ 
ᐊᔭᐅᖅᑐᐃᓯᒪᔪᑦ ᐃᑲᔪᖅᓱᐃᓂᕋᐃᓪᓗᑎᒃ ᐃᓄᐃᑦ 
ᐅᒃᐱᕆᔭᖏᓐᓂᒃ.  
 
ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖃᕐᓂᖓᓂ ᐊᒻᒪᓗ 
ᐃᓱᒪᓕᐅᕈᓐᓇᕐᓂᖏᑦ ᕿᑐᕐᖓᒥᓂᒃ 
ᐱᔾᔪᑎᖃᑎᓪᓗᒋᑦ ᐱᖅᑯᓯᓂ ᐊᒻᒪᓗ ᐅᒃᐱᕆᔭᒥ 
ᑐᓐᖓᕕᒋᓗᓂᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐱᖁᔭᒃᓴᖅ ᓱᓕ ᐃᑦᑐᐃᑦ 
ᑲᑎᒪᔨᖏᓐᓃᒻᒪᑦ ᐊᒻᒪᓗ ᐃᓄᓕᕆᔨᒃᑯᑦ 
ᑐᓐᓂᖅᑯᑎᖃᕐᓂᐊᖅᑐᒃᓴᐅᕗᑦ ᐱᖁᔭᒃᓱᕐᒨᖓᔪᓂᒃ 
ᐃᓱᒪᒋᔭᕗᑦ ᖃᐅᔨᒪᔭᐅᓕᕐᓂᐊᕐᒪᑦ.  
 
ᐅᖃᖅᑏ, ᑖᓐᓇ ᒪᓕᒐᓕᐅᖅᑎ ᐊᐱᕆᓯᒪᔪᖅ 
ᓇᖕᒥᓂᖅ ᐃᓱᒪᓕᐅᕈᑎᖃᕈᓐᓇᕐᒪᑕ ᐃᓄᐃᑦ 
ᕿᑐᕐᖓᖏᑦ ᐱᔾᔪᑎᒋᓪᓗᒋᑦ. ᐃᓄᐃᓐᓇᐅᔪᒍᑦ  

ᒪᓕᒐᓕᐅᖅᑎᐅᔪᒍᑦ ᑕᐃᒪᐃᑦᑑᖕᒪᑦ ᓇᓗᓇᓐᖏᓚᖅ 
ᒐᕙᒪᐅᔪᒍᑦ ᐃᓅᓪᓗᑕ ᐊᒻᒪᓗ ᐊᐅᓚᑦᑎᓪᓗᑕ  
ᓄᓇᕗᒻᒥᐅᑦ ᑭᒡᒐᖅᑐᖅᖢᑎᒃᑯᑦ ᐃᓄᐃᑦ 
ᐅᓄᓛᖑᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 
ᑖᓐᓇ ᐅᐱᒋᑦᑎᐊᕐᒥᔭᕋ ᒪᓕᒐᓕᐅᕐᕕᒃᐳᑦ 
ᐃᓄᐃᓐᓇᐸᓘᒐᑦᑕ ᑕᒪᒻᓇ ᐅᐱᒋᖏᓪᓗᒍ 
ᐱᖏᑦᑐᒍᑦ.  
 
ᐅᖃᖅᑎᑦᑎᔨ, ᒐᕙᒪᑐᖃᒃᑯᑦ ᒪᓕᒐᒃᓴᖓ Bill C-92 
ᐊᖏᖅᑕᐅᒃᐸᑦ ᓇᓗᓇᐃᔭᕋᔭᕐᒪᑦ ᓄᓇᖃᖅᑳᖅᑐᐃᑦ 
ᐱᔪᓐᓇᐅᑎᒥᓂᒃ ᐊᑐᓕᕋᔭᕐᒪᑕ ᐊᒻᒪᓗ 
ᐅᖃᖅᓯᒪᓪᓗᑎᒃ ᓴᓇᖃᑎᖃᕐᓂᐊᕐᒪᑕᒎᖅ 
ᓄᓇᖃᖅᑳᖅᑐᐃᑦ ᒐᕙᒪᑦᑎᓐᓄ ᑎᒍᓯᔪᒪᑎᓪᓗᒋᑦ 
ᑕᒪᑐᒥᖓ ᓄᑕᕋᓕᕆᓂᕐᒥ. 
 
(ᑐᓵᔨᑎᒍᑦ) ᒫᓐᓇᐅᔪᖅ ᐅᑭᐅᖅᑕᖅᑐᒥᐅᑦ ᒐᕙᒪᖓᑦ 
ᐊᐅᓚᑦᑎᔪᓐᓇᖅᑐᖅ ᓱᕈᓯᕐᓄᑦ ᐃᓚᔮᕇᖕᓄᓪᓗ 
ᐱᔨᑦᑎᕈᑎᓂᒃ. ᒪᓕᒐᓕᐅᖅᑎᖃᐃ ᐅᖃᐅᔾᔨᔪᓐᓇᖅᐸ 
ᐅᕙᑦᑎᓐᓂᒃ ᑕᒪᓐᓇ ᐅᖃᐅᓯᕆᓚᐅᖅᓯᒪᖕᒪᖔᒍ 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖᓄᑦ ᐱᔾᔪᑎᒋᓪᓗᒋᑦ 
ᓇᖕᒥᓂᖅ ᒐᕙᒪᑖᕈᓐᓇᕐᓂᖅ ᐊᒻᒪᓗ 
ᐊᔩᖃᑎᒋᔪᓐᓇᖅᐳᖃᐃ ᓄᓇᕗᒻᒥ ᓱᕈᓯᕐᓄᑦ 
ᐃᓚᔮᕆᖕᓄᓪᓗ ᐱᔨᑦᑎᕈᑏᑦ ᓅᑕᐅᔪᓐᓇᕐᓂᐊᕐᒪᑕ 
ᓄᓇᕗᑦ ᑐᓐᖓᕕᒃᑯᓐᓄᑦ ᐃᓄᐃᑦ ᐅᒃᐱᕆᔭᖏᑦ 
ᐅᐱᒋᔭᐅᓪᓚᕆᖕᓂᖓ ᑐᑭᓯᓂᐊᕋᑦᑎᒃᑯ ᐊᒻᒪᓗ 
ᐱᔨᑦᑎᕋᖅᑎᐅᑎᓪᓗᑕ ᐃᓄᐃᑦ ᓱᕈᓯᖏᓐᓄᑦ 
ᒪᒃᑯᒃᑐᓄᑦ ᐃᓚᔮᕆᖕᓄᓪᓗ.  
 
ᐅᖃᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓇ ᒪᓕᒐᒃᓴᖅ ᒫᓐᓇ ᐱᖁᔭᒃᓴᖑᕋᓱᒃᑐᖅ 
ᐊᖏᖅᑕᐅᓯᒪᖏᑦᑐᖅ ᓱᓕ 
ᓂᓪᓕᕐᕕᒋᔪᓐᓇᕐᓂᐊᖅᑕᕗᑦ ᒪᓕᒐᒃᓴᖅ ᐊᒻᒪᓗ  

ᐅᖃᖅᑲᐅᒐᒪ ᐃᓄᓕᕆᔨᒃᑯᑦ ᒫᓐᓇᕈᓗᒃ 
ᑎᑎᕋᕐᓂᐊᖅᑐᑦ ᑕᒪᑐᒪ ᒥᒃᓵᓄᑦ.  
 
ᓄᓇᕗᑦ ᓇᖕᒥᓂᖅ ᐃᓱᒪᓕᐅᕈᓐᓇᕐᓂᖅ 
ᑐᓐᖓᕕᒃᑯᓪᓗ ᐱᖁᔨᕗᖔᕐᒥᑦ 
ᓴᖅᑭᑦᑎᓚᐅᖅᓯᒪᖕᒪᑕ ᖃᐅᔨᓴᐃᔪᒪᓪᓗᑎᒃ ᐆᒥᖓ 
ᐱᖁᔭᒃᓴᖅ C-92-ᒥ. ᑐᑭᔭᐅᓪᓚᕆᖅᑰᖏᑦᑐᖅ ᓱᓕ. 
ᑐᓐᖓᕕᒃᑯᑦ ᐅᕙᑦᑎᓐᓄᐊᖅᐸᑕ 
ᐅᖃᓪᓚᖃᑎᒋᔪᓐᓇᖅᑕᕗᑦ. ᑕᐃᒪᓐᓇ 
ᑲᖐᓱᑐᐃᓐᓇᕐᓂᕐᒧᑦ ᑭᐅᔪᓐᓇᖏᓐᓇᒪ. 
ᖃᐅᔨᓴᓚᐅᕐᓗᑎᒃᑯᑦ ᑭᓯᐊᓂ 
ᐱᓕᕆᐊᕆᔪᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 
ᐊᐱᖅᑯᑦ 447 - 5(2): ᐸᓐᓂᖅᑑᒥ ᐹᓯ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ. 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 
ᐅᓪᓗᒃᑰᖅᑲᔅᓯ.  
 
ᐅᓪᓛᖅ ᐊᐱᖅᑯᑎᒋᓂᐊᖅᑕᕋ ᑐᕌᖓᓂᐊᖅᑐᖅ 
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  
 
ᐸᓐᓂᖅᑑᒥ ᐊᑲᐅᓐᖏᓕᐅᕈᑎᐅᓯᒪᔪᖅ ᑕᒫᓂ 
ᐊᕐᕋᐅᒎᓗᐊᓕᕐᒥᔪᖅ ᓱᕈᓯᖅᑕᐅᑦ ᐃᖏᕐᕋᓐᖏᓯᒪᒻᒪᑦ 
ᐊᐃᑉᐹ ᐊᑯᓂ ᐃᑭᑎᑕᐅᓚᐅᖅᑎᓪᓗᒍ ᑖᓐᓇ 
ᖃᐅᔨᒪᓯᒪᔭᕋᓗᐊᕗᑦ ᐃᓕᓐᓂᐊᕐᓂᓕᕆᔨᒃᑯᓪᓗ 
ᒥᓂᔅᑕᖓ ᖃᐅᔨᒪᔪᖅ ᑕᒪᔅᓱᒪ ᒥᔅᓵᓄᑦ.  
 
ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ ᐸᓐᓂᖅᑑᒥ 
ᑐᓴᖅᓯᒪᒻᒪᖔᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂ ᐅᕝᕙᓗ ᐃᓕᓴᔅᓯᕕᒻᒥ ᖃᓄᖅ 
ᐃᑲᔪᖅᑕᐅᒃᑲᓐᓂᕈᒪᓯᒪᑦᑕᕐᒪᖔᑕ  

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐅᕝᕙᓗ ᒥᓂᔅᑕᒥᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ,  
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᖓᓐᓄᑦ. ᑕᐃᓇ 
ᓱᕈᓯᖅᑕᐅᑦ ᐸᓐᓂᖅᑑᒥ ᐃᑭᓚᐅᖅᓯᒪᑎᓪᓗᒍ ᐊᒻᒪᓗ 
ᐋᖅᑭᒋᐊᕆᐊᖃᖅᑐᕕᓂᐅᒋᐊᖓᓂ 
ᑐᓴᐅᒪᒐᓗᐊᖅᓱᖓ. ᑭᖑᓂᐊᒍᑦᑕᐅᖅ 
ᑐᓴᖅᑎᑕᐅᓯᒪᔫᒐᓗᐊᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑖᒃᑯᐊ ᐱᒡᒐᖅᑐᓄᑦ ᐃᖏᕐᕋᓪᔪᑎᒥᑦᑕᐅᖅ 
ᐱᑕᖃᕆᐊᖃᕐᓂᖓᓂ. ᑖᒃᑯᐊ ᑐᓴᐅᒪᔭᕋᓗᐊᕗᑦ 
ᑭᓯᐊᓂ ᑎᑎᕋᕐᕕᐅᓪᓚᑦᑖᖅᓯᒪᒻᒪᖔᑦᑕ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ 
ᖃᐅᔨᒋᐊᕐᕕᒋᒃᑲᓐᓂᕆᐊᖃᕋᔭᖅᑕᕋ, ᐅᖃᖅᑏ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᒥᓂᔅᑕ. 
ᖃᐅᔨᒪᔪᖓ ᓄᓇᓖᑦ ᑐᔅᓯᕋᐅᑎᖃᖅᑎᓪᓗᒋᑦ 
ᓄᑖᒧᑦ ᓱᕈᓯᖅᑕᐅᒻᒥ ᐱᔪᒪᓂᐊᖅᑎᓪᓗᒋᑦ 
ᐊᑭᑐᔫᑎᓄᑦ ᑐᔅᓯᕋᓲᖑᒻᒪᑕ ᑖᓐᓇᖃᐃ 
ᐸᕐᓈᕆᔭᐅᓯᒪᔾᔭᓐᖏᓚᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᑐᑦᓯᕋᕈᒪᑐᐊᖅᐸᑕ ᑎᑎᕋᕈᓐᓇᖅᑐᑦ ᓱᕈᓯᖅᑕᐅᒻᒥ 
ᓄᑖᕐᒥ ᐱᒍᒪᓂᕋᕐᓗᑎᒃ ᐊᒻᒪᓗ ᐊᒥᓱᓂᒃ 
ᑐᑦᓯᕋᐅᑎᑖᕈᑦᑕ ᓇᓕᐊ ᐱᒋᐊᖃᕐᓂᖅᐹᖅ 
ᕿᒥᕐᕈᒐᔭᖅᑕᕗᑦ ᐊᒻᒪᓗ ᒪᑯᓇᓐᖓᑦ 
ᕿᒥᕐᕈᓲᖑᒐᑦᑕ ᐃᓕᓐᐊᖅᑏᑦ ᐊᒥᓲᓂᖏᑦ ᐊᒻᒪᓗ 
ᓄᓇᓕᐅᑉ ᓲᕐᓗ ᐊᕗᖔᓗᒃ 
ᐱᓱᒋᐊᖃᖃᑦᑕᑐᐊᖅᐸᑕ. ᑕᒪᒃᑯᐊ ᐊᔾᔨᒌᖏᑦᑐᐃᑦ 
ᕿᒥᕐᕈᖃᑦᑕᕋᑦᑎᒍᑦ ᐊᖁᑎᖃᑦᓯᐊᕆᐊᖃᖅᓱᓂᓗ. 
ᐱᑕᖃᑐᐊᖅᐸᑕ ᐊᒻᒪᓗ ᑐᑦᓯᕋᐅᑎᖃᖅᐸ  

ᐸᓐᓂᖅᑑᒥᓐᖔᖅᑐᒥ ᕿᒥᕐᕈᒐᔭᖅᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 
ᓚᐃᑦᓯᑑᓐ. 
 
ᐊᐱᖅᑯᑦ 448 - 5(2): ᒥᓂᔅᑕᐅᔪᓄᑦ ᐊᑐᐊᒐᖅ 

(ᓚᐃᑦᓯᑑᓐ) 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᑕᒃᑲ ᓯᕗᓕᖅᑎᒧᑦ.  
 
ᐃᑉᐸᒃᓴᖅ ᓯᕗᓕᖅᑎ ᒥᓂᔅᑑᓪᓗᓂ ᓯᕗᓕᖅᑎᓄᑦ 
ᒐᕙᒪᐅᖃᑎᒌᒃᖢᓂᓗ ᐊᐱᖅᓱᖅᑕᐅᓚᐅᕐᒪᑦ 
ᓰᐱᓰᒃᑯᑦ ᓴᖅᑭᑕᐅᕋᑖᓚᐅᖅᑐᑦ ᒥᓂᔅᑕᐃᑦ 
ᐊᖏᕐᕋᕈᓐᓇᐅᑎᒋᖃᑦᑕᑕᖏᓐᓂ ᐃᑲᔫᓯᐊᖅᑎᒍᑦ. 
ᐊᐱᕆᓚᐅᕋᒃᑯ ᖃᓄᐃᒻᒪᑦ ᒥᓂᔅᑕ ᐅᖃᓕᒫᒐᖓᑦ 
ᒪᓕᒐᖏᓐᓄᑦ ᐊᑐᐊᒐᖏᓐᓂᒡᓗ ᒥᓂᔅᑕᐃ 
ᐃᑲᔫᓯᐊᖏᑦ. ᖃᓄᐃᒻᒪᑦ ᐅᖃᓕᒫᒐᖅ ᑖᓐᓇ 
ᐃᑭᐊᖅᑭᕕᖓᓃᖏᒻᒪᖔᑦ ᐊᓯᖏᑦ ᐅᖃᓕᒫᒐᐃᑦ 
ᐃᑲᔫᓯᐊᓂᒃ ᓲᕐᓗ ᐃᓐᓇᕐᓄᑦ ᐃᑲᔫᓯᐊᑦ ᐊᒻᒪᓗ 
ᑲᑐᔾᔨᖃᑎᒌᖑᖏᑦᑐᓂᑦ ᐃᖅᑲᓇᐃᔭᖅᑎᓄᑦ.  
 
ᓯᕗᓕᖅᑎ ᑭᐅᓚᐅᕐᒪᑦ ᑕᐃᒪᐃᑦᑕᕆᐊᑐᖏᒻᒪᒡᒎᖅ 
ᑖᒃᑯᐊ ᓴᖅᑭᑕᐅᖃᑦᑕᕐᓂᖏᓐᓄᑦ ᒪᓕᒐᐅᕐᕕᖕᒥ 
ᐅᓂᒃᑳᕐᒥᒎᖅ ᑕᐃᔭᐅᔪᒥ ᐅᓂᒃᑳᖅ 
ᐊᑭᓕᖅᓱᖅᑕᐅᓂᖏᓐᓄᑦ ᐃᑲᔫᓯᐊᖏᓐᓄᓪᓗ 
ᑖᒃᑯᓄᖓ ᑮᓇᐅᔭᖅᑐᕈᑎᖏᓐᓄᓪᓗ 
ᒪᓕᒐᓕᐅᖅᑎᓄᑦ. ᐅᖃᖅᑎ, ᕿᒥᕐᕈᓚᐅᖅᖢᒍ 
ᐅᓂᒃᑳᖅ ᐊᑭᓕᖅᓱᕈᑕᐅᔪᓄᑦ ᐅᑎᖅᑎᑦᑎᖃᑦᑕᕐᓂᖅ 
ᓲᕐᓗ ᐊᖏᕐᕋᖏᓐᓄᑦ ᓇᕈᔾᔪᑎᖏᓐᓄᑦ. ᓯᕗᓕᖅᑎ 
ᐊᐱᕆᔪᒪᒐᒃᑯ ᖃᓄᒃᑲᓐᓂᖅ ᐃᑲᔫᓯᐊᑦ ᑕᕝᕙᓂ 
ᑭᑭᑕᐅᓯᒪᖃᑦᑕᖅᐸᑦ ᐅᓂᒃᑳᑦ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐅᖃᖅᑏ, ᐃᒃᓯᕙᐅᑕᖅ ᐅᖃᓚᐅᕐᒪᑦ 6 
ᒥᓂᑦ ᑖᓱᒥᖓᑦᑕᐃᓐᓇᖅ ᐊᐱᖅᓱᓚᐅᕐᒪᑦ  
ᐊᔾᔨᖓᓂᒡᓗ ᑭᐅᒪᐃᓐᓇᖅᖢᒍ.  
ᑕᐃᒫᑐᐃᓐᓇᐅᓂᐊᖅᑐᒃᓴᐅᒐᓗᐊᖅ.  
 
ᒪᑐᒧᖓᓕ ᐃᑲᔫᓯᐊᕐᓂᒃ ᓴᖅᑭᑦᑎᓂᐊᕐᒪ ᑕᐃᒪ 
ᑎᑎᖅᑲᓂᒃ ᐃᓚᖓᓪᓗ ᐊᑭᓕᖅᓲᑕᐅᖃᑦᑕᖅᑐᑦ 
ᐅᖃᖅᓯᒪᖕᒪᑦ ᐅᓂᒃᑳᖅ ᐃᑲᔫᓯᐊᓄᑦ ᒥᓂᔅᑕᒧᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ ᐊᑐᐊᒐᐅᑉ ᐃᓗᐊᓂ 
ᐊᕐᕋᐅᒍᒧᑦ ᐃᓱᓕᑦᑐᒧᑦ ᒫᔾᔨ 31, 2018-ᒧ. 
ᐊᖏᕐᕋᒧᑦ ᓇᕈᔾᔪᑎ ᐃᓚᒋᖕᒪᒍ 
ᖃᐅᔨᒪᓪᓚᑦᑖᖏᑦᑐᖓ ᒪᓕᒐᓕᐅᖅᑎ ᓇᑭᒃᑭᐊᖅ 
ᑖᓐᓇ ᓄᑖᖑᖏᒻᒪᑦ ᐊᑐᖃᑦᑕᖅᑐᖅ ᐊᕐᕋᐅᒍᑕᒫᑦ 
ᐊᑐᖃᑦᑕᕋᑦᑎᒍᑦ. ᑐᑭᓯᑦᑎᐊᖏᑦᑐᖓ ᒪᓕᒐᓕᐅᖅᑎ 
ᑕᒻᒪᖅᓯᒪᔪᓂ ᑐᓴᓕᕋᓗᐊᕐᒪᑦ ᐊᖏᕐᕋᒧᑦ 
ᓇᕈᓇᕐᓂᖅ ᑭᑭᑕᐅᓯᒪᓂᕋᖅᖢᓂᐅᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 
ᖁᔭᓐᓇᒦᒡᓗ ᓯᕗᓕᖅᑎ ᑐᑭᓯᓇᖅᓯᑎᒋᐊᕐᒪᒍ. 
ᐊᐃᑦᑖᖑᒐᓗᐊᖅ ᑖᒃᑯᐊ ᑕᒻᒪᖅᓯᒪᒍᑎᒃ 
ᖃᐅᔨᒪᓪᓚᑦᑖᖏᓐᓂᑦᑎᓐᓄᑦ ᐊᑐᐊᒐᕐᓄᑦ 
ᐊᑐᖅᑕᐅᖃᑦᑕᖅᖢᓂᓗ ᒥᓂᔅᑕᐃᑦ ᐃᑲᔫᓯᐊᖏᓐᓂ. 
ᓰᐱᓰᒃᑯᑦ ᑐᓴᐅᑎᑎᒎᓚᐅᖅᑐᖅ ᐅᖃᖅᓯᒪᖕᒥᖕᒪᑦ 
ᑖᓐᓇ ᐅᖃᓕᒫᒐᕉᖅ ᑲᓐᖑᓇᖅᑑᖕᒪᒡᒎᖅ 
ᒥᓂᔅᑕᑐᐊᓄᓪᓗ ᑐᕌᖓᓪᓗᓂ 
ᐃᑭᐊᖅᑭᕕᖕᒦᖏᖦᖢᓂᓗ. ᑭᖑᓂᖓᒍᓪᓗ 
ᑐᒃᓯᕋᐅᑎᑎᒍᑦ ᑐᓴᐅᒪᔾᔪᑎᓂᒃ. 
 
ᓯᕗᓕᖅᑎ ᐊᐱᕆᔪᔭᕋ ᓴᖅᑭᔮᑦᑎᐊᖁᓪᓗᒍ 
ᑭᐅᔪᓐᓇᑦᑎᐊᒃᑲᓐᓂᖁᓪᓗᒍ ᒐᕙᒪᒃᑯᑦ. ᓯᕗᓕᖅᑎ 
ᐅᖃᖅᓯᒪᔪᓐᓇᖅᐹ ᒥᓂᔅᑕᐃ ᐅᖃᓕᒫᒐᖓ  

ᑕᖅᑲᒃᑯᓄᖓ ᓴᖅᑭᓐᓂᐊᕐᓂᕋᕐᓗᓂᐅᒃ 
ᐃᑭᐊᖅᑭᕕᖕᒦᓕᕐᓗᓂᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐ ᑕᒻᒪᖅᓯᒪᓂᕋᕐᒪᒍ ᑐᓴᐅᒪᔾᔪᑎ 
ᑕᐃᒫᒃ ᖃᐅᔨᒪᓚᐅᖏᓐᓇᒥᒎᖅ ᒥᓂᔅᑕ ᐊᖏᕐᕋᒧᑦ 
ᐃᑲᔫᓯᐊᖏᑦ ᓴᖅᑭᑕᐅᕙᒃᑐᑦ. 1999-ᒧᓪᓗᑭᐊᖅ 
ᑎᑭᐅᑎᓐᓂᖏᒻᒪᒍ ᐊᕐᕋᐅᒍᑕᒫᑦ ᓴᖅᑭᖃᑦᑕᕆᐊᓖᑦ 
ᑖᓐᓇ ᓄᑖᖑᖏᒻᒪᑦ ᐊᑐᐊᖃᑦᑕᖅᑕᕗᑦ. 
ᑮᓇᐅᔭᖅᑐᕐᓂᓕᒫᖏᑦ ᒥᓂᔅᑕᐃᑦ ᓴᖅᑭᖃᑦᑕᕋᑦᑎᒍᑦ.  
 
ᐃᑉᐸᒃᓴᖅ ᐅᖃᐅᑎᓚᐅᕋᒃᑯ ᑲᑎᒪᑐᐃᓐᓇᕐᓂᒃᑯᑦ 
ᑕᐃᓐᓇ ᓄᑖᓐᖑᕆᐊᖅᓯᒪᔪᑦ ᒥᓂᔅᑕᐃᑦ 
ᐅᖃᓕᒫᒐᖓᐊᖏᖅᑕᐅᓯᒪᓕᕐᒪᑦ. ᑖᒃᑯᐊ 
ᒪᓕᒐᓕᐅᖅᑎᓕᒫᑦ ᐊᔾᔨᖏᓐᓂ ᑐᓂᓯᓯᒪᔪᒪᒐᒃᑭᑦ 
ᐃᓱᒪᖅᓱᖅᖢᑎᒡᓗ ᖃᓄᐃᓕᐅᕈᑎᒋᔪᒪᒍᓂᐅᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᑦᑎᐊᖅᑕᕋ ᒥᓂᔅᑕ ᐅᕙᑦᑎᓐᓄ 
ᑐᓂᐅᖅᑲᐃᓂᐊᕐᒪᑦ 
ᐱᖃᓯᐅᔾᔨᓯᒪᒐᔭᓐᖑᐊᕋᓗᐊᖅᐳᖅ ᐊᓯᔾᔨᕐᓂᕆᔭᖏᑦ 
ᖃᓄᐃᑦᑐᓪᓚᑦᑖᓂᒡᓗ ᐊᓯᔾᔨᕐᒪᖔᑦ. 
ᐊᑕᐅᓯᒃᑲᓐᓂᕐᒥᒃ ᐊᐱᕆᔪᒪᔭᕋ ᓯᕗᓕᖅᑎ. 
ᐅᖃᓕᒫᒐᐃᑦ ᓂᕈᐊᖅᑎᒥᓄᑦ ᐅᑉᐱᕆᕙᖃᐃ 
ᐅᑉᐱᕈᓱᑉᐸᖃᐃ ᑕᐃᒃᑯᐊ ᓂᕈᐊᖅᑎᖏᑦ 
ᐱᔪᓐᓇᕐᓂᖃᕐᒪᑕ ᒐᕙᒪᒃᑯᑦ ᑮᓇᐅᔭᖁᑎᖏᑦ 
ᐊᑐᖅᑕᐅᓂᖏᑦ ᒥᓂᔅᑕᐃᑦ ᐃᑲᔫᓯᐊᖏᓐᓄᑦ, ᑖᒃᑯᐊ  

ᖄᒃᑲᓐᓂᐊᒍᑦ ᐃᑲᔫᓯᐊᕆᖃᑦᑕᖏᑦ. ᖁᔭᓐᓇᒦᕐ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᐱᕆᒐᒃᑯ ᑖᒃᑯᐊ ᓴᖅᑭᑕᐅᔪᑦ 
ᑎᑎᖅᑲᐃᑦ ᐃᑭᐊᖅᑭᕕᒥᐅᑦ ᓇᓕᐊᑐᐃᓐᓇᑦᑎᐊᑦ 
ᑭᓇᑐᐃᓐᓇᑦᑎᐊᓄᑦ ᓄᓇᕗᒻᒥ ᑕᑯᔪᒪᒍᑎᒃ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓃᑦᑐᑦ ᑖᒃᑯᐊ 
ᓴᖅᑭᑕᐅᔪᓕᒫᖑᖃᑦᑕᖅᑐᑦ ᑕᒻᒪᓐᖏᒃᑯᒪ. ᑕᐃᒪᓕ 
ᒪᓕᒐᓕᐅᖅᑎ ᓇᓕᐊᓐᓂᑐᐃᓐᓇᖅ ᓂᕈᐊᖅᑕᐅᕕᒻᒥ 
ᐃᓱᒫᓘᑎᖃᖅᐸᑦ ᑮᓇᐅᔭᐃᑦ ᒐᕙᒪᒃᑯᑦ ᑮᓇᐅᔭᖏᑕ 
ᐃᒪᓐᓇᒃ ᓴᖅᑭᑦᑐᓐᓇᑦᑎᐊᕐᒪᒋᑦ 
ᐃᓱᒪᖅᓲᑎᒋᓗᓂᒋᑦ. ᑖᒃᑯᐊ ᐃᑲᔫᓯᐊᓕᒫᕗᑦ 
ᓴᖅᑭᑕᐅᖃᑦᑕᕐᒪᑕ ᑕᖅᑲᒃᑯᓄᖓᓗ ᑕᑯᒃᓴᐅᓗᑎᑦ.  
 
ᑕᐃᒪᓕ ᒪᓕᒐᓕᐅᖅᑏᑦ ᒥᓂᔅᑕᐃᑦ ᐊᖏᕐᕋᒧᑦ 
ᓂᕆᔾᔪᑎᖃᕐᓂᕈᑦᑕ ᖃᔅᓯᓂᑦ ᒪᓕᒐᓕᐅᖅᑎ 
ᖃᐅᔨᒪᑉᐸᑦ ᒪᓕᒐᓕᐅᖅᑏᑦ ᖃᓄᖅ ᐊᑭᓕᖅᓱᖅᑕᕗᑦ 
ᐃᒡᓗᒧᑦ ᐃᑲᔫᓯᐊᖃᑦᑕᕐᒪᖔᑕ ᐅᕝᕙᓘᓐᓃᑦ 
ᐅᑭᐅᖅᑕᖅᒦᑦᑐᖅᓯᐅᑎᑦ ᓄᓇᒋᔭᖏᓐᓂᓪᓗ. ᑖᒃᑯᐊ 
ᑕᖅᑲᒃᑯᓄᖓ ᑭᒃᑯᓕᒫᓄᑦ ᑐᕌᖓᒻᒪᑦ ᒐᕙᒪᒃᑯᑦ 
ᑮᓇᐅᔭᖅᑐᕐᓂᓕᒫᒧᓪᓗ ᓄᓇᕗᒻᒥᐅᓄᑦ 
ᑕᖅᑲᒃᑯᓄᖓ ᓴᖅᑭᔮᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅᑐ ᒪᐃᓐ. 
 
ᐱᒋᐊᖅᑎᑕᖅ 033 - 5(2): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐱᖁᔭᖅ 39(7) ᒪᓕᒃᖢᒍ 
ᓅᑦᑎᒋᐊᖅᐳᖓ ᑐᒡᓕᒐᐅᑉᓗᖓ 
ᒪᓕᒐᓕᐅᖅᑎᐅᔪᒧᑦ ᐊᒥᑦᑐᕐᒧᑦ 
ᐱᕕᖃᖅᑎᑕᐅᒃᑲᓐᓂᖁᓪᓗᑕ ᐃᑲᕐᕋᐅᑉ ᓇᑉᐸᖓᓂᒃ 
ᐊᐱᖅᑯᕐᓂᕐᒧᑦ. ᒪ’ᓇ, ᐅᖃᖅᑎᑦᓯᔨ. 
 



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ 
ᓂᓪᓕᐅᑎᒋᔪᓐᓇᕋᓯᐅᒡᓗ. ᐱᖁᔨᕗᖔᕈᒻᒧᑦ 
ᓈᒻᒪᒃᓴᖅᑐᑦ. ᖁᔭᓐᓇᒦᒃ.  
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᑕᐃᒪᐃᒻᒪᓪᓗ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 
ᐃᑲᕐᕋᐅᑉ ᐊᕝᕙᖓᓂᒃ ᐃᓚᒋᐊᕐᓂᐊᖅᑐᖅ ᒫᒻᓇᒥ  
ᐱᒋᐊᕐᓗᒍ.  
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ ᒥᔅᑕ ᒪᐃᓐ. 
 
ᐊᐱᖅᑯᑦ 449 - 5(2): ᐃᓄᐃᑦ 

ᐃᖅᑲᓇᐃᔭᕐᓂᖏᑕ ᐊᒥᓲᓂᖏᑦ 
ᐃᓄᓕᒫᖅᓯᐅᑎᓂᑦ ᐃᒡᓗᓕᐅᕐᓂᕐᒥ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᑦ ᐊᐱᖅᕼᐅᕈᐊᖅᖢᒍ ᐅᖅᑲᖅᑎᑦᓯᔨ 
ᓂᑯᕕᑦᑐᖓ.  
 
ᖃᐅᔨᒪᒐᒪ ᓄᓇᓕᖕᓂ ᐊᕐᕕᐊᓂ ᐱᓕᕆᖏᑦᑐᑦ 
ᐊᒥᕼᐆ’ᒪᑕ. ᐅᓇ ᕼᐊᖅᑭᓕᕼᐋᓚᐅᖅᑐᖅ 
ᐃᒡᓗᓕᕆᔨᕐᔪᐊᒃᑯᑦ ᕼᐊᓇᔪᒫᕐᒪᑕᐃᓛᒃ 
ᐃᒡᓗᕐᔪᐊᓂᒃ 20-ᓂ 5-ᓂ ᑲᑎᓐᖓᔪᓂᒃ ᕼᐃᑕᒪᓂᒃ 
ᕼᐊᓇᓂᐊᕐᓂᕋᖅᕼᐃᒪᖕᒪᑕ ᖁᕕᐊᒋᕙᕋ ᑕᒪᓐᓇ 
ᐃᒡᓗᒡᔪᐊᑭᒃᕼᐊᕐᓂᖅ ᐃᒃᐱᒋᓪᓚᕋᑉᑎᒍ.  
 
ᑭᕼᐃᐊᓂ ᕼᐃᕗᓪᓕᖅᐹᒥ ᐅᓇ ᐊᐱᖅᑯᑎᒋᔭᕋ 
ᑕᒪᑐᒪ ᐱᓕᕆᐊᖑᓂᐊᖅᑑᑉ ᐃᓗᐊᓂ ᐃᓄᖕᓂᒃ 
(ᑐᓵᔨᑎᒍᑦ) ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᐅᑉ 
ᐳᓴᓐᑎᖏᑎᒍᑦ ᑳᓐᑐᕌᒃᓄᑦ ᓲᕐᓗ ᑖᔅᓱᒥᖓ. ᖃᓄᖅ 
ᐊᑐᖅᐸᓪᓕᐊᓲᖑᕙᑦ ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒪ 
ᒥᒃᓵᓄᑦ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, 
ᐅᖃᐅᔾᔭᐅᕙᓪᓕᐊᖏᓐᓇᕋᑦᑕ ᐃᒡᓗᓕᐅᕈᑎᓄᑦ 
ᑳᓐᑐᕌᒃᓂ ᖃᓄᕐᓗ ᐱᓕᕆᑐᔪᓂᖓᑕ ᒫᓐᓇ  

ᐃᒡᓗᓕᕆᕐᔪᐊᒃᑯᑦ ᑳᓐᑐᕌᒃᒋᓕᖅᑕᖓ 30 ᐳᓴᓐᓂ 
ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᓖᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᑐᑭᕼᐃᐅᒪᔭᒃᑯᑦ ᑖᓐᓇ 
30 ᐳᓴᓐᒥᕼᐃᐅᒪᑦ ᐊᐅᓚᔨᔭᒃᑯᑦ ᐊᕐᕕᐊᓂ 
ᐃᒡᓗᕐᔪᐃᑦ ᕼᐊᓇᔭᐅᔭᕌᖓᑕ ᐃᒻᒪᖄ 50 ᐳᓴᓐ 
ᐅᕝᕙᓘᓐᓃᑦ ᐅᖓᑖᓂᕼᐃᐅᖅᑕᕐᒪᑕ ᐃᓄᐃᑦ 
ᐱᓕᕆᔨᖏᑦ. ᐅᓇ 30 ᕼᐆᖅ 
ᐳᓴᓐᒥᐅᖅᑎᑕᐅᖕᒪᖔᑦ ᑐᑭᕼᐃᒪᑦᓯᐊᖏᓐᓇᑉᑯ 
ᐊᒻᒪᓗ ᑕᒪᒃᑯᐊ ᐱᓕᕆᐊᒃᕼᐊᐃᑦ 
ᐃᑲᔪᕐᓂᖃᓪᓚᕆᒃᑕᕐᒪᑕ ᑭᒡᒐᖅᑐᖅᑕᒻᓂ. ᒥᓂᔅᑕ 
ᑕᒪᓐᓇ ᑕᑯᒋᐊᒃᑲᓐᓂᖅᑑᓪᓗᐊᕋᔭᕐᒪᖔᒍ ᐅᓇ 
ᕼᐊᖅᑭᓕᕼᐋᖢᓂᓗ ᐱᒐᓗᐊᕐᒪᑦ ᕼᐊᓇᔪᒫᖅᑐᓄᑦ 
ᕼᐅᓕ ᑐᓂᔭᐅᕼᐃᒪᓐᖏᒪᑦ ᑖᓐᓇ 
ᑲᓐᑐᕌᒃᑖᕆᐅᕼᐃᒪᓐᖏᒪ ᕼᐅᓕ. ᑖᒻᓇ 30 
ᑕᑯᒋᐊᒃᑲᓐᓂᖅᑑᓪᓗᐊᕋᔭᖅᐸᐅᒃ ᒥᓂᔅᑕ 
ᐊᒡᓕᒋᐊᖅᑑᓪᓗᐊᕋᔭᕐᓂᖅᐸᓪᓗ ᐃᒻᒪᖄ 80 ᐳᓴᓐ. 
ᐃᕼᐅᒪᖅᕼᐅᖅᑎᑕᐅᓇᔭᕈᒪ ᑭᕼᐃᐊᓂ 
ᑕᑯᒋᐊᖅᑑᓪᓗᐊᕋᔭᖅᐸᐅᒃ ᐋᖅᑭᒋᐊᕐᓗᒍ ᑕᒪᓐᓇ 
ᐃᓄᐃᑦ ᐱᕕᖃᖅᑎᑕᐅᒃᑲᓐᓂᖁᑉᓗᒋᑦ 
ᐱᓕᕆᐊᒃᕼᐊᓄᑦ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. ᐅᖃᖅᑎ. 
ᐅᖃᖅᑎ ᖁᔭᓐᓇᒦᖅᑕᕋ ᑖᓐᓇ ᐊᐱᕆᖕᒪᑦ ᑖᔅᓱᒥᖓ 
ᐊᐱᖅᑯᒥᑦ. ᑕᑯᔪᒪᔪᐃᓐᓇᐅᒐᓗᐊᖅᑐᒍᑦ, ᐅᖃᖅᑎ, 
ᐃᓄᐃᓐᓇᕐᓂᒃ ᓴᓇᔪᓂᒃ ᑕᒪᒃᑯᓂᖓ ᐃᒡᓗᒃᓴᕐᓂᒃ 
ᐃᒡᓗᕐᔪᐊᖅᓴᕐᓂᒃ ᐃᒡᓗᕐᔪᐊᖅᓴᕐᓂᑐᐃᓐᓇᐅᖏᑦᑐᖅ 
ᐃᓄᐃᓐᓇᕐᓂᒃ ᑕᑯᔪᒪᓪᓚᕆᒃᑲᓗᐊᖅᑐᒍᑦ 
ᐃᓄᐃᓐᓇᕐᓂᒃ ᓴᓇᓕᖅᑐᓂᒃ. 
ᑕᑯᖃᑦᑕᖅᓯᒪᓂᑰᓪᓗᖓᓗ ᑕᐃᑲᓂ ᓴᓪᓕᒥ 
ᐃᒡᓗᕐᔪᐊᓕᐅᕌᖓᑕ ᐃᓄᐃᓐᓇᕐᓂᒃ 
ᓴᓇᑎᑦᑎᖃᑦᑕᓚᐅᕐᒪᑕ ᑕᒪᓐᓇ ᑕᑯᕋᓐᓂᕐᒪᑦ 
ᑮᓇᐅᔭᕐᓗ ᐅᓄᓐᖓᐅᓇᔭᖅᑑᒐᓗᐊᖅ ᑕᒫᓂ 
ᓄᓇᓕᖕᓂ ᓄᖅᑲᖃᑦᑕᕐᒪᑦ 
ᖁᕕᐊᓇᕐᓂᖅᓴᓪᓚᕆᐅᖃᑦᑕᖅᑐᖅ 
ᑕᑯᕋᓐᓂᕐᓚᕆᖃᑦᑕᖅᑐᐃᑦ ᑕᒪᒃᑯᐊ ᐃᓄᐃᓐᓇᕐᓄᑦ 
ᓴᓇᔭᐅᒑᖓᑕ. ᑕᒪᓐᓇᑦᑕᐅᖅ ᑕᐅᑐᖅᑰᖅᑕᕋ, ᐅᖃᖅᑎ, 
ᑕᑯᔪᒪᔪᖓᑦᑕᐅᖅ ᑕᒪᑦᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 

ᒪᐃᓐ: ᒪ’ᓇ, ᐅᖅᑲᖅᑎᑦᓯᔩ. ᒥᓂᔅᑕ 
ᐃᑲᔪᖅᑐᐃᖅᐸᓗᒻᒪᑦ ᐃᕼᐅᒪᒋᔭᒻᓂ ᐃᒻᒪᖄ 
ᑕᑯᒋᐊᒃᑲᓐᓂᕐᓂᐊᓕᖅᑰᕐᒪᒍ ᑖᒻᓇ 30 ᐳᓴᓐ  
ᐊᒡᓕᒋᐊᖅᑑᓪᓗᐊᕋᔭᖏᒻᒪᖔᑦ. ᖁᕕᐊᓇᑯᓂ ᒪ’ᓇ.  
 
ᐊᒻᒪ ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓕᖅᕼᐅᒍ 
(ᑐᓵᔨᑎᒍᑦ) ᑕᐃᒪ ᐃᒡᓗᓕᕆᔨᕐᔪᐊᒃᑯ ᐊᑐᓃᖓᔪᓂ 
ᑳᓐᑐᕌᒃ-ᖃᖃᑦᑕᓚᐅᕐᒪᑕ ᐃᒡᓗᒃᓴᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐊᑐᓂ. ᑖᓐᓇ 
ᐃᑲᔫᑎᖃᖅᑐᒻᒪᕆᐅᓚᐅᕐᒪᑦ ᓄᓇᓕᖕᓂ 
ᑳᓐᑐᕌᖅᑲᖅᑎᐅᔪᓄᑦ. 
ᑕᐃᒪᐃᓕᐅᖃᑦᑕᕈᓐᓃᖅᑑᒐᓗᐊᖅ ᐊᕐᕋᒎᓯᒪᔪᓂᒃ 
ᓴᓇᓂᑐᐃᓐᓇᕐᒧᑦ ᑳᓐᑐᕌᒃᓂᑦ. ᑖᓐᓇᖃᐃ ᓄᓇᕗ 
ᐃᒡᓗᓕᕆᔨᕐᔪᐊᒃᑯᓐᓂᖃᐃ ᑭᐳᖓᓐᓃᑉᐹ 
ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᐸ ᓱᓕ ᑕᐃᒪᐃᑦᑐᓄᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓇᔭᐅᓂᖏᓐᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 
ᑕᕝᕗᖓ ᐃᖏᒃᑲᒪ ᒥᓂᔅᑑᓂᕐᒧᑦ ᐅᖃᐅᔾᔭᐅᓚᐅᕋᒪ 
ᐊᖓᒐᓄᑦ ᑕᐅᑐᒃᑐᐊᓘᖃᑦᑕᕋᑦᑕ ᐃᓕᔅᓯᓐᓂᒃ 
ᐃᓚᒋᔭᐅᓕᑐᐃᓐᓇᖃᑦᑕᕐᒪᑕ ᒥᓂᔅᑕᐃᑦ 
ᐃᖅᑲᓇᐃᔭᖅᑎᓄᑦ ᑕᒪᓐᓇ ᑕᑯᕋᓐᓂᕈᓐᓃᕐᒪᑦ 
ᐅᕙᑦᑎᓐᓅᓚᖃᑦᑕᕐᒪᑕ ᐅᖃᐅᔾᔭᐅᖃᑦᑕᖅᑐᓯ 
ᓇᓗᓇᓐᖏᑦᑐᖅ. ᐅᖃᐅᑎᓚᐅᕐᒪᖓ 
ᐃᓚᒋᔭᐅᓕᑐᐃᓐᓇᖅᑕᐃᓕᓵᕆᓪᓕ ᑕᒪᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᐅᓚᑕᐅᓗᑎᑦ. ᑕᐃᓐᓇ 
ᐱᐅᓚᐅᖅᓯᒪᔪᖅ. 
 
(ᑐᓵᔨᑎᒍᑦ) ᐅᖃᖅᑏ, ᑕᒪᔅᓱᒥᖓ 
ᕿᒥᕐᕈᐊᕈᓐᓇᑎᐊᖅᑐᒍᑦ ᑖᔅᓱᒥᖓ 
ᐅᖃᐅᓯᕆᕋᑖᖅᑕᖓᓂ ᐃᓪᓗᓕᕆᔨᕐᔪᐊᒃᑯᑦ 
ᑕᒻᒪᖅᓯᒪᔪᖅᓯᐅᑦᑎᐊᓛᕐᖓᑕ ᓯᕗᓪᓕᖅᐹᕆᔭᖓᓂ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᓴᖅᑭᓚᐅᖅᓯᒪᑎᓪᓗᒋᑦ. ᑕᐃᒫᓪᓗ 
ᕿᒥᕐᕈᐊᕈᓐᓇᑎᐊᖅᑐᒍᑦ ᐃᖅᑲᓇᐃᔭᖅᑏᓐᓇᖏᓐᓂ 
ᓴᓇᔩᓐᓇᖏᓐᓂ ᑳᓐᑐᕌᒃᕋᓱᐊᕋᔅᓴᐅᓪᓗᓂ  

ᑕᑯᒃᑲᓐᓂᕈᒪᓪᓚᕆᑦᑕᕋ ᐃᑲᔫᑎᖃᓪᓚᕆᒃᑲᔭᕐᖓᑦ 
ᒥᑭᔫᑎᓄᑦ ᑳᓐᑐᕌᒃᓯᔨᐅᔪᓄᑦ. ᑕᕝᕙᓃᒍᑎᒋᒐᑦᑎᒍᑦ 
ᑕᐃᒃᑯᐊ ᓄᓇᕗᒻᒥᐅᑕᐃᑦ. ᖃᓪᓗᓈᓂ ᑳᓐᑐᕌᒃᑎᓂ  
ᐅᕙᓃᒍᑎᖃᓐᖏᓇᑦᑕ.. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 450 - 5(2): ᐊᖑᑎᓄᑦ ᕿᒫᕖᑦ 

(ᕿᓐᖑᖅ) 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓄᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᐅᖃᖅᑏ, ᑕᐃᒪ ᕿᒫᕕᑦᑕᖃᕐᖓᑦ ᑰᒐᕐᔪᒻᒥ ᐊᒻᒪ 
ᑕᐃᒪᐃᑦᑐᖃᖅᑐᓂᓗ ᓄᓇᓕᒻᒧᑦ ᐱᐅᓪᓚᕆᑦᑐᖅ 
ᐊᒻᒪᑦᑕᐅᖅ ᓴᓂᓕᕆᔭᑦᑎᓐᓄᑦ ᑕᓗᕐᔪᐊᕐᒥᐅᑦ 
ᐅᖅᓱᑑᕐᒥᐅᓄᓪᓗ. ᑐᑭᓯᓯᒪᒐᒪᓕ ᑖᓐᓇ ᕿᒫᕕᒃ 
ᒪᑐᐃᖓᕙᒻᒪᑦ ᐊᕐᓇᓄᑐᐊᖅ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᑦᑕᐅᖅ 
ᐊᑦᑕᓇᖅᑐᓃᖏᔾᔪᑎᓂ ᕿᒫᕕᓐᓂ ᒪᑐᐃᖓᔪᖃᖅᑲ 
ᐊᖑᑎᓄᑦ ᑐᕌᖓᔪᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᕈᓐᓇᖅᑐᖓ ᐃᖃᓗᓐᓂ ᐊᒻᒪ 
ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐅᖅᑲᖅᑎᑦᑎᔩ, ᖁᔭᓐᓇᒦᒡᓗ 
ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᕼᐅᒥᖓ. (ᑐᓵᔨᑎᒍᑦ) 
ᐅᖅᑲᖅᑏ, ᖃᐅᔨᒪᔪᐃᓐᓇᐅᒐᑦᑕ ᑕᐃᒪ ᐊᐃᑉᐸᕇᒃ  

ᐊᖏᖃᑎᒌᖏᓐᓇᖅᑐᐊᓘᕙᖏᒻᒪᑕ ᐊᒻᒪᓗ 
ᐊᐃᕙᓚᐅᖅᑐᑎᒃ ᑖᓐᓇ ᐊᖑᑎ ᐊᓂᖁᔭᐅᔾᔮᓲᖑᒻᒪᑦ 
ᐊᓪᓛᑦ ᓇᒧᓐᖓᕕᔅᓴᖃᖏᒃᑲᓗᐊᖅᑎᓪᓗᒍ.  
 
(ᑐᓵᔨᑎᒎᕈᓐᓃᖅᑐᖅ) ᑭᐅᓪᓗᐊᖅᑕᕆᓂᕆᓪᓗᒍ  
ᓇᓗᓚᐅᕐᒥᔪᖓ(? ᑐᓴᓐᖏᑕᖅ) ᐊᐃᕙᖃᑎᖃᖅᖢᖓ 
ᐊᐃᑉᐸᓐᓂᒃ.  
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᒥᓂᔅᑕ ᐅᓪᓗᒥᒨᖓᔪᓂᒃ 
ᓇᓗᓇᐃᖅᓯᔪᓐᓇᖅᑳ? ᑕᐃᒪᐃᑦᑐᓂ ᐊᖑᑎᓄᑦ 
ᕿᒫᕕᓐᓄᑦ ᓴᖅᑮᔪᖃᕐᓂᐊᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎ ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᖅᓱᕋᕕᑦ. 
(ᑐᓵᔨᑎᒍᑦ) ᐃᖅᑲᐃᑎᒋᐊᕈᒪᑐᐃᓐᓇᖅᑕᕋ 
ᒪᓕᒐᓕᐅᖅᑎ ᑕᐃᒃᑯᐊ ᐊᖑᑏᑦ 
ᐊᓂᒋᐊᖃᐃᓐᓇᐸᖏᑦᑐᑦ. ᐃᓪᓗ ᑭᓇᒧᑦ 
ᐊᑎᖃᕐᒪᖔᑦ ᒪᓕᓲᑦ ᐊᓂᖁᔭᐅᔪᑦ.  
 
ᒫᓐᓇᓕ ᑕᐃᒪᐃᑦᑐᓂ ᐸᕐᓇᐅᑎᖃᖏᑦᑎᐊᕋᑦᑕ 
ᐊᖑᑎᓄᑦ ᐊᕐᓇᓄᓪᓘᓐᓃᑦ ᑐᕌᖓᓂᐊᖅᑐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᓐᖑᖅ.  
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᖁᔭᒋᔭᕋ. ᑮᓇᐅᔭᐃᓛᒃ ᖃᐅᔨᒪᔪᖓ 
ᐃᓱᒫᓘᓇᐃᓐᓇᓲᖑᒻᒪᑦ ᐊᓪᓛᑦ ᐱᐅᔪᓂ 
ᓴᖅᑭᖅᑕᐅᔪᖃᕈᓐᓇᕋᓗᐊᖅᑎᓪᓗᒍ ᐱᓕᕆᔾᔪᑎᔅᓴᓂ 
ᐱᔨᑦᑎᕋᐅᑎᓂᓪᓗ.  
 
ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᔪᓐᓇᕐᓂᕋᕐᓗᓂ  

ᓇᓕᕌᕋᔅᓴᕈᓘᔭᐅᔪᓂᒃ ᓴᖅᑮᒍᑎᔅᓴᐅᔪᓂᒃ 
ᕿᒫᕕᐅᒍᓐᓇᕋᔭᖅᑐᓂᒃ 
ᓯᓂᒋᐊᖅᑐᕐᕕᐅᒍᓐᓇᕋᔭᖅᑐᓂᒃ ᐊᖑᑎᓄᑦ ᐊᒻᒪᓗ 
ᐅᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᓪᓗᒋᑦ ᒪᓕᒐᓕᐅᖅᑏᒃ 
ᑭᒃᑯᑐᐃᓐᓇᕐᓗ ᖃᐅᔨᒋᐊᕈᓐᓇᓂᐊᕐᖓᑕ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᒪᕐᕉᓐᓂᒃ 
ᐊᖏᕐᕋᖃᖏᑦᑑᓐᓂᒃ ᖃᐅᔨᓴᖅᑐᖃᓚᐅᕐᖓᑦ 
ᑕᐃᒃᑯᐊ ᐄᑉᐳᒥ ᐱᔭᕇᖅᑕᐅᕕᔅᓴᖃᓕᖅᑑᒐᓗᐊᑦ. 
ᑕᐃᒃᑯᐊ ᐊᑐᕈᓐᓇᓛᖅᑕᕗᑦ ᐸᕐᓇᐅᓯᐅᓕᕈᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅ ᖃᒥᓐᖑᐊᖅ.  
 
ᐊᐱᖅᑯᑦ 451 - 5(2): ᐸᕐᕆᔭᐅᓂᖏᑦ ᓱᕈᓰᑦ 

ᐊᔪᕈᑎᖃᖅᑐᑦ (ᖃᒥᓐᖑᐊᖅ) 
 
ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 
ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑏ, ᖁᕕᐊᓱᓚᐅᖅᑐᖓ ᑐᓴᕆᐊᔅᓴᖅ ᒥᓂᔅᑕ 
ᐅᖃᐅᓯᖃᖅᑎᓪᓗᒍ ᐱᒋᐊᕋᑖᖅᑎᓪᓗᑕ ᓄᑖᒥ 
ᐋᓐᓂᐊᕕᓕᐊᖅᑐᓄᑦ 
ᕿᑐᕐᖓᒡᒋᖃᑦᑕᕈᓐᓇᕐᓂᐊᓕᕐᖓᑕ ᕿᑐᕐᖓᒥᓂᒃ 
ᐋᓐᓂᐊᕕᓕᐊᕈᔾᔨᓗᑎᒃ. ᖁᕕᐊᒋᓪᓚᕆᑦᑕᕋᓗᐊᕋ 
ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓ ᓱᓕᒃᑲᓐᓂᖅ 
ᐱᓕᕆᒃᑲᓐᓂᕈᓐᓇᐸᓪᓚᐃᒐᑦᑕ. ᑕᐃᒃᑯᐊ 
ᕿᑐᕐᖓᓖᑦ ᐊᔪᕈᑎᓕᓐᓂᒃ 
ᐱᔭᕆᐊᑐᔪᖅᓯᐅᖅᑐᕕᔾᔪᐊᕋᓘᓲᖑᒻᒪᑕ 
ᐃᓅᑦᑎᐊᕋᓱᑐᐃᓐᓇᖅᑐᑎ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 
ᐃᖅᑲᓇᐃᔭᖅᑎᖏᓪᓗ ᐱᓕᕆᖃᑎᖃᓲᖑᒻᒪᖔᑕ 
ᐊᓯᖏᓐᓂᒃ ᐱᓕᕆᕕᐅᔪᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓂ, ᓄᓇᓕᓐᓂ ᒐᕙᒪᑯᓐᓂ  
ᐱᔨᑦᑎᕋᖅᑎᑯᓐᓂᓗ. ᑕᒪᒃᑯᐊ ᓱᕈᓯᓛᑦ ᐊᔪᕈᑎᓖᑦ  
ᐃᑲᔫᑎᖃᑦᑎᐊᐸᒃᑲᓗᐊᕐᒪᖔᑕ ᐃᓕᓴᕕᒻᒥ 
ᐱᓐᖑᐊᕐᕕᕈᓘᔭᕐᓂᓗ ᑭᒃᑯᑐᐃᓐᓇᕐᓄᑦ 
ᐃᓯᒐᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑖᔅᓱᒥᖓ 
ᐊᐱᕆᒻᒪᑦ. ᐅᖃᖅᑎ, ᐃᓛᒃᑯᑦ ᒪᑯᐊ 
ᕿᒥᕐᕈᐊᖅᑕᐅᒋᐊᖃᖅᐸᒪᑕ ᐊᑕᐅᑦᑎᒥᑦ 
ᐋᖅᑭᔅᓯᒪᔪᖃᓐᖏᑦᑐᖅ ᑭᒃᑯᓕᒫᓄᑦ ᑐᕌᖓᔪᒥ 
ᑕᒪᒃᑯᐊᖏᓛᑦ ᐱᓪᓗᒋᑦ ᒪᒃᑯᑦᑐᐃᑦ ᓱᕈᓰᓪᓘᓐᓃᑦ 
ᐊᔪᕈᑎᓖᑦ ᖃᓄᕐᓗ ᐃᓚᖏᑦ ᐊᑦᑐᖅᑕᐅᕙᒻᒪᖔᑕ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓱᓇᒃᑯᑖᖃᖅᑎᑦᑎᒐᓱᓲᑦ ᐊᔅᓴᓗᐊᓕᓐᓂᒃ 
ᐃᔅᓯᕚᕐᕕᓐᓂᒃ ᑕᒪᒃᑯᓂᖓᕈᓘᔭᖅ. 
ᐅᖃᖃᑎᖃᖅᐸᑦᑐᑎᓪᓗ ᐃᓄᓕᕆᔨᒃᑯᓐᓂᒃ 
ᑕᐃᒪᐃᒋᐊᖃᓕᕋᐃᒐᒥ ᐃᓕᓐᓂᐊᖅᑐᓕᕆᔨᒃᑯᓂᓪᓗ 
ᐊᒻᒪ ᐊᓪᓛᑦ ᐃᓪᓗᓕᕆᔨᕐᔪᐊᒃᑯᓐᓂᒃ 
ᐅᖃᖃᑎᖃᕆᐊᖃᓕᕋᐃᒐᑦᑕ ᐅᖃᖃᑎᖃᑉᐸᑦᑐᒍᑦ 
ᓴᖅᑭᕆᐊᓖᑦ ᓴᖅᑭᑦᑎᒐᓱᑦᑐᒌᑦ.  
 
ᐋᖅᑭᔅᓯᒪᔪᓪᓚᕆᑦᑕᖃᖏᑦᑐᖅ ᒪᓕᑦᑕᐅᕙᑦᑐᒥᒃ 
ᑭᒃᑯᓕᒫᓄᑦ. ᐃᓛᒃᑯᑦ ᖃᐅᔨᔭᐅᖃᑦᑕᕐᖓᑕ ᑕᒪᒃᑯᐊ 
ᐊᒻᒪᓗ ᐃᓛᒃᑯᑦ ᑲᒪᒋᔭᐅᓪᓗᑎᒃ 
ᐃᓅᓯᖃᑦᑎᐊᖁᓪᓗᒋᓂᓛᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇ, ᐅᖅᑲᖅᑏ. (ᑐᓵᔨᑎᒍᑦ) 
ᐅᖃᖅᑎ, ᐊᔪᕈᑎᓕᒻᒥᑦ ᓱᕈᓯᓛᒥ ᐱᓯᒪᑦᑎᓪᓗᓂ 
ᐊᔅᓱᕈᕐᓇᖅᑐᕕᔾᔪᐊᕌᓘᒍᓐᓇᖅᑐᖅ. ᑕᐃᒫᓪᓗ ᐃᓚᒌᑦ 
ᓴᓐᖏᓂᐊᓗᒻᒥᓂᒃ ᕿᓄᐃᓵᕈᓐᓇᓂᕐᒥᓂᒃ  

ᓴᖅᑮᑦᑎᐊᖃᑦᑕᖅᑐᑦ. ᑭᓱᓂᒃ ᐊᑐᐃᓐᓇᖅᑕᖃᖅᑲ 
ᐃᓚᒌᓄᑦ ᑕᐃᒃᑯᓄᖓ ᐱᔭᕆᐊᑐᔪᖅᓯᐅᖃᑦᑕᖅᑐᓄᑦ  
ᑕᖃᖃᑦᑕᖅᑐᓄᑦ ᐱᓯᒪᑦᑎᓪᓗᑎᒃ ᐊᔪᕈᑎᖃᖅᑐᓄᑦ 
ᐃᓚᒥᓂᒃ. ᓇᓗᓇᐃᕈᓐᓇᖅᑲᐅᓪᓗᑕᑦᑕᐅᖅ ᖃᓄᖅ  
ᑖᒃᑯᐊ ᑐᔅᓯᕌᖑᔪᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᑭᒧᐊᑦᑎᑦᑎᓂᒃᑰᑦ 
ᐊᔾᔨᒌᑉᐸᖏᒻᒪᑕᐃᓛᒃ ᑕᒪᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑎᒍᓪᓘᓐᓃᑦ ᐊᑕᐅᓯᕐᒥ ᖃᐅᔨᒪᔭᖓᓂ 
ᐅᖃᐅᓯᖃᕐᖓᓂᓛᒃ. ᐃᔅᓯᕚᖃᑎᒋᔪᓐᓇᑎᐊᖅᑕᕋ 
ᐊᒻᒪᓗ ᐃᓄᓕᕆᔨᒃᑯᑦ ᒥᓂᔅᑕᖓ 
ᐃᔅᓯᕚᖃᑎᒋᓗᑎᒍ ᓇᓂᓯᔾᔪᑎᓗᒍ 
ᐃᑲᔪᕈᑎᔅᓴᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑭᐅᕋᑖᕋᕕᑦ. ᐅᖃᖅᑏ, ᖃᐅᔨᒃᑲᖅᑕᐅᓯᒪᒐᒪᑦᑕᐅᖅ 
ᐃᓛᓐᓂᒃᑯᑦ ᐃᓕᓴᕖᑦ 
ᐃᖅᑲᓇᐃᔭᖅᑎᑭᔅᓱᓗᐊᕋᐃᒻᒪᑕ 
ᐃᑲᔪᒃᑲᓐᓂᕈᓐᓇᖅᑐᓂᒃ ᐊᔪᕈᑎᓕᓐᓂᒃ 
ᐊᖏᕐᕋᖅᑎᑕᐅᑐᐃᓐᓇᖃᑦᑕᕐᖓᑕ.  
 
ᒥᓂᔅᑕ ᑮᓇᐅᔭᔅᓯᐊᕈᔾᔨᑲᓐᓂᕈᓐᓇᕋᔭᖅᑳ ᑕᐃᒃᑯᐊ 
ᐊᔪᕈᑎᓖᑦ ᐃᓕᓐᓂᐊᖅᑏᑦ ᐃᑲᔪᖅᑎᒥᒃ 
ᐃᑲᔪᖅᑎᑖᖃᑦᑕᕈᓐᓇᓂᐊᕐᖓᑕ 
ᐃᓕᓴᕕᒻᒦᖏᓐᓇᖃᑦᑕᕈᓐᓇᓂᐊᕐᖓᑕ 
ᑕᐃᒪᐃᓪᓗᐊᖃᑎᒥᓂᒃ ᑲᑎᒻᒪᑦᑎᓗᑎᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᒃᑲ  
ᑎᓕᓂᐊᖅᑲᒃᑲ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᔨᖏᓐᓂᒃ ᐱᓕᕆᖃᑎᖃᖁᓗᒋᑦ 
ᖃᐅᔨᒐᓱᓪᓗᑕ ᖃᓄᑎᒋ ᑕᐃᒪᐃᑦᑐᓂᒃ 
ᓴᖅᑭᑦᑐᖃᓲᖑᒻᒪᖔᖅ ᖃᓄᕐᓗ  
ᐃᑲᔪᕈᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  
 
ᐊᐱᖅᑯᑦ 452 - 5(2): ᒐᕙᒪᒃᑯᑦ 

ᑐᓴᐅᒪᔪᓕᕆᔩᒃ ᐃᖅᑲᓇᐃᔮᖏᑦ 
ᐃᓐᓄᑦᑕᐅᕙᓐᓂᖏᑦ (ᒥᑭᓐᖑᐊᖅ) 

 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 
ᓯᕗᓕᖅᑎᒧᑦ.  
 
ᐊᐱᖅᑯᑎᒐ ᐅᕝᕙ, ᐅᑭᐅᒃᑯᑦ ᐊᐅᓪᓚᓚᐅᖅᑎᓐᓇᑦᑕ 
ᐃᔅᓯᕙᔭᖅᑐᖅᑐᑕ ᖃᐅᔾᔨᐊᓪᓚᔪᒐᒪ ᑐᑦᑕᕐᕕᒃ 
ᒐᕙᒪᒃᑯᑦ ᑐᑦᑕᕐᕕᖓᓂ ᐃᖅᑲᓇᐃᔮᖅᑕᖃᔪᒻᒪᑦ 
ᓴᖅᑭᔮᖅᑎᑕᐅᔪᒥᒃ. ᓯᕗᓕᖅᑎ ᐊᐱᕆᒍᒪᔭᕋ 
ᑕᐃᒃᑯᐊ ᓴᖅᑭᑦᑕᐅᒐᐃᒻᒪᑕ ᐃᖅᑲᓇᐃᔮᔅᓴᐃᑦ 
ᓄᓇᖃᑯᑖᑦᑐᒥᓃᑦ ᑕᐃᑲᓂ ᓄᓇᓕᒻᒥ 
ᐊᖏᖅᑕᐅᓂᐅᓴᓂᖅᓴᐅᒍᓐᓇᖅᑳᑦ ᐃᖅᑲᓇᐃᔮᒧᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ 
ᓇᓗᓇᐃᖅᓯᓪᓚᕆᕋᑖᓐᖏᒻᒪᑦ ᓇᓕᐊᓐᓂᒃ 
ᐃᖅᑲᓇᐃᔮᒥ ᓴᖅᑭᔮᖅᑐᒥ ᐅᖃᐅᓯᖃᕐᒪᖔᖅ 
ᒐᕙᒪᒃᑯᓐᓄᑦ ᐃᖅᑲᓇᐃᔮᖑᔪᔅᓴᐅᕗᖅ. ᒐᕙᒪᒃᑯᑦ 
ᐃᖅᑲᓇᐃᔮᖏᑦ ᐱᓪᓗᒋᑦ ᖃᓄᐃᑦᑐᑐᐃᓐᓇᑦᑎᐊᖅ 
ᒐᕙᒪᒃᑯᑦ ᐃᖅᑲᓇᐃᔮᖓᑦ ᓯᕗᓪᓕᐅᑎᑕᐅᖁᔭᐅᔪᐃᑦ 
ᓯᕗᓪᓕᐅᑎᓲᕗᑦ, ᓄᓇᕗᒻᒥ ᐃᓄᐃᑦ ᓯᕗᓪᓕᐅᓪᓗᑎᒃ 
ᓯᕗᓪᓕᓪᓚᕆᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ,  

ᒥᔅᑐ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᐃᑦᑎᐊᖅᑐᒋᕋᑖᖅᑕᕋᓗᐊᕋ. ᒐᕙᒪᒃᑯᑦ  
ᑐᑦᑕᕐᕕᖏᑦ ᐃᖅᑲᓇᐃᔭᖅᑏᑦ ᓴᖅᑭᔮᓚᐅᕐᖓᑦ 
ᐃᖅᑲᓇᐃᔮᔅᓴᖅ ᐅᑭᐅᒃᑯᑦ ᐃᔅᓯᕙᒋᐊᓚᐅᖅᑎᓐᓇᑕ. 
ᑕᐃᒪᓕ ᐊᐱᕆᒃᑲᓐᓂᓕᖅᑯᖓ, ᖃᐅᔨᒃᑲᖅᑕᐅᓯᒪᒐᒪ 
ᓂᕈᐊᖅᑎᒋᓯᒪᔭᓐᓄᑦ ᐃᖅᑲᓇᐃᔭᑲᐃᓐᓇᖅᑐᓂ 
ᐃᖅᑲᓇᐃᔭᖅᑐᖃᑲᐃᓐᓇᐸᒻᒪᑦ ᐊᒻᒪᓗ 
ᑕᐃᒃᑯᐊᑦᑕᐅᖅ ᐱᒐᓱᐊᖃᑕᐅᒍᓐᓇᕆᓪᓗᑎᒃ  
ᑐᑭᓯᓯᒪᔭᕋ ᑕᒪᓐᓇ. ᐃᓱᒪᒋᔭᐅᒋᐊᖅᑐᖃᕈᓐᓇᖅᑳ 
ᑕᒪᒃᑯᐊ ᐱᒐᓱᐊᖅᑐᓕᒫᕌᓗᐃᑦ 
ᑐᓂᓯᓯᒪᓕᖅᑎᓪᓗᒋᑦ. 
 
ᒪᓕᒐᓕᐅᖅᑎᐅᖃᑎᒐ ᐊᕐᕕᐊᑦ ᐅᐊᓐᓇᖓᓄᑦ 
ᑎᑭᕌᕐᔪᐊᒧᑦ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᐱᖃᑎᖏᓐᓂᒃ ᓂᕈᐊᖅᑐᖃᖔᑐᐃᓐᓇᕆᐊᖃᕐᒥᒻᒪᑦ 
ᑕᒪᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐊᒻᒪᓗ 
ᐃᖅᑲᓇᐃᔭᑲᐃᓐᓇᖃᑦᑕᓐᖏᑦᑐᐃᑦ 
ᐱᒐᓱᐊᖅᑎᓪᓗᒋᑦ. ᐃᒫᒃ ᐊᐱᖅᑯᑎᖃᕐᕕᒋᕙᒃᑲ, 
ᕿᒥᕐᕈᔭᐅᒐᐃᒻᒪᑕ ᐱᒐᓱᐊᕈᑏᑦ 
ᐃᓱᒪᒋᔭᐅᒋᐊᓲᖑᕚᑦ ᐃᓚᒌᓂᓪᓘᓐᓃᑦ 
ᐱᖃᑎᒌᓂᓪᓘᓐᓃᑦ 
ᓂᕈᐊᖅᑐᖃᖔᕐᓂᐅᓴᓂᐊᓐᖏᒻᒪᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑎᑕᐅᔪᓂᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᐃᑦᑐᖅᑕᖃᕆᐊᖃᓐᖏᑦᑑᒐᓗᐊᖅ 
ᐃᑲᔪᖅᓰᓂᖅᓴᐅᓂᕐᒥᒃ ᐱᖃᑎᖏᓐᓂ 
ᐃᓚᖏᓐᓂᓪᓘᓐᓃᑦ. ᐃᓛᓐᓂᒃᑯᑦ ᑕᐃᒪᐃᑦᑐᖃᓲᖅ 
ᑐᓴᐅᒪᔭᕗᑦ. ᐃᖅᑲᓇᐃᔮᓂᓪᓕ ᓴᖅᑮᔪᖃᓕᕋᐃᒻᒪᑦ 
ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᑦ ᑐᑦᑕᕐᕕᖏᑦ 
ᐃᖅᑲᓇᐃᔮᑦ ᐅᖃᐅᓯᖏᑦ ᐊᔪᓐᖏᓐᓂᖏᑦ, 
ᐊᔪᓐᖏᒋᐊᖃᕋᔭᖅᑐᐃᑦ, ᒥᑭᓂᖅᐹᕆᓗᒍ 
ᐊᔪᓐᖏᔾᔪᑎᖃᕆᐊᓖᑦ, ᑕᐃᒪᓗ 
ᐃᓚᓐᖓᑎᑦᑕᐅᑦᑕᓕᖅᑯᑦ ᐊᔪᕐᓂᖏᑦ ᐲᔭᖅᑕᐅᓗᑎᒃ. 
ᑖᒃᑯᐊᓗ ᓯᕗᓪᓕᐅᑎᑦᑎᒋᐊᖃᕐᓂᕗᑦ ᓄᓇᕗᒻᒥ 
ᐃᓄᓐᓂᒃ ᓯᕗᓪᓕᐅᑎᒃᑲᔭᖅᑕᕗᑦ.  
 
ᑕᐃᒪᓕ ᐊᐱᖅᓱᖅᑕᐅᓂᖓᓂ ᐊᓂᒍᐃᑦᑎᐊᖅᑲᑦ 
ᓂᕈᐊᖅᑐᖃᓕᕋᔭᕐᒥᔪᖅ. ᐃᓛᒃᑰᖓᑎᑦᑎᓲᖑᓐᖏᑦᑐᒍᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑎᐅᔪᓂᒃ. 
ᑕᐃᒪᐃᓕᐅᖅᑑᔮᕐᖓᑦ ᑖᓐᓇ ᒪᓕᒐᓕᐅᖅᑎ. 
ᑐᔅᓯᕋᐅᑎᓕᒫᑦ ᕿᒥᕐᕈᓲᕗᑦ ᐊᒻᒪ  

ᐊᔪᓐᖏᓂᖅᐹᖑᔮᖅᑐᑦ ᓂᕈᐊᖅᑕᐅᓲᖑᓪᓗᓂ. 
ᐊᐱᖅᓱᑕᐅᓂᖃᑦᑎᐊᓚᐅᖅᑎᓪᓗᒍ ᐊᒻᒪ 
ᐃᖅᑲᓇᐃᔭᕐᕕᒋᓚᐅᖅᓯᒪᔭᖏᑦ 
ᖃᐅᔨᓴᖅᑕᐅᓚᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᐄ, ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᒐᕋ ᑕᐃᒪ ᐃᓚᖏᑦ 
ᐱᓕᕆᐊᕐᒥᒃ ᑎᒍᒻᒥᔪᑦ ᐃᓚᖏᑦ ᐊᑕᐅᕼᐄᓐᓇᕐᒥᒃ 
ᐱᓕᕆᐊᕐᒥᒃ ᑎᒍᒻᒥᑦᑕᓐᖏᒻᒪᑕ. ᑕᒪᓐᓇᑦᑕᐅᖅ 
ᐅᔾᔨᕆᔭᐅᑦᑕᕐᒪᑦ. ᐱᓕᕆᐊᒃᓴᒥᒃ ᐆᑦᑐᕋᖅᑐᓄᑦ. 
ᐃᓚᖏᑦ ᑕᐃᒃᑯᐊ ᓂᕈᐊᖅᑕᐅᑕᖅᑐᑦ 
ᐱᓕᕆᐊᒃᑲᓐᓂᕐᒥᒃ ᒐᕙᒪᑉ ᐃᑲᓪᕌᑕ ᕼᐃᓚᑖᓂ 
ᐱᓕᕆᔭᕌᖓᑕ.  
 
ᐱᓕᕆᐊᒃᓴᑦ ᐃᓚᖏᑦ ᐊᔪᕐᓇᖅᐱᒃᕼᐃᓐᓇᐃᑦ. 
ᑕᒪᓐᓇ ᐃᒃᐱᒋᔭᐅᒃᑲᓐᓂᖅᑕᔪᖕᒪᖔᑦ 
ᓂᕈᐊᖅᖠᕐᓂᐊᕌᖓᑕ ᒐᕙᒪᒃᑯᑦ ᓄᓇᖕᓕᓂ 
ᐱᓕᕆᔨᒃᑯᖏᓐᓂᑦ ᐱᔾᔪᑎᒋᓗᐊᖅᖢᒍ ᐊᓪᓛᑦ, 
ᖃᒪᓂ’ᑐᐊᕐᒥ ᐅᔭᕋᑦᑕᕆᐊᖃᓕᖅᑎᓪᓗᒍ ᑕᒪᒃᑯᐊ 
ᐊᖁᑦᑐᖅᓯᐅᑏᑦ ᐱᔭᕆᐊᖃᕐᓂᖅᐹᖑᑎᓪᓗᒋᑦ ᐊᒻᒪ 
ᓚᐃᓴᑖᕆᐊᖃᕐᓂᖅ ᐊᒥᕼᐆᑎᓪᓗᒋᑦ, 
ᐱᓕᕆᐊᒃᑲᓐᓂᕐᒥᒃ ᑎᒍᖕᒥᓐᖏᓪᓗᑎᒃ ᑖᒃᑯᐊ 
ᓂᕈᐊᖅᑕᐅᔪᑦ ᐱᓕᕆᐊᒃᓴᒧᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ. ᒪ’ᓇ ᐅᖃᖅᑏ. ᑖᒃᑯᐊ 
ᒐᕙᒪᒃᑯᑦ ᓄᓇᓕᓐᓂ ᐱᓕᕆᔨᖏᑦ 
ᐱᓕᕆᐊᒃᕼᐊᖏᑦ ᓇᒡᒐᔾᔭᐅᒥ ᐅᓪᓗᕈᓗᑐᐃᓐᓇᕐᒧᑦ 
ᑎᑭᓪᓗᒍ ᐱᓕᕆᐅᖅᖢᑎᒃ 8:35-ᒧᑦ ᑎᑭᓪᓗᒋᑦ ᐊᒻᒪ 
ᕼᐃᓚᑖᒍᑦ ᑖᒃᑯᐊ ᒐᕙᒪᑦ ᐱᓕᕆᓗᒃᑖᖏᑦ 
ᐱᓕᕆᒃᑲᓐᓂᕈᐊᖅᐸᑕ ᐊᐱᕆᒋᐊᖃᖅᑐᑦ ᐊᒻᒪ 
ᐊᖏᖅᑕᐅᒋᐊᖃᖅᑐᑦ ᑖᒃᑯᐊ ᐱᓕᕆᐊᖃᕐᓂᐊᖅᐸᑕ 
ᐱᓕᕆᐊᖓᑕ ᕼᐃᓚᑖᓂ, ᐅᕝᕙᓘᕝᕙ 
ᓇᖕᒥᓂᖃᕐᓂᓗᖕᓂᐊᕐᓂᖅᐸᑦ ᐱᓕᕆᐊᖓᑕ 
ᐅᖓᑖᓂ, ᑖᒃᑯᐊ ᒐᕙᒪᒃᑯᑦ ᓄᓇᓕᖕᓂ 
ᐱᓕᕆᔨᖏᑦ.  
 
(ᑐᓵᔨᑎᒍᑦ) ᑕᒪᒃᑯᐊ ᐃᓂᐅᔪᑦ ᓄᓇᓕᖕᓂ 
ᑐᑦᑕᕐᕕᐅᔪᑦ ᐅᑉᓗᓗᒃᑖᖅ ᓴᓇᖃᑦᑕᖅᑐᐃᑦ ᓄᓇᕗᑦ 
ᒐᕙᒪᒃᑯᓐᓂ ᓴᓇᓂᐊᕈᑎᑦ ᑕᒪᒃᑯᐊ 
ᓇᓗᓇᐃᖅᓯᔭᕆᐊᖃᕐᒪᑕ ᐊᖏᖅᑕᐅᓗᑎᒃ. 
(ᑐᓵᔨᑎᒎᕈᓐᓃᖅᑐᖅ) ᓇᒡᒐᔾᔭᐅᒥ  

ᐅᓪᓗᕈᓗᑐᐃᓐᓇᕐᒧᑦ ᐱᓕᕆᑦᑕᕐᒪᑕ 
ᑐᒃᕼᐃᓗᐊᓐᖏᑐᖓ ᖃᓄᖅ ᕼᐃᓚᑖᒍᑦ  
ᐱᓕᕆᒐᔭᕐᒪᖔᑕ. ᓇᒡᒐᔾᔭᐅᒥ ᐅᓪᓗᕈᓗᑐᐃᓐᓇᕐᒧᑦ 
ᐊᒻᒪ ᐅᑭᐅᓗᒃᑖᖅ ᑖᓐᓇ ᐊᑐᕐᓗᒍ ᐱᓕᕆᕼᐅᕐᒪᑕ. 
ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᐅᖃᐅᓯᖏᓐᓄᑦ ᐊᕐᕌᒍᕆᔭᖅ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕ ᒥᓂᔅᑕᐅᔪᖅ 
ᐅᖃᐅᓯᓕᕆᓂᕐᒧᑦ. ᐅᖃᐅᔾᔭᐅᖦᖤᕐᓂᐊᕐᒥᒐᒪ 
ᐃᑯᖓᖔᖅ ᐊᐱᕆᓂᐊᖅᐳᑎᑦ.  
 
ᑕᐃᒪᐃᓛᒃ ᑕᒫᓂ ᓄᓇᕗᑦ ᐃᓛᒃ ᐊᕐᕌᒍᒋᔭᕗᑦ 
ᑕᒪᓐᓇ ᐅᖃᐅᓯᓕᕆᓂᖅ ᓄᓇᖃᖅᑳᖅᑐᓄᑦ 
ᐅᖃᐅᓯᓕᕆᓂᕐᒧᑦ ᑐᕌᖓᖕᒪᑦ ᖃᐅᔨᒪᓪᓗᑕᓗ. ᐊᒻᒪ 
ᑕᒪᓐᓇ ᐅᖃᐅᓯᖅᐳᑦ ᐊᔾᔨᐅᓐᖏᓛᖑᖃᑕᐅᖕᒥᖕᒪᑦ 
ᓄᓇᕐᔪᐊᓕᒫᕐᒥ ᐃᓄᒃᑎᑐᑦ ᐊᒻᒪ ᑖᓐᓇ 
ᓯᕗᓕᖅᑎᒋᔭᕗᑦ ᐅᓪᓛᖑᔪᖅ ᐅᖃᖅᑲᐅᒻᒥᖕᒪᑦ 
ᑕᒪᓐᓇ ᓄᓇᕗᑦ ᐅᒃᐱᕆᑦᑎᐊᕐᓂᕋᖅᖢᓂᐅᒃ 
ᐱᔾᔪᑎᖃᓚᐅᕐᒪᑦ ᐃᓄᐃᑦ ᐃᓕᖅᑯᓯᐊᓂᒡᓗ 
ᐅᖃᐅᓯᖓᓂᒡᓗ ᑕᒪᓐᓇ ᓲᕐᓗ ᓴᓐᖏᕚᓪᓕᖁᓪᓗᑕ 
ᓄᓇᕗᑖᕋᓱᓚᐅᖅᓯᒪᒐᑦᑕ. 
 
ᒥᓂᔅᑕ ᐊᐱᕆᓂᐊᖅᐸᒋᑦ ᑖᒃᑯᐊ ᒥᓂᔅᑕᐅᑎᓪᓗᑎᑦ 
ᒐᕙᒪᐅᑉ ᐃᓗᐊᓂ ᐅᖃᐅᓯᓕᕆᓂᕐᒧᑦ 
ᑎᓕᐅᖅᓯᒪᕖᑦ ᖃᓄᑐᐃᓐᓇᖅ ᓄᑖᒥᒃ ᑕᒪᓐᓇ 
ᐊᕐᕌᒍᒋᔭᕗᑦ ᐃᓕᑕᕆᓪᓗᒍ ᐃᓕᑕᕆᑎᓪᓗᑎᒍᑦ 
ᓄᓇᖃᖅᑳᖅᑐᐃᑦ ᐅᖃᐅᓯᖓ 
ᐃᓕᑕᕆᔭᐅᓯᒪᓂᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ, ᒥᓂᔅᑐ 
ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏᑦ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑖᓐᓇ ᐊᕐᕌᒍ 
2019 ᓄᓇᖃᖅᑳᖅᑐᑦ ᐅᖃᐅᓯᕆᔭᖓᓂᒃ ᐅᓇ  
ᐃᑉᐸᑦᓴᖅ ᐅᖃᐅᓯᕆᓚᐅᖅᑕᕋᓗᐊᕋ ᐃᓅᒐᑦᑕ 
ᑲᑎᒪᓂᕐᔪᐊᖅ ᐸᕐᓇᓯᒪᔭᕗᑦ ᐊᒻᒪᑦᑕᐅᖅ 
ᐊᑐᕐᓂᐊᖅᓱᑎᒍᑦ ᓲᕐᓗ ᐅᖃᐅᓯᕆᔭᐅᔪᑦ ᐊᕐᕌᒍᑕᒫᑦ. 
ᑖᓐᓇ ᐅᖃᐅᓯᓕᕆᓂᕐᒥᒃ ᐱᔾᔪᑎᖃᖅᑐᒥᒃ  
ᑲᑎᒪᑎᑦᓯᖃᑦᑕᕈᒪᒐᓗᐊᖅᑐᒍᑦ ᓯᕗᓕᖅᑎᒋᔭᐅᔪᐃᑦ 
ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᖃᑕᐅᓗᑎᒃ.  
 
ᑭᓯᐊᓂᑦᑕᐅᖅ ᐅᓇ ᐅᖃᐅᓯᕗᑦ 2.0 ᑕᕝᕗᖓ 
ᓴᖅᑭᓚᐅᕐᒥᔭᕋ. ᐱᕕᖃᖅᑎᑦᓯᒻᒪᑦ ᒐᕙᒪᐅᓪᓗᑕ 
ᐃᒻᒥᒃᑰᖓᔪᒃᑯᑦ ᐸᕐᓇᓯᒪᐅᑎᖃᕈᓐᓇᖁᓪᓗᑕ 
ᐅᖃᐅᓯᓕᕆᓂᕐᒥᒃ ᑕᐃᑰᓇ 
ᓇᓗᓇᐃᔭᖅᐸᓪᓕᐊᕙᓪᓕᐊᒐᓱᐊᖅᓯᒪᔭᕗᑦ ᓇᐅᒃᑯᑦ 
ᖃᓄᕐᓗ ᐱᔨᑦᓯᕋᐅᑎᕗᑦ ᐊᐅᓚᔾᔪᑎᒋᖃᑦᑕᖅᑕᕗᑦ 
ᐅᖃᐅᓯᓕᕆᓂᒃᑯᑦ 
ᐊᑐᕐᓂᖅᓴᐅᒍᓐᓇᖃᑦᑕᕐᓂᐊᕐᒪᖔᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ. ᐃᓛᒃ 
ᑕᒪᓐᓇ ᐃᓕᑕᕆᔭᐅᓂᖓ ᐱᒻᒪᕆᐊᓘᖕᒪᓂᓛᒃ. ᐊᒻᒪ 
ᐃᓛᒃ ᐊᕐᕌᒍᕆᑐᐃᓐᓇᓐᖏᑕᑦᑎᓐᓂ ᑕᐃᒪᓐᖓᓕᒫᖅ 
ᓄᓇᕗᑖᓚᐅᖅᓯᒪᒐᑦᑕ ᑕᒪᓐᓇ ᐅᖃᐅᓯᖅ 
ᐊᒃᓱᕉᑎᒌᓐᓇᕆᐊᖃᕋᑦᑎᒍᑦ, ᐊᓯᐅᒋᐊᖃᓐᖏᒻᒪᑦ. 
ᓂᓪᓕᖃᑦᑕᖅᑐᓪᓗ ᒪᓕᒐᓕᐅᖅᑎᐅᖃᑎᒃᑲ ᐊᒥᓱᐃᑦ 
ᑕᒪᑐᒥᖓ ᐅᖃᐅᓯᖅ ᐱᔾᔪᑎᒋᓪᓗᒍ.  
 
ᑕᐃᒪᓕ ᑕᒡᕙᓂ ᒐᕙᒪᐅᑉ ᐃᓗᐊᓂ, ᐊᖏᖃᑎᒌᒃ 
ᐃᓛᒃ, ᐊᖏᖅᓯᒪᑦᑎᐊᖅᑐᒃᓴᐅᕗᑦ ᒐᕙᒪᐅᑉ ᐃᓗᐊᓂ 
ᐃᓄᒃᑎᑐᑦ ᑕᒪᓐᓇ ᐅᖃᐅᓯᖅ 
ᐊᑐᖅᑕᐅᒃᑲᓐᓂᕆᐊᖃᕐᓂᖓᓂᒃ, 
ᐊᑐᖅᑕᐅᒃᑲᓐᓂᕆᐊᖃᓪᓚᕆᖕᒪᑦ. 
ᐊᐱᕆᓂᐊᓕᖅᐳᖓ, ᒥᓂᔅᑕᐅᑎᓪᓗᑎᑦ ᒐᕙᒪᐅᑉ 
ᐃᓗᐊᓂ, ᐃᓄᒃᑎᑐᑦ ᐅᖃᕈᓐᓇᓐᖏᑦᑐᓂᒃ  

ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒥᒃ ᐱᑕᖃᕐᓂᐊᖅᐹ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏᑦ. ᐊᒻᒪᓗ ᖁᔭᓐᓇᒦᒃ ᐊᒡᒎᑉ 
ᒪᓕᒐᓕᐅᖅᑎᖓ ᐊᐱᖅᓱᕐᒪᑦ. ᑖᒃᑯᐊ ᑕᐃᑲᓂ  
ᐅᖃᐅᓯᕗᑦ 2.0 ᐃᓗᐊᓂ, ᓯᑕᒪᐃᓕᖓᖅᑲᖓᔪᓂᑦ 
ᑐᑭᒧᐊᒍᑎᖃᕐᓂᐊᕋᓱᐊᕈᒪᓂᐊᑦᑕ. ᐃᓕᓐᓂᐊᕐᕕᐅᑉ 
ᐃᓗᐊᓂ, ᐱᓕᕆᕝᕕᐅᑉ ᒐᕙᒪᐅᑉ ᐃᓗᐊᓂ, 
ᐱᔨᑦᓯᕋᐅᑏᑦ ᐊᒻᒪᓗ ᐱᓕᕆᐊᖑᔪᐃᑦ, 
ᓇᒻᒥᓂᖃᖅᑐᐃᑦ ᐃᓚᐅᖃᑕᐅᓗᑎᑦᑕᐅᖅ 
ᐊᒻᒪᓗᑦᑕᐅᖅ ᐅᖃᐅᓯᖅ 
ᒪᑭᒋᐊᒃᑲᓐᓂᕋᓱᐊᕈᓐᓇᖁᓪᓗᑕ. 
 
ᑕᕝᕙᓂ ᒐᕙᒪᐅᑉ ᐃᓗᐊᓂ ᑖᒃᑯᐊ 
ᑐᑭᒧᐊᒍᑎᒃᓴᐅᒃᑲᓐᓂᕐᓂᐊᖅᑐᐃᑦ 
ᓇᓗᓇᐃᖅᓯᒪᔫᒐᓗᐊᑦ ᑖᓐᓇ ᐃᓗᐊᒍᑦᑕᐅᖅ 
ᐃᖅᑲᓇᐃᔭᖅᑏᑦ ᐅᖃᐅᕈᓐᓇᓐᖏᑐᐊᖅᐸᑕ 
ᑕᒪᒃᑯᓄᖓ ᐱᓕᒻᒪᒃᓴᐅᑎᓂᒃ ᐱᓕᕆᐊᓂᒃ 
ᐊᑐᐃᓐᓇᐅᓂᖃᕈᓐᓇᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 
ᐅᖃᖅᑏᑦ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᐅᖃᐅᓯᓕᕆᓂᖅ ᐱᒻᒪᕆᐅᑎᓪᓗᒍ ᖃᐅᔨᒪᓪᓗᑕᓗ 
ᑕᒡᕙᓂ ᒪᓕᒐᓕᐅᕐᕕᑦᑎᓐᓂ ᑕᐃᓐᓇ ᓄᑖᖅ 
ᒪᓕᒐᒃᓴᖅ ᐃᓕᓐᓂᐊᕐᕕᖕᒧᑦ ᑐᕌᖓᔪᖅ ᓲᕐᓗ 
ᑕᒪᑐᒥᖓ ᐊᔭᐅᖅᑐᕐᔮᕈᓐᓃᕐᒪᑕ ᐃᓄᒃᑎᑐᑦ 
ᐅᖃᐅᓯᖅ ᐱᒻᒪᕆᐅᑎᓪᓗᒍ ᐃᓕᓐᓂᐊᕐᕕᑦᑎᓐᓂ.  
 
ᑕᒡᕘᓇ ᑖᓐᓇ ᐊᒃᓱᕉᒃᑲᓐᓂᖁᑐᐃᓐᓇᓪᓚᕆᑦᑕᕋ 
ᒥᓂᔅᑕ. ᐊᒻᒪ ᐅᐱᒋᕐᔪᐊᖅᐸᓚᐅᕋᒃᑯᑦ ᑕᒫᓂ 
ᒪᓕᒐᓕᐅᖅᑎᐅᑎᓪᓗᑕ ᐃᓄᒃᑎᑐᑦ 
ᐅᖃᓪᓚᓐᓂᕐᒥᓂᒃ ᓴᓐᖏᓪᓚᕆᖕᒪᑦ. ᐊᒻᒪᓗ 
ᑕᒪᑐᒥᖓ ᐅᒃᐱᕆᑦᑎᐊᕐᒥᔭᕋ ᑕᒪᑐᒥᖓ  

ᐊᒃᓱᕉᑎᖃᖅᑐᖅ ᒥᓂᔅᑕᐅᒐᒥᑦᑕᐅᖅ.  
 
ᑕᐃᒪ ᑭᖑᓪᓕᖅᐹᒥᒃ ᑖᒃᑯᐊ ᐅᖃᕈᓐᓇᓐᖏᑦᑐᐃᑦ  
ᐃᓄᒃᑎᑐᑦ ᒐᕙᒪᐅᑉ ᐃᓗᐊᓂ, 
ᐊᔭᐅᖅᑐᒃᑲᓐᓂᓚᐅᒃᑭᑦ ᐃᓕᓐᓂᐊᕆᐊᖃᖅᑐᑦ.  
ᓄᓇᕗᒻᒦᒻᒪᑕ ᐃᓕᓐᓂᐊᕆᐊᖃᖅᑐᑦ. 
ᐊᓯᐊᒎᕐᕕᖃᓐᖏᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏᑦ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 
ᑖᒃᑯᐊ ᐃᖅᑲᓇᐃᔭᖅᑏᑦ ᓲᕐᓗ 
ᐊᑐᐃᓐᓇᖃᕐᕕᐅᑎᒍᒪᐃᓐᓇᖅᑕᕗᑦ 
ᐃᓕᓐᓂᐊᕈᑎᒃᓴᓂᒃ ᐊᒻᒪᑦᑕᐅᖅ ᐱᒍᒪᓂᖃᕐᓗᑎᑦ 
ᐱᐅᓂᖅᓴᒃᑲᓐᓂᐅᒐᔭᖅᑐᖅ.  
 
ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᓂᑦᑕᐅᖅ 
ᐅᔾᔨᕆᒐᓱᐊᖅᓯᒪᒻᒥᔭᕗᑦ ᓲᕐᓗ ᑖᒃᑯᐊ 
ᐅᖃᕆᐅᖅᓴᐸᓪᓕᐊᖃᑦᑕᖅᑐᐃᑦ 
ᐃᓕᓐᓂᐊᖅᑎᖁᑎᕗᑦ ᑕᑉᐸᐅᖓ 
ᐃᓕᓐᓂᐊᖃᓯᐅᑎᓗᑦᑕᐅᖅ ᐱᒍᓐᓇᕐᒥᒻᒪᑕ. ᑖᓐᓇ 
ᐅᑦᑑᑎᒋᓐᖑᐊᑐᐃᓐᓇᖅᑲᕋ. 
 
ᑭᓯᐊᓂ ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᒐᕙᒪᐅᑉ 
ᐊᕕᑦᑐᖅᓯᒪᔪᖁᑎᖏᑦ ᐸᕐᓇᐅᑎᖏᓐᓂᒃ 
ᐊᑐᓕᖅᑎᑦᓯᕙᓪᓕᐊᓂᐊᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 454 - 5(2): ᓴᓇᔭᐅᓂᖓ ᓄᑖᖅ 

ᑎᒍᔭᐅᓯᒪᕕᒃ - ᐃᓄᓐᓂᒃ 
ᐃᖅᑲᓇᐃᔭᖅᑎᖃᕈᑕᐅᓂᖓ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᐅᓐᖏᓛᖅ  

ᑭᖑᓪᓕᖅᐹᖑᓗᓂ.  
 
>>ᐃᒡᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ ᓂᑯᕕᑦᑐᖓ ᐅᓇ 
ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓ ᒫᑦᓯ 5-ᖑᑎᖦᖢᒍ.  
 
ᐅᓇ ᑎᒍᔭᐅᕝᕕᒃᕼᐊᖅ ᑎᒍᔭᐅᕝᕕᐅᓂᐊᖅᑐᖅ ᑕᒫᓂ 
ᐃᖃᓗᖕᓂ. ᑕᐃᒪᒎᖅ ᓇᓗᓇᐃᔭᓚᐅᕐᒪᑦ 
ᕼᐊᓇᐅᒋᐊᕈᒫᓕᕐᒪᑦ ᑕᒡᕙᓂ ᑕᖅᑭᕆᔭᑦᑎᓐᓂ. 
ᐃᓄᐃᑦ ᐱᓕᕆᓂᐊᕐᒪᖔᑖ ᖃᑉᓯᑦ ᑕᒪᓐᓇ ᐃᒡᓘᑉ 
ᐃᓗᐊᓂ ᐅᖃᐅᕼᐃᕆᑦᑕᖅᕼᐃᒪᒐᑉᑎᒍᑦ, ᑕᒪᑦᓱᒪᑉ 
ᐃᓗᐊᓂ. 
 
ᑕᐃᒪ ᕼᐃᕗᓪᓕᖅᐹᒥᒃ ᓇᓗᓇᐃᔭᖅᑑᓪᓗᐊᕐᒪᖔᑦ 
ᒥᓂᔅᑕ ᑖᓐᓇ ᐃᓄᐃᑦ ᓴᓇᔪᓕᕆᓂᕐᒧᑦ ᐃᓗᓕᖏᑦ 
ᓈᕼᐊᐅᑎᖓ ᖃᑦᓯᐅᓂᐊᕐᒪᖔᖅ ᑕᒪᑐᒪᑉ 
ᐃᓗᐊᓂ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᒪᐃᓐ ᐊᐱᕆᒐᕕᑦ. 
ᑖᓐᓇ ᐃᑲᔪᖅᑕᐅᕝᕕᒃ ᐱᓚᑕᖅ ᑲᑐᔾᔨᖃᑎᒌᖏᑦ 
ᓵᓚᒃᓴᓚᐅᕐᒪᑕ ᑏᓰᕝᕙ 11, 2018-ᖑᑎᓪᓗᒍ 
ᑖᒃᑯᐊ ᐃᓄᐃᑦ 20 ᐳᓴᒥᒃ ᓴᓇᓂᐊᖅᑐᐃᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ 
ᓇᓗᓇᐃᔭᕋᖕᓂ ᑕᒪᓐᓇ. ᑕᐃᒪ ᑖᒃᑯᐊ 
ᑕᖅᑭᕆᔭᑦᑎᓐᓂ ᕼᐊᓇᒋᐊᕐᓂᐊᕐᓂᕋᖅᕼᐃᒪᒻᒪᒋᑦ.  
ᑕᐃᒪᖄ ᓇᓪᓕᐊᓄᑦ ᓄᓇᓕᖕᓄᑦ ᐱᓕᕆᐊᒃᕼᐊᓂᒃ 
ᐅᒃᑯᐃᓐᖔᖅᑎᑦᑎᕼᐃᒪᒻᒪᖔᑕ ᑖᑉᑯᐊ 
ᐱᓕᕆᔨᒋᔭᐅᔪᑦ?  

ᕼᐊᓂᕋᔭᒻᒥᐅᑕᐅᒐᒥ ᑕᕝᕙ ᐱᓚᑕᖅ 
ᑲᑐᔾᔨᖃᑎᒌᖏᑦ ᑐᑭᕼᐃᑦᑎᐊᕋᔭᕈᒪᓕ ᐃᒻᒪᖃ  
ᕼᐊᓂᕋᔭᒻᒥᐅᑕᓂᒃ ᐅᕝᕙᓘᓐᓃᑦ ᐃᒡᓗᓕᒻᒥᐅᑕᓂᒃ 
ᐱᓕᕆᔨᑖᕐᓂᓗᓐᓂᐊᑦ ᑕᒫᓐᖓᑐᐃᓐᓇᐅᓐᖏᑦᑐᑦ 
ᐃᖃᓗᓐᓂ? ᑎᑭᑎᑦᑎᓂᐊᕐᓚᓕᐊᕐᒪᑕ ᐱᓕᕆᔨᓂᒃ 
ᓇᑭᑐᐃᓐᓇᖅ ᑲᓇᑕᐅᑉ ᐃᓗᐊᓂ ᓄᓇᕗᑦ 
ᐃᖃᓗᐃᑦ ᕼᐃᓚᑖᓂᕼᐃᐅᑦᑐ 
ᐃᓚᒋᔭᐅᒋᐊᖃᖅᑰᕐᒪᑕ ᐃᕼᐅᒪᒋᔭᒃᑯᑦ ᑭᕼᐃᐊᓂ 
ᑕᒻᒪᐃᔭᑐᐃᓐᓇᕆᐊᖃᖅᑐᖓᖃᐃ.  
 
ᓇᓗᓇᐃᔭᖅᑑᓪᓗᐊᕐᒪᖔᖅ ᒥᓂᔅᑕ ᐱᓕᕆᐊᒃᕼᐊᑦ 
ᑕᒪᑦᕼᐅᒪ ᐃᓗᐊᓂᕼᐃᐅᓂᐊᕐᑐᑦ ᓇᓕᐊᓐᓄᑦ 
ᓄᓇᓕᓐᓄᑦ ᐊᑐᐃᓐᓇᐅᑎᑕᐅᕼᐃᒪᒻᒪᖔᑕ? ᒪ’ᓇ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᖕᒪᑦ. 
ᓇᓗᓇᐃᖅᓯᖅᑲᐅᒐᒪ ᐱᓚᑕᖅ ᓂᕈᐊᖅᑕᐅᖕᒪᑕ 
ᑖᒃᓱᒧᖓ ᓴᓇᓂᐊᖅᑐᐃᑦ ᐃᓄᐃᑦ ᓴᓇᔪᒃᓴᐃᑦ 20 
ᐳᓴᒦᓂᐊᖅᑐᖅ ᐊᖏᖃᑎᒌᔅᓯᒪᔪᒍᑦ. ᑖᓐᓇ 
ᓴᓇᔪᓐᓇᕈᓐᓇᕆᐊᖃᓐᖏᓐᓂᖅ ᐃᖃᓗᖕᒥᐅᑦ 
ᓯᓚᑖᓂ ᐱᖁᓐᓇᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ, 
ᓂᕆᐅᖕᓂᖃᑦᑎᐊᕐᒥᔪᖓᑦᑕᐅᖅ ᑕᐃᒪᓐᓇᑦᑕᐅᖅ 
ᓂᕆᐅᕐᓂᖃᑐᐃᓐᓇᖅᑐᖓ ᑭᓯᐊᓂ ᒥᓂᔅᑑᖏᓐᓇᒪ 
ᑖᒃᑯᓄᖓ ᐊᖓᔪᖅᑳᖑᓐᖏᓐᓇᒪᓕ. ᑖᓐᓇ ᒥᓂᔅᑕ 
ᐱᓕᕆᖃᑎᖃᕈᓐᓇᖅᐸ ᓂᕈᐊᖅᑕᐅᔪᐃᑦ ᑕᒪᒃᑯᐊ 
ᐃᖅᑲᓇᐃᔮᒃᓴᐅᓂᐊᖅᑐᐃᑦ ᑖᔅᓱᒧᖓ 
ᓴᖅᑭᑎᑕᐅᔪᓐᓇᖁᓪᓗᒋᑦ ᓄᓇᓕᖕᓂᑦ ᐃᖃᓗᐃᑦ 
ᐊᕙᓗᐊᓂ ᑕᕐᕆᔭᕈᓐᓇᖁᓪᓗᒋᑦ ᑕᐃᒪᓐᓇ 
ᐱᓂᐊᖅᐹ? ᐄᓘᕝᕙ ᐋᒡᒐᓘᕝᕙ? ᖁᔭᓐᓇᒦᒃ,  

ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ ᒪᐃᓐ 
ᐊᐱᕆᒐᕕᑦ. ᐃᓕᒃᑐᑦ ᑕᒪᒃᑯᐊᑦᑕᐅᖅ 
ᐅᒃᐱᕆᑦᑎᐊᑕᒃᑲ ᐃᓄᐃᑦ ᓴᓇᑎᑕᐅᓂᖏᑦ ᑕᒪᓐᓇ 
ᓴᓇᒋᐊᖃᖅᑐᑦ ᐃᓄᐃᑦ ᑕᐃᒪᓐᓇ ᐊᖏᒻᒪᑦ. 
ᑕᐃᒪᓐᓇᐃᓕᐅᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯ 
ᐊᐱᖅᓱᕈᓐᓇᕐᓂᖅ ᐃᓚᒋᐊᖅᓯᒪᓂᖓ ᐃᓱᓕᒻᒪᑦ 
ᐃᓚᒋᐊᒃᑲᓐᓂᕈᓐᓇᕋᓂᓗ. ᑕᐃᒪᐃᒻᒪᑦ 
ᑲᔪᓯᓂᐊᖅᑐᒍᑦ ᑲᑎᒪᔾᔪᑎᑦᑎᓐᓄᑦ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 028 - 5(2): 

ᐃᓕᓐᓂᐊᓂᕐᒥᒃ ᐃᓱᓕᒃᓯᓂᐅᔪᑦ ᓈᓴᐅᑎᖏᑦ 
(ᒪᐃᓐ) 

ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. 
ᐊᐱᖅᑯᑎᕼᐊᖃᖅᑐᖓ ᑎᑎᖅᑲᑎᒍᑦ 
ᐃᓕᓐᓂᐊᖅᑐᓕᕆᓂᐅᑉ ᒥᒃᕼᐋᓄᑦ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ ᑐᕌᖓᑉᓗᑎᑦ. 
ᐃᓕᓐᓂᐊᕌᓂᑦᑕᖅᑐᑦ ᒥᒃᕼᐋᓄᑦ ᓄᓇᕗᑦ ᐃᓗᐊᓂ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᐱᖅᑯᑎᒃᑲ 
ᑎᑎᕋᖅᓯᒪᔭᒃᑲ ᐅᖃᓕᒫᖅᑐᑐᑦ ᑎᑎᕋᕐᓗᑎᒃ ᑭᓯᐊᓂ 
ᐱᔭᕆᐊᖃᖅᐸ ᐅᖃᓕᒫᕈᓐᓇᖅᑕᒃᑲ?  
 
>>ᐃᒡᓚᖅᑐᑦ 
 
ᓈᒻᒪᒃᑐᖅ. 

1. ᐅᑯᓄᖓ ᐃᓕᓐᓂᐊᕐᓇᐅᔪᓄᑦ ᐊᕐᕌᒍᓄᑦ, 
ᐊᕕᑦᑐᖅᓯᒪᓗᒋᑦ ᓄᓕᑦᑎᒍᑦ ᐊᒻᒪᓗ  
ᐃᓕᓴᕕᑦᑎᒍᑦ, ᖃᑦᑎᑦ ᐃᓕᓐᓂᐊᖅᑏᑦ 
ᐱᔭᕇᖅᑐᒥᓃᑦ ᒍᕋᐃᑦ 12ᒥᒃ, ᐱᔭᕇᕐᓂᕆᕙᑦ 
ᓄᓇᕗᒥ ᓯᓚᑦᑐᓴᖅᕕᒻᒥᑦ 
ᐃᓕᑕᕆᔭᐅᔾᔪᑎᑖᖅᑐᑎᒃ: 

 
a. 2017-2018 
b. 2016-2017 
c. 2015-2016 

 
2. ᐅᑯᓄᖓ ᐃᓕᓐᓂᐊᕐᓇᐅᔪᓄᑦ ᐊᕐᕌᒍᓄᑦ, 

ᐊᕕᑦᑐᖅᓯᒪᓗᒋᑦ ᓄᓇᓕᑦᑎᒍᑦ 
ᐃᓕᓴᕕᑦᑎᒍᓪᓗ, ᖃᑦᑎᑦ ᐃᓕᓐᓂᐊᖅᑏᑦ 
ᐱᔭᕇᖅᑐᒥᓃᑦ ᒍᕋᐃᑦ 12ᒥᒃ, ᐱᔭᕇᕐᓂᓐᖏᓚᑦ 
ᓄᓇᕗᒥ ᓯᓚᑦᑐᓴᖅᕕᒻᒥᑦ 
ᐃᓕᑕᕆᔭᐅᔾᔪᑎᑖᕋᑎᒃ: 

 
a. 2017-2018 
b. 2016-2017 
c. 2015-2016 

 
3. ᐅᑯᓄᖓ ᐃᓕᓐᓂᐊᕐᓇᐅᔪᓄᑦ ᐊᕐᕌᒍᓄᑦ, 

ᐊᕕᑦᑐᖅᓯᒪᓗᒋᑦ ᒍᕋᐃᑦ 10, 11, ᐊᒻᒪᓗ 12, 
ᖃᑦᑎᑦ ᐃᓕᓐᓂᐊᖅᑏᑦ ᓈᓴᐅᑎᑖᕐᓂᖅᑲᑦ 
50% ᐅᖓᑖᓄᑦ ᐃᓕᓐᓂᐊᖅᓯᒪᓂᖏᑦ 
ᖃᐅᔨᓴᖅᑕᐅᑎᓪᓗᒋᑦ: 

 
a. 2017-2018 
b. 2016-2017 
c. 2015-2016 

 
4. ᐅᑯᓄᖓ ᐃᓕᓐᓂᐊᕐᓇᐅᔪᓄᑦ ᐊᕐᕌᒍᓄᑦ, 

ᐊᕕᑦᑐᖅᓯᒪᓗᒋᑦ ᒍᕋᐃᑦ 10, 11, ᐊᒻᒪᓗ 12, 
ᖃᑦᑎᑦ ᐃᓕᓐᓂᐊᖅᑏᑦ ᓈᓴᐅᑎᑖᕐᓂᖅᑲᑦ 50 
ᐳᓴᓐ ᐊᑖᓂᑦ ᐃᓕᓐᓂᐊᖅᓯᒪᓂᖏᑦ 
ᖃᐅᔨᓴᖅᑕᐅᑎᓪᓗᒋᑦ: 

 
a. 2017-2018 
b. 2016-2017 
c. 2015-2016 

 
5. ᐅᑯᓄᖓ ᐃᓕᓐᓂᐊᕐᓇᐅᔪᓄᑦ ᐊᕐᕌᒍᓄᑦ,  

ᐊᕕᑦᑐᖅᓯᒪᓗᒋᑦ ᒍᕋᐃᑦ 10, 11, ᐊᒻᒪᓗ 12, 
ᖃᑦᑎᑦ ᐃᓕᓐᓂᐊᖅᑏᑦ ᖃᐅᔨᔭᐅᓐᓂᖅᑲᑦ  
ᐃᓄᒃᑎᑐᑦ ᐅᖃᐅᓯᕐᒥᒃ ᐊᔪᓐᖏᒻᒪᑕ: 

 
a. 2017-2018 
b. 2016-2017 
c. 2015-2016 

 
6. ᐅᑯᓄᖓ ᐃᓕᓐᓂᐊᕐᓇᐅᔪᓄᑦ ᐊᕐᕌᒍᓄᑦ, 

ᖃᑦᑎᑦ ᐃᓕᓐᓂᐊᖅᑏᑦ ᐱᔭᕇᖅᑐᒥᓃᑦ ᒍᕋᐃᑦ 
12ᒥᒃ, ᖃᐅᔨᓴᖅᑕᐅᒐᒥᒃ ᖃᐅᔨᔭᐅᓐᓂᖅᑲᑦ 
ᒪᕐᕉᓐᓂᑦ ᐅᖃᐅᓰᓐᓂᒃ ᐊᔪᓐᖏᒻᒪᑕ: 

 
a. 2017-2018 
b. 2016-2017 
c. 2015-2016 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᖅᑰᕐᒪᑦ ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ 
ᐊᐱᖅᑯᑎᖏᑦ ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᑕᐅᓯᒪᖁᓪᓗᓂᒋᑦ ᑲᑎᒪᔾᔪᑎᕕᓂᕐᓂ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ 
ᑎᑎᕋᖅᓯᒪᓂᐊᖅᐳᑦ ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ 
ᑲᑎᒪᔾᔪᑎᕕᓂᕐᓂ.  
 
ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ.  
 
ᑎᑎᖅᑲᒃᑯᑦ ᐊᐱᖅᑯᑦ 029 - 5(2): 

ᓂᕿᑖᕈᑎᑖᖃᑦᑕᖅᑐᑦ ᓄᓇᕗᒻᒥ 
ᐃᓕᓐᓂᐊᖅᑎᓄᑦ (ᒪᐃᓐ) 

 
ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᒫᓐᓇ 
ᑖᒃᑯᐊ ᐃᓄᓕᕆᔨᒃᑯᓐᓄᑦ ᑐᒃᓯᕋᖅᑐᑦ ᑮᓇᐅᔭᕐᒧᑦ 
ᐃᑲᔪᖅᑕᐅᖃᑦᑕᖅᑐᐃᑦ ᓄᓇᕗᒻᒥ 
ᐃᓕᓐᓂᐊᕆᐊᖅᑐᐃᑦ.  
 
ᑖᒃᑯᐊ ᐊᐱᖅᑯᑎᒃᑲ ᑕᐃᒪᓐᓇ ᐅᖃᓕᒫᖅᑐᑐᑦ 
ᓴᖅᑭᖁᔭᒃᑲ. 

1. ᐅᖃᖅᑏ, ᐅᑯᓇᓂ ᐃᓕᓐᓂᐊᕐᓇᐅᑉ 
ᐊᕐᕌᒍᖏᓐᓂ, ᖃᔅᓯᑦ ᓄᓇᕗᒻᒥᐅᑕᐃᑦ  
ᐃᓕᓴᖅᑏᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓚᐅᖅᐸᑦ  
ᐃᓕᓐᓂᐊᕆᐊᖅᓯᒪᑎᓪᓗᒋᑦ ᖁᕝᕙᓯᖕᓂᖅᓴᓄᑦ 
ᓯᓚᑦᑐᖅᓴᕐᕕᒡᔪᐊᕐᓄᑦ:  

 
a. 2017-2018 
b. 2016-2017 
c. 2015-2016 

 
2. ᐅᑯᓇᓂ ᐃᓕᓐᓂᐊᕐᓇᐅᑉ ᐊᕐᕌᒍᖏᓐᓂ, 

ᐃᓕᓐᓂᐊᕈᑏᑦ ᐊᔾᔨᒌᓐᖏᑦᑐᓂᒃ 
ᓇᓗᓇᐃᒃᑯᑕᖏᑦᑎᒍᑦ 
ᐊᒡᒍᖅᑐᖅᑕᐅᓯᒪᑎᓪᓗᒋᑦ (ᐸᐃᑉᐹᖅᑖᕈᑏᑦ, 
ᓇᓗᓇᐃᒃᑯᑕᐃᑦ ᐅᕝᕙᓘᓐᓃᑦ ᐊᓯᖏᑦ), ᖃᔅᓯᑦ 
ᐃᓕᓴᖅᑏᑦ ᓄᓇᕗᒻᒥᐅᑕᐃᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓚᐅᖅᐸᑦ ᖁᕝᕙᓯᖕᓂᖅᓴᓂ 
ᓯᓚᑦᑐᖅᓴᕐᕕᒡᔪᐊᕐᓂ 
ᐃᓕᓐᓂᐊᕆᐊᖅᓯᒪᑎᓪᓗᒋᑦ: 

 
a. 2017-2018 
b. 2016-2017 
c. 2015-2016 

 
3. ᐅᑯᓇᓂ ᐃᓕᓐᓂᐊᕐᓇᐅᑉ ᐊᕐᕌᒍᖏᓐᓂ, ᖃᔅᓯᑦ 

ᐃᓕᓴᖅᑏᑦ ᓄᓇᕗᒻᒥᐅᑕᐃᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓚᐅᖅᐸᑦ ᖁᕝᕙᓯᖕᓂᖅᓴᓂ 
ᓯᓚᑦᑐᖅᓴᕐᕕᖕᓂ ᐃᓕᓐᓂᐊᕆᐊᖅᓯᒪᑎᓪᓗᒋᑦ 
ᓴᓇᔨᓪᓚᕆᓐᖑᕆᐅᖅᓴᕐᓂᕐᒥᒃ: 

 
a. 2017-2018 
b. 2016-2017 
c. 2015-2016 

 
4. ᐅᑯᓇᓂ ᐅᑯᓇᓂ ᐃᓕᓐᓂᐊᕐᓇᐅᑉ 

ᐊᕐᕌᒍᖏᓐᓂ, ᖃᔅᓯᑦ ᐃᓕᓴᖅᑏᑦ 
ᓄᓇᕗᒻᒥᐅᑕᐃᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓚᐅᖅᐸᑦ ᓄᓇᕗᑦ ᓯᕗᓂᒃᓴᒧᑦ 
ᐃᓕᓐᓂᐊᕆᐊᖅᓯᒪᑎᓪᓗᒋᑦ: 

 
a. 2017-2018 
b. 2016-2017 
c. 2015-2016 

 
5. ᐅᑯᓇᓂ ᐃᓕᓐᓂᐊᕐᓇᐅᑉ ᐊᕐᕌᒍᖏᓐᓂ, ᖃᔅᓯᑦ 

ᐃᓕᓴᖅᑏᑦ ᓄᓇᕗᒻᒥᐅᑕᐃᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓚᐅᖅᐸᑦ  

ᐃᓕᓐᓂᐊᕆᐊᖅᓯᒪᑎᓪᓗᒋᑦ ᓇᓕᐊᑐᐃᓐᓇᕐᓂᒃ  
ᐊᐱᖅᑯᑏᑦ 1, 2, 3 ᐅᕝᕙᓘᓐᓃᑦ 4-ᒥ  
ᐃᓕᓐᓂᐊᕆᐊᖅᓯᒪᑎᓪᓗᒋᑦ: 

 
a. 2017-2018 
b. 2016-2017 
c. 2015-2016 

 
6. ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ 

ᖃᓄᐃᑦᑐᓂᒃ ᐊᑲᐅᓐᖏᓕᐅᕈᑎᖃᓚᐅᖅᐸᑦ 
ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓇᓱᒃᑎᓪᓗᒋᑦ ᒫᓐᓇ 
ᖃᕆᓴᐅᔭᒃᑰᖅᑐᑦ ᖃᕆᓴᐅᔭᓪᓗ ᐃᓚᒃᓴᖏᑦ 
ᐊᑐᖅᖢᒋᑦ? 
 

ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᓪᓗᒋᑦ 
ᑲᑎᒪᔾᔪᑎᕕᓂᕐᓂ? ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ 
ᑖᒃᑯᐊ ᐊᐱᖅᑯᑎᑎᑦ ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᓯᒪᓂᐊᖅᐳᑦ ᑲᑎᒪᔾᔪᑎᕕᓂᕐᓂ. ᖁᔭᓐᓇᒦᒃ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ.  
 
ᑎᑎᖅᑲᒃᑯᑦ ᐊᐱᖅᑯᑦ 030 - 5(2): 

ᐅᔭᕋᕐᓂᐊᓂᕐᒧᑦ ᐱᓕᒻᒪᖅᓴᐃᓂᖅ (ᒪᐃᓐ) 
 
ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ 
ᓯᓚᑦᑐᖅᓴᕐᕕᖕᒧᑦ ᐱᔾᔪᑎᖃᖅᑐᑦ 
ᐅᔭᕋᒃᑕᕆᐊᓕᕆᓂᕐᒧᑦ 
ᐃᓕᓐᓂᐊᖅᑎᔾᔪᑕᐅᖃᑦᑕᖅᑐᐃᑦ ᑕᒪᒃᑯᐊ.  
 
ᑐᒃᓯᕋᕋᒪ ᐅᓂᒃᑳᖅᑕᐅᔭᕆᐊᖃᖅᑐᒥᒃ ᑖᒃᑯᐊ 
ᓴᖅᑭᖁᕙᒃᑲ ᐅᖃᓕᒫᖅᑕᐅᔪᑐᑦ.  
 
1. ᐅᑯᓄᖓ ᐊᕐᕌᒍᓄᑦ, ᖃᓄᑎᒋᒃ 

ᑮᓇᐅᔭᖃᖅᑎᑦᑎᓚᐅᖅᐸᑦ ᓄᓇᕗᒻᒥ 
ᓯᓚᑦᑕᖅᓴᕐᕕᐅᑦ ᑮᓇᐅᔭᖏᓐᓂᒃ  

2. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ 
ᖃᓄᐃᓕᐅᕐᓂᐊᔪᓄᑦ ᐊᒻᒪᓗ/ᐅᕝᕙᓘᓐᓂᑦ  
ᐱᓕᕆᐊᒃᓴᓄᑦ: 
 
a. 2016-2017; 
b. 2017-2018; ᐊᒻᒪᓗ  
d. 2018-2019 ᐅᓪᓗᒥᒧᑦ? 

 

3. ᐅᑯᓄᖓ ᐊᕐᕌᒍᓄᑦ, ᖃᓄᐃᑦᑐᑦ ᐅᔭᕋᖕᓂᐊᕐᓂᒥᒃ 
ᐱᓕᒻᒪᒃᓴᐃᓂᕐᒧᑦ ᐱᓕᕆᐊᑦ ᐊᒻᒪᓗ/ᐅᕝᕙᓘᓐᓃᑦ 
ᐅᔭᕋᖕᓂᐊᕐᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕐᓂᕐᓄᑦ 
ᓄᓇᕗᒻᒥ ᓯᓚᑦᑐᖅᓴᕐᕕᖕᒧᖕᒥᑦ 
ᓴᖅᑭᔮᖅᑎᑕᐅᓚᐅᖅᐸᑦ? 
 

a. 2016-2017; 
b. 2017-2018; ᐊᒻᒪᓗ  
c. 2018-2019 ᐅᓪᓗᒥᒧᑦ? 

4. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᐅᑦ ᐱᓕᕆᐊᓄᑦ 
ᐊᒻᒪᓗ/ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ 
ᑐᕌᖓᔪᓂᒃ ᓇᓗᓇᐃᕐᓯᒪᔪᓄᑦ ᐊᐱᖅᑯᑦ 2 
ᑭᐅᔾᔪᑎᖏᓐᓂ, ᓇᓕᐊᒃ ᓄᓇᓖᑦ ᐱᓕᕆᐊᒃᓴᓄᑦ 
ᐃᓕᓐᓂᐊᕐᓂᕐᓄᓪᓗ ᐱᓕᕆᕕᐅᓚᐅᖅᐸᑦ? 
 

5. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᐅᑦ ᐱᓕᕆᐊᓄᑦ 
ᐊᒻᒪᓗ/ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ 
ᑐᕌᖓᔪᓂᒃ ᓇᓗᓇᐃᕐᓯᒪᔪᓄᑦ ᐊᐱᖅᑯᑦ 2 
ᑭᐅᔾᔪᑎᖏᓐᓂ, ᖃᔅᓯᑦ ᐃᓕᓐᓂᐊᖅᑏᑦ 
ᐃᓚᐅᓚᐅᖅᐸᑦ ᐱᓕᕆᐊᖑᔪᓂ 
ᐃᓕᓐᓂᐊᕐᓂᐅᔪᓂᓗ? 

 
6. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᐅᑦ ᐱᓕᕆᐊᓄᑦ 

ᐊᒻᒪᓗ/ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ 
ᑐᕌᖓᔪᓂᒃ ᓇᓗᓇᐃᕐᓯᒪᔪᓄᑦ ᐊᐱᖅᑯᑦ 2 
ᑭᐅᔾᔪᑎᖏᓐᓂ, ᖃᓄᖅ ᐊᑯᓂᐊᑎᒋᓚᐅᖅᐸᑦ 
ᐱᓕᕆᐊᖑᔪᑦ ᐃᓕᓐᓂᐊᖅᑎᑦᑎᓂᐅᔪᓪᓘᓐᓃᑦ? 

 
7. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᐅᑦ ᐱᓕᕆᐊᓄᑦ 

ᐊᒻᒪᓗ/ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ 
ᑐᕌᖓᔪᓂᒃ ᓇᓗᓇᐃᕐᓯᒪᔪᓄᑦ ᐊᐱᖅᑯᑦ 2  
ᑭᐅᔾᔪᑎᖏᓐᓂ, ᖃᓄᖅ ᐅᔭᕋᖕᓂᐊᕐᕕᖁᑎᓖᑦ  

ᐱᓕᕆᖃᑕᐅᑎᒋᓚᐅᖅᐸᑦ? 
 

8. ᐃᖅᑲᓇᐃᔮᖅᑖᕐᓂᐊᕐᓂᖏᓐᓄᑦ  
ᐅᖃᐅᔾᔭᐅᓯᒪᓚᐅᖅᐹᑦ ᐊᒻᒪᓗ/ᐅᕝᕙᓘᓐᓃᑦ 
ᐅᔭᕋᖕᓂᐊᖅᑏᑦ ᐃᑲᔪᖅᑐᐃᓚᐅᖅᐹᑦ 
ᓇᓕᐊᖕᓄᑐᐃᓐᓇᖅ ᐅᔭᕋᖕᓂᐊᕐᓂᕐᒧᑦ 
ᐱᓕᒻᒪᒃᓴᐃᓂᕐᒧᑦ ᐱᓕᕆᐊᕐᓂ 
ᐊᒻᒪᓗ/ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ ᑐᕌᖓᔪᑦ 
ᐃᓕᓐᓂᐊᕐᓃᑦ ᓇᓗᓇᐃᕐᓯᒪᔪᑦ ᐊᐱᖅᑯᑦ 2-ᒥ 
ᑕᑉᐱᑲᓂᕙ ᑕᐃᒪᓐᓇᐅᒃᐸᑦ, ᓇᓕᐊᒃ?  

 

9. ᖃᓄᐃᑦᑐᓂᒃ ᐅᔭᕋᖕᓂᐊᕐᓂᒧᑦ ᑐᕌᖓᔪᓂᒃ 
ᐱᓕᕆᔾᔪᑎᒃᓴᓂᒃ ᐊᒻᒪᓗ/ᐅᕝᕙᓘᓐᓃᑦ 
ᐃᓕᓐᓂᐊᕈᑎᒃᓴᓂᒃ ᓄᓇᕗᒻᒥ ᓯᓚᑦᑕᖅᓴᕐᕕᒃ 
ᐊᑐᐃᓐᓇᖃᖅᑎᑕᐅᕙᑦ?   

 

10. ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᓪᓗᒥᐅᔪᖅ 
ᐱᓕᕆᖃᑎᖃᕐᓂᖃᖅᐹᑦ, ᑐᑭᓯᐊᒪᓂᕐᒧᑦ 
ᐊᖏᖃᑎᒌᒍᑎᖃᖅᐹᑦ, ᐅᕝᕙᓘᓐᓃᑦ 
ᑳᓐᑐᕌᖃᖅᐹᑦ ᓇᓕᐊᖕᓂᑐᐃᓐᓇᖅ ᓯᓚᑖᓂ 
ᐅᔭᕋᖕᓂᐊᕐᓂᒧᑦ ᐱᓕᒻᒪᒃᓴᐃᔨᓂᒃ ᑎᒥᐅᔪᓂᒃ 
ᐅᕝᕙᓘᓐᓃᑦ ᐃᓕᓐᓂᐊᕐᕕᖕᓂᒃᕙ ᑕᐃᒪᓐᓇᐅᒃᐸᑦ, 
ᓇᓕᐊᖕᓂᒃ? 

 

11. ᖃᓄᐃᑦᑐᓪᓚᑦᑖᓂᒃ ᖃᓄᐃᓕᐅᕐᓂᐅᔪᓂᒃ 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᒋᐊᖅᓯᒪᕙᑦ 
ᐱᓕᕆᖃᑎᖃᖅᐸᓪᓕᐊᓂᕐᓂᒃ ᐅᔭᕋᖕᓂᐊᕐᕕᖕᓂ 
ᐊᐅᓚᓕᖅᑐᓂᒃ ᓄᓇᕗᒻᒥ ᑕᒪᒃᑯᓇᓂᓗ ᓄᓇᕗᒻᒥ 
ᐅᔭᕋᖕᓂᐊᖅᑐᓕᕆᔪᓂᒃ? 

 

12. ᖃᓄᖅ ᑖᓐᓇ ᓄᑖᖅ ᑐᑭᓯᐅᒪᖃᑎᒌᖕᓂᕐᒧᑦ 
ᐊᖏᖃᑎᒌᒍᑦ ᑖᒃᑯᓄᖓ ᒥᒧᐊᕆᐅᓪ 
ᓯᓚᑦᑐᖅᓴᕐᕕᒃᔪᐊᖓᓄᑦ ᓂᐊᕙᐅᓐᓛᓐᒥ 
ᐃᑲᔫᑎᖃᕐᓂᐊᕐᐸ ᓄᓇᒻᒥ ᓯᓚᑦᒃᑐᖅᓴᕐᕕᐅᑦ 
ᐃᓕᓐᓂᐊᖅᑎᑦᑎᔪᓐᓇᕐᓂᖏᓐᓄᑦ ᐅᔭᕋᖕᓂᐊᕐᕕᖕᓄᑦ 
ᐊᒃᑐᐊᔪᓄᑦ ᐱᓕᒻᒪᒃᓴᐃᓂᕐᒧᑦ? 
 

13. ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᖃᖃᑎᖃᖅᓯᒪᕚ 
ᐅᔭᕋᖕᓂᐊᕐᕕᓕᕆᔨᓂᒃ ᖃᐅᔨᓇᓱᒃᖢᑎᒃ  
ᖃᓄᐃᑦᑐᓂᒃ ᐃᓕᓐᓂᐊᕐᓂᖅᑕᖃᕆᐊᖃᕐᒪᖔᑦ? 
ᑕᐃᒪᓐᓇᐅᒃᐸᑦ, ᑖᒃᑯᐊ ᐃᓕᓐᓂᐊᒐᒃᓴᐃᑦ 
ᐱᖃᓯᐅᑎᓯᒪᓂᐊᖅᐹᑦ ᐊᕐᕌᒍᓄᑦ ᖁᓕᓄᑦ 
ᐸᕐᓇᐅᑎᖏᓐᓂ? 

 

ᖃᓄᖅ ᓄᓇᕗᑦ ᓯᓚᑦᑐᖅᓴᕐᕕᒃ 
ᖃᐅᔨᒪᔾᔪᑎᖃᕐᓂᐊᖅᐸᑦ ᑖᔅᓱᒪ ᐊᕐᕌᒍᓄᑦ  

ᖁᓕᓄᑦ ᐸᕐᓇᐅᑎᖓᑦ ᓄᓇᕗᒻᒥ  
ᐅᔭᕋᖕᓂᐊᕐᓂᕐᒧᑦ ᐱᑕᖃᕆᐊᓖᑦ 
ᑲᒪᒋᔭᐅᔪᓐᓇᕐᓂᐊᕐᓂᖏᓐᓂᒃ?  

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᓇᓱᒃᑲᓗᐊᕐᒪᑦ ᐋᓯᑦ ᑖᒃᑯᐊ 
ᐊᐱᖅᑯᑎᖏᑦ ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ 
ᑎᑎᕋᖅᑕᐅᓯᒪᖁᓪᓗᓂᒋᑦ ᑲᑎᒪᔾᔪᑎᕕᓂᕐᓂ. 
ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ ᑖᒃᑯᐊ ᐊᐱᖅᑯᑎᑎᑦ 
ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ ᑎᑎᕋᖅᓯᒪᓂᐊᖅᑐᑦ 
ᑲᑎᒪᔾᔪᑎᕕᓂᕐᓂ. ᒪᒥᐊᓇᖅ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ.  
 
ᑎᑎᖅᑲᒃᑯᑦ ᐊᐱᖅᑯᑦ 031 - 5(2): 

ᐅᔭᕋᕐᓂᐊᓂᕐᒧᑦ ᐱᓕᒻᒪᖅᓴᐃᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. 
ᑭᖑᓪᓕᖅᐹᖑᓕᖅᑑᒐᓗᐊᖅ ᑖᒻᓇ. (ᑐᓵᔨᑎᒍᑦ) 
ᐱᕙᓪᓕᐊᔪᓕᕆᔨᒃᑯᑦ ᐊᐅᓪᓛᖅᑐᓕᕆᔨᒃᑯᑦ 
ᑖᒃᑯᐊᑦᑕᐅᖅ ᐱᔾᔪᑎᖃᕐᒥᔪᐃᑦ 
ᐅᔭᕋᒃᑕᕆᐊᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᖅᑐᐃᑦ ᓄᓇᕗᒧᑦ.  
 
ᑖᒃᑯᐊ ᑎᑎᕋᖅᓯᒪᔪᑦ ᐊᒃᓯᓐᓂᖅᓴᐅᔪᒥᒃ 
ᐅᓂᒃᑳᖅᓯᒪᔪᑦ ᑖᒃᑯᐊ ᑕᐃᒪᓐᓇᑦᑕᐅᖅ 
ᐅᖃᓕᒫᖅᑕᐅᖁᕙᒃᑲ.  
 
1. ᐊᕋᒍᒧᑦ, ᖃᑦᓯᓂᒃ ᑮᓇᐅᔭᓂᒃ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐊᐅᓪᓛᖅᑐᓕᕆᓂᕐᒧᑦ ᑭᓇᐅᔭᖓᑦ 
ᑐᕌᖓᓚᐅᖅᐸ ᐃᓕᓐᓂᐊᖅᑎᑦᓯᓂᖅ 
ᐅᔭᕋᒃᑕᕆᐊᕐᓂᕐᒧᑦ?  
a. 2016-2017; 
b. 2017-2018; ᐊᒻᒪ  
c. 2018-2019 ᐅᑉᓗᒥᒧᑦ? 

2. ᑖᒃᑯᐊ ᐊᕐᕌᒍᐃ ᖃᑦᓯᓂᒃ ᐃᓕᓐᓂᐊᖅᑕᐅᔪᓂᒃ 
ᐅᔭᕋᒃᑕᕆᐊᓕᕆᓂᕐᒧᑦ ᐃᓕᓐᓂᐊᕈᑎᓕᕆᓂᕐᒧᑦ  

ᐃᑲᔪᖅᑐᐃᓚᐅᖅᐱᓯ ᐱᕙᓪᓕᐊᔪᓕᕆᓂᕐᒧᑦ  
ᐊᒻᒪ ᐊᐅᓪᓛᖅᑐᓕᕆᓂᕐᒧᓪᓗ? 
a. 2016-2017; 
b. 2017-2018; ᐊᒻᒪ  
c. 2018-2019 ᐅᑉᓗᒥᒧᑦ?  

 
3. 2016−ᒥᑦ, ᓱᓇ ᐅᖃᐅᓯᐅᖃᑦᑕᖅᐸ 

ᑲᑎᒪᔪᖃᕌᖓᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐊᐅᓪᓛᖅᑐᓕᕆᓂᕐᒧᓪᓗ ᐅᔭᕋᒃᑕᕆᐊᓕᕆᔨᓄᑦ? 

 
4. ᖃᓄᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐊᐅᓪᓛᖅᑐᓕᕆᓂᕐᒨᖅᑎᓪᓗᓯ 
ᐱᓕᕆᖃᑎᒋᕙᒃᐱᓯᐅᒃ ᐅᑭᐅᖅᑕᖅᑐᒥ 
ᓯᓚᑐᖅᓴᓕᕆᔨᒃᑯ ᐅᔭᕋᒃᑕᕆᐊᓕᕆᓂᐅᑉ 
ᒥᒃᓵᓄᑦ? 

 
5. ᓱᓇᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐊᐅᓪᓛᖅᑐᓕᕆᓂᕐᒧᓪᓗ ᐃᓕᑦᓯᓯᒪᕕᓯ 
ᐃᓚᐅᖅᑎᓗᓯ ᕿᕙᓪᓕᕐᒥ 
ᐅᔭᕋᒃᑕᕆᐊᓕᕆᓂᕐᒧᑦ ᐃᓕᓂᐊᕐᓂᕐᒧᑦ 
ᑲᑎᒪᔨᖏᓐᓂᒃ? 

 
6. ᖃᓄᖅ ᐊᔨᒋᔭᖓᓂᒃ ᓄᓇᕗᒻᒥ 

ᐃᖃᓗᒐᓱᖕᓂᕐᒧ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᓐᓂᒃ ᐱᕚᓪᓕᕋᔭᖅᐸᑦ ᐃᔾᔪᐊᖅᓯᒃᐸᑕ 
ᑕᐃᒪᓐᓇ? 

 
7. ᑕᒪᓐᓇᓕ ᐃᖅᑲᓇᐃᔮᒃᓴᐃ ᐱᓪᓗᒋᑦ, ᓇᓕᐊᒃ 

ᖁᓖᑦ ᓴᓇᔭᒃᓴᐃᑦ ᐱᒻᒪᕆᐅᓛᖑᒋᕙᑦ 
ᓄᓇᕗᒻᒥ ᐅᔭᕋᒃᑕᕆᐊᑦ ᐱᓗᒋᑦ?  

 
8. ᓱᓇᐅᕙᑦ ᐃᓕᓐᓂᐊᖅᑎᔾᔪᑕᐅᔭᕆᐊᖃᖅᐸᑦ  

ᑕᑯᐊ ᖁᓖᑦ ᓴᓇᔭᒃᓴᐃᑦ ᐊᐱᖁᒻᒥ 7 ᖁᓛᓂ?  

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖅᑕᐅᔪᒪᒐᓗᐊᕐᒪᑦ  
ᑖᒃᑯᐊ ᐊᐱᖅᑯᑎᖏᑦ ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᑕᐅᓯᒪᖁᓪᓗᓂᒋᑦ ᑲᑎᒪᔾᔪᑎᕕᓂᕐᓂ. 
ᐋᒃᑳᖅᑐᖃᖅᐸ? ᑐᓴᓐᖏᓐᓇᒪ ᐊᐱᖅᑯᑎᑎᑦ 
ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ ᑎᑎᕋᖅᓯᒪᓂᐊᖅᐳᑦ 
ᑲᑎᒪᔾᔪᑎᕕᓂᕐᓂ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᖏᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 
ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᑲᒪᒋᔭᖃᖅᑐ 
ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑕ ᓇᑦᓯᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 144 - 5(2): 2017-

2018 ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᕐᕌᒍᑕᒫᑦ 
ᐅᓂᒃᑳᖓ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᑖᒃᑯᐊ ᐅᓂᒃᑳᑦ 
ᐊᕐᕌᒍᑕᒫᖅᓯᐅᑏᑦ ᑖᒃᑯᓄᖓ ᓯᓚᑦᑐᖅᓴᕐᕕᖕᒧᑦ 
ᓴᖅᑭᑎᑦᑐᒪᕙᒃᑲ ᐅᑭᐅᖑᓚᐅᖅᑐᒧᑦ 2017/2018-
ᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᓴᕕᑲᑖᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 145 - 5(2): 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ 
ᐊᕐᕌᒍᑕᒫᑦ ᐅᓂᒃᑳᖅ - ᔭᓐᓄᐊᕆ 1, 2017-
ᒥᒃ ᑎᓯᐱᕆ 31, 2017-ᒧᑦ 

 
ᓴᖅᑭᑕᐅᔪᖅ ᑎᑎᖅᑲᒃ 146 - 5(2): 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ 
ᐊᕐᕌᒍᑕᒫᑦ ᐅᓂᒃᑳᖅ - ᔭᓐᓄᐊᕆ 1, 2018-
ᒥᒃ ᑎᓯᐱᕆ 31, 2018-ᒧᑦ 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᑯᐊ ᐊᕙᑎᓕᕆᓂᕐᒧᑦ ᐱᔪᓐᓇᐅᑎᑦ  

ᒪᓕᒐᖓ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᑐᖅᑐ  
ᔮᓐᓄᐊᕆ 1, 2017 ᑏᓰᕝᕙ 31, 2017-ᒧᑦ ᐊᒻᒪᓗ  
ᔮᓐᓄᐊᕆ 1, 2018 ᑏᓰᕝᕙ 31, 2018-ᒧᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᐊᕙᑎᓕᕆᔨᒃᑯᑦ. ᒪᒥᐊᓇᖅ. ᑎᑎᖅᑲᑦ 
ᓴᖅᑭᑕᐅᓂᖏᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ.  
 
ᓴᖅᑭᑕᐅᔪᖅ ᑎᑎᖅᑲᒃ 147 - 5(2): 

ᑮᓇᐅᔭᖅᑖᓄᑦ ᑐᓂᕐᕈᓯᐊᓄᓪᓗ ᐊᕐᕌᒍᑕᒫᑦ 
ᐅᓂᒃᑳᖅ 2017-2018 (ᕼᐃᒃᔅ) 

 
ᓴᖅᑭᑕᐅᔪᖅ ᑎᑎᖅᑲᒃ 148 - 5(2): ᑎᑎᖅᑲᐃᑦ 

ᓂᕆᐅᓐᓂᕐᒧᑦ ᑯᐊᐳᕇᓴᖁᑎᒋᔭᐅᔪᓄᑦ 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᕐᕉᖕᓂᒃ ᓴᖅᑭᑦᑎᓂᐊᕋᒪ 2017-18 
ᑮᓇᐅᔭᑦ ᑐᓐᓂᕐᕈᑏᑦ ᐊᕐᕌᒍᑕᒫᖅᓯᐅᑎᖏᑦᑕ 
ᐅᓂᒃᑳᖏᑦ ᐊᒻᒪ ᓴᖅᑭᑦᑎᖕᒥᔪᖓ ᓂᕆᐅᖕᓂᕐᒧᑦ 
ᑎᑎᖅᑲᑦ 2019-2020 ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖓᖏᓐᓅᖓᔪᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
ᐊᐅᓚᑦᑎᔨᒃᑯᓐᓄᑦ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ 
ᒥᓂᔅᑕ ᓴᕕᑲᑖᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 149 - 5(2): ᐅᓂᒃᑳᖅ 

ᐱᔾᔪᑎᓕᒃ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 
ᒥᓂᔅᑕᐃᑦ ᒥᓂᔅᑕᓄᑦ ᐃᑲᔫᓯᐊᕐᓂᕐᒧᑦ 
ᐊᑐᐊᒐᐃᑦ ᐊᑖᒍᑦ ᐊᕐᕌᒍᒧᑦ 
ᐃᓱᓕᓚᐅᖅᑐᒧᑦ ᒫᑦᓯ 31, 2018 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓴᖅᑭᑦᑎᓂᐊᖅᑐᖓ ᒥᓂᔅᑕᐃᑦ 
ᐊᑭᓕᖅᓱᖅᑕᐅᓂᖏᓐᓄᑦ ᐃᑲᔫᑏᑦ ᐊᑐᐊᒐᖓᑦ 
ᓴᖅᑭᓐᓂᐊᖅᑕᒃᑲ ᐃᓱᓕᓪᓗᓂ ᒫᑦᓯ 31, 2018. 
ᐅᖃᖅᑏ, ᐊᖏᕐᕋᒧᑦ ᖃᖓᑦᑕᐅᑎᕗᑦ ᐃᓗᐊᓃᑦᑐᖅ.  
ᖁᔭᓐᓇᒦᒃ ᐃᒃᓯᕙᐅᑖᖅ. 

>>ᐃᒡᓚᖅᑐᑦ 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ  
ᑲᒪᒋᔭᖃᖅᑐ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓂᒃ, ᒥᓂᔅᑕ ᓇᑦᓯᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 150 - 5(2): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᖓ 
2017-2018 (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᑎᔨᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ 
ᓴᖅᑭᑦᑎᔪᓐᓇᕋᒪ 2018-19 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᕈᒪᔭᒃᑲ 
ᓯᕗᓪᓕᑦᐹᑦᑎᐊᕐᒥ ᐃᓱᒪᓕᐅᖅᑕᐅᓯᒪᓐᖏᑦᑐᒥᒃ 
ᑕᒻᒪᖅᓯᒪᔪᖅᓯᐅᕐᓂᐅᑉ ᐅᓂᒃᑳᖏᓐᓂᒃ ᐱᒐᑦᑕ 
ᐊᒻᒪᓗ ᐃᖅᑲᓇᐃᔭᖅᑐᓪᓚᕆᐅᓪᓗᑎᒃ 
ᐃᖅᑲᓇᐃᔭᖅᑎᕗᑦ ᐃᒡᓗᓕᕆᔨᒃᑯᓪᓗ 
ᐊᖏᖅᓯᒪᑦᑎᐊᖅᖢᑎᒃ ᑖᒃᑯᐊ ᐱᓕᕆᖕᒪᑕ 
ᓴᖅᑭᔮᕐᒪᑕᓗ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᓯᔅ ᑕᐅᑐᓐᖏ.  
 
ᓴᖅᑭᑕᐅᔪᖅ ᑎᑎᖅᑲᒃ 151 - 5(2): 

ᑎᑎᖅᑲᐅᓯᐊᑦ ᒫᔪᕆ ᐊᐅᑐᒻᒥᒃ 
ᐋᓐᓂᐊᕕᓕᐊᖅᑐᓄᑦ ᐱᓕᕆᓂᕐᒧᑦ 
ᑎᑎᕋᕐᕕᒻᒧᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᑎᑦᑎᔪᒪᓪᓗᖓ ᑕᐃᖕᓇ ᐃᒡᓗᓕᒑᕐᔪᖕᒥᐅᑕᖅ 
ᑭᒡᒐᖅᑐᖅᑕᕋ ᐆᒻᒪᓯᔅᓱᓂ ᐆᒻᒪᓯᓕᖅᓱᓂ ᖃᓄᖅ 
ᐃᓕᖅᑯᓯᖃᕐᕕᐅᓂᑰᖕᒪᖔᑦ ᐊᒻᒪᓗ ᕼᐋᒻᓚᒃᑯᑦ  
ᑲᑎᒪᔨᖏᑦ ᑖᔅᓱᒥᖓ ᑎᑎᖅᑲᐅᑎᖃᖅᓱᑎᒃ.  

ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 152 - 5(2): 

ᑎᑎᖅᑲᐅᓯᐊᑦ ᐱᔾᔪᑎᓕᑦ ᐃᓗᓕᕆᓂᕐᒧᑦ 
ᐊᖏᕐᕋᖃᓐᖏᓐᓂᕐᒧᓪᓗ ᐱᕐᔪᐊᕆᔭᐅᔪᓄᑦ 
ᑕᓗᕐᔪᐊᕐᒥ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᑎᑦᑎᔪᒪᕗᖓ ᑎᑎᖅᑲᓂᒃ ᑕᓗᕐᔪᐃᑦ 
ᕼᐋᒻᓚᒃᑯᖓᓃᖔᖅᑐᒥ ᑕᓗᕐᔪᐃᑦ 
ᐃᒡᓗᓕᕆᔨᒃᑯᖓᓃᖔᖅᑐᒥᓪᓗ. ᑖᒃᑯᐊ 
ᐱᔾᔪᑎᖃᖅᖢᑎᒃ ᐊᖏᕐᕋᖃᓐᖏᓐᓂᐅᑉ ᒥᒃᓵᓄᑦ 
ᓄᓇᓕᑦᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᓴᖅᑭᑕᒃᓴᖃᕐᒥᔪᖓ.  
 
ᓴᖅᑭᑕᐅᔪᖅ ᑎᑎᖅᑲᒃ 153 - 5(2): 

ᐅᖃᖅᑎᐅᑉ ᓴᖅᑭᑦᓴᕆᐊᖃᖅᐸᒃᑕᖏᑦ 
(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 154 - 5(2): ᐅᓂᒃᑳᖅ 
ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒥᒃ 
ᐱᔾᔪᑎᓕᒃ ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ (ᐅᖃᖅᑎ) 

 
ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑎᑦᑎᔪᒪᔪᖓ 
ᐱᖁᔭᕐᔪᐊᑎᒍᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᔭᕆᐊᖃᕐᓂᖏᑕ ᓴᖅᑭᑕᐅᓯᒪᓐᖏᑦᑐᑦ 
ᐊᒻᒪᓗ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊ ᐃᓗᐊᒍᑦ 44 
ᐅᓂᒃᑳᓕᐊᕆᔭᐅᓯᒪᔪᑦ.  
 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ 
ᐊᓯᖏᓐᓂᒡᓗ. ᐱᖁᔭᒃᓴᐃᑦ 13, 20, ᐊᒻᒪᓗ 21.  
ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ.  

ᐊᒻᒪᓗ ᐱᖁᔨᕗᖔᕈᑎᒧᑦ ᓈᓴᐅᑎᓕᖕᒧᑦ 17−5(2)  
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ ᑲᑎᒪᓂᐊᖅᑐᓯ 
ᓄᖅᑲᕈᒪᓕᓚᐅᓐᖏᓐᓂᓕᒫᔅᓯᓐᓂᒃ.  
 
ᑭᓯᐊᓂ ᑲᑎᒪᑐᐃᓐᓇᕐᓂᕐᒧᐊᓕᓐᖏᓂᔅᓯᓐᓂᒃ ᒫᓐᓇ  
ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᐱᒋᐊᕐᓂᐊᕐᒥᔪᒍᑦ 2-
ᒧᐊᖅᐸᑦ. ᒫᓐᓇ ᓂᕆᓐᓇᒥ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᖅᑏ.  
 
>>ᓄᖅᑲᖓᑲᐃᓐᓇᖅᑐᑦ 12:40ᒥ 
ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 14:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᒪᓕᒐᓕᐅᖅᑏ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 
ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ, 
ᒪᓕᒐᒃᓴᐃᑦ 13, 20, ᐊᒻᒪ 21. ᑲᑎᒪᔩᑦ 
ᖃᓄᐃᖁᔨᕙ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔨᕋᓛᑦ ᕿᒥᕐᕈᒪᔭᕗᑦ ᒪᓕᒐᒃᓴᑦ 13, 20, ᐊᒻᒪ 
21. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ 
ᐱᓕᕆᐊᕆᖅᑳᓂᐊᕐᓗᒍ ᒪᓕᒐᒃᓴᖅ 13?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 13 - ᐱᖁᑎᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2017-2018 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᓂᔅᑕ 
ᕼᐃᒃᔅ ᐃᖅᑲᓇᐃᔭᖅᑎᓂ  

ᓴᓂᓕᖃᕈᒪᓂᐊᖅᑮᑦ ᑲᑎᒪᔨᕋᓛᑦ ᓵᖓᓂ? ᒥᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑲᑎᒪᔩᑦ 
ᐊᖏᖅᑲᑕ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  
ᕼᐃᒃᔅ. ᑲᑎᒪᔩᑦ ᐊᖏᖅᑭᓰ ᒥᓂᔅᑕᐅᑉ ᐱᓕᕆᔨᖏᑦ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᑦ.  
 
ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᖓᑕ ᒥᓂᔅᑕ ᕼᐃᒃᔅ 
ᐱᓕᕆᔨᑎᑦ ᑭᒃᑰᒻᒪᖔᑕ 
ᓇᓗᓇᐃᖅᑐᑲᐃᓐᓇᕈᓐᓇᖅᑕᑎᑦ ᐊᒻᒪ 
ᒪᑐᐃᖅᓯᒍᑎᓅᑦᑕᐅᑎᒋᓗᑎᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓂ, ᒥᓂᔅᑕᐅᑉ ᑐᖏᓕᖓᑕ 
ᑐᖏᓕᖓ, ᑖᓐ ᑳᕈᓴᓐ ᐊᒻᒪ ᑮᓇᐅᔭᓕᕆᔨ 
ᑐᖏᓕᕆᓪᓗᒍᓗ ᔨᐊᕝ ᓴᐅᓐ. ᒪᒥᐊᑉᐳᖓ ᔨᐊᕝ 
ᓴᐅᓐ ᐊᓐᓄᕌᖓ ᓇᑦᑎᒥᓂᖃᕈᓘᔭᕐᖓᑦ 
ᕿᓯᒃᑕᖃᕈᓘᔭᕐᖓᑦ ᖃᓄᐃᒍᓐᓃᕐᔫᒥᔪᖅ, 
ᐃᒃᓯᕙᐅᑖᖅ.  
 
>>ᐃᒡᓚᖅᑐᑦ 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ, ᐅᕙᓂ 
ᐅᖃᐅᓯᖃᕆᐊᖅᑐᖅᑐᖓ ᒪᓕᒐᒃᓴᖅ 13, 
ᑮᓇᐅᔭᓕᕆᔾᔪᑎᓂᒃ ᐲᔭᐃᔪᖅ ᐱᖁᑎᒥᓂᕐᓂᒃ. 
ᑖᒃᑯᐊ ᑮᓇᐅᔭᓕᕆᔾᔪᑎᓂᒃ ᐲᔭᐅᔪᑦ 
ᐊᑭᑭᓪᓕᒋᐊᕆᓪᓗᑎᓪᓗ ᒐᕙᒪᒃᑯᑦ ᐱᖁᑎᖏᓐᓂᒃ:  
 
• $1,437,993 ᑎᓴᒪᓄᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ ᓱᕋᔪᔪᓄᑦ ᐃᑭᑦᑐᑎᑦ 
ᐅᖁᕐᒧᓪᓗ. ᑖᒃᑯᐊ 
ᓴᓇᒋᐊᖅᑕᐅᕐᔪᐊᕆᐊᖃᓕᕐᖓᑕ;  

 
• $131,237 ᐲᔭᖅᑕᐅᓪᓗᑎᒃ ᐱᖓᓱᑦ 

ᐃᑭᑦᑐᒥᓃᑦ ᓱᕋᐃᔭᖅᑕᒥᓃᑦ ᐃᓪᓗᐃᑦ;  

• $1,764,114 ᑮᓇᐅᔭᓕᕆᔾᔪᑎᓂᒃ 
ᐲᔭᖅᑕᐅᓪᓗᑎᒃ ᑖᒃᑯᐊ ᐱᖁᑎᓄᑦ ᑖᒃᓯᓄᑦ  
ᐊᑭᓕᔅᓴᒥᓃᑦ ᔨᐅᕆᑯ ᑕᐃᒪᓐ 
ᐊᓕᒎᔭᕐᓂᐊᑎᒃᑯᓐᓄᑦ.  

 
ᐃᒃᓯᕙᐅᑖᖅ, ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᔅᓴᒃᑲ.  
ᐊᐱᖅᑯᑎᓂᒃ ᑭᐅᔪᓐᓇᑎᐊᕐᓂᐊᕐᒥᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᒍᑎᓐᓂ 
ᐅᖃᐅᓯᔅᓴᖃᕆᕚ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᕆᔭᐅᓪᓗᖓ ᒪᑐᐃᖅᓯᒍᑎᓂᒃ 
ᐅᖃᐅᓯᖄᕐᔪᒍᒪᒻᒥᔪᖓᑦᑕᐅᖅ ᑲᑎᒪᑐᐃᓐᓇᓂᕐᒥ 
ᐃᓱᒪᔅᓴᖅᓯᐅᕈᑎᖃᓕᖅᑎᓪᓗᑕ ᒪᓕᒐᒃᓴᖅ 13, 
ᑖᒃᑯᐊ ᐲᔭᖅᑕᐅᑎᓪᓗᒋᓂᓛᒃ 2017-2018-ᓕᓴᐃᑦ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᖑᑉᓗᑕ ᑖᓐᓇ 
ᐱᖁᔭᒃᕼᐊᖅ ᐊᑭᕋᖅᑐᓐᖏᑦᑕᕗᑦ ᑖᓐᓇ ᒥᓂᔅᑑᔫᑉ 
ᐅᖃᐅᕼᐃᕆᐊᓂᕼᐊᒃᑐᓂᐅᒃ ᐅᒃᑯᐃᖅᕼᐃᓂᕐᒥ 
ᐅᖃᐅᕼᐃᐅᖃᑦᑕᖅᑎᓪᓗᒍ.  
 
(ᑐᓵᔨᑎᒍᑦ) ᒥᓂᔅᑕ ᒫᓐᓇᕈᓗᒃ 
ᓴᖅᑭᔮᕋᑖᓚᐅᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 
ᑎᑎᕋᖅᓯᒪᓂᖏᑎᒍᑦ ᐃᓱᒪᔅᓴᖅᓯᐅᕈᑎᒋᔭᐅᑎᓪᓗᒋᑦ 
ᐱᖁᔭᒃᓴᐅᑉ ᐃᓗᓕᖏᑦ, ᒪᓕᒐᓕᐅᖅᑏᑦ 
ᐊᑕᐅᓯᐅᓐᖏᑦᑐᒥᒃ ᐃᓱᒫᓘᑎᖃᓚᐅᖅᑐᑦ ᑖᒃᑯᓂᖓ 
ᐊᑭᓕᔅᓴᓂᒃ ᐊᑭᓖᑎᑦᑎᒐᓱᐊᖅᑐᑦ ᖃᓄᑎᒋ 
ᐊᑭᓖᑎᑦᑎᒐᓱᐊᖅᐸᒻᒪᖔᑕ ᐊᑭᓕᔅᓴᕆᔭᐅᔪᓂᒃ. 
ᑕᒪᒃᑯᓇᓐᖓᓪᓗ ᐅᔭᕋᓐᓂᐊᕐᕕᐅᔪᓂ ᒫᓐᓇ 
ᐊᐅᓚᔪᓂᒃ ᓄᓇᕗᒻᒥ. ᒪᓕᒐᓕᐅᖅᑏᑦᑕᐅᖅ 
ᐃᓱᒫᓘᑎᖃᓚᐅᕐᒥᔪᑦ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ 
ᑮᓇᐅᔭᐃᔭᖅᐸᒻᒪᖔᑕ ᑮᓇᐅᔭᖅᑖᐸᒻᒪᖔᑕᓗ 
ᐊᓯᓃᒐᓱᑦᑐ ᐃᓪᓗᓂ ᐃᑭᑦᑐᒥᓂᕐᓂᑦ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᖑᑉᓗᑕ ᑖᒻᓇ  

ᐱᖁᔭᒃᕼᐊᒃ 13, ᐊᖏᖅᑎᑕᐅᖁᒐᓗᐊᒐᕗᑦ 
ᒪᓕᒐᓕᐅᖅᑎᓗᒃᑖᓄᑦ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒫᓐᓇ ᑲᑎᒪᔩᑦ ᐊᐱᕆᔭᒃᑲ 
ᐅᖃᐅᓯᔅᓴᑐᐃᓐᓇᖃᕐᒪᖔᑕ ᐱᖁᔭᔅᓴᐅᑉ ᒥᔅᓵᓄᑦ. 
ᐅᖃᐅᓯᔅᓴᖃᓐᖏᑯᔅᓯ. ᒫᓐᓇ ᑎᑎᕋᖅᓯᒪᓂᖏᑎᒍᑦ 
ᕿᒥᕐᕈᑲᐃᓐᓇᓕᕐᓚᕗᑦ. ᒪᓕᒐᒃᓴᖅ 13-ᒨᕆᔅᓯ 
ᐃᓕᔅᓯ ᐸᐃᑉᐹᖁᑎᖏᓐᓂ ᒪᓕᒐᓕᕆᓂᕐᒧᑦ 
ᐸᐃᑉᐹᖁᑎᓂᒃ.  
 
ᐃᖅᑲᐃᑎᒋᐊᕐᓗᓯ ᐊᐱᖅᑯᑎᔅᓴᑐᐃᓐᓇᖃᕈᔅᓯ 
ᐱᕕᖃᖅᑎᓂᐊᕐᒥᒋᔅᓯ. ᐱᕕᖃᖅᑎᒍᓐᓇᕆᔅᓯ ᒫᓐᓇ. 
ᒥᔅᑕ ᒪᐃᓐ ᐊᐱᖅᑯᑎᔅᓴᖃᖅᑮᑦ. ᐊᑏ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᐊᑮᑦᑐᕆᔭᐅᔪᑦ 
ᐅᔭᕋᒃᑕᕆᐊᓄᑦ ᑖᒻᓇ ᔨᐅᕆᑯ ᐅᔭᕋᓐᓂᐊᑎᒃᑯ 
ᑕᐅᕙᓂ ᕿᑎᕐᒥᐅᓂᕼᐃᐅᒃᑐᖅ ᒥᒃᕼᐋᓄᑦ 
ᐅᓂᒃᑳᓚᐅᕐᒪᑕ ᑮᓇᐅᔭᓕᕆᔨᒃᑯᑦ ᒪ’ᓈᖅᐸᒃᑲ 
ᑐᑭᕼᐃᓐᓇᑦᑎᐊᖅᑐᒥᒃ ᑎᑎᖅᑲᒥᒃ ᑐᓂᔭᐅᓚᐅᕋᑉᑕ 
ᑕᒪᓐᓇ ᕼᐊᖅᑭᓚᐅᕐᒪᖔᖅ ᐊᑮᑦᑐᖅᑖᕆᓯᒪᔭᖓᑦ. 
ᑖᒃᑯᐊ ᐊᕼᐃᖏᑦ ᐅᔭᕋᑦᑕᕆᐊᑦ ᓄᓇᕗᑦ ᐃᓗᐊᓂ 
ᐊᑮᑦᑐᖃᕐᒪᖔᑕ ᑐᕼᐊᕈᐊᖅᖢᖓ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᑐᐊᖅ ᑕᕝᕙ ᑮᓇᐅᔭᒃᑯᕕᒃ 
ᓄᓘᔮᓕᕆᔨᒃᑯᑦ ᑖᒃᑯᐊ ᕿᑭᖅᑕᓃᒃᑯᓐᓄᑦ 
ᓂᓪᓕᐊᔾᔪᑕᐅᒐᓗᐊᖅ ᑕᒪᓐᓇ 
ᓄᓘᔮᓕᕆᔨᒃᑯᓃᖔᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑕᒪᓐᓇ 
ᐃᖅᑲᖅᑐᐃᕕᐅᑉ ᕼᐊᖔᓂᑎᓪᓗᒍ ᐱᓕᕆᐊᖑᒻᒪᑦ 
ᒥᓂᔅᑕᐅᑉ ᐅᖃᐅᕼᐃᖏᓂᖅ ᐊᔪᖅᑰᖅᖢᓂᐅᒃ. 
ᑭᕼᐃᐊᓂ ᖃᑯᒍ ᐱᐊᓂᒃᑕᐅᓇᔭᕐᓂᖓ 
ᐃᖅᑲᖅᑐᐃᕕᐅᑉ ᐃᓗᐊᓂ 
ᐱᓕᐊᕆᔭᐅᕌᓂᒐᔭᕐᓂᖓᓂ ᖃᑯᒍ ᓂᕆᐅᒻᒪᖔᑦ 
ᑐᑭᕼᐃᒍᐊᖅᑐᖓ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  
ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐅᓂᒃᑳᕐᕕᐅᓚᐅᓐᖏᑎᐊᖅᑐᖓ 
ᐅᖃᐅᔾᔭᐅᓚᐅᓐᖏᑎᐊᖅᑐᖓ ᖃᖓᒃᑰᒐᔭᕐᒪᖔᑕ 
ᐃᖅᑲᖅᑐᐃᔨᒃᑯᑦ ᐊᖅᑯᑎᒋᓲᖏᒎᑐᐃᓐᓇᓂᐊᕐᒥᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐊᐱᖅᑯᑎᔅᓴᓕᑦᑕᖃᒃᑲᓂᖅᑳ? ᒥᔅᑕ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐃᑭᑦᑐᓄᓪᓗ ᐅᖁᕐᓄᑦ ᐆᒧᖓ ᓵᓐᖓᓚᐅᑲᓪᓗᖓ. 
ᖃᐅᔨᒪᓇᔭᕐᓂᕈᕕᑦ ᖃᔅᓯᑦ ᓄᓇᕗᑦ ᐃᓗᐊᓂ 
ᐅᖁᕐᒧᑦ ᐃᒡᓗᖏᑦ ᐊᑐᕈᓐᓃᖅᓯᒪᒻᒪᖔᖅ? 
ᑐᑭᓯᔪᒪᓪᓗᖓ ᑕᕝᕘᓇ ᐊᐱᖅᑯᑎᒐ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᖅ ᐅᓪᓗᒥᒨᖓᔪᓂᒃ 
ᓈᓴᐅᑎᓂᒃ ᐱᓯᒪᓐᖏᓐᓇᒪ. ᐊᓯᔾᔨᑕᖅᑐᕐᖑᓇ 
ᑲᑕᑉᐸᓪᓕᐊᖁᓇᖅᑑᒐᓗᐊᖅ ᐱᓕᕆᐊᖑᑎᓪᓗᒋᑦ 
ᐃᒡᓗᓕᕆᔨᕐᔪᐊᑯᓐᓄᑦ ᐅᖁᓕᕆᑎᓪᓗᒋᑦ 
ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐊᐱᖅᑯᑎᔅᓴᓕᑦᑕᖃᒃᑲᓂᖅᑳ? 
ᐱᑕᖃᓐᖏᑉᐸᑦ ᑎᑎᕋᖅᓯᒪᓂᖏᑎᒍᑦ 
ᕿᒥᕐᕈᓕᕐᓚᕗᑦ. ᒪᓕᒐᒃᓴᖅ 13. ᑮᓇᐅᔭᓕᕆᔾᔪᑎᓂᒃ 
ᐲᔭᐅᔾᔪᑏᑦ ᐱᖁᑎᒥᓂᕐᓂ 2017-18. 
ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 1-ᒨᕈᔅᓯ 
ᐅᐃᒍᖓᓂ. ᐅᐃᒍᖓ 1. ᐱᖁᑏᑦ ᐱᔭᖅᑕᐅᔪᑦ 
ᔨᐅᕆᑯ ᐱᖁᑎᓄᑦ ᑖᒃᓰᔭᐃᔭᕐᓂᖓ. $1,764,114. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃᑲᓂᕐᒧᕆᔅᓯ 
2 ᐅᐃᒍᖓᓄᑦ. ᐱᖁᑏᑦ ᐲᔭᖅᑕᐃᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᑦ ᑲᑎᑦᑐᒋᑦ 
$1,569,230. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᑭᓯᐅᒃ ᒪᓕᒐᒃᓴᖅ 13 ᐃᓗᐃᑦᑑᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 
ᒪᓕᒐ ᒪᓕᑦᑐᒍ 62(2) ᑖᓐᓇ ᒪᓕᒐᒃᓴᖅ 13 
ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓅᕈᓐᓇᓯᒻᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ 
ᒪᑐᓯᔾᔪᑎᔅᓴᖃᖅᑮᑦ?  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᑐᓯᔾᔪᑎᔅᓴᖃᓐᖏᑦᑐᖓ. 
ᖁᔭᓕᒍᒪᑐᐃᓐᓇᑕᒃᑲ ᑲᑎᒪᔩᑦ 
ᐱᓕᕆᓂᕆᓚᐅᖅᑕᖓ ᑖᓐᓇ 
ᐊᖏᖅᑕᐅᑐᐃᓐᓇᖑᐊᖅᑐᕐᔫᔮᖅᑑᒐᓗᐊᖅ ᑭᓯᐊᓂ 
ᑲᑎᒪᔨᕋᓛᓪᓗ ᐊᖏᖅᑐᐃᑦ 
ᐅᖃᖃᑎᒌᒍᑕᐅᑦᑎᐊᖅᑐᐊᓘᖄᑦᑕᓚᐅᕐᖓᑕ ᐊᒻᒪ 
ᖃᓄᕈᓘᔮᓗᓪᓗ ᑐᑭᓯᒋᐊᖅᑎᑦᑎᕙᓚᐅᕋᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒫᓐᓇ ᑲᔪᓯᒋᐊᓕᖅᑕ ᒪᓕᒐᒃᓴᖅ 21-ᒧᑦ. 
ᑕᐃᒪ ᑎᑎᕋᖅᑕᐅᔪᓐᓇᓂᐊᕐᖓᑦ ᒥᓂᔅᑕ ᕼᐃᒃᔅ 
ᑖᒃᑯᐊᓴᐃᓐᓇᐃᑦ ᐱᓕᕆᔨᑎᑦ 
ᓴᓂᓕᕆᐊᓂᐊᖅᑕᔅᓴᕆᒐᕕᒋᑦ  
ᒪᑐᐃᖅᓯᒍᑎᓅᑦᑕᐅᑎᒋᑦᑎᐊᒻᒪᕆᓕᕆᑦ. ᒥᓂᔅᑕ 
ᕼᐃᒃᔅ.  



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᖅᑕᐅᖁᓪᓗᒍ ᐅᑎᑦᑕᖅᑐᑦ 
ᑮᓇᐅᔭᓄᑦ ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᕙᓃᓕᕐᒥᔪᖓ 
ᐅᖃᐅᓯᖃᕆᐊᖅᑐᖅᑐᖓ ᒪᓕᒐᒃᓴᖅ 21,  
ᑲᐃᕙᑦᑐᓂᒃ ᑮᓇᐅᔭᓂᒃ ᐅᑎᖅᑕᕋᐅᔭᓲᓂᒃ. 
 
ᑮᓇᐅᔭᓂᒃ ᐱᔾᔪᑎᖃᖅᑐᖅ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᑦ ᐊᑐᖅᑕᐅᓲᑦ ᐊᔾᔨᒌᓐᖏᑦᑐᓄᑦ 
ᑐᕌᖓᓪᓚᕆᑦᑐᑎᒃ ᓂᐅᕕᖃᑦᑕᓂᕐᒥᒃ ᐊᒻᒪ 
ᓂᐅᕕᐊᔅᓴᖃᖃᑦᑕᓂᕐᒥᒃ ᑭᓱᑐᐃᓐᓇᕐᓂᒃ. ᑖᒃᑯᐊ 
ᓯᓚᑖᓂᐊᕐᔫᒻᒪᑕ ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᖁᑎᖏᑕ ᒪᓕᒐᖅᑎᒍᑦ ᐋᖅᑭᑦᑕᐅᓲᑦ ᖃᓄᖅ 
ᐊᖏᔫᒋᐊᖃᕐᒪᖔᑕ ᖃᓄᕐᓗ 
ᐊᑐᖅᑕᐅᒋᐊᖃᕐᒪᖔᑕ. 
 
ᐊᒻᒪᓗ, ᑖᓐᓇ ᒪᓕᒐᒃᓴᑦ 21 ᑮᓇᐅᔭᓂᒃ 
ᐅᑎᖅᑕᕋᐅᔭᓲᓂᒃ ᐅᖅᓱᐊᓗᓕᕆᔨᒃᑯᑦ 
ᑮᓇᐅᔭᕆᒍᓐᓇᖅᑕᖏᑦ ᐊᖏᓪᓕᒋᐊᖅᑕᐅᓂᐊᖅᑐᑎᒃ 
$200 ᒥᓕᐊᓂᒃ ᑕᕝᕗᖓ $250 ᒥᓕᐊᓄᑦ.  
 
ᑖᒃᑯᐊ ᐅᖅᓱᐊᓗᓕᕆᔨᒃᑯᖏᑦ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑮᓇᐅᔭᓂᒃ 
ᐊᑐᖃᑦᑕᓲᑦ ᑖᒃᑯᓂᖓ ᐅᖅᓱᐊᓗᑦᑖᖅᑐᑎᒃ ᐊᒻᒪᓗ 
ᓂᐅᕕᐊᔅᓴᖃᖅᑐᑎᒃ. ᑭᖑᓪᓕᖅᐹᒥ 
ᐊᑭᑦᑐᕆᐊᖅᑕᐅᔪᔪᖅ 2008-ᖑᑎᓪᓗᒍ ᓄᓇᕗᓕᒫᒥ 
ᐅᖅᓱᐊᓗᓐᓂᒃ ᓂᐅᕕᕈᒪᔪᑦ ᐊᒥᓱᕈᕆᐊᖅᓯᒪᔪᑦ 
18.5 ᐳᓴᓂᑦ. ᑕᒪᓐᓇᓗ ᐅᖅᓱᐊᓗᓪᓗ 
ᐊᓯᔾᔨᑕᕐᓂᖓ ᐃᓱᒪᒋᔭᐅᒋᐊᖃᖅᐸᑦᑐᓂ 
ᐊᑭᖓᐃᓛᒃ.  
 
ᑖᓐᓇᑦᑕᐅᖅ ᐋᖅᑭᒋᐊᕆᒻᒥᔪᖅ ᒪᓕᒐᕐᒥᒃ ᒐᕙᒪᒃᑯᑦ 
ᐱᖁᑎᕈᓘᔭᖏᓐᓂᒃ ᐸᐸᑦᑎᒍᓐᓇᕐᓗᑎᒃ 
ᑖᓐᓇᐅᕙᓚᐅᕋᓗᐊᕐᖓᑦ $1,175,000 $2 
ᒥᓕᐊᕈᓂᐊᓕᖅᑐᖅ. ᑖᒃᑯᐊᓕ ᑮᓇᐅᔭᑦ 
ᐊᑐᖅᑕᐅᖃᑦᑕᖅᑐᑦ ᓱᓇᒃᑯᑖᖅᑖᕈᑕᐅᓪᓗᑎᒃ 
ᐱᖁᑎᑖᕈᑕᐅᓪᓗᑎᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᓐᓄᑦ. ᑖᒃᑯᐊᓗ ᓄᓇᓕᓐᓂ 
ᒐᕙᒪᒃᑰᓂᒃᑯᑦ ᓂᐅᕕᐊᔅᓴᖃᓲᑦ ᑭᒃᑯᑐᐃᓐᓇᕐᓄᑦ  
ᑖᒃᑯᓂᖓ.  
 
ᐊᑭᑦᑐᕆᐊᖅᑕᐅᒋᐅᖅᑐᐃᑦ 1999-ᒥᓂᒃ ᑕᐃᒫᓪᓗ  

ᐊᒥᓲᓂᖅᓴᓂᒃ ᓂᐅᕕᖃᑦᑕᕈᓐᓇᖁᓪᓗᒋᑦ ᑖᒃᑯᐊ 
ᖃᐅᑕᒫᑦ ᓄᓇᕗᑦ ᒐᕙᒪᒃᑯᖏᑦᑕ ᐊᐅᓚᓂᖏᓐᓄᑦ 
ᐊᑐᖅᑕᐅᖃᑦᑕᓂᐊᖅᑐᓂᒃ.  
 
ᖁᕕᐊᓱᓐᓂᐊᖅᑐᖓ ᐊᐱᖅᑯᑎᔅᓴᖃᕈᔅᓯ  
ᑭᐅᒐᓱᒋᐊᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑲᑎᒪᔩᑦ ᐃᒃᓯᕙᐅᑕᖓ ᒪᑐᐃᖅᓯᒍᑎᔅᓴᓂᒃ 
ᐅᖃᐅᓯᔅᓴᖃᕆᕚ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᖏᓐᓄᑦ ᓇᐃᑦᑐᕈᓗᓐᓂ 
ᒪᑐᐃᖅᓯᒍᑎᔅᓴᓂᒃ ᐅᖃᐅᓯᔅᓴᖃᕐᓂᐊᖅᑐᖓ. 
ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᑲᑎᒪᑐᐃᓐᓇᓂᕐᒥ 
ᒪᓕᒐᒃᓴᖅ 21-ᒥ ᑖᓐᓇ ᐊᓯᔾᔩᒍᑎᐅᔪᖅ 
ᐅᑎᖅᑕᕋᐅᔭᓲᓂᒃ ᑮᓇᐅᔭᓂᒃ.  
 
ᑖᔅᓱᒧᖓ ᐊᑭᕋᖅᑐᓐᖏᑦᑎᐊᖅᑐᒍᑦ ᒪᓕᒐᒃᓴᒥᒃ 
ᐅᓂᒃᑳᕆᔭᐅᑦᑎᐊᕕᐅᑎᓚᐅᕐᖓᑦ 
ᒪᑐᐃᖅᓯᒍᑎᖏᓐᓂ.  
 
ᑲᑎᒪᔨᕋᓛᑦ ᓵᖓᓂ ᕿᒥᕐᕈᓂᖃᖅᑎᓪᓗᒋᑦ 
ᑲᑎᒪᔨᕋᓛᑦ ᒥᓂᔅᑕ ᓵᖓᓃᓚᐅᕐᖓᑦ 
ᒪᓕᒐᓕᐅᖅᑏᓪᓗ ᐊᐱᖅᑯᑎᔅᓴᖃᖅᑐᑎᒃ ᖃᓄᖅ 
ᐊᐅᓪᓚᒻᒪᖔᖅ ᐅᖅᓱᐊᓗᓕᕆᔭᖓᑦ 
ᐅᖅᓱᐊᓗᓕᕆᔨᖏᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ.  
 
ᑲᑎᒪᔨᕋᓛᑦ ᑕᑯᒻᒪᑕᐃᓛᒃ ᑖᓐᓇ ᒥᓂᔅᑕᖓᓂ 
ᐅᖃᐅᔾᔨᓚᐅᕐᒪᑦ ᒪᓕᒐᓕᐅᕐᕕᒻᒥ 
ᐃᔅᓯᕙᓂᖃᖅᑎᓪᓗᒋᑦ ᒫᑦᓯ 4, 2019-ᒥ. ᑖᓐᓇ  
ᐃᖃᓗᓐᓂ ᐊᑐᖅᑐᐊᓂᕐᒧᑦ ᐊᐅᓚᑦᑎᓂᕐᒧᑦ 
ᐊᖏᖃᑎᒌᒍᑎ ᐅᖅᓱᖅ ᑯᐊᐳᕇᓴᒃᑯᓐᓄᑦ 
ᐃᓱᓕᓐᓂᕐᖓᑦ ᓅᕖᕝᕙ 30 ᐊᕐᕌᓂ.  

ᑲᑎᒪᔨᕋᓛᑦᑕᐅᖅ ᑕᑯᒥᒻᒪᑕ ᕖᕗᐊᕆ 2009-ᓕᓴᐃᑦ 
ᓄᓇᕗᒻᒥ ᐱᕙᓪᓕᐊᔪᑦ ᒐᕙᒪᒃᑯᑦ 
ᐱᕙᓪᓕᐊᔪᖁᑎᖏᑦ ᓴᖅᑮᓂᕐᖓᑕ 
ᐊᓯᔾᔨᖅᑕᐅᓂᖓᓂ ᐃᓛᒃᑰᕈᓐᓇᐅᑎᐅᔪᓂᒃ 
ᑮᓇᐅᔾᔭᔅᓵᓄᑦ ᑕᕝᕙᓂ ᐊᑖᓂ ᐱᓕᕆᐊᖑᓲᑦ 
ᑮᓇᐅᔭᓕᕆᓂᕐᒧᑦ ᒪᓕᒐᖓᓂ. ᑕᕝᕙᓂ 
ᐱᔾᔪᑎᖃᖅᑐᓂ ᐅᖅᓱᐊᓗᖃᐅᑎᐅᔪᓂᒃ 
ᓱᓪᓗᓕᖏᓐᓂᓪᓗ ᐃᖃᓗᓐᓂ. ᑲᑎᒪᔨᕋᓛᑦ  
ᑐᔅᓯᕋᓚᐅᖅᑐᑦ ᐱᓚᐅᖅᑐᑎᓪᓗ 
ᓇᓗᓇᐃᖅᑐᐃᒍᑎᖏᑦ ᒥᓂᔅᑕᐅᔪᒥᒃ ᓱᒻᒪᑦ 
ᑕᐃᒪᐃᑎᑕᐅᒻᒪᖔᖅ. ᓇᓗᓇᐃᖅᑐᐃᑕᐅᓚᐅᖅᑐᖅ.  
 
ᑲᑎᒪᔨᕋᓛᑦᑕᐅᖅ ᓴᓐᖏᓈᕆᓪᓗᓂ 
ᐃᑲᔪᖅᓰᓂᕋᓚᐅᖅᑐᐃᑦ ᐊᕐᕌᒍᑕᒫᑦ 
ᐅᓂᒃᑳᓕᐊᒥᓂᕐᓂᒃ ᓴᖅᑮᔪᖃᖃᑦᑕᖁᓪᓗᑎᑦ 
ᐊᐅᓚᑕᐅᓂᖏᓐᓂ ᐅᖅᓱᐊᓗᓕᕆᔨᒃᑯᒋᔭᖏᑦ ᑖᒃᑯᐊ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ.  
 
ᑲᑎᒪᔨᕋᓛᑦᑕᐅᖅ ᐃᑲᔪᖅᓰᓪᓚᕆᓐᓂᕋᕐᒥᔪᑦ 
ᐊᐅᓚᑦᑎᒍᑎᖃᑦᑎᐊᐸᑕ ᐊᑭᖏᓐᓂᒃ 
ᓂᐅᕕᕋᓱᓕᕋᐃᑉᐸᑕ ᐊᐅᓚᑦᑎᑦᑎᐊᖃᑦᑕᖅᑲᑕ 
ᓂᐅᕕᕋᓱᓕᕋᐃᑉᐸᑕ ᖃᕋᓴᐅᔭᓂᒃ ᐊᓯᖏᓐᓂᓪᓗ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 
ᑲᑎᒪᔨᕋᓛᖑᑉᓗᑕ ᑖᓐᓇ ᐱᖁᔭᒃᕼᐊᒃ 
ᐊᓂᒍᖅᑎᑕᐅᑉᐸᑦ ᐊᖏᖅᑎᑕᐅᒃᐸᑦ 
ᒪᓕᒐᓕᐅᖅᑎᓗᒃᑖᓄᑦ ᖁᕕᐊᕼᐅᒐᔭᖅᑐᒍᑦ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑲᑎᒪᔩᑦ ᐊᐱᖅᑯᑎᔅᓴᑐᐃᓐᓇᖃᖅᑭᓰ ᑖᔅᓱᒪ 
ᐱᖁᔭᔅᓴᐅᑉ ᒥᔅᓵᓄᑦ? ᒥᔅᑕ ᒪᐃᓐ, ᐊᑏᒎᖅ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍᑕᒫᖅᓯᐅᒻᒥᒃ ᒪᓕᒐᓕᐅᕐᕕᒻᒧᑦ ᓴᖅᑮᒐᐃᒻᒪᑕ 
ᐅᖅᓱᐊᓗᓕᕆᔨᒃᑯᑦ ᐅᓇ ᐱᖁᔭᒃᓴᖅ 
ᐃᓱᒪᒋᓪᓗᑎᒍᑦ ᑐᓴᓚᐅᕋᑦᑕ ᑐᓴᕈᒥᓇᕈᔪᑦᑐᓂᒃ.  
ᐃᓚᖏᓪᓗ ᑕᐃᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ  
ᐊᕐᕌᒍᑕᒫᖅᓯᐅᑎᓄᑦ  

ᐅᓂᒃᑳᓕᐊᒥᓂᕐᓂᑲᔭᓐᖑᐊᓚᐅᕋᓗᐊᕐᖓᑕ. ᑖᒃᑯᐊ 
ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 
ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂᒃ 
ᓴᖅᑮᖃᑦᑕᕆᐊᖃᕐᖓᑕᐃᓛᒃ. ᒫᓐᓇᓕ ᑕᐃᒪ ᖃᓄᖅ 
ᐃᓱᒪᒋᔭᐅᕙ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᖃᓄᐃᒋᔭᐅᓚᐅᓐᖏᑦᑐᖅ 
ᑖᒃᑯᐊᓕ ᑕᑯᔪᒪᓗᐊᑐᐃᓐᓇᓚᐅᖅᑐᐃᑦ ᓱᓇᓂᒃ 
ᑖᓐᓇ ᐅᓂᒃᑳᖓ ᓱᓇᐅᓚᐅᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᖓᑭᐊᖅ ᖃᑯᒍ ᓂᕆᐅᒍᓐᓇᖅᐱᑕ ᑕᕝᕗᖓ 
ᓴᖅᑭᑕᐅᓛᖅᑐᒥᒃ ᐅᓂᒃᑳᖅᓯᒪᔪᒥᒃ ᑕᐅᑐᒃᓯᒪᒻᒪᑦ 
ᑖᔅᓱᒥᖓ ᐊᕐᕌᒎᒥ ᒪᕐᕉᓂᓪᓘᓐᓃᑦ? ᖃᑯᒍ 
ᓂᕆᐅᒍᓐᓇᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᔨᑦᑎᕋᖅᑏᑦ ᐅᑭᐊᔅᓵᖅ 
ᓴᖅᑭᑦᑐᒪᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓇᑭᐊᖅ ᑭᖑᕙᕈᑕᐅᓯᒪᕙ ᐅᓂᒃᑲᐅᓯᖏᑦ  
ᐃᓗᐊᓂᓐᖓᖅᑐᐃᑦ ᐅᓂᒃᑳᖅᓯᒪᔪᐃᑦ ᑖᒃᑯᐊ  

ᐅᓂᒃᑳᕈᒪᓐᖏᓐᓇᒃᑭᑦ ᐅᖃᐅᓯᕆᔪᒪᓐᖏᓇᒃᑭᑦ 
2016−17 ᐱᐊᓂᒃᓯᒪᔫᔭᕋᓗᐊᕐᖓᑦ. ᓱᔪᑭᐊᕐᖑᓇ? 
50-ᓂ ᒪᒃᐱᒐᖃᖅᑐᓂ ᐊᕐᕌᒍᑕᒫᖅᓯᐅᑦ. ᓱᓇᑭᐊᖅ  
ᐱᐊᓚᐃᔾᔪᑕᐅᓕᖅᐸ ᒐᕙᒪᒃᑯᓐᓂ ᓄᓇᓕᖕᓄᑦ 
ᐱᔨᑦᑎᕋᖅᑎᐅᔪᓂᒃ ᑐᓵᔩᑦ? ᓱᓇᑭᐊᖅ ᓲᑭᐊᖅ 
ᑭᖑᕙᕈᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑖᓐᓇ CGS-ᓚᑎᓪᓗᒍ ᓄᓇᕗᑦ ᒐᕙᒪᒃᑯᓂ 
ᓄᓇᓕᖕᓄᑦ ᐱᔨᑦᑎᕋᖅᑏᑦ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᕈᑎᒋᔭᐅᓚᐅᖅᓯᒪᔪᑦ 
ᑖᒃᑯᓄᖓ ᑐᑭᓕᐊᖅᓯᒪᓗᒍ ᐊᕐᕌᒍᑕᒫᖅᓯᐅᒻᒧᑦ 
ᐋᖅᑭᒋᐊᖃᖃᑦᑕᕐᒪᑦ ᐊᕐᕌᒎᑉ ᐃᓱᐊ ᒫᑦᓯ 31 
ᖃᐃᓕᕐᒥᑎᓪᓗᒍ ᐊᕕᒃᑐᖅᓯᒪᔪᐃᑦ 
ᐊᕐᕌᒍᑕᒫᖅᓯᐅᑎᒥᖕᓂᒃ ᐋᖅᑭᒃᓱᐃᓂᐊᕈᑎᒃ ᑖᒃᑯᐊ 
ᑲᑎᖅᓱᕆᐊᖃᖅᑕᖓ ᐊᕐᕌᒍᒧᓗᒃᑖᖅ. 
ᐅᖃᓕᒫᖅᑕᐅᔭᕆᐊᖃᕐᒥᖕᒪᑦᑕᐅᖅ ᑐᓵᔨᒃᑰᕐᒥᓗᓂ 
ᐊᒻᒪ ᐅᖃᓕᒫᖅᑕᐅᒃᑲᓐᓂᕐᓗᓂ. ᐱᔭᕆᐊᑐᒐᓚᖕᒪᑦ 
ᓴᖅᑮᑐᐃᓐᓇᕐᓂ ᐃᓛᓐᓂᑦ ᐊᔪᕐᓇᖃᑦᑕᕐᒪᑦ. 
ᐱᔭᕆᐊᑐᖕᒪᑦ ᑖᒃᑯᐊ ᓈᓴᐅᑏᑦ ᓈᒻᒪᒋᐊᖃᕐᒪᑕ 
ᐅᑭᐅᑉ ᐃᓱᐊᓄᑦ. ᑕᕝᕗᖓ ᐅᖓᓯᓗᐊᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑕᐃᒪᓐᓇ ᐱᓂᐊᖅᐱᑕ ᐊᕐᕌᒍᑕᒫᖅᓯᐅᒻᒥᑦ  
ᐅᕝᕙᓘᓐᓃᑦ ᐃᒻᒥᒎᖅᑐᒥᒃ ᐅᓂᒃᑳᕐᕕᐅᓂᐊᖅᐱᑕ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑕᒪᒃᑯᐊ ᐅᓂᒃᑳᖅᑐᐊᑦ 
ᐊᕐᕌᒍᑕᒫᖅᓯᐅᑕᐅᔪᑦ ᑕᒪᒃᑯᐊᓗ ᒪᓕᒐᑎᒍᑦ 
ᐱᖁᔭᑎᒍ ᐱᔭᕆᐊᖃᓐᖏᑦᑐᐃᑦ. ᑕᒪᒃᑯᐊ ᐊᒻᒪ ᑭᐊ 
ᐅᓂᒃᑳᖅᑕᖏᑦ ᐊᑐᕐᓂᐊᖅᐸᖏᑦ ᑖᕗᖓᓗᒃᑖᖅ 
ᑲᔪᓯᔪᓐᓇᓐᖏᒻᒪᑦ. ᑕᒪᒃᑯᐊ ᐃᓄᖕᓄᑦ 
ᐱᒻᒪᕆᒋᔭᐅᒃᐸᑦ ᑖᒃᑯᐊ ᓄᓇᓕᖕᓄᑦ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᐅᑉ ᓴᖅᑭᑎᑦᑎᖃᑦᑕᕐᓂᐊᖅᑐ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᓱᒪᓕᐅᕈᓐᓇᓐᖏᓐᓇᒪ ᖃᓄᐃᑦᑐᒥᒃ 
ᐅᓂᒃᑳᓕᐅᕐᓂᐊᕐᒪᖔᑉᓯ. ᐱᒻᒪᕆᐅᔫᔮᕐᒪᓪᓗ 
ᐊᕙᑎᕗᑦ ᐃᓱᒫᓗᑎᒋᓗᒍ ᐅᖅᓱᐃᑦ ᑯᕕᓯᒪᔪᑦ, 
ᑲᒪᒋᔭᐅᑦᑎᐊᕐᓂᖏᑦ ᐅᖅᓱᐊᓗᐃᑦ, 
ᓴᓗᐊᖅᐸᓪᓕᐊᓂᖅ ᐱᔾᔪᑕᐅᖃᑦᑕᕐᒥᖕᒪᑦ 
ᐃᓱᒪᒋᔭᐅᒋᐊᖃᖃᑦᑕᖅᖢᓂ ᑖᒃᑯᐊ ᐅᖅᓱᕐᒥ 
ᑲᒪᓂᕐᒥᒃ. (ᑐᓵᔨᑎᒎᕈᓐᓃᖅᑐᖅ) 
ᐃᓱᒪᒋᑐᐃᓐᓇᖅᑕᕋ. ᐃᒃᓯᕙᐅᑖᖅ, 
ᐊᐱᖅᑯᕼᐃᒃᕼᐊᖃᕈᓐᓃᖅᐳᖓ, ᒪ’ᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ, ᒥᓂᔅᑕ 
ᐃᖅᑲᓇᐃᔭᖅᑎᑎᓪᓗ. ᐅᓇᓕ ᐊᐱᖅᑯᑎᒋᕼᐅᐊᒐᕋ, 
ᑕᐃᒪ ᑖᒻᓇ ᑮᓇᐅᔭᖅ ᐊᒡᓕᒋᐊᕐᓂᖅ 
ᐊᒡᓕᒋᐊᕈᐊᕋᑉᓯᐅᒃ ᐅᖅᓱᐊᓗᖕᓄᓪᓗ ᐅᖅᓱᓄᓪᓗ 
ᐱᔾᔪᑎᒋᑉᓗᒍ ᑕᒫᓂ ᓄᓇᕗᒻᒥ. ᑖᓐᓇ  
ᐊᐱᖅᑯᑎᒋᔭᕋᓕ ᐅᖅᓱᕐᓗ ᐅᖅᓱᐊᓗᐃᓪᓗ 
ᐊᑐᖅᑕᐅᓯᒪᓕᕐᓂᖅᐸᑦ ᓄᓇᕗᒻᒥ? ᒪ’ᓇ, 
ᐃᒃᓯᕙᐅᑕᖃᖅᑑᖅ.  
 



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3299 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᑖᔅᓱᒪ  
ᐅᖃᐅᓯᕆᔭᕗᑦ ᐅᖅᓱᖅᑖᕆᔭᑦᑎᓐᓄᑦ 
ᐊᒥᓱᓐᖑᖅᐸᓪᓕᐊᔪᓄᑦ ᐊᑐᖅᑕᐅᕙᓪᓕᐊᔪᑦ. ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐄ, 
ᑐᑭᓯᓐᓇᑦᓯᐊᖅᑐᖅ. ᑕᐃᒪ ᒪᓕᒐᓕᐅᖅᑎᐅᖃᑎᒋᔭᒪ 
ᐃᓚᖓᒍᑦ ᐅᖃᐅᕼᐃᕆᕝᕙᓪᓗᖅᑲᐅᒐᓗᐊᒑ 
ᑭᕼᐃᐊᓂᓕ ᐅᔭᕋᒃᑕᕆᐊᑦ ᒫᓐᓇ ᐊᐅᓪᓛᖅᑐᑦ 
ᓄᓇᕗᑦᒥ ᐊᒥᕼᐆᓂᖅᕼᐊᐅᓕᕐᒪᑕ ᐊᕐᕌᓂ 
ᐅᖓᑖᓂᒥᒃ. ᑖᒻᓇ ᐱᔾᔪᑎᒋᑉᓗᒍ ᑕᐃᒪ 
ᐊᒡᓕᒋᐊᕈᑎᔭᑦ ᖁᐊᖅᕼᐊᒪᔭ’ᕼᐃ 
ᓈᒻᒪᖕᓂᐊᕋᓗᐊᖅᐸ ᐅᕝᕙᓘᕝᕙ ᐅᔭᕋᒃᑕᕆᐊᑦ 
ᐃᒻᒥᒎᖅᐸᑦ? ᒪ’ᓇ, ᐃᒃᓯᕙᐅᑕᖃᖅᑑᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑕᐅᑐᒃᖢᒍ ᓈᒻᒪᖕᓂᐊᖅᑐᖅ 
ᑖᓐᓇ ᑮᓇᐅᔭᖅ ᓇᓗᓇᐃᖅᑕᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᐱᖅᑯᑎᒋᖅᑲᐅᔭᖓ ᒥᔅᑕ ᒪᐃᓐ ᒪᓕᒡᓗᒋᑦ. 
ᐅᓂᒃᑳᕐᓂ ᐊᕐᕌᒍᑕᒫᖅᓯᐅᒻᒥᒃ ᑕᒪᒃᑯᐊ ᑲᑎᒪᔩᑦ 
ᑐᒃᓯᕋᖃᑦᑕᖅᓯᒪᒐᓗᐊᕐᒪᑕ ᐊᕐᕌᒍᑕᒫᖅᓯᐅᒻᒥᒃ 
ᓴᖅᑭᑕᐅᓂᖓᓂᒡᓗ ᑕᕝᕙᓂ ᑲᑎᒪᕝᕕᖕᒥ. ᑕᒪᒃᑯᐊ  
ᐅᖅᓱᐊᓗᐃᑦ ᓂᐅᕕᖅᑕᐅᖃᑦᑕᕐᓂᖏᑕ ᒥᒃᓵᓄᑦ.  

ᒫᓐᓇ ᒐᕙᒪᒃᑯᑦ ᑖᔅᓱᒥᖓ ᐃᓚᒋᐊᖅᓯᔪᒪᖕᒪᑕ.  
ᑕᒪᓐᓇ ᒫᓐᓇ ᐊᑐᐃᓐᓇᐅᑎᓪᓗᒍ ᓲᖅ 
ᐅᓂᒃᑳᓐᖏᓚᑦ ᐱᖁᔭᒐᖓ ᐅᓂᒃᑳᕈᓐᓇᖁᓪᓗᒋᑦ 
ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᖁᔭᒥᒃ ᐅᓂᒃᑳᕋᓱᒃᑎᓪᓗᑕ 
ᐊᕐᕌᒍᑕᒫᖅᓯᐅᒻᒥᒃ ᓴᖅᑭᑎᑦᑎᓂᐊᕐᓗᓂ ᐅᕙᒻᓄᑦ 
ᑕᒪᓐᓇ ᐱᔾᔪᑎᖃᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᖅᑲᐅᓐᖏᑕᕋ ᓲᖅ ᑕᐃᒪᓐᓇ 
ᐱᓚᐅᓐᖏᒻᒪᖔᑕ ᒐᕙᒪᒃᑯᑦ ᐱᖁᔭᖅᑎᒍᑦ 
ᓴᖅᑭᒍᓐᓇᖁᓗᒍ? ᐊᐱᕆᔪᖓ ᓲᖅ ᒐᕙᒪᒃᑯᑦ 
ᑖᑉᓱᒥᖓ ᐊᑐᐃᓐᓇᐅᑎᓪᓗᒍ ᐱᖁᔭᒥᒃ 
ᐋᖅᑭᒃᓯᓚᐅᓐᖏᓚᑦ ᐅᓂᒃᑳᕈᓐᓇᖁᓗᒋᑦ 
ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᕙᑦᓯᐊᖅ ᐅᖃᐅᓯᕆᖅᑲᐅᒐᒃᑯ. 
ᐅᖃᐅᓯᕆᖅᑲᐅᔭᒻᓂᑦ ᑖᒃᑯᐊ ᑐᓴᕈᒪᓂᖅ 
ᐊᓯᔾᔨᖃᑦᑕᕐᒪᑦ ᑕᒪᓐᓇ ᑐᒃᓯᕋᖅᑕᐅᖃᑦᑕᓐᖏᒻᒪᑕ 
ᑖᒃᑯᐊ ᐅᓂᒃᑳᖅᑕᐅᔪᓐᓇᖁᓗᒋᑦ. ᑖᒃᑯᐊ 
ᑲᑎᒪᔨᐅᖃᑦᑕᖅᓯᒪᔪᑦ ᑕᕝᕙᓂ ᓈᒻᒪᖃᑦᑕᖅᓯᒪᖕᒪᑦ.  
 
ᑕᒪᓐᓇ ᒪᓕᒐᑎᒍᑦ ᐋᖅᑭᒃᑕᐅᓇᔭᕐᓂᖅᐸᑦ, ᑖᓐᓇ  
ᐱᒋᐊᕈᑎᖓᓄᑦ ᑎᑭᓐᓇᔭᖅᑰᖏᒻᒪᑦ. ᑖᒃᑯᐊ 
ᐊᕐᕌᒍᑕᒫᒥ ᐅᓂᒃᑳᖅᓯᒪᔪᒥᒃ ᓴᖅᑭᑎᑦᑎᔪᒪᓯᒪᖕᒪᑕ  
ᓈᒻᒪᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᓱᓇ ᐱᒋᐊᕈᑕᐅᓇᔭᕐᒪᖔᑦ ᐊᕐᕌᒍᑕᒫᖅᓯᐅᒻᒥᒃ 
ᐅᓂᒃᑳᖅᑐᖃᕆᐊᖃᕐᓗᓂ ᑖᒃᑯᐊ ᑮᓇᐅᔭᑦ $200 
ᒥᓕᐊᒦᓚᐅᕐᒪᑕ ᑭᒡᓕᐊ ᖁᑦᑎᓂᖓ ᑕᐃᑯᖓ $250 
ᒥᓕᐊᓄᑦ ᖁᕝᕙᕆᐊᕈᒪᖕᒪᔾᔪᒃ. ᑖᓐᓇ 
ᐊᖏᔪᑲᓪᓚᐅᖕᒪᑦ ᐊᖏᒡᓕᒋᐊᕐᓂᖓ. ᑖᒃᑯᐊ 
ᑮᓇᐅᔭᑲᓪᓚᐅᓪᓗᑎᒃ ᐱᒃᒪᑕ. ᑕᐃᒪᓐᓇ ᐱᑎᓪᓗᒋᑦ 
ᐃᓱᒪᓇᕈᒥᓇᖅᑑᒐᓗᐊᖅ ᐅᓂᒃᑲᐅᓯᖏᑦ 
ᐊᕐᕌᒎᑕᒫᖅᓯᐅᒻᒥᒃ ᑕᕝᕗᖓ ᓴᖅᑭᒋᐊᖃᓕᕐᓗᒍ. 
ᑕᐃᒪᓐᓇᐃᖏᒻᒪᑦ ᒫᓐᓇ ᑕᒪᒃᑯᐊ ᐃᓄᐃᑦ 
ᐅᓂᒃᑳᕐᕕᐅᖃᑦᑕᕐᒪᑕ ᖃᓄᖅ ᑮᓇᐅᔭᖅ 
ᐊᑐᖅᑕᐅᓚᐅᕐᒪᖔᑕ ᑕᕝᕗᖓ ᐊᕐᕌᒎᑉ ᐃᓗᐊᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᖁᔭᖃᖅᑐ ᑖᒃᑯᐊ ᒐᕙᒪᒃᑯᑦ 
ᐊᕐᕌᒎᑕᒫᖅᓯᐅᒻᒥᒃ ᐱᔨᑦᑎᕋᖅᑏᑦ ᑖᒃᑯᐊ 
ᐅᓂᒃᑳᕆᐊᖃᖃᑦᑕᖅᑐᐃᑦ ᑕᐃᒪᓐᓇ ᐅᖅᓱᐊᓘᑉ 
ᐱᓕᕆᓂᖓ ᐃᓚᐅᒋᐊᖃᖃᑦᑕᕐᒥᔪᖅ 
ᐅᓂᒃᑳᖅᑕᖓᓐᓂᒃ.  
 
ᑖᓐᓇ ᐅᕙᓐᓂᓪᓕ ᐃᓱᒪᒋᓪᓗᒍ ᑖᒃᑯᐊ ᑲᑎᒪᔩᑦ 
ᑐᓴᒃᑲᓐᓂᕈᒪᖕᒪᑕ ᒐᕙᒪᒃᑯᑦ 
ᓴᖅᑭᑎᐊᓂᖃᑦᑕᖅᓯᒪᔭᖓᑦ ᑖᒃᑯᐊᓗ ᐃᒻᒥᒎᖅᑐᒥᒃ 
ᑐᕌᖓᔪᖅ ᐅᖅᓱᐊᓗᓕᕆᓂᕐᒧᑦ ᐱᖁᔭᒥᒃ 
ᐋᖅᑭᒃᓯᓇᔭᕈᑉᑕ  
ᐊᕐᕌᒎᑕᒫᖅᓯᐅᑎᖓᓂᒃ, ᑖᒃᑯᐊ ᐊᕕᒃᑐᖅᓯᒪᔪᐃᑦ  
ᑮᓇᐅᔭᖃᖅᑎᑕᖓᑦ ᐅᓂᒃᑳᖅᑕᐅᕌᓂᖃᑦᑕᕐᒪᑦ 
ᑕᐃᒪᓐᓇ ᐃᓚᐅᑉᓗᓂ ᐅᓂᒃᑳᖅᑕᖏᓐᓂᒃ. ᑕᐃᒪᓐᓇ  
ᓈᒻᒪᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᖅ ᑖᒃᑯᐊ ᒫᓐᓇ ᐋᖅᑭᒃᓯᒪᔪᐃᑦ ᑖᒃᑯᐊ  
ᐅᖅᓱᐊᓗᓕᕆᓂᕐᒧᑦ ᐱᔨᑦᑎᕋᖅᑏᑦ 
ᐅᓂᒃᑳᖃᑦᑕᖅᐸᑦ ᐱᖁᔭᐅᑉ ᒥᒃᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᒪᓕᒐᖓᓐᓄᑦ ᐄ, 
ᐱᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᖅᓱᐊᓗᐃᑦ ᑯᕕᔪᖃᕌᖓᑦ 
ᓇᓃᓐᓂᕋᖅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᑯᖓ ᐊᕙᑎᓕᕆᔨᒃᑯᓐᓄᑦ 
ᑐᕌᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖄᓚᐅᑎᓂᑦ ᐃᑭᐊᖅᑯᑎᒃᑯᑦ ᐊᖅᑯᑎᖃᖅᑐᖅ 
ᓇᓂᑐᐃᓐᓇᖅ ᑯᕕᔪᖃᖅᐸᑦ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐᖃᐃ ᐊᓯᔾᔨᕈᒃᑯ. ᑕᒪᒃᑯᐊ 
ᐅᖅᓱᐊᓗᓕᕆᓂᕐᒧᑦ ᐱᔨᑦᓯᕋᖅᑏᑦ ᑖᒃᑯᐊ 
ᐱᓂᕐᓗᒃᑐᖃᕋᔭᕐᓂᖅᐸᖅ ᐅᖅᓱᖅ ᐅᕝᕙᓘᓐᓃᑦ  
ᐅᖅᓱᐊᓗᒃ ᑯᕕᔭᐅᔪᖃᕋᔭᕐᓂᖅᐸᑦ ᐊᕙᑎᒥᓪᓗ 
ᐊᒃᑐᖅᓯᓗᓂ ᐊᑭᓕᖅᑕᐅᒋᐊᖃᕐᓂᖃᓕᕐᓗᓂᓗ, 
ᑕᒪᒃᑯᐊ ᐃᓄᖕᓄᑦ ᑐᓴᐅᒪᑎᑕᐅᖃᑦᑕᖅᐹᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑭᐅᔭᐅᑎᑦᑐᓐᓇᕈᒃᑯ ᑐᓵᔪᓐᓇᕈᑦᑎᒍ 
ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ 
ᑭᐅᔪᒪᕖᑦ? ᐊᑏ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑭᓇᑐᐃᓐᓇᖅ ᐅᖅᓱᐊᓗᖕᒥᒃ 
ᑯᕕᔪᖃᖅᐸᑦ ᖃᖓᑐᐃᓐᓇᑦᑎᐊᖅ ᐅᑉᓗᓗᒃᑖᖅ 
ᐅᓐᓄᐊᒃᑯᓪᓘᓐᓃᑦ ᐊᑐᐃᓐᓇᐅᔪᖅ. 
ᑭᓇᑐᐃᓐᓇᑦᑎᐊᖅ ᐅᖄᓚᔪᓐᓇᖅᑐᖅ ᐅᓂᒃᑳᕐᓗᑎᒃ 
ᑯᕕᔪᒥᒃ. ᑭᓇᑐᐃᓐᓇᑦᑎᐊᖅ ᑕᑯᑐᐃᓐᓇᕈᓂᓘᓐᓃᑦ 
ᐅᓂᒃᑳᕈᓐᓇᖅᑐᖅ ᑯᕕᔪᖃᕌᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᐊᐱᖅᑯᑎᒋᖅᑲᐅᔮ ᑕᒪᒃᑯᐊ 
ᐅᓂᒃᑳᖅᑕᐅᔭᕌᖓᑕ, ᑖᒃᑯᐊ ᐃᓄᐃᑦ 
ᑐᓴᖅᑎᑕᐅᖃᑦᑕᖅᐸᑦ ᑯᕕᔪᖃᖅᑐᒥᒃ? ᒥᓂᔅᑕ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅ ᐊᖏᑎᒋᒻᒪᖔᑦ ᑯᕕᔪᖅ 
ᐃᓗᐃᑦᑐᐊᓗᒃ ᑯᕕᓕᖅᐸᑦ ᓄᓇᓕᓗᒃᑖᖅ ᓲᖃᐃᒻᒪ 
ᑐᓴᕆᐊᖃᕋᔭᖅᑐᖅ. 5 ᒑᓚᓐᒥᒃ ᑯᕕᔪᖃᖅᐸᑦ 
ᐊᖅᑯᑎᐅᑉ ᑭᒡᓕᐊᓂ ᐊᔾᔨᒋᓇᔭᓐᖏᒻᒪᒍ 
ᐅᓗᕆᐊᓇᕐᓂᕆᔮ, ᖃᓄᖅ ᐊᒻᒪ ᓱᓇ ᑯᕕᔭᐅᖕᒪᖔᑦ 
ᐊᖏᑎᔪᖅ ᐊᒻᒪ ᓇᓃᒻᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑐᒪ ᒥᒃᓵᓄᑦ ᑯᕕᓂᕋᖅᑕᐅᔪᐃᑦ ᐱᔾᔪᑎᒋᓪᓗᒋᑦ,  
ᑐᑭᓯᐅᒪᔭᒃᑯᑦ ᐅᑉᓗᒥ ᑐᓴᐅᒪᓂᖃᓐᖏᑦᑎᐊᕋᒪ 
ᑯᕕᔪᖃᖅᑐᒥᒃ ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖏᓐᓂᒃ.  

ᖃᑉᓯᑦ ᑯᕕᔪᖃᖅᑐᑦ ᖃᑉᓯᐅᕈᔪᖃᑦᑕᕌᖓᑕ 
ᐅᕝᕙᓘᓐᓃᑦ ᐊᖏᔪᒥᒃ ᑯᕕᔪᖃᕐᓂᖅᐸᑦ ᑐᓴᕈᒥᓇᖅ.  
ᑕᒪᒃᑯᐊ ᑐᓴᕆᐊᖃᕋᑉᑕ ᐃᓄᐃᑦ ᑕᖅᑳᓂ. 
ᐊᕐᕌᒍᑕᒫᖅᓯᐅᒻᒥᒡᓗ ᐅᓂᒃᑳᖅᓯᒪᓗᒍ ᑖᒃᑯᐊ 
ᐅᖅᓱᐊᓗᐃᑦ ᑯᕕᔭᐅᓯᒪᔪᐃᑦ ᖃᑉᓯᐅᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᑖᓐᓇ ᐊᐱᖅᑯᑎᒋᔭᐃᑦ ᐅᖓᑖᓄᑦ 
ᐱᖁᔭᐅᑉ ᑕᐅᑐᒃᑲᑉᑕ ᑯᕕᓂᕐᒧᑦ ᐊᐱᖅᑯᑎᖃᕈᕕᑦ, 
ᑖᓐᓇ ᑕᕝᕙᓂ ᐊᐱᖅᑯᑎᒃᓴᐅᖏᒻᒪᑦ. ᑎᑎᕋᕈᒪᒍᕕᑦ 
ᐅᕝᕙᓘᓐᓃᑦ ᑲᑎᒪᕕᐅᑉ ᐃᓗᐊᓂ, ᐊᓯᐊᓂᒃ 
ᐊᐱᕆᔪᒪᕖᑦ? ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᓂᒃᑳᖃᓚᐅᕐᒪᑦ ᑯᕕᓂᐅᑉ ᒥᒃᓵᓄᑦ 
ᑎᑎᕋᖅᑕᖓᓄᑦ ᐱᖃᖅᑐᖅ. ᑕᐃᒪᓐᓇᐃᑦᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐊᒻᒪ ᑕᒪᑐᒪ ᐱᖁᔭᐅᑉ ᒥᒃᓵᓄᑦ ᑯᕕᔪᐃᑦ 
ᐱᔾᔪᑎᖃᓐᖏᒻᒪᑦ ᑖᓐᓇ ᐱᖁᔭᖅ ᐅᖃᐅᓯᕆᔭᕗᑦ. 
ᒥᔅᑕ ᓚᐃᑦᓯᑑᓐ? ᐋᒃᑲ. ᖁᔭᓐᓇᒦᒃ. ᒥᔅᑕ ᐋᕐᑯᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ,  
ᒥᓂᔅᑕ ᐃᖅᑲᓇᐃᔭᖅᑎᑦᑎᓪᓗ. ᑖᓐᓇᓕ ᐊᐱᖅᑯᑎᒐ 
ᑖᒃᑯᐊ ᐳᔪᕐᓗᖕᒧᑦ ᐊᑭᓕᖅᑕᐅᒋᐊᖃᖃᑦᑕᖅᑐᐃᑦ 
ᐊᑭᖏᑦ. ᑖᒃᑯᐊ ᐅᖅᓲᑉ ᐊᑭᖓᓂᒃ  
ᐊᒃᑐᖅᓯᓂᐊᖅᐸᑦ? ᑕᒪᒃᑯᐊ ᖃᓄᕐᓗ 
ᐊᑭᖃᖅᑎᒋᓇᔭᕐᒪᖔᑦ ᓄᓇᕗᒻᒥᐅᑦ  

ᐊᒃᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  
ᐋᖁᐊᖅ. ᑕᒪᒃᑯᐊ ᓂᐅᕕᕐᓂᕐᒧᑦ ᑐᕌᖓᖕᒪᑦ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐳᔪᕐᓗᖕᒧᑦ ᐅᕙᑦᑎᓐᓄᑦᑕᐅᖅ 
ᐊᑭᓕᕆᐊᖃᖃᑦᑕᕋᑉᑎᒍ ᑕᒪᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓂ ᐊᑭᓖᑦ ᖄᖓᒍᑦ 
ᐅᖅᓱᐊᓗᒃᑖᕌᖓᑉᑕ ᓂᐅᕐᕈᑎᖃᕐᓂᖓᓄᑦ 
ᐃᓚᐅᓕᑎᖃᑦᑕᕐᒪᑦ ᐊᒃᑐᖅᓯᓇᔭᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒃᑐᐃᓂᖃᕈᒥᓇᓐᖏᑦᑐᖅ ᐅᖅᓱᐊᓗᒃᑖᖃᑦᑕᕐᒪᑕ 
ᐃᒡᓗᒥᓄᑦ ᐅᕝᕙᓘᓐᓃᑦ ᐊᒃᓴᓗᐊᓕᖕᓄᑦ. ᑖᓐᓇ 
ᐊᐱᖅᑯᑎᒃᓴᑐᐊᕋ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᓂᓪᓕᐅᑎᒃᓴᑐᐃᓐᓇᐅᓵᖅᑐᖅ. ᐊᑎᖅᑯᑎᖃᕈᓐᓃᕋᒪ. 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᓐᓇᐃᓛᒃ 
ᐊᖏᒡᓕᓂᖅᓴᐅᓕᖅᑎᓪᓗᒍ ᑮᓇᐅᔭᖅ 
ᐊᑐᒐᒃᓴᐅᓇᔭᖅᑐᖅ ᐊᑐᖅᑕᐅᔪᓐᓇᕋᔭᖅᑐᖅ. ᑕᐃᒪ 
ᖃᐅᔨᖃᑦᑕᕋᑦᑕᐃᓛᒃ ᐃᓚᖏᑦ ᓄᓇᓖᑦ 
ᑎᖕᒥᓲᖅᓯᐅᑎᒥᒡᓘᓐᓂᑦ Jet A Fuel-
ᖑᓂᕋᖅᑕᐅᖅᑰᖅᑐᖅ ᓄᖑᕈᑎᓕᖃᑦᑕᕐᒪᑕ. ᓲᕐᓗ 
ᓴᓂᕋᔭᒡᓗ ᐃᒡᓗᓕᒡᓗ ᑕᐅᑐᓐᖑᐊᕐᓗᒍ. ᓇᓕᐊᒃ 
ᓄᖑᕈᑎᓲᖑᖕᒪᑦ ᐃᓛᓐᓂᑦ ᑎᖕᒥᓲᖅ ᑕᐃᒪ 
ᓇᓕᐊᖕᓄᑦ ᑭᓯᐊᓂ ᐅᖅᓴᒋᐊᖅᑐᖅᐸᓕᖅᖢᓂ. 
ᑖᒃᑯᐊᑐᐊᖑᔪᒃᓴᐅᓐᖏᑦᑐᑦ ᓄᓇᓖᑦ. ᑖᓐᓇ ᑕᕝᕘᓇ  
ᐃᑲᔪᖅᑎᖃᕋᔭᖅᑐᒃᓴᐅᕚ ᓲᕐᓗ ᓄᖑᕈᑎᔪᓂᒃ 
ᑕᑯᓐᖏᓐᓂᖅᓴᐅᖃᑦᑕᕋᔭᖅᑐᒃᓴᐅᓕᖅᐱᑖ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐅᖅᓱᐊᓗᖃᐅᑏᑦ 
ᐊᑭᑐᔪᖅᑐᕈᑎᒃᓴᑎᒍᑦ ᐋᖅᑭᒃᓱᖅᑕᐅᖃᑦᑕᕐᒪᑕ  
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. 
ᐅᖅᓱᐊᓗᐃᑦ ᓂᐅᕕᖃᑦᑕᖅᑕᑦᑎᓐᓂᒃ 
ᐊᒃᑐᐃᓂᖃᔾᔮᓐᖏᑦᑐᑦ ᐊᒻᒪᓗ ᐊᐱᖅᑯᑎᖃᕐᓂᕈᕕᑦ 
ᓲᕐᓗ ᐃᒡᓗᓕᖕᒥ ᐅᖅᓱᐊᓗᖃᐅᑏᑦ 
ᐊᖏᒡᓕᒋᐊᖅᑕᐅᖁᔭᐅᒃᐸᑕ ᑐᖓᐅᑦᑎᓯᒪᓂᑦᑎᓐᓄᑦ 
ᐅᑯᐊ ᐃᓛᒃ ᑲᒪᒋᔭᐅᒐᔭᖅᑐᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᐊᑭᑐᔪᖅᑐᕈᑎᖏᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ ᓈᓴᐅᑎᖏᑦᑎᒍᑦ 
ᑲᒪᒋᓂᐊᓕᕋᑦᑎᒍᑦ. ᐃᔾᔪᔪᖁᑎᔅᓯᓐᓄᑦ ᖃᑯᖅᑕᓄᑦ 
ᐱᖁᔭᒃᓴᖅ 21, ᐱᖁᔭᕐᔪᐊᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐅᑎᖅᑕᕋᐅᔭᖅᑐᑦ 
ᑮᓇᐅᔭᖁᑎᖏᑦᑕ ᐱᖁᔭᕐᔪᐊᖓ. ᑎᑎᕋᖅᓯᒪᓂᖓ 
1. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 
ᐊᖏᖅᐱᓯᐅᒃ?   
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 
ᒪᓕᒐᒃᓴᖅ 21 ᐃᓗᐃᒃᑲᐅᓗᒍ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᖅ 
62(2) ᒪᓕᒐᒃᓴᖅ 21  
ᑲᑎᒪᔾᔪᑎᒃᓴᓄᐊᖅᑕᐅᓂᐊᓕᖅᐳᖅ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ 
ᒪᑐᔾᔪᑎᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᒃ  
ᐅᖃᐅᓯᖃᓵᖅᑐᒍᑦ ᐃᓱᒫᓘᑎᒋᔭᐅᔪᑦ ᐊᒻᒪᓗ 
ᖁᔭᓐᓇᒦᖅᖢᓯ ᑕᒪᒃᑯᐊ ᐊᒃᓱᕉᑎᒋᒐᔅᓯᐅᒃ. 
ᖃᐅᔨᒪᓪᓗᑕᓗ ᐊᕐᕌᓂ ᓄᖒᑦᑎᑲᓴᑦᑎᐊᓚᐅᕋᑦᑕ 
ᑖᒃᑯᓇᓐᖓᑦ ᑮᓇᐅᔭᓂᒃ ᐅᑎᖅᑕᕋᐅᔭᖃᑦᑕᖅᑐᓂᒃ. 
ᓂᐅᕕᕈᓐᓇᐃᓪᓕᐅᑎᓇᔭᕋᑦᑎᒃᑯᑦ 
ᖁᕝᕙᕆᐊᖅᑕᐅᓐᖏᑉᐸᑕ ᑖᒃᑯᐊ ᑮᓇᐅᔭᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ ᑲᑎᒪᔩᓪᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ 
ᑲᑎᒪᔨᕋᓛᒃ ᑭᒡᒐᖅᑐᖅᖢᒋᑦ ᖁᔭᓐᓇᒦᖅᐳᖓ 
ᐃᓕᖕᓂᒃ ᐊᒻᒪᓗ ᐃᖅᑲᓇᐃᔭᖅᑎᖕᓂ. ᐃᖅᓱᖅᑏ, 
ᐅᑯᐊ ᐊᓂᑎᑲᐃᓐᓇᒃᑭᑦ. ᓄᖅᑲᖓᓚᐅᑲᖕᓂᐊᖅᐳᒍᑦ 
ᐱᖁᔭᒃᓴᖅ 20-ᒧᑦ ᐸᕐᓇᖕᓂᐊᕋᑦᑕ.  
 
>>ᓄᖅᑲᑲᐃᓐᓇᖅᑐᐃᑦ 14:34ᒥ ᑲᔪᓯᓪᓗᑎᓪᓗ 
14:50ᒥ 
 
ᒪᓕᒐᒃᓴᖅ 20 - ᐅᖃᐅᓯᒃᑯᑦ 

ᐃᓕᓐᓂᐊᕈᑎᒋᔭᐅᑲᐃᓐᓇᕐᓂᐊᖅᑐᒧᑦ 
ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕋᔅᓯ ᖁᔭᓐᓇᒦᒃ 
ᑲᑎᒪᑐᐃᓐᓇᕐᓂᐊᓕᕐᒥᒐᑦᑕ. ᒫᓐᓇ ᐱᖁᔭᒃᓴᖅ 20 
ᐊᑐᕐᓂᐊᖅᑕᕗᑦ. ᒥᔅᑕ ᔪᐊᓇᓯ 
ᑕᑉᐹᓃᖃᑎᖃᕈᒪᕕᑦ? ᒥᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ, ᐄ, 
ᐱᕕᖃᖅᑎᑕᐅᒍᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 
ᐊᖏᖅᐱᓰ ᑕᑉᐸᐅᓐᖓᖃᑎᖃᖁᓪᓗᒍ?  

ᐅᐊᑦᑎᐊᕈᐊᐃᑦ, ᐊᑏᑦᑎᐊᓕᓵᖅ. 
 
>>ᐃᒡᓚᖅᑐᑦ  
 
ᑲᑎᒪᔨᕋᓛᒃ ᐊᖏᖅᐹᑦ ᑕᐃᒃᑯᐊ 
ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐅᑯᐊ ᐃᓯᖅᑎᑲᐃᓐᓇᒃᑭᑦ.  
 
ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᒐᑦᑕ ᐅᑯᐊ 
ᑭᒃᑯᖕᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 
ᒪᑐᐃᖅᓯᔾᔪᑎᖕᓄᑦ ᓅᓪᓗᑎᑦ. ᖁᔭᓐᓇᒦᒃ. ᒥᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᒥᓂᔅᑕᐅᑉ 
ᑐᖏᓕᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓗᐃᔅ 
ᕙᓚᐅᕋᑎ ᐊᒻᒪᓗ ᓴᐅᒥᓐᓂ, ᒥᔅᑕ ᑖᒪᔅ ᐃᐊᓪᕗᐊᔅ, 
ᒪᓕᒐᓕᕆᔨᒃᑯᓐᓃᓐᖔᖅᑐᖅ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐅᓪᓗᒃᑯᑦ 
ᑲᑎᒪᔨᕋᓛᓪᓗ ᐅᓪᓗᒥ ᑕᕝᕙᓃᒍᓐᓇᕋᒪ 
ᐅᖃᐅᓯᖃᕆᐊᖅᑐᓪᓗᒋᑦ ᐅᑯᐊ ᐱᖁᔭᑦᓴᖅ 20, 
ᐊᑐᖅᑕᐅᑲᐃᓐᓇᑐᐃᓐᓇᖅᑐᖅ ᐅᖃᐅᓰᑦ 
ᐃᓕᓐᓂᐊᕈᑎᓄᑦ ᐱᖁᔭᐅᑲᐃᓐᓇᓂᐊᖅᑐᖅ.  
 
ᓯᕗᓪᓕᖅᐹᒥᒃ ᑖᓐᓇ ᐱᖁᔭᑦᓴᖅ 20 
ᑭᖑᕙᕆᐊᖅᓯᒍᑎᐅᑲᐃᓐᓇᕋᓱᐊᖅᑐᖅ ᔪᓚᐃ 1, 
2019 ᐊᑐᓕᖅᑎᑕᐅᕕᑦᓴᖓᓂ ᐅᓪᓗᖓ ᑐᕌᖓᔪᖅ 
ᐱᔾᔪᑎᒋᑦᓱᒍ ᐅᓪᓗᖓ ᐃᓗᐊᓂ ᐃᓚᖓᓃᑦᑐᖅ 8, 
ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ 
ᐊᒻᒪᓗ ᐃᓚᖓᓃᑦᑐᖅ 4, ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂ ᖁᕝᕙᓯᓐᓂᓕ 4-ᒥ 12-ᒧᑦ. 
ᐃᓱᒪᓕᐅᕈᑕᐅᓚᐅᓐᖏᓐᓂᖏᓐᓂ 
ᐋᖅᑭᒋᐊᖅᓯᒍᑎᐅᔫᒃ ᐱᖁᔭᒃᓴᐅᔫᑦ ᑖᒃᑯᐊ 
ᐱᖁᔮᓐᓂ. ᑭᓯᐊᓂᓕ ᐊᑐᓕᖅᑎᑕᐅᓂᖓ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ  
ᐃᓕᓐᓂᐊᓕᓵᖅᑐᑦ ᖁᕝᕙᓯᓂᓕ 3-ᒧᑦ ᓱᓕ 
ᐊᑐᕐᓂᐊᖅᑐᑦ ᒪᓕᑦᑕᐅᒋᐊᖃᕐᓗᑎᒃ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᓐᓇ ᐱᓕᕆᕝᕕᒐ  
ᐋᖅᑭᒋᐊᖅᓯᓇᓱᒃᑎᓪᓗᒋᑦ ᐃᓱᓕᑦᑕᕐᕕᖏᔭᖓᓂᒃ 
ᐊᒻᒪᓗ ᒪᕐᕉᐃᓂᒃ ᐅᖃᐅᓰᖕᓂᒃ ᐊᑐᕐᓗᓂ  

ᐃᓕᓐᓂᐊᖅᑎᑦᑎᓂᖅ. ᑖᓐᓇ ᐋᖅᑭᒋᐊᖅᓯᔾᔪᑦ 
ᐱᖁᔭᒃᓴᖅ ᕿᒥᕐᕈᓇᒃᑕᐅᓂᐊᖅᑐᖅ ᔪᓚᐃ 1, 2019 
ᑐᖔᓂ.  
 
ᐊᒻᒪᓗ ᑖᓐᓇᐅᖅᑲᐅᑎᓪᓗᒍ ᒪᓕᒐᒃᓴᖅ 20. ᒫᓐᓇ 
ᐃᓕᓐᓂᐊᖅᑐᓕᕆᓂᐅᑉ ᐋᖅᑭᒃᓯᒪᔭᖏᓐᓂᒃ 
ᑲᔪᓯᑎᑦᑎᓂᐊᖅᑐᖅ ᒪᓕᒐᑦᑎᓐᓂᒡᓗ ᒪᓕᒡᓗᑕ 
ᐊᒻᒪᓗ ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑏᑦ 
ᐃᓱᒪᒃᓴᖅᓯᐅᕈᑎᖃᕈᓐᓇᖁᓪᓗᒋᑦ ᐊᐃᕙᐅᑕᐅᓗᓂᓗ 
ᑕᐃᒃᑯᐊ ᐋᖅᑭᒋᐊᖅᑕᐅᔪᒪᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪᓗ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᐱᖁᔭᕐᔪᐊᖅ.  
 
(ᑐᓵᔨᑎᒎᕈᓐᓃᖅᑐᖅ) ᐱᒻᒪᕆᐅᓂᖅᐹᒥ ᑐᑦᓯᕋᖅᑕᑦᑕ 
ᑕᕝᕙᓂ ᐅᖃᐅᓰᑦ ᐃᓕᓐᓂᐊᖅᓯᒍᑕᐅᕕᐅᔪᒧᑦ 
ᐱᖁᔭᐅᑲᐃᓐᓇᕋᔭᖅᑐᒥᒃ ᑐᑭᓯᓇᑦᓯᐊᖅᑐᒥᒃ 
ᐃᓱᓕᕝᕕᑦᓴᒥᒃ ᓇᓗᓇᐃᖅᓯᓯᒪᔪᖅ ᐅᓪᓗᖓᓂᒃ. 
ᐋᖅᑭᒋᐊᖅᑕᐅᓯᒪᔪᑦ ᐱᖁᔭᑦᓴᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒧᑦ 
ᐊᖏᖅᑕᐅᓐᖏᑉᐸᑦ ᐊᑐᓕᖅᑎᑕᐅᕕᑦᓴᖓᑕ 
ᐅᓪᓗᖓ ᐊᑐᓕᕋᔭᖅᑐᖅ ᖃᐅᑐᐊᖅᑲᑦ ᐱᖁᔭᒃᓴᖅ 
ᐲᖅᑕᐅᓚᐅᖅᑎᓪᓗᒍ ᒪᓕᒐᓕᐅᖅᑏᑦ 
ᑲᑎᒪᔾᔪᑎᑦᓴᖏᓐᓂᒃ.  
 
(ᑐᓵᔨᑎᒍᑦ) ᐊᒻᒪᓗᒃᑲᓐᓂᖅ, ᑖᓐᓇ 
ᐊᑐᑲᐃᓐᓇᕐᓂᐊᖅᑐᖅ ᐃᓕᓐᓂᐊᖅᑎᑦᑎᓗᓂ 
ᐅᖃᐅᓯᖅ ᐊᑐᖅᑕᐅᓂᐊᖅᑐᓄᑦ ᒪᓕᒐᖅ 
ᓄᖅᑲᖓᑎᑦᑎᓇᓱᓐᖏᑦᑐᖅ. ᐃᓄᐃᑦ 
ᐅᖃᐅᓯᖓᓐᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑦᑎᓂᕐᒥᒃ 
ᓇᓕᐊᑐᐃᓐᓇᕐᓂᒃ ᖁᕝᕙᓯᖕᓂᓕᖕᓂᒃ ᐊᒻᒪ 
ᐊᐅᓚᓂᖓ ᓈᓴᐅᑎᓕᒃ 8, ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖅ ᐅᕝᕙᓘᓐᓃᑦ 
ᓈᓴᐅᑎᓕᒃ 4. ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖅ ᐊᒃᑐᐃᓂᖃᔾᔮᓐᖏᑦᑐᖅ ᒪᕐᕈᐃᓐᓂᒃ 
ᐊᑐᕐᓗᑎᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ 
ᐱᒋᐊᓕᓵᖅᑐᓂᒃ ᖁᕝᕙᓯᖕᓂᓕᖕᓄᑦ 3-ᒧᑦ.  
 
ᐃᓱᓕᑦᑎᓕᕐᓗᒍ, ᐃᖅᑲᓇᐃᔭᖃᑎᒋᔭᕗᑦ ᓄᓇᕗᑦ 
ᑐᓐᖓᕕᒃᑯᑦ, ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔩᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᑉ ᑎᑎᕋᕐᕕᐊ ᑖᓐᓇ ᓴᖅᑭᖁᓪᓗᒍ  
ᒪᓕᒐᒃᓴᖅ ᐊᒻᒪᓗ ᑐᓴᐅᒪᑎᓐᓂᐊᕐᒥᔭᕗᑦ 
ᖃᓄᐃᓕᐅᕐᓂᐊᓕᕐᒪᖔᑦ ᐅᓇ ᒪᓕᒐᒃᓴᖅ ᐱᓪᓗᒍ.  
 
ᐊᒻᒪᓗ ᑐᑭᓯᒃᑲᓐᓂᕈᒪᒍᔅᓯ ᐊᐱᖅᑯᑎᒃᓴᖃᐅᕈᔅᓯᓗ  

ᑭᐅᓇᓱᒍᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ  
ᐃᒃᓯᕙᐅᑕᖓ ᒪᑐᐃᖅᓯᔾᔪᑎᒃᓴᖃᖅᐸ? ᖁᔭᓐᓇᒦᒃ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑕᕆᔭᐅᓪᓗᖓ ᐱᖁᔭᓕᕆᓂᕐᒧᑦ 
ᑲᑎᒪᔨᕋᓛᓄᑦ ᓇᐃᑦᑐᓪᓚᑯᓗᖕᓂᒃ ᒪᑐᐃᖅᓯᔾᔪᑎᓂᒃ 
ᐅᖃᐅᓯᖃᕈᒪᔪᖓ ᑲᑎᒪᑐᐃᓐᓇᕐᓂᒃᑯᑦ 
ᐃᓱᒪᒃᓴᖅᓯᐅᕈᑕᐅᑎᓪᓗᒍ ᒪᓕᒐᒃᓴᖅ 20, ᐅᖃᐅᓯᖅ 
ᐊᑐᖅᑕᐅᑲᐃᓐᓇᖅᑐᑦ ᐃᓕᓐᓂᐊᖅᑎᑦᑎᓗᓂ.  
 
(ᑐᓵᔨᑎᒎᕈᓐᓃᖅᑐᖅ) ᑖᒻᓇ ᒥᓂᔅᑕ 
ᐅᖃᐅᕼᐃᒋᐊᓂᕼᐋᖅᑕᒥᓂᒃ ᓇᓗᓇᐃᔭᑦᓯᐊᓚᐅᕐᒪᑦ 
ᐅᕙᑦᑎᐊᖅ. ᑖᒻᓇ ᐱᖁᔭᒃᕼᐊᖅ 
ᓄᖅᑲᖓᑎᑦᓯᑲᐃᓐᓇᕐᓂᐊ’ᒪᑦ ᔪᓚᐃ 1, 2019. 
ᑖᓐᓇ ᓄᖅᑲᖅᑕᕐᕕᐅᓚᐅᕋᓗᐊᖅᖢᓂ 
ᐅᖃᐅᕼᐄᖕᓂᒃ ᒪᕐᕉᖕᓂᒃ ᐃᓕᓐᓂᐊᒐᒃᕼᐊᑐᑦᑖᑦ 
ᐃᓕᓐᓂᐊᕐᕕᐅᑉ ᐃᓗᐊᓂ 
ᐱᓐᖑᖅᑎᑕᐅᕼᐃᒪᒋᐊᖃᓚᐅᕐᓂᖓᓂᒃ.  
(ᑐᓵᔨᑎᒍᑦ) ᐊᒻᒪ ᐅᔾᔨᕆᓚᐅᕐᒥᔪᖓ ᑖᓐᓇ 
ᐱᖁᔭᒃᓴᖅ ᐅᖃᖅᓯᒪᓐᖏᒻᒪᑦ ᐊᒻᒪᓗ 
ᑲᑦᑑᒪᐅᑕᐅᔾᔮᓐᖏᖦᖢᓂ ᓇᒥᑐᐃᓐᓇᖅ ᐃᓄᐃᑦ 
ᐅᖃᐅᓯᖓ ᐊᑐᕐᓗᒍ ᐃᓕᓐᓂᐊᖅᑎᑦᑎᔪᓐᓇᕐᒪᑕ 
ᐊᒻᒪ ᐃᓚᖃᕐᒥᔪᖅ ᑖᓐᓇ ᐊᑐᐃᓐᓇᓕᕐᓂᐊᖏᒻᒪᑦ 
ᐊᑐᑲᐃᓐᓇᑐᐃᓐᓇᕐᓂᐊᕐᒪᑦ.  
 
ᐊᒻᒪᓗ ᓂᕆᐅᒃᐳᒍᑦ ᒐᕙᒪᒃᑯᑦ ᐱᖁᔭᒃᓴᒥᒃ 
ᓴᖅᑭᑦᑎᓛᕐᓂᐊᕐᓂᖏᓐᓂᒃ ᐅᐱᕐᖔᖅ 
ᑲᑎᒪᕐᔪᐊᓕᕈᑦᑕ ᒫᓐᓇ ᐊᑐᖅᑕᕗᑦ 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ, ᐃᓄᐃᓪᓗ 
ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓂᖏᓐᓂᒃ ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ.  
 
ᒪᓕᒐᒃᓴᖅ 20, ᑲᔪᓯᑎᑕᐅᔪᒪᔪᖅ ᑖᒃᑯᐊ ᒐᕙᒪᒃᑯᑦ 
ᒪᓕᒐᕐᔪᐊᓂ ᓯᖁᒥᑦᑎᓂᐊᓐᖏᒻᒪᑕ ᐊᒻᒪᓗ  
ᓂᕆᐅᒃᐳᒍᑦ ᓇᓕᐊᒃ ᐅᖃᐅᓰᒃ ᐊᑐᕐᓗᒋᒃ 
ᐃᓕᓐᓂᐊᕐᓂᓕᕆᓂᕐᒧᑦ ᑕᒪᒃᑯᓄᖔᖅᑐᓂᓪᓗ 
ᐅᖃᐅᓯᖃᕐᓂᐊᕋᑦᑕ.  
 
ᐊᑐᓕᖁᔭᓕᐅᖅᐳᒍᑦ ᒪᓕᒐᒃᓴᖅ 20 
ᐊᓂᒍᖅᑎᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  
ᐅᖃᐅᓯᒃᓴᑐᐃᓐᓇᐃᑦ. ᐅᖃᐅᓯᒃᑐᐃᓐᓇᐃᑦ 
ᓇᓕᐊᖕᓄᑐᐃᓐᓇᖅ ᐊᑐᖅᑐᑦ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑎᖅᑲᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᑲᑐᔾᔨᖃᑎᒌᖏᑦ ᕖᕗᐊᕆᒥ 
ᑎᑎᕋᓚᐅᖅᓯᒪᔭᖏᓐᓂ ᐱᓯᒪᒐᒪ. ᑖᓐᓇ ᒥᓂᔅᑕ 
ᐊᐱᕆᔪᒪᔭᕋ ᕖᕗᐊᕆ 26-ᒥ ᑲᑎᒪᖃᑎᖃᖅᑐᕕᓃᑦ 
ᑕᐃᒃᑯᓂᖓ ᑲᑐᔾᔨᖃᑎᒌᓂᒃ. 
ᑲᑎᒪᖃᑎᒌᒃᓯᒪᓂᑰᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᑦ 
ᐱᓚᐅᕐᒥᒐᑦᑎᒍᑦ ᐃᓘᓐᓇᖏᓐᓄᑦ 
ᒪᓕᒐᓕᐅᖅᑎᓕᒫᓄᑦ ᑎᑎᕋᖅᑕᐅᓚᐅᖅᓯᒪᔪᑦ. 
ᑲᑎᒪᖃᑎᒋᓯᒪᓐᖏᑕᕗᑦ ᑕᐃᒃᑯᐊ ᑲᑐᔾᔨᖃᑎᒌᑦ 
ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᓄᖓ 
ᑎᑎᖅᑲᖏᓐᓄᑦ ᑭᐅᓚᐅᖅᑐᒍᑦ. ᖁᔭᓐᓇᒦ, 
ᐃᒃᓯᕙᐳᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᐅᓇ ᐃᓄᒃᑎᑐᑦ ᐅᖃᓕᒫᕐᓂᐊᕋᒃᑯ. 
(ᑐᓵᔨᑎᒎᕈᓐᓃᖅᑐᖅ) ᐅᓇ ᐃᓱᒫᓗᒋᓪᓗᒍ 
ᐅᖃᖅᓯᒪᔪᖅ, ᐃᓱᒪᒋᔭᑉᑎᒍᑦ ᐱᖁᔭᒃᓴᖅ 
ᓴᐳᔾᔨᖏᑦᑎᐊᕐᒪᑦ ᒪᓕᒐᑦᑎᒍᑦ ᐃᓄᐃᑦ 
ᐅᖃᐅᓯᖏᓐᓂᒃ ᐱᔪᓐᓇᐅᑎᖏᓐᓂᒃ. 
ᑕᐃᒪᓐᓇᐃᒻᒪᖅᑲᐃ ᒥᓂᔅᑕ ᑐᑭᓯᕝᕕᒋᔪᒪᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᔪᐊᓇᓯ.  
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᓇᓕᐊᓐᓂᑭᐊᖅ ᐅᖃᓕᒫᕐᒪᖔᖅ  
ᑐᑭᓯᒋᐊᕐᕕᒋᒐᓱᐊᕈᒃᑯ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᐃᓕᖓᔪᖅ, ᖃᓪᓗᓈᑎᑐᑦ ᐃᒪᐃᓕᖓᖕᒪᑦ,  
 “ᐃᓱᒪᖃᖅᑐᒍᑦ ᑖᓐᓇ ᐱᖁᔭᕐᔪᐊᖅ 
ᓴᐳᒻᒥᐅᓯᖅᓯᒪᓐᖏᒻᒪᑕ ᐃᓄᐃᑦ ᐅᖃᐅᓯᖏᑦᑎᒍᑦ 
ᐱᔪᓐᓇᐅᑎᓂᒃ.” ᑖᓐᓇ ᑐᑭᓯᒋᐊᒃᑲᓐᓂᕈᒪᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓕᒃ 3, ᒪᓕᒐᒃᓴᖅ 
20-ᒥ, ᓴᐳᒻᒥᐅᓯᖅᓯᒪᔪᖅ ᐃᓄᐃᑦ ᐅᖃᐅᓯᖓᑦ 
ᑕᐃᒪᓐᖓᓕᒫᖅ ᐊᑐᐃᓐᓇᕈᓐᓇᖅᑐᖅ. ᑖᓐᓇ 
ᐊᑐᐃᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑲᑐᔾᔨᖃᑎᒌᓂᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᑦ 
ᐊᑐᓕᖅᑎᑕᐅᓂᖓ ᐅᓪᓗᖅ ᑭᖑᕙᕆᐊᖅᑕᐅᖁᓪᓗᒍ 
ᓯᕗᓂᒃᓴᑦᑎᓐᓂ ᐅᓪᓗᓕᕆᐊᓕᒃ 
ᖃᐅᔨᒪᓐᖏᓐᓇᑦᑎᒍᑦ ᖃᖓ 
ᐊᑐᓕᖅᑎᑕᐅᓂᐊᕐᒪᖔᖏᑦ. ᑖᓐᓇ 
ᑐᑭᓯᒋᐊᒃᑲᓐᓂᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 
ᐃᓕᓐᓂᐊᕐᓂᓕᕆᓂᕐᒧᑦ  
ᒪᓕᒐᖅ ᑖᒃᑯᐊ ᓱᓕ ᓴᕐᕙᓚᐅᓐᖏᓐᓇᑦᑎᒍᑦ. 
ᓄᖅᑲᖓᑎᑦᑎᓐᖏᑦᑐᖅ ᐃᓱᓕᑦᑕᕐᕕᖓ  
ᒪᓕᒐᓕᐅᕐᕕᖕᒧᐊᖅᑕᐅᓚᐅᓐᖏᒻᒪᑕ ᓱᓕ. ᑕᐃᒪᓐᓇ 
ᑭᐅᔪᒪᓪᓗᒍ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 
ᐃᒃᐱᖕᓇᓪᓚᕆᖕᒪᑦ ᐃᓛᒃ ᓯᕗᓪᓕᖅᐹᖅᒥᖃᐃ 
ᐅᖃᓚᐅᕐᓗᖓ ᐅᑭᐅᓂᒃ 10-ᓂᒃ ᑖᒃᑯᐊ ᒐᕙᒪᒃᑯᑦ 
ᑕᒪᑐᒥᖓ ᒪᓕᖁᔭᐅᓯᒪᐃᓐᓇᕐᒪᑕ 
ᒪᓕᒐᓐᖑᓚᐅᖅᓯᒪᑎᓪᓗᒍ. ᑕᐃᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ 2007-
ᖑᖅᑰᖅᑎᓪᓗᒍ 2008 ᑕᒫᓂᐅᕙᓪᓚᐃᔪᖅ. ᑖᓐᓇ 
ᑎᑎᖅᑲᖅ ᑎᑎᕋᖅᓯᒪᔪᖅ ᑕᐃᒪᓐᓇ 
ᓇᓗᓇᐃᔭᖅᓯᒪᔪᖅ ᐃᓗᐊᓃᓕᓚᐅᖅᓯᒪᖕᒪᑦ. ᐅᑭᐅᑦ 
10-ᖑᓕᖅᑐᑦ. ᑕᐃᒪᓕ ᒫᓐᓇ ᑖᓐᓇ 
ᖄᖏᖅᑎᑕᐅᒃᐸᑦ ᓲᕐᓗ ᑐᑭᖃᕐᓂᐊᕐᒪᑦ 
ᓄᓇᕗᒻᒥᐅᑕᓄᑦ ᒐᕙᒪᒃᑯᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᖏᒃᑲᓗᐊᖅᐸᑕ 
ᓱᖁᑕᐅᔪᓐᓃᖅᑐᕉᖅ. ᐃᓛᒃ ᑕᐃᒫᒃ ᑖᓐᓇ ᑐᑭᖃᕐᒪᑦ. 
ᑕᐃᑲᓐᖓᑦ ᖁᕝᕙᓯᖕᓂᓕᖕᓂ 4-ᒥ ᑕᑉᐸᐅᖓ 
ᖁᑦᑎᖕᓂᖃᖅᑐᓄᑦ 12-ᒧᑦ ᓲᕐᓗ 
ᓱᖁᑕᐅᔪᓐᓃᖅᑐᖅ. ᓄᓇᕗᒻᒦᒃᑲᓗᐊᕐᓗᑕ ᐃᓄᒃᑎᑐᑦ 
ᐃᓕᓐᓂᐊᖏᒃᑲᓗᐊᕈᑦᑕ ᓱᖁᑕᐅᓐᖏᑦᑐᖅ.  
 
ᓲᕐᓗ ᑕᐃᒪᓐᓇ ᐅᖃᑦᑎᐊᖅᓯᒪᔫᒐᓗᐊᖅ 
ᓇᐅᒃᑯᑐᐃᓐᓇᖅ ᓄᖅᑲᖅᑎᑕᐅᔾᔮᓐᖏᑦᑐᑦ 
ᐃᓄᒃᑎᑐᑦ ᐃᓕᓐᓂᐊᕐᓂᖅ. ᑖᓐᓇ ᐅᒃᐱᕆᔭᕋᓗᐊᕋ 
ᑭᓯᐊᓂ ᑖᓐᓇ ᐅᖃᐅᓯᖅ ᐊᒻᒪᓗ ᑖᓐᓇ ᒫᓐᓇ 
ᑲᒪᒋᓇᓱᐊᖅᑕᕗᑦ ᓲᕐᓗ, ᐅᖃᕈᓐᓇᖅᓯᔪᒍᑦ 
ᓄᓇᕗᒻᒥᐅᑦ ᓇᐅᒃ ᓄᓇᕗᑦ ᒐᕙᒪᒃᑯᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᖏᒃᑲᓗᐊᕈᑎᑦ ᓱᖁᑕᐅᔪᓐᓃᖅᑐᖅ.  
ᐅᐊᑲᓪᓚᖔᒃ ᑕᕝᕘᓇ ᐃᒃᐱᒋᕐᔪᐊᕋᒃᑯ 
ᓄᓇᕗᑖᕈᑎᒋᓚᐅᖅᑕᕗᑦ ᐱᔾᔪᑎᒋᓪᓗᒍ.  
 
ᑕᐃᒪᓖᓛᒃ ᐱᖃᑖ ᑖᓐᓇ (ᑐᓵᔨᑎᒍᑦ) 
ᐃᓕᓐᓂᐊᕐᓂᓕᕆᓂᖅ ᒪᓕᒐᖅ (ᑐᓵᔨᒃᑰᖏᑦᑐᖅ) 
ᖄᖏᓐᖏᑉᐸᑦ, ᖄᖏᖁᓪᓚᕆᖕᓇᖅᑑᒐᓗᐊᖅ 
ᑭᓯᐊᓂ ᖃᐅᔨᒪᓇᓐᖏᒻᒪᑦ ᐅᐱᕐᖓᒃᓵᖑᓂᐊᖅᑐᖅ  
ᑲᒪᒋᓛᕋᑦᑎᒍ. ᖄᖏᑳᓪᓚᓐᖏᑉᐸᓂᓛᒃ ᑖᒃᑯᐊ 
ᑐᑭᓯᒃᑲᓐᓂᖁᑐᐃᓐᓇᖅᑕᒃᑲ ᓄᓇᕗᒻᒥᐅᑕᐃᑦ 
ᐊᐱᖅᑯᑎᒋᓂᐊᖅᑕᓐᓄᑦ. ᖄᖏᖏᑉᐸᑦ ᑕᐃᓐᓇ  
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᖃᓄᕐᓕ ᑕᕝᕙ 
ᐅᖃᖅᓯᒪᖅᑰᖅᑑᒐᓗᐊᖅ ᑭᓯᐊᓂ 
ᐅᖃᖅᑕᐅᑦᑎᐊᕐᓂᐊᕐᒪᑦ ᒥᓂᔅᑕᒧᑦ.  

ᖃᓄᐃᓕᖓᓇᔭᓕᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ.  
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐱᖁᔭᒃᓴᖅ 20 ᐊᖏᕐᓂᕈᑦᑎᒍ 
ᐅᓪᓗᒥ ᑕᐃᓐᓇᓗ ᐱᖁᔭᒃᓴᖅ 
ᐋᖅᑭᒋᐊᕈᑎᐅᒋᔭᐅᒐᓱᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᔭᐅᒋᑎᖓᓄᑦ 
ᖄᖏᓐᖏᑐᐊᖅᐸᑦ ᑖᓐᓇ ᔪᓚᐃ 1, 2019 
ᐊᑐᓕᖅᑎᑦᑎᓂᕐᒧᑦ ᐊᑐᓕᕋᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. 
ᐊᐱᖅᑯᑎᒃᑲᓐᓃᑦ ᐅᖃᐅᓯᒃᑲᓐᓃᑦ. ᐱᑕᖃᓐᖏᑉᐸᑦ 
ᓈᓴᐅᑎᖏᑎᒍᑦ ᑖᒃᑯᐊ ᒪᓕᒐᒃᓴᖅ ᐸᐃᑉᐹᖁᑎᔅᓯᓐᓄᑦ 
ᒪᓕᒐᒃᓴᖅ 20. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 
ᒪᒥᐊᓇᖅ ᓯᕗᕙᓗᐊᓕᕋᒪ. ᒪᓕᒐᒃᓴᖅ 20, 
ᒪᓕᒐᐅᑲᐃᓐᓇᖅᑐᖅ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒐᖅ. 
ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.      
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ 
ᒪᓕᒐᒃᓴᖅ 20 ᐃᓗᐃᑦᑑᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏ ᒪᓕᒡᓗᒍ 
ᒪᓕᒐᖅ 62(2) ᑲᑎᒪᔾᔪᑎᒃᓴᓅᕈᓐᓇᖅᓯᔪᖅ  
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  
ᔪᐊᓇᓯ ᒪᑐᔾᔪᑎᓂᒃ ᐅᖃᐅᓯᒃᓴᖃᕈᕕᑦ ᐊᑏᒎᖅ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑲᑎᒪᔨᕋᓛᑦ 
ᐊᐱᖅᑯᑎᖏᓐᓄᑦ. ᐃᖅᑲᓇᐃᔭᖅᑎᒃᑲᓗ 
ᖁᔭᓐᓇᒦᕈᒪᓪᓗᒋᑦ ᑕᕝᕗᖓ ᐊᐱᖅᓱᖅᑕᐅᕕᖕᒦᑦᑐᑦ 
ᐊᒻᒪᓗ ᑕᕝᕙᓂ ᐳᓛᕐᕕᖕᒦᑦᑐᑦ. ᑖᓐᓇ ᐊᓯᔾᔨᕆᐊᕈᑎ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᐃᑦ 
ᐅᖃᐅᓯᖏᑕ ᓴᐳᒻᒥᔭᐅᓂᖏᑦ ᑲᔪᓰᓐᓇᕐᒪᑦ. ᑕᐃᒪ 
ᐅᖃᐅᓯᕆᒻᒪᕆᓛᖅᑕᔅᓯ ᑖᓐᓇ 
ᐊᑐᑲᐃᓐᓇᑐᐃᓐᓇᖅᑐᖅ ᑕᐃᓐᓇ 
ᑲᒪᒋᓇᓱᐊᕐᓂᑦᑎᓐᓂ ᐱᖁᔭᒃᓴᖅ. 
ᖁᔭᓐᓇᒦᖅᑕᐃᓐᓇᕆᕙᔅᓯ. ᐅᓪᓗᖃᑦᑎᐊᕆᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᐃᖅᓱᖅᑏ, ᐊᓂᑎᑦᑐᓐᓇᕈᕕᒋᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᐊᒻᒪᓗ ᑕᐃᒪ ᐱᔭᕇᕐᒪᑦ 
ᑲᑎᒪᑐᐃᓐᓇᕐᓂᖅ. ᑕᐃᒪ ᓇᖏᖅᓯᓂᐊᓕᖅᐳᖓ 
ᐱᔭᕇᕐᓂᑎᓐᓂ ᐅᖃᖅᑎᒧᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑐ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 
ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕐᒪᑕ 
ᒪᓕᒐᒃᓴᐃᑦ 13, 20, ᐊᒻᒪᓗ 21 ᐊᒻᒪᓗ 
ᐅᓂᒃᑳᕈᒪᓪᓗᑎᒃ ᑖᒃᑯᐊ  
ᒪᓕᒐᒃᓴᐃᑦ 13, 20, 21, ᐊᑐᐃᓐᓇᐅᓕᕐᒪᑕ 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ 
ᐊᓯᔾᔨᖅᓯᒪᓂᖏᑦᑎᒍᑦ. ᐊᒻᒪᓗ, ᐅᖃᖅᑏ 
ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ  
ᑲᑎᒪᑐᐃᓐᓇᕐᓂᕐᒧᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ.  

ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒻᒪᖅᑕᐃᓕᒪᓚᐅᕐᓚᖓ ᑭᖑᓪᓕᖅᐹᖑᔪᒧᑦ 
ᑲᑎᒪᓂᕐᒧᑦ.  
 
ᐅᖃᖅᑏ, ᑲᑎᒪᔨᕋᓛᖁᑎᑎᑦ 
ᐃᓱᒪᒃᓴᖅᓯᐅᕈᑎᖃᖅᑲᐅᖕᒪᑕ ᒪᓕᒐᒃᓴᐃᑦ 13, 20, 
ᐊᒻᒪᓗ 21 ᐊᒻᒪᓗ ᐅᓂᒃᑳᕈᒪᕗᑦ ᑖᒃᑯᐊ 
ᒪᓕᒐᒃᓴᐃᑦ 13, 20, ᐊᒻᒪᓗ 21, 
ᐊᑐᐃᓐᓇᐅᓕᖅᐳᑦ ᐱᖓᔪᐊᓐᓄᑦ 
ᐅᖃᓕᒫᖅᑕᐅᔪᓐᓇᖅᓯᔪᑦ. ᐊᒻᒪᓗ, ᐅᖃᖅᑏ 
ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᕐᓂᕐᒧᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 
ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑕ ᒪᐃᓐ. ᑖᓐᓇ 
ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ 
ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 13 - ᐱᖁᑎᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2017-2018 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 13, 
ᖁᔭᓈᖅᓯᔾᔪᑎ ᐱᖁᑎᓄᑦ ᒪᓕᒐᖅ 2017-2018 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ?  
ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᓗ ᑖᓐᓇ ᐱᖁᔭᒃᓴᖅ 13,  



ᐊᐃᑉᐱᖅ, ᒫᑦᓯ 12, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᑕᐅᓇᓱᐊᕈᓐᓇᖅᓯᕗᖅ. 
 
ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ.  
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑎᑦᑕᖅᑐᑦ ᑮᓇᐅᔭᓄᑦ ᒪᓕᒐᖅ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 21, 
ᑖᔅᓱᒥᖓ ᑮᓇᐅᔭᓄᑦ ᐅᑎᖅᑕᕋᖅᑐᓄᑦ 
ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
  
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ 
ᑖᓐᓇ ᐱᖁᔭᒃᓴᖅ 21, 
ᐊᖏᖅᑕᐅᓇᓱᐊᕈᓐᓇᖅᓯᕗᖅ. 
 
ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔪᐊᓇᓯ.  
 
ᒪᓕᒐᒃᓴᖅ 20 - ᐅᖃᐅᓯᒃᑯᑦ 

ᐃᓕᓐᓂᐊᕈᑎᒋᔭᐅᑲᐃᓐᓇᕐᓂᐊᖅᑐᒧᑦ 
ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ ᐊᐃᕕᓕᐅᑉ 
ᒪᓕᒐᓕᐅᖅᑎᖓᓄᑦ ᑖᓐᓇ ᐱᖁᔭᒃᓴᖅ 20, 
ᐅᖃᐅᓯᖅ ᐃᓕᓐᓂᐊᖅᑎᑦᓯᒍᑎᐅᔪᒧᑦ 
ᐱᖁᔭᐅᑲᐃᓐᓇᕋᔭᖅᑐᖅ ᐱᖓᔪᐊᓐᓂ 
ᐅᖃᓕᒫᖅᑕᐅᓯᒪᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ  
ᑲᔪᓯᔪᖅ ᐊᒻᒪᓗ ᑖᓐᓇ ᐱᖁᔭᒃᓴᖅ 20, 
ᐊᖏᖅᑕᐅᓇᓱᐊᕈᓐᓇᖅᓯᕗᖅ. 
 
ᑎᑎᕋᖅᑏ, ᖃᐅᔨᒋᐊᓚᐅᕆᑦ ᓄᓇᕗᑦ ᑲᒥᓯᓇᖓ 
ᐅᕗᓐᖓᕈᓐᓇᓯᖕᒪᖔᑦ ᑖᒃᑯᐊ ᐱᖁᔭᒃᓴᐃᑦ 
ᐱᖁᔭᓐᖑᖅᑎᑦᑕᕐᓗᓂᒋᑦ.  

 
ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 
ᑲᒥᓯᓇ ᓂᐊᓕ ᑯᓱᒐᖅ: ᒪᓕᒐᓕᐅᖅᑏᑦ  
ᐃᖏᑦᑑᓪᓗᐊᓕᖅᑐᑦ. ᑐᓐᖓᕼᐅᒋᑦᓯ.  
 
ᓄᓇᕗᒻᒥ ᑲᒥᓯᓇᒋᔭᐅᑎᓪᓗᖓ ᖁᕕᐊᕼᐅᒃᑐᖓ 
ᐅᑯᐊ ᐱᖁᔭᒃᕼᐊᑦ ᐱᓐᖑᖅᑎᑦᑑᓪᓗᐊᕋᒃᑭᑦ:  
 
• ᐱᖁᔭᒃᕼᐊᖅ 13, ᐱᖁᑎᑐᖃᐃᑦ 

ᐲᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ 2017-2018; 
 
• ᐱᖁᔭᒃᕼᐊᖅ 15, ᑮᓇᐅᔭᖅᑖᕆᔭᐅᔪᒃᕼᐊᑦ, 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖓ 2019-
2020; 

 
• ᐱᖁᔭᒃᕼᐊᖅ 16, ᑮᓇᐅᔭᑦ ᐃᓚᒋᐊᕈᑏᑦ, 

ᐊᑭᑐᔪᖅᑐᕈᑎᑦ ᐱᖁᔭᕐᔪᐊᖓ ᓈᕼᐊᐅᑎᓕᒃ 3, 
2018-2019; 

 
• ᐱᖁᔭᒃᕼᐊᖅ 17, ᑮᓇᐅᔭᑦ ᐃᓚᒋᐊᕈᑏᑦ, 

ᐊᑭᑐᔪᖅᑐᕈᑏᑦ ᐱᖁᔭᕐᔪᐊᖓ ᓈᕼᐊᐅᑎᓕᒃ 1, 
2019-2020; 

 
• ᐱᖁᔭᒃᕼᐊᖅ 18, ᑮᓇᐅᔭᑦ ᐃᓚᒋᐊᕈᑏᑦ, 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖓ 
ᓈᕼᐊᐅᑎᓕᒃ 1, 2018-2019; 

 
• ᐱᖁᔭᒃᕼᐊᖅ 20, ᐃᓕᓐᓂᐊᖅᑎᑦᓯᔨᓄᑦ 

ᐅᖃᐅᕼᐃᖅ 
ᐃᓕᓐᓂᐊᖅᑎᑦᓯᔪᑦᑕᐅᓚᐅᕌᓪᓚᖕᓂᐊᖅ 
ᐱᖁᔭᕐᔪᐊᖓ; ᐊᒻᒪ  

 
• ᐱᖁᔭᒃᕼᐊᖅ 21, 

ᐋᖅᑭᒋᐊᒃᕼᐃᔾᔪᑕᐅᓂᐊᖅᑐᖅ ᑮᓇᐅᔭᐃᑦ 
ᐅᑎᖅᑕᕋᐅᔭᕐᓂᖏᓐᓄᑦ ᐱᖁᔭᕐᔪᐊᖓ.  

 
ᖁᕕᐊᕼᐅᒍᑎᒋᑉᓯ ᐱᐊᓂᖕᓂᐊᓕᖅᑎᓪᓗᕼᐃᓗ ᐊᒻᒪ 
ᓂᒡᓚᕼᐅᒃᑲᓗᐊᖅᑎᓪᓗᒍ ᑲᔾᔮᕐᓇᖅᕼᐃᕕᒡᔪᐊᕐᒪᑦ. 
ᐅᑉᓛᕐᓗ ᐊᒪᐅᓕᒐᕐᓂᒃ ᑕᑯᖅᑲᐅᒐᒪ ᓄᑕᕋᐅᓂᒻᓄᑦ  
ᐅᑎᐊᓪᓚᓚᐅᑲᒃᑲᒪ ᖁᕕᐊᕼᐅᑦᓯᐊᒥᐊᔪᓚᐅᕋᑉᑕ 
ᐃᖅᑲᐅᒪᓚᐅᕋᒃᑯ.  
 
ᐊᒻᒪ ᑐᕼᐊᔨᐅᕙᒃᑐᑦ ᖁᔭᓐᓇᒦᓪᓚᕆᒃᑕᒃᑲᑦᑕᐅᖅ.  
 

ᐊᒻᒪ ᐅᑎᑦᓯᐊᖁᔨᕗᖓ ᓄᓇᑉᕼᐃᓐᓄᑦ ᐃᓚᖕᓄᓪᓗ. 
ᐸᐃᑦᑕᖅᑐᓪᓗ ᑕᐃᒃᑯᐊ  

ᐸᐃᔪᓐᓃᓚᐅᕌᓪᓚᖕᓂᐊᓕᕐᒥᖕᒪᑕ. ᑎᑭᑕᐅᓂᐊᕐᒪᑕ 
ᖁᕕᐊᕼᐅᖃᑎᒋᓪᓚᕆᑦᑕᒃᑲ. ᐊᒻᒪ ᓂᕆᐅᒃᑭᕗᖓ 
ᐅᐱᕐᖓᒃᕼᐋᖅ ᐅᑎᕐᓂᐊᕐᓂᕆᔭᕼᐃ  
ᑕᑰᑎᓂᐊᕐᒥᒐᑉᑕ. 
 

ᐊᒻᒪ ᖁᔭᓐᓇᒦᓪᓚᕆᒃᐳᖓ ᓄᓇᕗᒻᒥᐅᓂᒃ 
ᐊᒃᕼᐅᕉᑎᖃᖅᖢᕼᐃ ᑕᕝᕙᓂ ᐱᓕᕆᑦᑕᕋᑉᕼᐃ. 
ᖁᔭᓐᓇᒦᓪᓚᕆᒃ. ᒪ’ᓇ.  
 

>>ᐸᑦᑕᑐᖅᑐᑦ 
 

ᐅᖃᖅᑎᐅᑉ ᐅᖃᐅᓯᖓ 
 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᓚᐅᖏᓐᓂᑦᑎᓐᓂ 
ᐆᒥᖓ ᑐᓴᖅᑎᑦᑎᔪᒪᓪᓗᖓ.  
 

ᐊᑐᖅᖢᒍ ᐅᖃᖅᑎᒋᔭᐅᓂᕋ ᒪᓕᒐᓕᐅᖅᑏᑦ 
ᑲᑎᒪᔨᖏᓐᓄᑦ ᐊᒻᒪ ᐃᒃᓯᕙᐅᑕᐅᓂᕋ 
ᐃᓕᓴᕆᔭᐅᔾᔪᑎᓄᑦ ᓄᓇᕗᒻᒥ ᑲᒪᔨᐅᔪᑦ 
ᑲᑎᒪᔨᖏᓐᓄᑦ, ᖁᕕᐊᓱᑦᑎᐊᖅᑐᖓ 
ᑐᓴᖅᑎᑦᑎᔭᕆᐊᒃᓴᖅ ᐊᕐᕌᒍᒋᔭᑦᑎᓐᓂ 
ᑐᓂᔭᐅᓂᐊᖅᑐᒥᒃ ᓄᓇᕗᒻᒥ ᐱᓕᕆᑦᑎᐊᕐᓂᒃᑯᑦ 
ᐃᓕᓴᖅᓯᔾᔪᒻᒥᒃ.  
 

ᔮᓐᓄᐊᕆ 1, 2010-ᖑᑎᓪᓗᒍ ᐱᓕᕆᑦᑎᐊᕐᓂᑯᓄᑦ 
ᓄᓇᕗᒻᒥ ᐃᓕᓴᖅᓯᔾᔪᑎ ᐱᖁᔭᕐᔪᐊᖅ 
ᐊᑐᓕᖅᑎᑕᐅᓚᐅᖅᓯᒪᕗᖅ.  
 

ᑐᕌᒐᒃᓴᖓ ᐃᓕᓴᖅᓯᔾᔪᑎᐅᑉ ᑐᓂᔭᐅᓂᖓᑕ 
ᐃᓕᓴᖅᓯᖁᓪᓗᒋᑦ ᐱᓕᕆᑦᑎᐊᖅᓯᒪᔪᓄᑦ 
ᐃᑲᔪᕐᓂᖃᖅᑐᓂᒃ ᓄᓇᕗᒻᒧᑦ.  
 

ᐃᓕᓴᖅᓯᔾᔪᑎ ᑖᓐᓇ ᖁᑦᑎᖕᓂᖅᐹᖑᓪᓗᓂ 
ᐅᐱᒍᓲᑎᐅᕗᖅ ᓄᓇᕗᒻᒥ ᐊᒻᒪᓗ 
ᖁᕝᕙᓯᖕᓂᖅᐹᖑᓪᓗᓂ ᐊᓯᖏᓐᓄᑦ 
ᐃᓕᓴᕆᔭᐅᔾᔪᑎᐅᔪᓄᑦ ᓴᕕᒻᒥᓐᓄᑦ ᐅᕝᕙᓘᓐᓃᑦ 
ᐅᔭᒥᓄᑦ ᑐᓂᔭᐅᕙᒃᑐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ.  
 

ᐅᓪᓗᒥᒧᑦ ᑎᑭᖦᖢᒍ ᑲᑎᖦᖢᒋᑦ 17-ᖑᓕᖅᑐᑦ 
ᑐᓂᔭᐅᓯᒪᔪᑦ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 
ᐃᓕᓴᖅᓯᔾᔪᑎᒥᒃ.  
 

ᐃᓕᓴᕆᔭᐅᓪᓗᑎᒃ ᐱᓕᕆᓯᒪᔭᖏᑦ ᓯᕗᒧᐊᑦᑎᐊᕐᓂᒃᑯᑦ 
ᐊᒻᒪᓗ ᐃᑲᔪᖅᓯᓯᒪᓂᕆᔭᖓ ᐊᔾᔨᒌᓐᖏᑦᑐᓂᒃ 
ᐱᓕᕆᓂᖏᑎᒍᑦ. ᐱᖃᓯᐅᑎᓪᓗᒋᑦ ᐅᑯᐊ ᑖᒃᑯᓄᖓ  
ᐱᔨᑦᓯᕐᓂᕐᒧᑦ, ᐊᒡᒐᖕᒧᑦ ᓴᓇᐅᒐᑎᒍᑦ, ᐱᓐᖑᐊᕐᓂᒃᑯᑦ, 
ᖁᓐᖏᐊᖅᑕᐅᖃᑦᑕᕐᓂᒃᑯᑦ, ᐃᓕᓐᓂᐊᕐᓂᓕᕆᓂᒃᑯᑦ, 
ᐅᖃᐅᓰᑦ ᐱᕙᓪᓕᐊᑎᑕᐅᓂᖓᒍᑦ, ᐅᒃᐱᕐᓂᒃᑯᑦ 
ᓯᕗᓕᖅᑎᐅᓂᕐᒧᑦ, ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ.  
 
ᖁᕕᐊᓱᑦᑎᐊᖅᑐᖓ ᑐᓴᖅᑎᑦᑎᔭᕆᐊᒃᓴᖅ 
ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑎᓂᒃ ᑲᒪᔨᐅᔪᑦ  

ᑲᑎᒪᔨᖏᑦ ᐊᑐᓕᖁᔭᐅᓯᒪᓕᕐᒪᑕ ᑐᓂᔭᐅᖁᓪᓗᒍ 
ᑕᒫᓂ ᐊᕐᕌᒍᒥ ᓴᒃᑲᓕᐊᓯ ᑯᓄᒃ ᐃᓕᓴᕆᔭᐅᔾᔪᑎᒥᒃ.  
 
>>ᐸᑦᑕᑐᖅᑐᑦ  
 
(ᑐᓵᔨᑎᒎᓕᖅᑐ) ᓴᑯᕋᐃᐊᔅ ᑯᓄᒃ ᓯᓚᕐᔪᐊᓕᒫᒥ 
ᖃᐅᔨᒪᔭᐅᓪᓚᕆᑦᑐᖅ ᐱᓕᕆᓲᖑᓂᖓᓄᑦ ᐊᒻᒪ 
ᑕᑯᓐᓇᓐᖑᐊᖃᑦᑕᖅᑕᖏᑦ ᐃᓄᓐᓂᒃ 
ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ 
ᓯᓚᕐᔪᐊᕐᒥᐅᓄᑦ ᑕᑯᔅᓴᐅᑎᑦᑎᓯᒪᔪᖅ.  
 
ᑖᓐᓇ ᐊᐅᓚᔫᓕᐅᖅᑎᐅᔪᖅ ᓴᖅᑮᖃᑕᐅᓚᐅᖅᓯᒪᔪᖅ 
ᐃᒡᓗᓕᒻᒥ ᐃᓱᒪ Production-ᑯᓐᓂ 2001-ᒥ 
ᐊᑦᑕᓈᕐᔪᐊᖅ ᑕᕐᕆᔮᔅᓴᓕᐊᖓ. 
ᐅᐱᒋᔭᐅᓚᐅᖅᓯᒪᔪᖅ 54-ᕆᔭᖓᓂᒃ ᑳᓐᔅ 
ᑕᕐᕆᔮᔅᓴᓂᒃ ᐅᐱᒍᓱᓐᓂᖅᑕᖃᖅᑎᓪᓗᒍ.  
 
ᒥᔅᑕ ᑯᓄᒃ ᑖᓐᓇ ᑲᓇᑕᒥ 
ᐃᓕᓴᕆᔭᐅᔾᔪᑎᕐᔪᐊᖃᕐᒥᔪᖅ Order of Canada-
ᒥᒃ ᑯᐃᓐ ᐃᓕᓴᐱ Golden Diamond Jubilee 
ᓂᕕᖓᑖᖅᑕᓯᒪᓪᓗᓂ ᐊᒻᒪᓗᑦᑕᐅᖅ ᐃᓚᒋᔭᐅᓪᓗᓂ 
ᑕᕐᕆᔮᖅᓴᓕᐅᖅᑎᒻᒪᕆᓐᓄᑦ ᖃᐅᔨᓴᖅᑎᒻᒪᕆᓄᓪᓗ.  
 
(ᑐᓵᔨᑎᒎᕈᓐᓃᖅᑐᖅ) ᐃᓕᓴᕆᔭᐅᔪᒫᖅᑐᖅ 
ᖁᕕᐊᓱᒍᑕᐅᓗᓂ ᒥᔅᑕ ᑯᓄᒃ ᐅᐱᕐᖔᖅ 
ᒪᓕᒐᓕᐅᖅᑏᑦ ᑲᑎᒪᔨᖏᑦ ᑲᑎᒪᕐᔪᐊᕐᓂᖃᓕᖅᐸᑕ.  
ᐃᓕᓴᖅᓯᓂᐊᖅᑐᑦ ᑲᑎᒪᕐᔪᐊᕐᕕᖓᓂ 
ᒪᓕᒐᓕᐅᖅᑏᑦ ᑲᑎᒪᔨᖏᑕ ᐊᒻᒪᓗ ᑕᓚᕖᓴᒃᑯᑦ 
ᑕᑯᒃᓴᐅᑎᑕᐅᓂᐊᖅᑐᖅ ᓄᓇᕗᓕᒫᒥ.  
 
(ᑐᓵᔨᑎᒍᑦ) ᐅᐱᓐᓇᖅᑐᖅ ᑲᒥᓯᓇ ᓂᐊᓕ ᑯᓱᒐᖅ 
ᑲᒪᔨᐅᓛᖅᑐᖅ ᐃᓕᓴᕆᔭᐅᔾᔪᑎᑖᓕᖅᑲᑕ ᑖᓐᓇ 
ᓯᕗᓕᖅᑎᐅᒻᒪᑦ ᑖᔅᓱᒧᖓ ᐱᔾᔪᓯᐊᖑᖃᑦᑕᖅᑐᒧᑦ.  
ᑖᒃᑯᐊᓗᑦᑕᐅᖅ ᒪᓕᒐᓕᐅᖅᑎᐅᖃᑎᓕᒫᑦᑎᐊᕗᑦ 
ᐱᖃᑕᐅᖁᓛᖅᑲᒃᑲ ᑕᐃᑲᓂ. 
 
 (ᑐᓵᔨᑎᒎᕈᓐᓃᖅᑐᖅ) ᒫᓐᓇ ᑲᑎᒪᔾᔪᑎᑦᑎᓐᓄᑦ 
ᐅᑎᓚᐅᖅᑕ. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᐃᑦ ᒪᐃ 28ᒥ. 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ’ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 
>>ᐸᑦᑕᑐᖅᑐᑦ 
 

ᐅᖃᖅᑎᐅᑉ ᐅᖃᐅᓯᖓ 
 
ᐅᖃᖅᑎ: ᖁᔭᓐᓇᒦᒃ. ᐱᕕᖃᖅᑎᑕᐅᕌᕐᔪᒍᓐᓇᕈᒪ 
ᖃᐅᔨᒪᔪᖓ ᐊᑯᓂᐊᓗᒃ ᑲᑎᒪᓯᒪᓕᖅᑐᒎᒐᓗᐊᖅ 
ᖁᔭᓐᓇᒦᓐᖏᒃᑯᒪ ᖁᔭᓐᓇᒦᕆᐊᓕᑦᑎᓐᓄᑦ 
ᐱᔭᕇᑦᑎᐊᓐᖏᓗᐊᓕᒑᒐᑦᑕ.  
 
ᓯᕗᓪᓕᖅᐹᒥᒃ ᖁᔭᓐᓇᒦᓚᐅᕐᓛᒃᑲᒃ ᑕᕝᕙᓂ 
ᒪᓕᒐᓕᐅᕐᕕᖕᒥ ᑖᒃᑯᐊ 
ᐱᓕᕆᔨᒻᒪᕆᐊᓗᒋᖃᑦᑕᕋᑦᑎᒍ ᑲᑎᒪᓂᕗᑦ 
ᐊᔾᔨᒋᔪᓐᓇᕋᔭᓐᖏᑕᖓ ᑲᔪᓯᑦᑎᐊᕈᓐᓇᕋᔭᓐᖏᑦᑐᖅ 
ᑖᓐᓇ ᒥᔅᑕ ᑯᐊᒃ ᐊᒻᒪᓗ ᒥᔅᑕ ᐃᓄᒃᓱᒃ, 
ᐃᑲᔪᖅᑎᒋᖏᒃᑯᑦᑎᒍ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ, ᖁᔭᓐᓇᒦᓚᐅᕐᓚᒃᑲ ᑖᒃᑯᐊ ᒥᓂᔅᑕ 
ᐃᑲᔪᖅᑎᖏᑦ.  
 
ᑕᐃᒃᑯᐊ ᑕᑯᒃᓴᐅᖃᑦᑕᓐᖏᑦᑐᑦ ᖃᐅᔨᒪᓪᓗᑕ 
ᐱᓕᕆᑦᑎᐊᓐᖏᑐᐊᖅᐸᑕ ᒥᓂᔅᑕ 
ᑕᑯᒃᓴᐅᑦᑎᐊᓐᖏᓐᓂᖅᓴᐅᒐᔭᕐᒥᔪᓯ.  
 
>>ᐸᑦᑕᑐᖅᑐᑦ  
  
ᑕᐃᒃᑯᐊ ᖁᔭᓐᓇᒦᒃ, ᐃᑲᔪᖅᑏᑦ ᑕᐃᒃᑯᐊ 
ᑕᑯᒃᓴᐅᓐᖏᑦᑑᒐᓗᐊᑦ. 
 
ᐊᒻᒪᑦᑕᐅᖅ ᓄᓇᕗᒻᒥᐅᓕᒫᑦ ᐃᓄᒃᑎᑐᑦ 
ᐅᖃᕈᓐᓇᖅᑐᐃᓐᓇᐅᓐᖏᒻᒪᑕ 
ᖃᓪᓗᓈᑎᑑᕈᓐᓇᖅᑐᐃᓐᓇᐅᓇᑎᒡᓗ,  
ᐃᓄᐃᓐᓇᖅᑐᓪᓗ ᐅᖃᕈᓐᓇᑐᐃᓐᓇᐅᓇᑎᒃ, ᑐᓵᔩᑦ 
ᐅᑯᐊ ᐊᑎᖏᑦ ᑕᐃᒻᒪᕆᓚᐅᕐᓚᒃᑲ. ᑖᒃᑯᐊ  
ᓄᓇᕗᒻᒥᐅᓕᒫᓂᒃ ᐃᓚᐅᑎᑦᑎᖕᒪᑕ, ᐃᓄᐃᓐᓇᖅᑐᑦ 
- ᐊᑏᒪ, ᕼᐊᓐᕆ, ᔭᐃᒻᔅ ᐊᒻᒪ ᐋᓚᓐ, ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐊᒻᒪ ᐃᓄᒃᑎᑐᑦ - ᐊᐃᕙᓚᕼᐊᒻ, ᕙᓛᓐᑏᓇ,  
ᐋᓐᓄᓗ, ᕕᓕᑉ, ᐊᒻᒪ ᕗᕌᓂᑲ, ᖁᔭᓐᓇᒦᖑᔪᓯ.  

>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᐃᖅᓱᖅᑏ, ᖁᔭᓐᓇᒦᒃ, ᐅᕙᓂ 
ᑲᒪᒌᓐᓇᕋᑦᑎᒍᑦ ᑕᐃᒪᓐᖓᓕᒫᖅ.  
 
>>ᐸᑦᑕᑐᖅᑐᑦ 
 
ᑖᒃᑯᐊᓗ ᑕᐃᒪᓐᖓᑦ ᐱᒋᐊᓚᐅᖅᓯᒪᒐᑦᑕ 
ᐱᔨᑲᑖᒋᖃᑦᑕᖅᑕᕗᑦ ᐊᔾᔨᒌᓐᖏᖃᑦᑕᖅᑐᑦ ᑕᐃᒃᑯᐊ 
ᓄᓇᑦᑎᓐᓃᓐᖔᖅᑐᑯᓘᓚᐅᖅᑑᒃ ᐊᒻᒪᓗ ᒫᓐᓇ 
ᐅᓪᓗᒥ ᐱᔨᒋᔭᕗᑦ. ᑖᒃᑯᐊᖑᓐᖏᑉᐸᑕ ᑲᑎᒪᓂᖅᐳᑦ 
ᓱᒃᑲᐃᑉᐹᓪᓕᖃᑦᑕᕋᔭᕐᒥᔪᖅ ᑎᑎᕋᑲᐅᖅᑐᖅᖢᑕ 
ᑐᓂᓯᑲᐅᖅᑐᖃᑦᑕᕐᒪᑕ ᐃᒥᕈᓕᑐᐊᕌᖓᑦᑕᓗ 
ᖃᐃᑦᑎᑲᐅᖅᑐᖃᑦᑕᖅᖢᑎᒃ. ᐅᑯᐊ 
ᖁᔭᓐᓇᒦᓚᐅᕐᓚᒃᑲ, ᑭᒻ ᖃᕙᕙᐅᖅ, 
ᓇᓕᐊᑭᐊᕐᖏᓐᓇ, ᑲᓐᓇᑯᓗᒃ,  
 
>>ᐸᑦᑕᑐᖅᑐᑦ 
 
ᐊᐃᑲ ᕕᓐᓴᓐᑦ, ᐅᓇ. 
 
>>ᐸᑦᑕᑐᖅᑐᑦ 
 
ᐊᒻᒪ ᐊᓕᒃᓯᔅ ᕕᓐᓴᓐᑦ-ᕗᕝ. ᖁᔭᓐᓇᒦᖑᔪᓯ.  
 
>>ᐸᑦᑕᑐᖅᑐᑦ 
 
ᐊᖏᕐᕋᐅᓂᐊᖅᑎᓪᓗᑕ ᐊᖏᕐᕋᒧᑦᑐᖅ 
ᐊᖅᑯᑎᖃᑦᑎᐊᕐᓂᐊᖅᐳᒍᑦ ᐊᒻᒪᓗ 
ᑭᖑᓪᓕᖅᐹᖑᒐᓗᐊᖅᑎᓪᓗᒋᑦ ᐊᖏᓂᖅᐹᒥᒃ 
ᖁᔭᓐᓇᒦᒃ ᑕᐃᒃᑯᐊ ᐊᐃᑉᐸᕆᔭᕗᑦ ᐃᑲᔪᐃᓐᓇᖅᑐᑦ 
ᑕᐃᒃᑯᐊ.  
 
>>ᐸᑦᑕᑐᖅᑐᑦ 
 
ᐸᐃᔨᐊᕗᑦ, ᕿᑐᕐᖓᕗᑦ, ᐃᕐᖑᑕᕗᓪᓗ,  
ᓄᓇᖅᑲᑎᕗᓪᓗ. ᖁᔭᓐᓇᒦᒃ, ᐅᕙᑦᑎᓐᓂ ᑕᐃᒪᓐᖓᑦ 
ᐃᑲᔪᖅᑐᐃᓐᓇᕋᔅᓯ. ᖃᐅᔨᒪᖃᑦᑕᕆᔅᓯᑐᖅ 
ᐃᓕᔅᓯᓐᓄᑦ ᐊᒃᓱᕈᑦᑎᐊᕈᒪᒐᓗᐊᖅᑐᒍᑦ 
ᑭᒡᒐᖅᑐᑦᑎᐊᕐᓗᑕᓗ. ᐊᖏᕐᕋᐅᑎᐊᕐᓂᐊᖅᐳᓯ 
ᐊᒻᒪᓗ ᐅᐱᕐᖔᖅ ᑕᑯᓛᕐᒥᒐᑦᑕ.  
 
ᒫᓐᓇᓕ ᐅᓇ ᑲᑎᒪᓂᕆᔭᕗᑦ  

ᓄᖅᑲᖓᓂᐊᖅᑐᖅ ᑲᑎᒪᒋᐊᓛᕐᒥᔪᒍᑦ ᐊᐃᑉᐹᓂ 
ᒪᐃ 28, ᐅᓐᓄᓴᒃᑯᑦ 1:30.  
 
ᐃᖅᓱᖅᑏ. 
 
>>ᓄᖅᑲᖅᑐᑦ 15:27ᒥ



 

 

 


